
2 ᖃᐅᔨᓴᖅᑎᒻᒪᕆᐅᑉ ᑎᑎᕋᕐᕕᖓ 

 

 

 

 

 

ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 

2024-2025 

ᖃᐅᔨᓴᖅᑎᒻᒪᕆᐅᑉ ᑎᑎᕋᕐᕕᖓ 

 

 



2 ᖃᐅᔨᓴᖅᑎᒻᒪᕆᐅᑉ ᑎᑎᕋᕐᕕᖓ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 2024 – 

2025 

3 

 

 

 

ᔪᓚᐃ 1, 2025 

 

ᒪᓕᒐᓕᐅᖅᑎ ᒥᓂᔅᑕ ᐹᒥᓚ ᒍᕌᔅ 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ 

ᓯᕗᓕᖅᑎᐅᑉ ᑎᑎᕋᕐᕕᐊᓂ 

 

ᓄᓇᕗᑦ ᒐᕙᒪᒃᑯᑦ 

P.O. Box 2410 

Iqaluit, NU 

X0A 0H0 

 

 

 

ᒥᓂᔅᑕᒧᑦ, 

 

ᒪᓕᒃᖢᒍ ᑎᑎᕋᖅᓯᒪᓂᓕᒃ 49(1)(c) ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ., ᐊᓕᐊᓇᐃᒍᓱᒃᐳᖓ ᑐᓂᓯᔪᓐᓇᕋᒪ ᐃᓕᖕᓄ 

ᓯᕗᓪᓕᖅᐹᒥᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᒥᑦ ᑎᑎᕋᕐᕕᐊᓂᑦ ᖃᐅᔨᓴᖅᑎᒻᒪᕆᐅᑉ. ᑖᓐᓇ ᐅᓂᒃᑳᖅ ᑕᑯᒃᓴᐅᑎᑦᑎᔪᖅ 

ᐅᔾᔨᕐᓇᖅᑐᒥᒃ ᐊᓂᒍᖅᑕᐅᓂᑯᒥᒃ ᑎᒍᔭᐅᓯᒪᕝᕕᓕᕆᔾᔪᑎᓄᑦ ᓄᓇᕗᒻᒥ, ᓇᓗᓇᐃᖅᓯᓪᓗᓂ ᐱᒋᐊᕐᓂᖓᓂ ᐊᕐᕌᒍᑕᒫᑦ, 

ᑕᑯᒃᓴᐅᑦᑎᐊᖅᑐᒥᒃ ᕿᒥᕐᕈᓂᕐᒥᒃ ᖃᐅᔨᓴᖅᑎᒻᒪᕆᐅᑉ ᑕᑯᓇᖕᓂᕐᒧᑦ ᐱᓕᕆᐊᕆᓯᒪᔭᖏᓐᓂᒃ ᖃᐅᔨᔭᖏᓐᓂᒡᓗ. 

 

ᐃᓛᒃᑰᖅᖢᓂ ᑎᑎᕋᕐᕕᒋᔭᐅᓪᓗᓂ, ᖃᐅᔨᓴᖅᑎᒻᒪᕆᒋᔭᐅᔪᖅ ᐱᔭᒃᓴᖃᖅᑎᑕᐅᕗᖅ ᓇᐅᑦᑎᖅᓱᖅᓯᓂᕐᒥᒃ 

ᕿᒥᕐᕈᐊᖅᓯᒃᑲᓐᓂᕐᓂᕐᒥᒡᓗ ᐋᖅᑭᒃᓯᒪᓕᖅᑎᑕᐅᔪᓂᒃ ᐊᑐᖅᑕᐅᕙᒃᑐᓂᒡᓗ ᓄᓇᕘᑉ ᑎᒍᔭᐅᓯᒪᕝᕕᖏᓐᓂ. 

ᐊᒻᒪᓗᒃᑲᓐᓂᖅᑕᐅᖅ, ᖃᐅᔨᓴᖅᑎᒻᒪᕆᒃ ᕿᒥᕐᕈᕙᒃᐳᖅ ᐅᖃᐱᓘᑕᐅᔪᓂᒃ ᑎᑎᕋᖅᑕᐅᓯᒪᔪᓂᒃ ᐃᓄᖕᓂᑦ ᐊᑐᖅᓯᒪᔪᓄᑦ 

ᐊᒃᓱᕈᕐᓇᖅᑐᖅᓯᐅᕐᓂᕐᒥᒃ ᓈᒻᒪᒃᓴᙱᓐᓂᕐᒥᒡᓘᓐᓃᑦ ᐊᑐᖅᑕᐅᕙᒃᑐᓄᑦ. ᑖᓐᓇ ᐅᓂᒃᑳᖅ ᐊᑕᖐᑦᑎᐊᖅᖢᓂ 

ᐅᓂᒃᑲᐅᓯᖃᖅᐳᖅ ᐃᓱᒪᒋᔭᒃᓴᓂᒃ ᐅᓐᓂᕐᓘᑕᐅᔪᓂᒡᓗ ᕿᒥᕐᕈᐊᖅᑕᐅᒃᑲᓐᓂᖅᓯᒪᔪᓂᒃ ᖃᐅᔨᓴᖅᑎᒻᒪᕆᖕᒧᑦ ᐊᕐᕌᒎᓵᖅᑐᒥ, 

ᐊᒻᒪᓗᑦᑕᐅᖅ ᖃᓄᐃᓕᐅᖁᔭᐅᓯᒪᔪᓂᒃ ᐊᑕᖐᔪᒥᒃ ᐱᐅᓯᒋᐊᖅᑎᑦᑎᔪᒪᓂᕐᒧᑦ ᑕᐃᒪᐃᑦᑕᕆᐊᖃᕌᖓᑦ. 

 

ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑎᐅᔪᑦ ᒪᓕᒐᓕᕆᔨᒃᑯᓐᓂ ᐊᒻᒪᓗ ᐊᑐᓂ ᐊᓄᓪᓚᒃᓰᕖᑦ ᐅᐸᒍᑎᓚᐅᖅᑕᒃᑲ ᐱᓕᕆᖃᑎᒋᓪᓗᒋᓪᓗ 

ᐱᔪᒪᓂᖃᑦᑎᐊᓚᐅᕐᒪᑕ ᐅᖃᐅᓯᖃᕈᒪᓪᓗᑎᒃ ᖃᐅᔨᒪᓂᕐᒥᓂᒃ, ᐊᑐᖅᓯᒪᔭᒥᓂᒃ ᐊᒻᒪᓗ ᐃᓱᒫᓘᑎᒥᓂᒃ. ᐃᖅᑲᓇᐃᔮᖏᑦ 

ᐊᒃᓱᕈᕐᓇᖅᑑᕗᑦ ᐱᓕᕆᐊᖑᒐᔪᒃᖢᑎᒡᓗ ᐊᔪᕐᓇᖅᑐᖅᓯᐅᖅᑎᓪᓗᒋᑦ. ᐃᒃᐱᒋᑦᑎᐊᖅᐸᒃᑲ ᐱᓕᕆᐊᕆᕙᒃᑕᖏᑦ, ᐱᓕᕆᐊᒃᓴᕋ 

ᑕᐅᑐᒐᖃᓪᓗᐊᑕᕋᓗᐊᖅᑎᓪᓗᒍ ᓇᓗᓇᐃᖅᓯᓂᕐᒥᒃ ᓇᐅᒃᑯᑦ ᐃᓱᒪᒋᔭᖃᕆᐊᖃᕐᒪᖔᑦ ᐱᓕᕆᐊᒃᓴᒥᒃ ᐊᔾᔨᒋᙱᑕᖓᓂᒃ. 

ᑕᐃᒪᑐᖅ ᑖᓐᓇ ᐅᓂᒃᑳᖅ ᐊᑑᑎᖃᓪᓚᕆᖕᓂᐊᖅᐳᖅ ᐊᑐᒐᒃᓴᐅᓗᓂ ᐱᓕᕆᖃᑎᒌᒃᑎᓪᓗᑕ ᓴᙱᒃᑎᒋᐊᕐᓗᒍ ᓄᓇᕗᒻᒥ 

ᑎᒍᔭᐅᓯᒪᕝᕕᓕᕆᓂᖅ ᐊᑐᕐᓗᒍᓗ ᑐᙵᕕᖏᑦ ᒪᓕᒐᓕᕆᓂᖅ ᑲᒪᑦᑎᐊᙱᓐᓂᕐᓗ. 

ᐅᕙᙶᖅᑐᖅ, 

ᑭᒻ ᓲᓚᑦ 

ᖃᐅᔨᓴᖅᑎᒻᒪᕆᒃ 

ᖃᐅᔨᓴᖅᑎᒻᒪᕆᐅᑉ ᑎᑎᕋᕐᕕᖓ 

ᐅᖃᐅᓰᑦ ᐱᒋᐊᕐᓃᓐᓇᖏᑦ ᐊᒻᒪᓗ ᑐᑭᖏᑦ 

ACHF ᐋᖅᑭᒋᐊᕐᕕᒃ ᐃᑲᔪᑦᑕᐅᕕᒃᒥ ᒪᒥᓴᑦᑎᑦᑎᕕᒃ ᐃᖃᓗᐃᑦᒥ          

 

CIO ᖃᐅᔨᓴᖅᑎᒻᒪᕆᒃ 

 

CRC ᐅᑕᖅᑭᕕᒃ ᓄᓇᓕᖕᓂ ᐃᓂᒋᔭᐅᑲᐃᓐᓇᖅᑐᖅ ᐃᖃᓗᖕᓂ 

 

ᖃᐅᔨᓴᖅᑕᐅᓂᖓ ᖃᐅᔨᓴᑦᑎᐊᕐᓂᖅ ᖃᓄᐃᑦᑐᕕᓂᐅᔪᓂᒃ, ᐊᑐᐊᒐᕐᓂᒃ, ᑲᔪᓯᐊᔾᔪᑕᐅᕙᒃᑐᓂᒃ, 

ᖃᓄᐃᓕᖓᓂᕆᔭᐅᔪᓂᒡᓘᓐᓃᑦ ᐃᓂᒋᔭᐅᔪᒥ ᓇᓗᓇᐃᖅᓯᔪᒪᓂᕐᒧᑦ 

ᐊᑲᐅᙱᓕᐅᕈᑎᒋᔭᐅᔪᓂᒃ, ᖃᐅᔨᒪᓕᕈᒪᓂᕐᒧᑦ ᐱᔾᔪᑕᐅᔪᓂᒃ, ᐊᒻᒪᓗ/ᐅᕝᕙᓗᓃᑦ 

ᖃᓄᐃᓕᐅᖁᔨᓇᔭᕐᓂᕐᒥᒃ ᑕᒻᒪᖅᓯᒪᔪᓐᓃᖅᑎᑦᑎᓂᕐᒥᒃ. 

 

ᐅᓐᓂᕐᓘᑎ ᐅᓐᓂᕐᓘᑕᐅᔪᖅ ᑐᓂᔭᐅᔪᖅ ᑲᒪᒋᔭᐅᔪᒧᑦ ᐱᔾᔪᑎᓕᖕᒥᒃ ᐃᓱᒫᓘᑕᐅᔪᒥᒡᓘᓐᓃᑦ ᑲᒪᒋᔭᐅᔾᔪᑎᒥᒃ 

ᐅᕝᕙᓘᓐᓃᑦ ᖃᓄᐃᓕᖓᓂᕆᔭᐅᔪᓂᒃ/ᐊᐅᓚᓂᕆᔭᐅᔪᓂᒃ ᑎᒍᔭᐅᓯᒪᕝᕕᖕᒥ. 

 

KIC ᖁᕐᓗᖅᑐᖅ ᐃᓚᕗᑦ ᑐᑦᑕᕐᕕᒃ ᖁᕐᓗᖅᑐᕐᒥ 

 

NWCC ᓄᓇᕗᒻᒥ ᐊᕐᓇᓄᑦ ᑎᒍᔭᐅᓯᒪᕝᕕᒃ ᐃᖃᓗᖕᓂ 

 

PASS ᐃᓐᓇᕐᓄᑦ ᐃᓕᓐᓂᐊᒃᑲᓐᓂᕈᒪᔪᓄᑦ ᓯᓚᑦᑐᓴᕐᕕᖕᓂᑦ ᐃᓕᓐᓂᐊᕐᕕᒃ 

 

RIHF ᑲᖏᖅᖠᓂᕐᒥ ᒪᒥᓴᕐᕕᒃ, ᑲᖏᖅᖠᓂᕐᒥ 

ᖃᐅᔨᓴᖅᑎᒻᒪᕆᖕᒥᑦᑐᓴᖅᑎᔾᔪᑎᖓ 

ᖁᕕᐊᓱᒃᐳᖓ ᑐᓂᓯᔪᓐᓇᕋᒪ ᑖᔅᓱᒥᖓ ᓯᕗᓪᓕᖅᐹᒥᒃ ᐅᓂᒃᑲᐅᓯᕐᒥᒃ ᖃᐅᔨᓴᖅᑎᓪᓗᐊᑕᕆᔭᐅᑎᓪᓗᖓ. ᓯᕗᓪᓕᖅᐹᒥᑦ ᐊᕐᕌᒍᒥᑦ 

ᐊᐅᓚᑕᓂᑦ ᐱᓕᕆᑦᑎᐊᓚᐅᕐᐳᑦ ᐃᓚᖃᖅᖢᓂ ᓴᖅᑭᑦᑎᓂᕐᒥ ᑎᑎᕋᕐᕕᖕᒥᑦ ᐊᐅᓚᑦᑎᓂᕐᒧᓪᓗ ᐱᐅᓯᕐᓂᑦ 

ᖃᐅᔨᕚᓪᓕᖅᖢᖓᓗ ᐃᓗᓕᖏᓐᓂᑦ ᓄᓇᕗᒻᒥᑦ ᑎᒍᔭᐅᒪᔪᓕᕆᓂᕐᓂᑦ. ᖃᐅᔨᓴᖅᑎᒻᒪᕆᒃ ᑎᑎᕋᕐᕕᖓ ᐱᓪᓗᐊᑕᐅᕗᖅ 

ᐋᖅᑭᒃᑕᐅᓯᒪᓪᓗᓂ ᓄᑖᒥ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ., ᐊᑐᓕᖅᑎᑕᐅᓚᐅᖅᑐᖅ 2024−ᒥ, ᓴᖅᑭᔮᕐᓂᖅᓴᐅᓕᖁᓪᓗᒋᑦ 

ᓵᑕᐅᔪᓐᓇᕐᓂᖅᓴᐅᓕᖁᓪᓗᒋᓪᓗ ᓄᓇᕘᑉ ᑎᒍᔭᐅᓯᒪᕝᕕᓕᕆᔨᖏᑦ ᓴᙱᒃᑎᒋᐊᕐᓗᒋᓪᓗ ᑐᙵᕕᖏᑦ ᐊᔾᔨᒌᒃᑎᑦᑎᓗᑎᒃ 

ᑎᒍᔭᐅᓯᒪᕝᕕᓕᕆᔾᔪᓯᕐᓂᒃ. ᓴᖅᑭᑕᐅᑎᓪᓗᒍ ᑖᓐᓇ ᓄᑖᖅ ᑎᑎᕋᕐᕕᒃ, ᑲᒪᒋᔭᐅᔪᑦ1 ᓄᓇᕗᒻᒥ ᐊᖅᑯᑎᖃᖅᐳᑦ ᒪᓕᒐᓕᕆᓂᕐᒧᑦ 

ᑎᒍᔭᐅᓯᒪᕝᕕᐅᑉ ᐅᖓᑖᓄᑦ ᑎᑎᕋᕐᕕᐊᓂᑦ ᖃᐅᔨᓴᖅᑎᒻᒪᕆᐅᑉ. ᑖᓐᓇ ᐅᓂᒃᑳᖅ ᑕᑯᑦᓴᐅᑎᑦᓯᔪᖅ ᓱᓇᓂᒃ 

ᐱᔭᕇᕐᓯᒪᓕᕐᒪᖔᑕ ᓯᕗᓪᓕᐹᒥ ᐊᕐᕌᒍᒥ ᐊᒻᒪᓗ ᑕᑯᓯᒪᔭᓐᓂᒃ ᐊᒻᒪᓗ ᖃᓄᐃᓕᒍᑎᒋᓯᒪᔭᓐᓂᒃ ᒫᓐᓇᒧᑦ. 

 

ᐊᓄᓪᓚᒃᓰᕖᑦ ᐊᐅᓚᓂᖃᖅᐸᒃᐳᑦ ᑭᒃᑯᑐᐃᓐᓇᓄᑦ ᑕᑯᔭᐅᔪᓐᓇᙱᖦᖢᑎᒃ, ᑕᐃᒪᐃᓐᓂᖓᓄᓪᓗ ᐱᒻᒪᕆᐅᓂᖅᓴᐅᕗᖅ 

ᓇᓗᙱᑦᑎᐊᕈᒪᓂᕐᒧᑦ ᒪᓕᒃᑕᐅᔭᕆᐊᓖᑦ ᒪᓕᒃᑕᐅᑦᑎᐊᕋᓗᐊᕐᒪᖔᑕ ᑕᒪᒃᑯᐊ ᐱᓕᕆᕝᕕᒋᔭᐅᕙᒃᑐᑦ 

ᑲᒪᒋᔭᐅᕙᒃᑲᓗᐊᕐᒪᖔᑕ ᐃᓄᑦᑎᐊᕙᐅᓗᑎᒃ ᐱᑦᑎᐊᖅᑕᐅᓗᑎᒡᓗ. ᐃᒻᒥᒃᑰᖅᖢᓂ ᑎᒥᐅᓪᓗᓂ, ᖃᐅᔨᓴᖅᑎᒻᒪᕆᒋᔭᐅᔪᖅ 

ᐱᒻᒪᕆᐊᓗᖕᒥᒃ ᐱᓕᕆᐊᖃᖅᐸᒃᐳᖅ ᑲᒪᒋᔭᖃᖅᐸᒃᖢᓂ ᓄᓇᕘᑉ ᑎᒍᔭᐅᓯᒪᕝᕕᓕᕆᓂᕐᒧᑦ ᐊᑐᖅᑕᐅᕙᒃᑐᒥᒃ, 

ᓇᓗᙱᑦᑎᐊᕋᓱᒃᐸᒃᖢᓂ ᐱᓕᕆᕝᕕᒋᔭᐅᕙᒃᑐᑦ ᐱᔪᓐᓇᐅᑎᖏᑦ ᐃᒃᐱᒋᔭᐅᑦᑎᐊᕋᓗᐊᕐᒪᖔᑕ ᑭᒃᑯᑐᐃᓐᓇᓄᓪᓗ 

ᐅᓂᒃᑲᐅᓯᖃᖅᐸᒃᑲᓗᐊᕐᒪᖔᑕ ᖃᓄᖅ ᒐᕙᒪᒃᑯᑦ ᑲᔪᓯᑎᑦᑎᕙᖕᒪᖔᑕ ᑲᒪᒋᔭᒃᓴᕆᔭᒥᓂᒃ ᐅᑯᑎᒎᓇᖅ, ᑎᒍᔭᐅᓯᒪᔪᓕᕆᓂᕐᒧᑦ 

ᐱᖁᔭᕐᒧᑦ.. ᓄᓇᓕᖕᓂᑦ ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎᐅᑉ ᐱᓕᕆᐊᖓ ᐊᔾᔨᐸᓗᒋᕙᐅᒃ ᖃᐅᔨᓴᖅᑎᐅᑉ, ᑐᑭᖃᖅᑐᖅ 

ᑎᑎᕋᕐᕕᒐ ᐊᑐᖅᑕᐅᔪᓐᓇᖅᑐᖅ ᐱᔨᑦᑎᕋᖅᑕᐅᔪᓄᑦ ᐃᓱᒫᓘᑎᒥᓂᒃ ᓴᖅᑭᑦᑎᓗᑎᒃ ᖃᓄᐃᓕᖓᓂᕆᔭᖏᓐᓂᑦ 

ᑎᒍᔭᐅᓯᒪᑎᓪᓗᒋᑦ − ᖃᓄᖅ ᒐᕙᒪᒃᑯᑦ ᖃᓄᐃᓕᐅᖅᐸᖕᒪᖔᖏᑦ ᖃᓄᐃᓕᐅᙱᒻᒪᖔᑕᓘᓐᓃᑦ. 

 

ᐊᓄᓪᓚᒃᓰᕕᖕᒥ ᐊᐅᓚᑦᑎᓂᖅ ᓇᓕᒧᒌᒃᑎᑦᑎᔭᕆᐊᖃᖅᐳᖅ ᖃᔅᓯᑲᓪᓚᖕᓂᒃ ᑐᕌᒐᕆᔭᐅᔪᓂᒃ ᐃᓚᒋᔭᐅᓪᓗᓂ 

ᐊᑦᑕᕐᓇᖅᑕᐃᓕᒪᓂᖅ, ᐊᑦᑕᕐᓇᖅᑐᒦᑎᑦᑕᐃᓕᓂᖅ, ᐊᒻᒪ ᐃᑲᔪᖅᑕᐅᔪᑦ ᒪᒥᓴᖅᑕᐅᓂᖏᑦ, ᐊᒻᒪᓗᑦᑕᐅᖅ ᐃᒃᐱᒋᑦᑎᐊᕐᓗᒋᑦ 

ᑲᒪᒋᔭᐅᔪᑦ ᐱᔪᓐᓇᐅᑎᖏᑦ. ᒫᓐᓇᓕᓴᑦ ᑎᒍᔭᐅᓯᒪᕝᕖᑦ ᐱᑕᖃᖅᐳᑦ ᓴᐳᔾᔨᓯᒪᑐᐃᓐᓇᕈᒪᙱᖦᖢᑎᒃ ᑭᒃᑯᑐᐃᓐᓇᓂᒃ 

ᖁᐊᖅᓵᕐᓇᖅᑐᒦᑎᑦᑎᑦᑕᐃᓕᒪᓂᕐᒥᒃ, ᑭᓯᐊᓂᓗᑦᑕᐅᖅ ᐃᑲᔪᕈᒪᓪᓗᒋᑦ ᐱᓕᕆᕝᕕᒋᔭᐅᕙᒃᑐᑦ ᑭᐅᓯᔪᒪᓪᓗᑎᒃ ᐃᓱᒪᒋᔭᒃᓴᓂᒃ 

ᐱᑎᑦᑎᑐᐃᓐᓇᕆᐊᓕᖕᓂᒃ ᑎᒍᔭᐅᓯᒪᓂᕆᔭᖏᓐᓄᑦ ᐃᑲᔪᕈᒪᓪᓗᒋᑦ ᑲᔪᓯᓂᖃᑦᑎᐊᖅᑐᒃᑯᑦ ᓅᑉᐸᓪᓕᐊᓂᕐᒧᑦ ᐊᓂᓯᒪᓕᕈᑎᒃ. 

ᑎᒍᔭᐅᓯᒪᕝᕕᖕᒥ ᒪᓕᒃᑕᐅᔭᕆᐊᓖᑦ ᑲᔪᓯᐊᔾᔪᑕᐅᕙᒃᑐᓪᓗ ᑐᙵᕕᖃᖅᑎᑕᐅᔪᓐᓇᙱᓚᑦ, ᑕᐃᒪᐃᓐᓂᖓᓄᑦ, 

ᑐᙵᕕᖃᖅᑎᑕᐅᑐᐃᓐᓇᕈᓐᓇᙱᓚᑦ ᐱᐅᓛᒃᑯᑦ ᐊᐅᓚᑦᑎᓂᐊᕐᓗᓂ ᐱᓕᕆᕝᕕᒋᔭᐅᕙᒃᑐᓂᒃ ᑲᔪᓯᑎᑦᑎᓂᐊᕐᓗᓂᓘᓐᓃᑦ 

ᖁᐊᖅᓵᕐᓇᖅᑐᒦᑎᑦᑎᑦᑕᐃᓕᒪᓂᕐᒥᒃ; ᐃᓱᒪᒋᔭᖃᕆᐊᖃᕆᕗᑦ ᐱᔭᕆᐊᖃᕐᓂᕐᒥᒃ ᐋᖅᑭᒃᓱᐃᕙᓪᓕᐊᓂᕐᒥᒃ ᐃᓅᑉ 

ᐊᔪᙱᓐᓂᕆᔭᖏᓐᓂᒃ ᑲᔪᓯᓂᖃᑦᑎᐊᕈᓐᓇᕐᓂᕐᒧᑦ ᐃᓄᒋᐊᖕᓂᖅᓴᓂ ᐃᓅᖃᑎᒌᖕᓂᕆᔭᐅᔪᓂ. ᑕᒪᓐᓇ ᐃᓚᖃᕋᓗᐊᖅᑎᓪᓗᒍ 

ᓈᒻᒪᒃᑐᒥᒃ ᐃᒃᐱᒋᔭᖃᑦᑎᐊᕐᓂᕐᒥᒃ ᐱᔪᓐᓇᐅᑎᖃᖅᑎᐅᔪᓂᒃ, ᑕᐅᑐᒐᖃᓪᓗᐊᑕᕆᐊᖃᕆᕗᖅ ᒪᒥᑉᐸᓪᓕᐊᔾᔪᑎᓂᒃ 

ᒪᒥᓴᕐᓂᕐᒥᒡᓗ. 

ᑕᐃᒪᙵᑦ ᐃᖅᑲᓇᐃᔮᕆᓕᓚᐅᖅᖢᒍ ᖃᐅᔨᓴᖅᑎᒻᒪᕆᐅᓕᖅᖢᖓ, ᑎᒍᔭᐅᓯᒪᕝᕕᓕᒫᓄᑦ ᐳᓛᕆᐊᖃᑦᑕᖅᓯᒪᕗᖓ 

ᓄᓇᕗᒻᒥ, ᐃᓚᖏᑦ ᖃᔅᓰᖅᓱᑲᓪᓚᒃᖢᖓ, ᑲᑎᖃᑎᖃᖅᓯᒪᓪᓗᖓᓗ ᐃᖅᑲᓇᐃᔭᖅᑎᓂᒃ ᐱᓕᕆᕝᕕᒋᔭᐅᕙᒃᑐᓂᒡᓗ ᑕᒪᐃᓐᓂ 

ᐊᑐᓂᑦ ᐃᓂᓂ. ᖁᔭᓕᕗᖓ ᐱᕕᖃᕈᓐᓇᓚᐅᕋᒪ, ᐃᓱᒪᒋᔭᕐᓂᑦ ᐃᓱᒫᓘᑕᐅᔪᓂᓪᓗ ᐅᖃᐅᓯᐅᓚᐅᖅᑐᑦ ᐅᕙᓐᓄᑦ 

ᐳᓛᕆᐊᖅᓯᒪᑎᓪᓗᖓ, ᐃᑲᔪᖅᓯᒪᓂᖏᓐᓄᑦ ᑐᑭᓯᕚᓪᓕᖅᑎᑦᑎᓂᕐᒥᑦ ᑲᔪᓯᓂᖃᑦᓯᐊᖅᑐᓂᑦ ᐊᑦᓱᕉᑕᐅᕙᑦᑐᓂᓪᓗ 

ᑎᒍᔭᐅᒪᕕᓐᓂᑦ ᓄᓇᕗᒻᒥᑦ.

 

1 ᑕᕝᕙᓂ ᐅᓂᒃᑳᒥ, ᑎᒍᔭᐅᓯᒪᔪᓕᒫᑦ ᑕᐃᔭᐅᖃᑦᑕᕐᓂᐊᖅᐳᑦ "ᑲᒪᒋᔭᐅᔪᑦ" 

 

ᓂᕆᐅᒃᐳᖓ ᐊᒃᓱᕉᑎᒋᔭᒃᑲ ᐃᑲᔪᖅᓱᕐᓗᒋᑦ ᐃᓄᐃᑦ ᐱᔪᓐᓇᐅᑎᖏᑦ ᐊᒻᒪ ᐊᑑᑎᖃᑦᑎᐊᖅᑐᒃᑯᑦ ᒪᒥᓴᐃᓂᖅ ᓄᓇᕗᒻᒥ 

ᑎᒍᔭᐅᓯᒪᕝᕕᖕᓂ ᐃᑲᔪᖅᓱᖅᑕᐅᑦᑎᐊᕐᓂᐊᖅᑐᑦ ᓄᓇᕗᑦ ᒐᕙᒪᒃᑯᓐᓄᑦ. ᐃᓕᓴᕆᔪᒪᔭᕋ ᐊᓄᓪᓚᒃᓰᕕᓕᕆᓂᖅ ᐊᒃᑐᖅᑕᐅᓯᒪᖕᒪᑦ 

ᐅᓄᖅᑐᓄᑦ ᐊᔾᔨᖏᓐᓄᑦ ᐊᕝᕕᐊᕈᑕᐅᕙᒃᑐᓄᑦ ᐊᒃᑐᐃᔪᓄᑦ ᐊᓯᖏᓐᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᓄᓇᕗᒻᒥ, 

ᐱᓗᐊᖅᑐᒥᒃ ᐃᒡᓗᑭᒃᓴᕐᓂᖅ, ᐊᒻᒪ ᐃᖅᑲᓇᐃᔭᖅᑎᑖᕋᓱᒋᐊᒃᓴᖅ ᐊᒻᒪ ᐃᖅᑲᓇᐃᔭᖅᑎᖃᐃᓐᓇᕋᓱᒋᐊᒃᓴᖅ. ᐱᓕᕆᐊᒃᓴᕋ 

ᑐᕌᒐᕆᒐᓗᐊᖅᖢᒍ ᓇᓗᓇᐃᖅᓯᓇᓱᒃᖢᖓ ᓇᐅᒃᑯᑦ ᐱᐅᓯᒋᐊᖅᑕᐅᔭᕆᐊᖃᕐᒪᖔᑕ, ᐃᓕᓴᖅᓯᕗᖓ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐅᓄᖅᑐᓂᒃ ᐱᓕᕆᐊᒃᓴᓂᒃ ᐱᓕᕆᑲᑕᖕᒪᑕ ᐱᓕᕆᕝᕕᖏᑕ ᑐᕌᒐᖏᓐᓂᒃ ᐊᒻᒪ ᐱᓕᕆᐊᒃᓴᒥᓂᒃ ᑲᔪᓯᑎᑦᑎᓇᓱᒃᖢᑎᒃ. 

ᐱᓇᓱᐊᕐᓂᐊᖅᐳᖓ ᑲᑐᔾᔨᖃᑎᒌᖕᓂᒃᑯᑦ ᐊᕙᑎᓕᐅᕈᒪᓪᓗᖓ ᐃᑲᔪᖅᓱᕐᓂᐊᕐᓗᒍ ᑖᓐᓇ ᓄᑖᖅ ᐱᓕᕆᐊᖑᓇᓱᒃᑐᖅ 

ᐊᓂᒍᖅᑎᑦᑎᔪᒪᓂᕐᒧᑦ ᑲᔪᓰᓐᓇᖅᑐᒥᒃ ᐱᐅᓯᒋᐊᖅᑎᑦᑎᓂᕐᒥᒃ ᐊᕙᑎᖏᓐᓂ ᑲᒪᒋᔭᐅᔭᕆᐊᓕᖕᓂ. 

 

ᐱᒋᐊᓚᐅᙱᓐᓂᑦᑎᓐᓂ, ᐱᒻᒪᕆᐅᕗᖅ ᐅᖃᕆᐊᒃᓴᖅ ᖃᐅᔨᓯᒪᔭᒃᑲ ᑕᕝᕙᓂ ᐅᓂᒃᑳᒥ ᐅᔾᔨᕆᔭᐅᑐᐃᓐᓇᕐᒪᑕ. 

ᓇᓗᓇᐃᔭᖅᓯᒪᑦᑎᐊᖅᑐᓂᒃ ᖃᐅᔨᓴᓪᓚᕆᓚᐅᙱᓚᖓ ᖃᓄᐃᒻᒪᑦ ᐃᓚᖏᑦ ᑎᒍᔭᐅᓯᒪᕝᕕᖕᒥ ᐱᑕᖃᙱᓗᐊᕐᒪᖔᑕ. 

ᐅᓄᖅᑐᓂᒃ ᐱᔾᔪᑎᑕᖃᖅᐳᖅ ᖃᓄᐃᒻᒪᑦ ᑎᒍᔭᐅᓯᒪᕝᕕᒃ ᐱᓕᕆᐊᒃᓴᒥᓂᒃ ᑲᔪᓯᑎᑦᑎᙱᑐᐃᓐᓇᕆᐊᖃᕐᒪᖔᑦ 

ᑲᔪᓯᑦᑎᐊᖅᑐᒃᑯᑦ − ᑭᓱᓕᒫᑦᑎᐊᑦ ᑲᒪᒋᔭᐅᑦᑎᐊᙱᓐᓂᖅ ᐊᒻᒪ ᐊᖏᖅᓯᒪᑦᑎᐊᙱᓐᓂᖅ, ᑮᓇᐅᔭᖃᑦᑎᐊᙱᓐᓂᖅ, 

ᐃᖅᑲᓇᐃᔭᖅᑎᑖᕈᓐᓇᙱᓐᓂᖅ ᐃᒡᓗᑭᒃᓴᕐᓂᕐᒧᑦ, ᐃᓚᐃᓐᓇᖏᑦ ᐅᖃᐅᓯᕆᓗᒋᑦ. ᑖᓐᓇ ᐅᓂᒃᑳᖅ ᐱᔭᐅᓪᓗᐊᖅᑐᖅ ᑖᒃᑯᐊ 

ᐃᓱᒪᒋᓗᒋᑦ. ᐃᓚᖏᓐᓂ ᓇᓗᓇᐃᖅᓯᔭᕌᖓᒪ ᓈᒻᒪᙱᓕᐅᕈᑎᒥᒃ, ᑲᖐᓱᑐᐃᓐᓇᙱᑦᑐᖓ ᐱᔾᔪᑎᖓᓂᒃ ᖃᓄᐃᒻᒪᑦ 

ᓱᕋᒃᓯᕐᔪᐊᕐᓂᖅ ᐊᑐᓚᐅᕐᒪᖔᑦ; ᖃᐅᔨᑎᑦᑎᔾᔪᑎᒋᔭᒃᑲ ᑕᐅᑐᖕᓂᕆᔭᒃᑲ. ᐅᒃᐱᕈᓱᒃᐳᖓ ᐊᖏᔪᖅᑲᐅᑎᐅᔪᑦ 

ᐱᓕᕆᔪᓐᓇᑦᑎᐊᕐᓂᖅᓴᐅᓂᐊᕐᓂᖏᓐᓂᒃ ᖃᐅᔨᓴᕆᐊᓕᖕᓂᒃ ᐱᔾᔪᑎᖏᓐᓂᒃ. 

ᐃᓚᖓ I – ᑎᑎᕋᕐᕕᖓ ᖃᐅᔨᓴᖅᑎᒻᒪᕆᐅᑉ 

ᐊᐅᓚᑦᑎᔨ 

ᑖᓐᓇ ᐃᓚᒍᑖ ᐊᕐᕌᒍᑕᒫᖅᓯᐅᑦ ᐅᓂᒃᑳᒥ ᐱᑎᑦᑎᔪᖅ ᓇᓗᓇᐃᔭᖅᓯᒪᑦᑎᐊᖅᑐᒥᒃ ᕿᒥᕐᕈᓂᕐᒥᒃ ᐊᐅᓚᓂᓪᓗᐊᑕᖏᓐᓂᒃ 

ᑎᑎᕋᕐᕕᖓᓂ ᖃᐅᔨᓴᖅᑎᒻᒪᕆᐅᑉ ᐊᒻᒪᓗᑦᑕᐅᖅ ᓇᐃᓈᖅᓯᒪᔪᒥᒃ ᐅᖃᐅᓯᐅᔪᒥᒃ ᒪᓕᒐᑎᒍᑦ ᐋᖅᑭᒃᓯᒪᓂᕆᔭᖓᓂᒃ 

ᐱᕙᓪᓕᐊᓂᖓᓂᒃᓗ ᐱᔾᔪᑎᓕᖕᒥᒃ ᐋᖅᑭᒃᓯᒪᓕᖅᑎᑦᑎᓂᕐᒥᒃ ᑎᑎᕋᕐᕕᖓᓂ ᖃᐅᔨᓴᖅᑎᒻᒪᕆᒃᑯᑦ. 

 

ᓄᑖᖅ ᐃᑲᔪᖅᑕᐅᕝᕕᓕᕆᔩᑦ ᐱᖁᔭᖓᑦ 

ᓄᓇᕘᑉ ᐋᖅᑭᒋᐊᖅᑕᖓ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᖅ. ᑯᐃᓐ ᑭᒡᒐᖅᑐᖅᑎᖓᓄᑦ ᐊᖏᖅᑕᐅᓚᐅᖅᓯᒪᔪᖅ ᔫᓂ 14, 

2019−ᒥ, ᐊᑐᓕᖅᑎᑕᐅᓪᓗᓂᓗ ᔭᓄᐊᕆ 2024−ᒥ. ᐃᓚᖓᑦ ᐊᓯᔾᔨᕈᑕᐅᓪᓗᐊᑕᖅᑐᖅ ᑖᔅᓱᒧᖓ ᐱᖁᔭᕐᒧᑦ ᐃᓚᖃᖅᐳᖅ 

ᓴᖅᑭᑎᑦᑎᓂᕐᒥᒃ ᖃᐅᔨᓴᖅᑎᒻᒪᕆᖕᒥᒃ ᑖᓐᓇᓗ ᐱᓕᕆᕙᒃᖢᓂ ᐃᓛᒃᑰᖅᖢᓂ ᓄᓇᕗᒻᒥ ᑎᒍᔭᐅᓯᒪᕝᕕᓕᕆᔨᒃᑯᓐᓂᑦ 

ᑲᒪᒋᔭᒃᓴᖃᖅᖢᓂᓗ ᓇᐅᑦᑎᖅᓱᖅᓯᓂᕐᒥᒃ ᕿᒥᕐᕈᐊᖅᓯᒃᑲᓐᓂᕐᓂᕐᒥᒡᓗ ᑎᒍᔭᐅᓯᒪᕝᕕᖕᒥ ᐋᖅᑭᒃᓯᒪᓕᖅᑎᑕᐅᔪᓂᒃ. 

ᑎᑎᕋᖅᓯᒪᓂᓖᑦ 39−ᒥᑦ 56−ᒧᑦ ᐅᑯᓇᙵᑦ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ. ᐱᑎᑦᑎᔪᖃᕐᓗᓂ ᖃᓄᐃᓕᖓᓂᖓᓂᒃ 

ᐃᓂᑖᖅᑎᑕᐅᓯᒪᔪᒥᒃ, ᑭᓱᓕᕆᔨᐅᕙᖕᓂᖓᓂᒃ, ᐱᔭᒃᓴᕆᔭᖏᓐᓂᒡᓗ ᖃᐅᔨᓴᖅᑎᒋᔭᐅᔪᒧᑦ. ᑖᓐᓇ ᐃᖅᑲᓇᐃᔮᖅ ᒪᓕᑦᑎᐊᖅᑐᖅ 

ᒪᓕᒋᐊᓕᖕᓂᑦ ᑕᒪᐃᓐᓂᑲᓴᒃ ᐊᕕᒃᑐᖅᓯᒪᔪᓂᑦ ᖃᐅᔨᓴᖅᑎᑦ ᒪᓕᒐᖏᓐᓂᑦ, ᑐᕌᖓᓪᓗᐊᑕᕋᓗᐊᖅᖢᓂ ᑎᒍᔭᐅᒪᔪᓕᕆᓂᕐᓂᑦ. 

ᐊᔾᔨᐸᓗᒋᖕᒥᔭᖓ ᐱᓕᕆᐊᖓᑕ ᒐᕙᒪᑐᖃᒃᑯᑦ ᑎᒍᔭᐅᓯᒪᕝᕕᖕᒥ ᖃᐅᔨᓴᖅᑎᐅᑉ. 

 

ᖃᐅᔨᓴᖅᑎᒻᒪᕆᒃ ᑲᒪᒋᔭᒃᓴᖃᕆᕗᖅ (ᐃᓚᒍᑖ 49(c) ᒪᓕᒃᖢᒍ ᐱᖁᔭᕐᒥᑦ) ᓴᖅᑭᑦᑎᕙᒡᓗᓂ ᐊᕐᕌᒍᑕᒫᖅᓯᐅᑦ ᐅᓂᒃᑳᒥᑦ 

ᓇᓗᓇᐃᔭᐃᓯᒪᔪᒥᑦ ᓇᓕᐊᖕᓂᑐᐃᓐᓇᖅ ᕿᒥᕐᕈᓂᖕᓂᑦ ᖃᐅᔨᓴᖕᓂᖕᓂᓪᓗ ᖃᓄᑐᐃᓐᓇᕐᓗ ᖃᓄᐃᓕᐅᖁᔭᐅᔪᓂᑦ 

ᑕᒪᒃᑯᓄᖓ. ᑖᓐᓇ ᓯᕗᓪᓕᖅᐹᖑᕗᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ ᓴᖅᑭᑕᐅᓪᓗᓂ ᖃᐅᔨᓴᖅᑎᒻᒪᕆᖕᒧᑦ. 

 

ᐃᓂᒋᔭᐅᔪᑦ ᖃᐅᔨᓴᖅᑎᒻᒪᕆᒃᑯᑦ ᐊᑖᒍᑦ ᐱᓕᕆᐊᒃᓴᖏᑦ 

ᖃᐅᔨᓴᖅᑎᒻᒪᕆᒃ ᑲᒪᒋᔭᖃᖅᐳᖅ ᑕᓪᓕᒪᓂᒃ ᐃᓐᓇᕐᓄᑦ ᑎᒍᔭᐅᓯᒪᕝᕕᖕᒥ ᓄᓇᓕᖕᓂᓗ ᐊᖏᕐᕋᕆᔭᐅᔪᓄᑦ ᐃᓂᒋᔭᐅᔪᓂᒃ 

ᓄᓇᕗᒻᒥ: 

 

1. ᐋᖅᑭᒋᐊᕐᕕᒃ ᑎᒍᔭᐅᓯᒪᕝᕕᖕᒥ ᒪᒥᓴᕐᕕᒃ ᐃᖃᓗᖕᓂ (143−ᓂᒃ ᐃᒡᓕᖃᖅᖢᓂ) 

2. ᓄᓇᕗᒻᒥ ᐊᕐᓇᓄᑦ ᑎᒍᔭᐅᓯᒪᕝᕕᒃ ᐃᖃᓗᖕᓂ (17−ᓂᒃ ᐃᒡᓕᓕᒃ) 

3. ᑲᖏᖅᖠᓂᕐᒥ ᒪᒥᓴᕐᕕᒃ ᑲᖏᖅᖠᓂᕐᒥ (48-ᓂᒃ ᐃᒡᓕᓕᒃ) 

4. ᖁᕐᓗᖅᑐᕐᒥ ᐃᓚᕗᑦ ᖁᕐᓗᖅᑐᕐᒥ (15-ᓂᒃ ᐃᒡᓕᓕᒃ) 

5. ᐅᑕᖅᑭᕕᒃ ᓄᓇᓕᖕᓂ ᐃᓂᒋᔭᐅᑲᐃᓐᓇᖅᑐᖅ ᐃᖃᓗᖕᓂ (12-ᓂᒃ ᐃᒡᓕᓕᒃ) 

 

ᐃᓱᒪᖅᓱᙱᑦᑐᒃᑯᕕᒃ ᐅᑭᐅᑭᑦᑐᓄᑦ ᑎᒍᔭᐅᓯᒪᕝᕕᒃ ᐃᖃᓗᖕᓃᒃᑭᓪᓗᓂ, ᓄᓇᕗᒻᒥ ᒪᓕᒐᓕᕆᔨᒃᑯᑦ ᖃᐅᔨᓪᓗᑎᒃ ᖃᐅᔨᓴᖅᑎᒻᒪᕆᐅᑉ 

ᐱᓕᕆᐊᒃᓴᕆᙱᒻᒪᒍ. ᑖᓐᓇ ᐃᓱᒪᓕᐅᕈᑕᐅᓚᐅᖅᑐᖅ ᖃᐅᔨᓴᖅᑎᒻᒪᕆᒃ ᐊᑐᓕᖁᔭᖃᕋᓗᐊᖅᑎᓪᓗᒍ ᐃᓚᒋᔭᐅᖁᓪᓗᒍ 

ᒪᒃᑯᒃᑐᒃᑯᕕᒃ ᑲᒪᒋᔭᐅᖁᓪᓗᒍ. ᖃᐅᔨᓴᖅᑎᒻᒪᕆᒃ ᐱᖔᖁᔨᓚᐅᖅᐳᖅ ᐃᒪᓐᓇ, ᐅᑭᐅᑭᑦᑐᓄᑦ ᐱᕋᔭᒃᐸᒃᑐᓄᑦ ᐱᖁᔭᖅ 

ᐱᑕᖃᙱᓗᐊᕐᒪᑦ ᒪᓕᒋᐊᓕᖕᓂᒃ ᓯᓚᑖᓂ ᐅᓐᓂᕐᓗᖕᓂᕐᒧᑦ ᐱᓕᕆᔾᔪᓯᕐᓂᒃ ᐊᒻᒪ ᐃᓕᓯᓂᖅ ᒪᒃᑯᒃᑐᑦ 

ᐱᕋᔭᒃᑕᐃᓕᒪᔾᔪᑎᖏᓐᓂᒃ ᑲᒪᒋᔭᖃᕋᔭᖅᑐᖅ ᑕᒪᑐᒥᖓ ᐱᑕᖃᙱᓐᓂᐅᔪᒥᒃ ᐱᑎᑦᑎᓗᓂᓗ ᒪᒃᑯᒃᑐᓂᒃ ᐱᕋᔭᒃᐸᒃᑐᓂᒃ 

ᐊᔾᔨᖏᓐᓂᒃ ᓯᓚᑖᓂ ᐋᖅᑭᒋᐊᖅᓯᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ ᐊᑐᐃᓐᓇᐅᔪᓂᒃ ᐃᓐᓇᕐᓄᑦ. 

 

ᐊᓄᓪᓚᒃᓰᕕᖕᒥ ᑕᑯᓇᒃᑲᓐᓂᕆᐊᕐᓂᖅ 

ᐃᓚᒋᔭᐅᓪᓗᓂ ᓄᑖᒧᑦ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᖅ., ᓄᓇᕗᒻᒥ ᒪᓕᒐᓕᐅᕐᕕᒃ ᐋᖅᑭᒃᓯᓚᐅᖅᐳᑦ ᐱᓕᕆᐊᒃᓴᖏᓐᓂᒃ 

ᖃᐅᔨᓴᖅᑎᒻᒪᕆᒃ ᐱᑎᑦᑎᓗᓂ ᓯᓚᑖᓃᙶᖅᑐᓂᒃ ᑕᑯᓇᒃᑲᓐᓂᕐᕈᑎᓂᒃ. ᐱᒻᒪᕆᐅᓂᖓ ᑖᔅᓱᒪ ᐊᐅᓚᓂᐅᑉ ᐋᖅᑭᒃᓯᕙᖕᒪᑦ 

ᑕᑯᒃᓴᐅᔪᓂᒃ ᐃᓱᒪᓕᐅᕆᕙᓪᓕᐊᔪᓄᑦᐱᕙᓪᓕᐊᔪᓂᒃ, ᐃᑲᔪᖅᐸᒃᖢᓂ ᐃᓄᖕᓂᒃ ᓵᑕᐅᓕᕈᓐᓇᕐᓂᕐᒥᒃ ᖃᓄᐃᓕᐅᕐᓂᖏᓐᓄᑦ, 

ᖃᐅᔨᕚᓪᓕᖅᑎᑦᑎᕙᒃᖢᓂᓗ ᐱᕙᓪᓕᐊᓂᕆᔭᐅᔪᓂᒃ ᑎᑭᑕᐅᓇᓱᒃᑐᓄᑦ ᒪᓕᒃᑕᐅᕙᒃᑐᓄᓪᓗ ᐋᖅᑭᒃᑕᐅᓯᒪᔪᓄᑦ 

ᐊᐅᓚᑕᐅᓂᖏᓐᓄᑦ ᓄᓇᕗᒻᒥ ᑎᒍᔭᐅᓯᒪᕝᕖᑦ. ᑕᐅᑐᒃᑕᑐᐊᖓ ᖃᐅᔨᓴᖅᑎᒻᒪᕆᒃ ᐃᖅᑲᓇᐃᔮᖓ 

ᐱᐅᖅᑰᔨᙱᑦᑑᔮᕋᓗᐊᖅᑎᓪᓗᒍ, ᐃᒪᓐᓇ, ᓇᓗᓇᐃᖅᓯᕙᒃᖢᓂ ᐊᑲᐅᙱᓕᐅᕈᑕᐅᔪᓂᑦ ᐊᒃᓱᕉᑕᐅᕙᒃᑐᓂᒡᓗ 

ᐊᐅᓚᑕᖏᓐᓂᑦ ᑎᒍᔭᐅᒪᕖᑦ, ᑕᐅᑐᖅᑰᖅᑕᐅᔪᖅ ᒪᕐᕉᖕᓂᒃ ᐊᐅᓚᓂᓪᓗᐊᑕᐅᔫᖕᓂᒃ ᕿᒥᕐᕈᑎᑦᑎᓂᕐᓂ. ᓯᕗᓪᓕᕐᒥ, 

ᐱᓕᕆᐊᒃᓴᖓ ᐃᑲᔪᖅᐸᒃᐳᖅ ᓇᓗᙱᑦᑎᐊᕈᒪᓂᕐᒧᑦ ᐱᔪᓐᓇᐅᑎᒋᔭᐅᔪᑦ ᑲᒪᒋᔭᐅᔪᓄᑦ ᑲᔪᓯᑎᑕᐅᒐᓗᐊᕐᒪᖔᑕ. ᐱᖃᑖ, 

ᖃᐅᔨᓴᖅᑎᒻᒪᕆᒃ ᐱᒻᒪᕆᐊᓗᖕᒥᒃ ᐱᓕᕆᐊᖃᕈᓐᓇᖅᐳᖅ ᐃᑲᔪᕐᓗᓂ ᓇᒧᙵᐅᕙᓪᓕᐊᓂᕆᔭᐅᔪᒥᒃ ᐊᑯᓐᓂᖏᓐᓂ 

ᐱᔭᐅᔪᒪᕙᒃᑐᓄᑦ ᐱᓕᕆᐊᖑᓪᓚᕆᒍᒪᔪᓄᑦ ᐋᖅᑭᒃᑕᐅᓯᒪᔪᓄᑦ ᓴᖅᑭᑎᑦᑎᓂᐊᕐᓗᓂ ᐃᓂᒋᔭᐅᓇᔭᖅᑐᓂᒃ 

ᐃᑲᔪᖅᑐᐃᓪᓚᕆᒃᐸᒃᑐᓂᒃ ᐱᓕᕆᕝᕕᒋᔭᐅᕙᒃᑐᑦ ᒪᒥᓴᖅᐸᓪᓕᐊᓂᖏᓐᓂᒃ, ᐊᑐᖅᑕᐅᑦᑎᐊᕈᓐᓇᖅᑐᒃᑯᓪᓗ 

ᓅᑎᑦᑎᕙᓪᓕᐊᓂᕐᒥᒃ ᐊᐅᓚᓂᕆᔭᐅᔪᓂᒃ ᐱᓕᕆᖃᑎᒌᒃᐸᖕᓂᕆᔭᐅᔪᓂᒡᓗ ᐃᑲᔪᖅᑐᐃᔪᒪᓂᕐᒧᑦ ᑕᒪᑐᒥᖓ ᑐᕌᕆᔭᐅᔪᒥᒃ. 

 

ᑕᐃᒪᐃᓐᓂᖓᓄᑦ, ᐊᒃᓱᕉᑎᖃᒻᒪᕆᒃᐳᖓ ᓯᕗᓪᓕᖅᐹᕆᔭᓐᓂ ᐊᕐᕌᒍᒥᑦ ᓴᖅᑭᑦᑎᓂᕐᒥᑦ ᐱᓕᕆᖃᑎᒌᖕᓂᕐᓂᑦ 

ᐱᓕᕆᖃᑎᒌᑦᑎᐊᕐᓂᕐᓂᓪᓗ ᑕᐃᒃᑯᓂᖓ ᖃᐅᑕᒫᑦ ᐱᓕᕆᐊᖃᖅᐸᒃᑐᓂᑦ ᐊᐅᓚᑦᑎᓪᓗᑎᒃ ᓄᓇᕘᑉ ᑎᒍᔭᐅᓯᒪᕝᕕᖏᓐᓂᑦ. 

ᐅᒃᐱᕈᓱᒃᐳᖓ ᐱᓕᕆᕙᓪᓕᐊᓂᑦᑎᓐᓂᒃ ᑖᒃᑯᓂᖓᑦᑕᐃᓐᓇᖅ ᑐᕌᕆᔭᐅᔪᓂᒃ ᑲᔪᓯᓂᖃᑦᑎᐊᕐᓂᖅᓴᐅᓂᐊᖅᖢᑕᓗ 

ᐱᓕᕆᖃᑎᒌᒃᐸᖕᓂᕗᑦ ᐃᑲᔪᖅᑐᐃᑦᑎᐊᖅᐸᑕ ᐋᖅᑭᒃᓱᐃᕙᓪᓕᐊᓂᕐᒥᒃ ᐃᓕᖅᑯᓯᕆᔭᐅᔪᒥᒃ ᐊᑐᖅᑕᐅᕙᒃᑐᓂᒡᓗ 

ᓴᖅᑭᑎᑦᑎᓇᔭᖅᑐᓂᒃ ᑕᐅᑐᖅᑰᖅᑕᐅᔪᒥᒃ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ. ᐱᓪᓚᕆᙳᖅᑎᖦᖢᒍ. ᑐᑭᓯᓇᑦᑎᐊᖅᑐᒃᑯᑦ, 

ᐊᑐᓕᖁᔨᔾᔪᑎᒃᑲ ᑐᓴᐅᒪᑎᑕᐅᑦᑎᐊᕐᓂᖅᓴᐅᓂᐊᖅᑐᑦ ᐱᔭᐅᓗᑎᒡᓗ ᓴᖅᑭᑕᐅᒃᐸᑕ ᐃᒃᐱᒍᓱᑦᑎᐊᕐᓂᒃᑯᑦ, 

ᐃᓱᒪᒋᔭᖃᑦᑎᐊᕐᓂᒃᑯᑦ ᐊᒻᒪ ᐋᖅᑭᑦᑎᐊᖅᓯᒪᔪᒃᑯᑦ ᐊᕙᑎᖃᕐᓗᑎᒃ. 

 

ᑖᓐᓇ ᓯᕗᓪᓕᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ ᖃᐅᔨᓴᖅᑎᒻᒪᕆᒃ ᐊᔾᔨᒋᙱᐊᕐᔪᖕᓂᐊᖅᑕᖓ ᓴᖅᑭᖃᑦᑕᓛᖅᑐᓂᑦ 

ᓯᕗᓂᑦᑎᓐᓂᑦ. ᑖᓐᓇ ᐅᓂᒃᑳᖅ ᓇᓗᓇᐃᔭᐃᓯᒪᒃᑲᓐᓂᖅᑐᖅ ᑭᓱᓕᕆᔨᐅᖕᒪᖔᑦ ᐊᐅᓚᓂᖏᓐᓂᒡᓗ ᖃᐅᔨᓴᖅᑎᒻᒪᕆᒃ 

ᐃᑲᔪᕐᓗᓂ ᓱᖏᐅᓴᓂᕐᒥᒃ ᐅᖃᓕᒫᖅᑐᑦ ᑖᔅᓱᒥᖓ ᓄᑖᒥᑦ ᐱᓕᕆᐊᒃᓴᒥᑦ. ᐊᒻᒪᓗᒃᑲᓐᓂᖅᑕᐅᖅ, ᑖᓐᓇ ᐅᓂᒃᑲᐅᓯᖅ 

ᑕᑯᒃᓴᐅᑎᑦᑎᑐᐃᓐᓇᕆᐊᖃᖅᐳᖅ ᐊᖏᓂᖅᓴᒥᒃ ᐊᔾᔨᒌᙱᑦᑑᑎᓂᒃ ᐱᓕᕆᐊᖑᔪᓂᒃ ᑕᐃᒪᐃᔾᔪᑎᖃᖅᖢᓂ 

ᐃᓚᓕᐅᔾᔨᓯᒪᓂᕐᒥᒃ ᐱᓕᕆᐊᖑᓯᒪᔪᓂᒃ ᐱᕙᒌᔭᕐᓂᕐᒧᑦ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᖅ ᐊᑐᓕᖅᑎᑕᐅᓂᐊᖅᑎᓪᓗᒍ. 

ᑕᐃᒪᐃᒃᑲᓗᐊᖅᑎᓪᓗᒍ, ᓂᕆᐅᒃᐳᖓ ᓯᕗᓂᒃᓴᒥ ᐅᓂᒃᑳᓕᐊᑦ ᑕᐃᒫᔅᓴᐃᓐᓇᖅ ᐱᓕᕆᓂᐊᕐᓂᖏᓐᓂᒃ ᑕᐅᑐᒐᖃᕐᓗᑎᒃ 

ᓯᕗᓪᓕᐅᔾᔭᐅᔭᕆᐊᖃᕐᓂᖅᐹᓂᒃ ᑲᒪᒋᔭᐅᔭᕆᐊᖃᖅᑐᓂᒃ ᒪᓕᒐᓕᕆᔨᒃᑯᓐᓂᑦ. 

 

ᑲᒪᒋᔭᒃᓴᖏᑦ ᖃᐅᔨᓴᖅᑎᒻᒪᕆᐅᑉ ᐊᐅᓚᑦᑎᔨ 

ᖃᐅᔨᓴᖅᑎᒻᒪᕆᒃ ᐊᐅᓚᑦᑎᕙᒃᐳᖅ ᐃᓛᒃᑰᖅᖢᓂ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᑦ ᐱᒻᒪᕆᐊᓗᖕᒥᒡᓗ ᐱᓕᕆᐊᖃᖅᐸᒃᖢᓂ 

ᓇᓗᙱᑦᑎᐊᕈᒪᓂᕐᒧᑦ ᑲᒪᒋᔭᐅᔪᓕᒫᑦ ᐊᔾᔨᒌᒃᑐᒥᒃ ᑲᒪᒋᔭᐅᕙᒃᑲᓗᐊᕐᒪᖔᑕ. ᑲᒪᒋᔭᐅᔫᑉ ᐃᓱᒫᓘᑎᖏᑦ ᑲᒪᒋᔭᐅᕙᒃᐳᑦ 

ᒪᕐᕉᓕᖅᑲᖓᔪᒃᑯᑦ, ᐃᓚᒋᔭᐅᓪᓗᓂ ᕿᒥᕐᕈᓂᖅ ᐃᓱᒪᓕᐊᕆᔭᐅᔪᓂᒃ ᐃᓛᒃᑰᖅᑐᒥᒡᓗ ᐱᒋᐊᖅᑎᑦᑎᓂᕐᒥᒃ ᖃᐅᔨᓴᖅᓯᓂᕐᒥᒃ 

ᑕᐃᒪᐃᑦᑕᕆᐊᖃᕌᖓᒥ. 



10 ᖃᐅᔨᓴᖅᑎᒻᒪᕆᐅᑉ ᑎᑎᕋᕐᕕᖓ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 2024 – 

2025 

11 

  

ᕿᒥᕐᕈᔭᐅᔪᑦ 

ᐅᑯᐊ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ. (s.49(1)(a)) ᐋᖅᑭᒃᓯᓯᒪᕗᖅ ᐱᑐᐃᓐᓇᐅᙱᑦᑐᓂᒃ ᐃᓂᓂᒃ ᑖᓐᓇ 

ᖃᐅᔨᓴᖅᑎᒻᒪᕆᒋᔭᐅᔪᖅ ᐱᔭᒃᓴᖃᖅᐳᖅ ᐊᐅᓚᑦᑎᓗᓂ ᕿᒥᕐᕈᓂᕐᒥᒃ. ᐊᕕᒃᓯᒪᔪᑦ ᐊᑖᓃᑦᑐᑦ ᓇᓗᓇᐃᖅᓯᕗᑦ ᑖᒃᑯᓂᖓ 

ᐊᑐᖅᑕᐅᔭᕆᐊᓕᖕᓂᒡᓗ ᖃᐅᔨᓴᖅᑎᒻᒪᕆᖕᒧᑦ. 

 

ᐱᑦᑎᐊᖅᑕᐅᖏᓐᓂᕋᕐᓂᑦ 

ᑐᑭᖓ ᐅᓐᓂᕐᓗᖕᓂᖅ ᓇᓗᓇᐃᖅᑕᐅᓯᒪᙱᑦᑐᖅ ᑐᑭᖓ ᐅᑯᑎᒎᓇᖅ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᖅ., ᑭᓯᐊᓂ 

ᖃᐅᔨᓴᖅᑎᒻᒪᕆᒃ ᓇᓗᓇᐃᖅᓯᕗᖅ ᑕᒪᓐᓇ ᑐᑭᖃᕐᓂᖓᓂᒃ ᐅᖃᐱᓘᑎᒋᔭᐅᔪᒥᒃ. ᐱᖁᔭᐅᑉ ᐊᑖᒍᑦ (s.57(2)), ᑲᒪᒋᔭᐅᔪᑦ 

ᑐᓂᓯᔪᓐᓇᖅᑐᑦ ᐅᓐᓂᕐᓘᑎᓂᒃ ᐊᔾᔨᒌᙱᑦᑑᑎᓂᒃ ᐱᔾᔪᑎᓕᖕᓂᒃ, ᓲᕐᓗ ᑲᒪᒋᔭᐅᓂᖏᑦ, ᐃᓅᕝᕕᒋᔭᖏᑕ ᖃᓄᐃᓕᖓᓂᖏᑦ 

ᑭᓱᑐᐃᓐᓇᕐᓘᓐᓃᑦ ᐱᑎᑦᑎᔪᖅ ᐊᒃᓱᕈᕐᓇᖅᑐᒥᒃ ᓈᒻᒪᒃᓴᙱᓐᓂᕐᒥᒡᓘᓐᓃᑦ, ᖃᖓᑐᐃᓐᓇᑦᑎᐊᖅ. 

 

ᐃᒪᓐᓇᐅᒐᔪᒃᐸᒃᐳᖅ, ᑲᒪᒋᔭᐅᔪᑦ ᓯᕗᓪᓕᕐᒥ ᐅᖃᐅᓯᖃᖅᑳᕆᐊᖃᖅᐸᒃᐳᑦ ᐃᓱᒫᓘᑎᒋᔭᒥᓂᒃ ᐃᓄᖕᒧᑦ ᑎᓕᔭᐅᓯᒪᔪᒧᑦ 

ᐱᓂᐊᕐᓗᓂ ᐅᖃᐱᓘᑎᒋᔭᐅᔪᓂᒃ ᑕᕝᕙᓂ ᐃᓂᒥ, ᓈᒻᒪᒃᓴᙱᒃᑯᓂᓗ ᑭᐅᔾᔪᑕᐅᔪᒥᒃ, ᐱᓕᕆᕝᕕᒋᔭᐅᕙᒃᑐᑦ 

ᐱᓇᔪᒃᑲᓐᓂᕐᕕᖃᓕᕈᓐᓇᖅᐳᑦ ᐃᑲᔪᖅᑕᐅᕕᐅᑉ ᐊᖓᔪᖅᑳᖓᓄᑦ. ᑲᒪᒋᔭᐅᔪᑦ ᐃᑲᔪᖅᑕᐅᕕᐅᑉ ᐊᖓᔪᖅᑳᖓᑕ ᑭᐅᔾᔪᑎᖓ 

ᓈᒻᒪᒋᙱᒃᑯᓂᐅᒃ, ᐊᔪᐃᓐᓇᕆᐊᒃᑲᓐᓂᕈᓐᓇᖅᑐᑦ ᖃᐅᔨᓴᖅᑎᒻᒪᕆᖕᒧᑦ. ᐅᓐᓂᕐᓘᑕᐅᔪᑦ ᐱᔾᔪᑎᓖᑦ ᐃᑲᔪᖅᑕᐅᕕᐅᑉ 

ᐊᖓᔪᖅᑳᖓᑕ ᖃᓄᐃᓕᐅᕐᓂᕆᔭᖏᓐᓂᒃ ᖃᓄᐃᓕᐅᙱᓐᓂᖏᓐᓂᒡᓘᓐᓃᑦ ᑐᓐᓂᖅᑯᑕᐅᔪᓐᓇᖅᐳᑦ ᑕᐃᑯᙵᑦᑎᐊᖅ 

ᖃᐅᔨᓴᖅᑎᒻᒪᕆᖕᒧᑦ. 

 

ᐊᒻᒪᓗᒃᑲᓐᓂᖅᑕᐅᖅ, ᐅᑯᐊ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᖅ. (s.50) ᑐᓂᓯᕗᖅ ᖃᐅᔨᓴᖅᑎᒻᒪᕆᖕᒧᑦ ᐊᖏᔪᑲᓪᓚᖕᒥᒃ 

ᐱᔪᓐᓇᐅᑎᒥᒃ ᑲᔪᓯᑎᑦᑎᔪᓐᓇᕐᓂᕐᒥᒃ ᖃᐅᔨᓴᖅᓯᓂᕐᒥᒃ. ᑕᐃᒪᐃᓐᓂᖓᓄᑦ, ᑲᒪᒋᔭᐅᔪᖅ ᑐᓂᓯᙱᒃᑲᓗᐊᕈᓂ ᐅᓐᓂᕐᓘᑎᒥᒃ 

ᐱᔾᔪᑕᐅᔪᒧᑦ, ᖃᐅᔨᓴᖅᑎᒻᒪᕆᒃ ᓱᓕ ᓂᕈᐊᕆᔭᖃᑐᐃᓐᓇᕆᐊᖃᖅᐳᖅ ᖃᐅᔨᓴᖅᓯᔪᒪᓗᓂ. 

 

ᐃᓂᖅᑎᕆᔩᑦ ᑲᑎᒪᔨᖏᑕ ᐃᓱᒪᓕᐊᖏᑦ 

ᖃᐅᔨᓴᖅᑎᒻᒪᕆᒃ ᐱᔪᓐᓇᐅᑎᖃᖅᐳᖅ ᕿᒥᕐᕈᔪᓐᓇᖕᓂᕐᒥᒃ ᐃᓂᖅᑎᕆᔨᑦ ᑲᑎᒪᔨᖏᑦᑕ ᐃᓱᒪᓕᐊᖏᓐᓂᑦ ᑎᑎᖅᑲᒥᑦ 

ᑐᒃᓯᕋᐅᑎᒥᒃ ᑲᒪᒋᔭᐅᔪᒥᑦ, ᓇᓗᓇᐃᖅᓯᒪᔪᖅ ᐃᓚᒍᑖ 21(a ᐊᒻᒪ b) ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ.. ᐃᓂᖅᑎᕆᔨᑦ 

ᑲᑎᒪᔨᖏᑕ ᐃᓱᒪᓕᐊᖓ ᐃᓚᖃᖅᐸᑦ ᑎᓕᓯᓂᕐᒥᒃ ᐃᓄᑑᑎᑦᑎᓂᕐᒥᒃ ᐊᑐᖅᑎᑦᑎᓂᕐᒥᒡᓘᓐᓃᑦ ᐊᖅᓵᖅᓯᓂᕐᒥᒃ ᐱᓯᒪᔭᒥᓂᒃ 

ᐊᓂᓵᓕᓂᕐᒥᒃ, ᖃᐅᔨᓴᖅᑎᒻᒪᕆᒃ ᓴᙱᓂᖃᖅᐳᖅ ᓇᓗᓇᐃᖅᓯᓪᓚᕆᖕᓂᕐᒥᒃ, ᐊᓯᔾᔨᖅᓯᓂᕐᒥᒃ, ᓄᖅᑲᖅᑎᑦᑎᓂᕐᒥᒡᓘᓐᓃᑦ 

ᐋᖅᑭᒃᓯᒪᓕᖅᑎᑕᐅᔪᒥᒃ. ᐊᓯᓕᒫᖏᓐᓂᓕ, ᖃᐅᔨᓴᖅᑎᒻᒪᕆᒃ ᐱᔪᓐᓇᕐᓂᖃᑐᐃᓐᓇᖅᐳᖅ ᖃᓄᐃᓕᐅᖁᔨᔪᓐᓇᕐᓂᕐᒥᒃ. 

 

ᐃᓄᑑᑎᑕᐅᓂᕐᒧᑦ ᑎᓕᓯᔾᔪᑕᐅᔪᑦ ᐅᖓᕙᕆᐊᖅᑕᐅᔪᓪᓗ 

ᖃᐅᔨᓴᖅᑎᒻᒪᕆᒃ ᕿᒥᕐᕈᖃᑦᑕᖅᐳᖅ ᐅᖓᕙᕆᐊᖅᑕᐅᓂᖕᒥᑦ ᑎᑎᕋᕐᕕᖕᒥᑦ ᐃᓄᑑᑎᑕᐅᓂᖕᒧᑦ ᑎᓕᐅᕆᔾᔪᑎᓂᑦ ᒪᓕᒡᓗᓂ 

ᐃᓚᒍᑖ 23(1) ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ.. ᐃᑲᔪᖅᑕᐅᕕᐅᑉ ᐊᖓᔪᖅᑳᖓ ᐅᖓᕙᕆᐊᖅᓯᓂᕐᒧᑦ ᑎᓕᓯᔾᔪᑎᒥᒃ ᑐᓂᓯᒍᓂ 

ᐃᓚᒍᑖ 22(6) ᒪᓕᒡᓗᒍ ᑲᒪᒋᔭᐅᔪᖅ ᐃᓄᑑᑎᑕᐅᓗᓂ ᐃᒻᒪᖄ ᐅᓪᓗᓄᑦ ᑕᓪᓕᒪᓄᑦ, ᐃᑲᔪᖅᑕᐅᕕᐅᑉ ᐊᖓᔪᖅᑳᖓ 

ᐃᕐᖐᓐᓇᖅ ᓇᒃᓯᐅᔾᔨᔭᕆᐊᖃᖅᐳᖅ ᐊᔾᔨᖓᓂᒃ ᑎᓕᓯᔾᔪᑎᐅᑉ ᑎᑎᕋᖅᓯᒪᔪᓂᒡᓗ ᐱᔾᔪᑎᖏᓐᓂᒃ ᓄᓇᓕᖕᓂ 

ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎᒧᑦ. ᖃᐅᔨᓴᖅᑎᒻᒪᕆᒃ ᐱᔭᕆᐊᖃᖅᑎᑕᐅᕗᖅ (ᐊᑖᓂ s.23(5)) ᕿᒥᕐᕈᓗᓂ ᖃᓄᐃᓐᓂᐅᔪᓂᑦ 

ᐃᓄᑑᑎᑕᐅᓂᕐᒧᑦ ᐊᔪᕐᓇᕈᓐᓃᑐᐊᖅᐸᑦ, ᑭᓯᐊᓂ ᖃᓄᑐᐃᓐᓇᑦᑎᐊᖅ, ᐅᖓᑖᓅᙱᑦᑐᖅ ᑕᓪᓕᒪᑦ ᐃᖅᑲᓇᐃᔭᕐᓇᐃᑦ ᐅᓪᓗᑦ 

ᐱᓚᐅᖅᑎᓪᓗᒍ ᐊᔾᔨᖓᓂᒃ ᑎᓕᓯᔾᔪᑎᐅᑉ, ᐱᔪᓐᓇᕐᓂᖃᖅᖢᓂᓗ ᓇᓗᓇᐃᖅᓯᓂᕐᒥᒃ, ᐊᓯᔾᔨᖅᓯᓂᕐᒥᒃ, ᓄᖅᑲᖅᑎᑦᑎᓂᕐᒥᒡᓘᓐᓃᑦ 

ᑎᓕᓯᔾᔪᑕᐅᔪᒥᒃ. 

 

ᐊᒻᒪᓗᒃᑲᓐᓂᖅᑕᐅᖅ, ᖃᐅᔨᓴᖅᑎᒻᒪᕆᒃ ᐱᔪᓐᓇᐅᑎᒋᔭᖓ ᑕᒪᑐᒧᖓ ᐃᓱᓕᑦᑕᕐᕕᖃᙱᓚᖅ ᕿᒥᕐᕈᐊᖅᓯᒃᑲᓐᓂᕐᓂᕐᒥᒃ 

ᑎᓕᓯᔾᔪᑕᐅᔪᓂᒃ ᐅᖓᕙᕆᐊᖅᑎᑦᑎᔪᓂᒃ ᑲᒪᒋᔭᐅᔫᑉ ᐃᓄᑑᑎᑕᐅᓂᖓᓂᒃ; ᖃᐅᔨᓴᖅᑎᒻᒪᕆᒃ ᕿᒥᕐᕈᑎᑦᑎᑐᐃᓐᓇᕆᐊᖃᖅᐳᖅ 

ᖃᐅᔨᓴᖅᑎᑦᑎᓗᓂᓘᓐᓃᑦ ᐃᓱᒫᓘᑎᑕᖃᖅᐸᑦ ᐃᓱᒪᒋᔭᒃᓴᓂᒡᓘᓐᓃᑦ ᐊᒃᑐᐊᓂᓕᖕᓂᒃ ᑎᒍᔭᐅᓯᒪᓂᕐᒧᑦ ᐃᓄᑑᑎᑕᐅᓂᕐᒧᓪᓘᓐᓃᑦ 

ᓴᖅᑭᑦᑐᖃᖅᐸᑦ. 

 

ᖃᐅᔨᓴᕐᓃᑦ 

ᖃᐅᔨᓴᖅᑎᒻᒪᕆᒃ ᖃᐅᔨᓴᖃᑦᑕᕆᕗᖅ, ᐱᒋᐊᖅᑎᑕᐅᑐᐃᓐᓇᕆᐊᓕᒃ ᓄᓇᓕᖕᓂᑦ ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎᒧᑦ 

(s.50(1)(a)) ᑐᒃᓯᕋᖅᑕᐅᑐᐃᓐᓇᕆᐊᖃᖅᖢᓂᓘᓐᓃᑦ ᑐᑭᒧᐊᒃᑎᑦᑎᔨᒧᑦ ᒥᓂᔅᑕᒧᓪᓘᓐᓃᑦ (s.50(1)(b)). ᖃᐅᔨᓴᖅᑎᒻᒪᕆᒃ 

ᐊᖏᔪᑲᓪᓚᖕᒥᒃ ᐱᔪᓐᓇᐅᑎᖃᖅᐳᖅ ᑲᔪᓯᑎᑦᑎᔪᓐᓇᕐᓂᕐᒥᒃ ᖃᐅᔨᓴᖅᓯᓂᕐᓂᒃ ᓇᓕᐊᖕᓄᑐᐃᓐᓇᖅ ᐱᔾᔪᑕᐅᔪᒧᑦ 

ᐊᒃᑐᐊᓂᖃᕋᓱᒋᔭᐅᔪᒧᑦ ᑖᔅᓱᒧᖓ ᐱᖁᔭᕐᒧᑦ ᐱᔾᔪᑎᒋᔭᖏᓐᓄᓪᓘᓐᓃᑦ (ᑎᑎᕋᖅᓯᒪᓂᓕᒃ 50(2)). ᖃᐅᔨᓴᖅᑎᒻᒪᕆᒃ 

ᖃᐅᔨᓴᕈᒪᓗᓂ ᐱᔾᔪᑎᒥᑦ ᖃᓄᐃᓐᓂᐅᓯᒪᔪᒥᒡᓘᓐᓃᑦ ᐊᒃᑐᐃᔪᒥᑦ ᐊᑕᐅᓯᕐᒥᑦ ᐱᔨᑦᑎᕋᖅᑕᒥᑦ, ᐱᔾᔪᑎᒥᒡᓘᓐᓃᑦ, ᐱᐅᓯᐅᔪᒥᑦ, 

ᐊᑲᐅᙱᓕᐅᕈᑕᐅᔪᒥᒡᓘᓐᓃᑦ ᓴᖅᑭᔮᖅᑐᒥᑦ ᐊᑕᐅᓯᐅᙱᑦᑐᒥᑦ ᐊᒃᑐᐃᓗᓂᓗ ᐊᒥᓱᓂᑦ ᑲᒪᒋᔭᐅᔪᓂᑦ. ᐆᒃᑑᑎᒋᓗᒍ, 

ᖃᐅᔨᓴᖅᑎᒻᒪᕆᒃ ᖃᐅᔨᓴᖅᓯᑐᐃᓐᓇᕆᐊᖃᖅᐳᖅ ᖃᓄᐃᓐᓂᕆᔭᐅᔪᓂᒃ, ᐊᑐᐊᒐᕐᓂᒃ, ᑲᔪᓯᐊᔾᔪᑕᐅᕙᒃᑐᓂᒃ, 

ᖃᓄᐃᓕᖓᓂᕆᔭᐅᔪᓂᒡᓘᓐᓃᑦ ᓇᓗᓇᐃᖅᓯᔪᒪᓂᕐᒧᑦ ᐊᑲᐅᙱᓕᐅᕈᑎᒋᔭᐅᔪᓂᒃ, ᖃᐅᔨᒪᓕᕈᒪᓂᕐᒧᑦ ᐱᔾᔪᑕᐅᔪᓂᒃ, 

ᐊᒻᒪᓗ/ᐅᕝᕙᓗᓃᑦ ᖃᓄᐃᓕᐅᖁᔨᓇᔭᕐᓂᕐᒥᒃ ᑕᒻᒪᖅᓯᒪᔪᓐᓃᖅᑎᑦᑎᓂᕐᒥᒃ. ᖃᐅᔨᓴᕐᓂᖅ ᐱᔾᔪᑎᖃᕈᓐᓇᖅᐳᖅ 

ᓇᓕᐊᖕᓂᑐᐃᓐᓇᖅ ᐱᓕᕆᕝᕕᒋᔭᐅᔪᒥᒃ, ᖃᔅᓯᑲᓪᓚᖕᓂᒃ ᐱᓕᕆᕝᕕᒋᔭᐅᔪᓂᒃ, ᐊᑐᖅᑕᐅᕙᒃᑐᒥᒡᓘᓐᓃᑦ ᐊᑕᖏᕐᓗᒍ. 

 

ᓴᙱᓂᖏᑦ ᖃᐅᔨᓴᖅᑎᒻᒪᕆᑦ ᕿᒥᕐᕈᓕᕌᖓᒥᒃ 

ᖃᐅᔨᓴᓕᕌᖓᒥᒡᓗ 

ᖃᐅᔨᓴᖅᑎᒻᒪᕆᒃ ᖃᓄᕈᓘᔭᖅ ᓴᙱᓂᖃᖅᐳᖅ ᐱᓕᕆᐊᖃᓕᕌᖓᒥ ᕿᒥᕐᕈᐊᖅᓯᒃᑲᓐᓂᕐᓂᕐᒥᒃ ᖃᐅᔨᓴᖅᓯᓂᕐᒥᒡᓘᓐᓃᑦ. 

ᐅᑯᐊ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᖅ. ᐊᑐᐃᓐᓇᐅᑎᑦᑎᔪᖅ ᖃᐅᔨᓴᖅᑎᒻᒪᕆᖕᒥᑦ ᓴᙱᓂᐅᔪᓂᑦ ᑲᑎᒪᔨᓂᑦ ᑕᐃᑰᓇ 

ᑭᒃᑯᑐᐃᓐᓇᕐᓂᑦ ᖃᐅᔨᓇᓱᖕᓂᕐᒧᑦ ᐱᖁᔭᖅ (s.51(1)(a)), ᐱᔪᓐᓇᕐᓗᓂᓗ ᑭᓱᑯᑦᑎᓕᒫᖏᓐᓄᑦ ᑎᒍᔭᐅᓯᒪᕝᕕᖕᒥᑦ 

ᐃᓄᓕᒫᓄᓪᓗ ᑎᒍᔭᐅᒪᔪᓄᑦ ᑎᒍᔭᐅᓯᒪᕝᕕᖕᒥᑦ (s.51(1)(b)). ᑕᒪᓐᓇ ᐃᓚᖃᖅᐳᖅ ᐱᔪᓐᓇᐅᑎᖃᕐᓂᕐᒥᒃ ᐃᓯᕈᓐᓇᕐᓂᕐᒥᒃ 

ᑎᒍᔭᐅᓯᒪᕝᕕᖕᒧᑦ, ᖃᐅᔨᓴᖅᓯᔪᓐᓇᕐᓂᕐᒥᒃ ᑎᑎᖅᑲᖁᑎᒋᔭᐅᔪᓂᒃ ᐱᖁᑎᒋᔭᐅᔪᓂᒡᓗ, ᖃᐅᔨᓴᖅᓯᔪᓐᓇᕐᓂᕐᒥᒃ 

ᖃᓄᐃᓕᐅᕐᓂᕆᔭᖏᓐᓂᒃ ᐃᖅᑲᓇᐃᔭᖅᑏᑦ ᐃᓄᑐᐃᓐᓇᐃᓪᓘᓐᓃᑦ ᑕᐃᑲᓃᑦᑐᑦ, ᖃᐃᖁᔨᔪᓐᓇᕐᓂᕐᒥᒃ ᐊᐱᖅᓱᕈᓐᓇᕐᓂᕐᒥᒡᓗ 

ᑲᒪᒋᔭᐅᔪᓂᒃ, ᐱᔭᕆᐊᖃᖅᑎᑦᑎᓗᓂᓗ ᐃᖅᑲᓇᐃᔭᖅᑎᓂᒃ ᐅᓂᒃᑲᐅᓯᖃᕐᓂᕐᒥᒃ ᓱᓕᓂᕋᖅᓯᒪᓗᑎᒃ ᐱᔾᔪᑕᐅᔪᓄᑦ 

ᐊᒃᑐᐊᓂᓕᖕᓂᒃ ᒪᓕᒐᑎᒍᑦ ᓱᕋᐃᓂᕐᓂᒃ ᐱᔪᒪᓂᕆᔭᐅᔪᓂᒡᓘᓐᓃᑦ ᑕᕝᕙᓂ ᐃᓂᒋᔭᐅᔪᒥ. 

ᐃᓚᖓ II – ᓴᖅᑭᑕᐅᓂᖓ ᑎᑎᕋᕐᕕᐊ 

ᖃᐅᔨᓴᖅᑎᒻᒪᕆᐅᑉ 
ᑖᓐᓇ ᐊᒡᒍᖅᓯᒪᓂᖓ ᐅᖃᐅᓯᖃᖅᐳᖅ ᐱᓕᕆᐊᖑᓪᓗᐊᑕᖅᑐᓂᒃ ᑲᒪᒋᔭᐅᔪᓂᒃ ᖃᐅᔨᓴᖅᑎᒻᒪᕆᖕᒧᑦ ᓯᕗᓪᓕᖅᐹᒥ ᐊᕐᕌᒍᒥ 

ᐊᐅᓚᓕᖅᑎᓪᓗᒍ. ᖃᐅᔨᓴᖅᑎᒻᒪᕆᖕᒧᑦ ᐃᖅᑲᓇᐃᔮᒃᓴᖅ ᐃᓐᓄᒃᑕᐅᓚᐅᖅᐳᖅ ᐅᑐᐱᕆ 2022−ᒥ, ᑭᓯᐊᓂᓗᑦᑕᐅᖅ 

ᐊᓯᔾᔨᕆᐊᖅᑕᐅᓯᒪᔪᖅ ᐱᖁᔭᖅ ᐊᑐᓕᓚᐅᙱᓚᖅ ᑭᓯᐊᓂ ᔭᓄᐊᕆ 2024−ᖑᓕᖅᑎᓪᓗᒍ. ᑖᓐᓇ 

ᐱᕕᖃᖅᑎᑦᑎᓚᐅᖅᑐᖅ ᖃᐅᔨᓴᖅᑎᒻᒪᕆᒃ ᐱᕕᖃᕐᖢᓂ ᐋᖅᑭᒃᓯᒪᓂᒃᓴᖓᓂᒃ ᖃᓄᖅ ᐱᓕᕆᐊᒃᓴᖓ 

ᐊᑐᓕᖅᑎᑕᐅᓇᔭᕐᒪᖔᑦ ᐱᖁᔭᖅ ᐊᑐᓕᖅᑎᑕᐅᓚᐅᙱᓐᓂᖓᓂ. 

 

ᐱᓕᕆᔾᔪᓰᑦ ᓴᓇᓯᒪᓂᒃᓴᖅ 

ᐅᓐᓂᕐᓘᑕᐅᔪᑦ ᐱᔭᕆᑐᓛᖑᕗᑦ ᓄᓇᓕᖕᓂᑦ ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎᐅᑉ ᐱᓕᕆᐊᖏᓐᓂᑦ; ᐋᖅᑭᒃᓯᓂᖅ 

ᐊᑑᑎᖃᑦᑎᐊᖅᑐᓂᒃ ᐊᒻᒪ ᐋᖅᑭᑦᑎᐊᖅᓯᒪᔪᓂᒃ ᐱᓕᕆᔾᔪᓯᕐᓂᒃ ᐊᐅᓚᑦᑎᔾᔪᑎᒃᓴᓂᒃ ᐊᒃᓱᕉᑕᐅᕐᔪᐊᕆᐊᖃᓚᐅᖅᐳᖅ. 

ᖃᔅᓯᑲᓪᓚᖕᓂᒃ ᐊᒃᓱᕈᕐᓇᖅᑐᓂᒃ ᐅᔾᔨᕆᔭᖃᓚᐅᖅᐳᑦ ᑕᐅᑦᑐᒃᓴᖓ ᐱᓕᕆᐊᖑᑎᓪᓗᒍ, ᐃᓚᒋᔭᐅᓪᓗᓂ ᓇᓕᒧᒌᙱᓐᓂᖅ 

ᐊᑐᕈᓐᓇᕐᓂᖅ ᑲᒪᒋᔭᐅᔪᑦ ᐅᓐᓂᕐᓗᖕᓂᕐᒧᑦ ᑲᔪᓯᓂᕆᔭᐅᕙᒃᑐᒧᑦ ᐊᔾᔨᒌᙱᑦᑐᓂ ᐃᓂᒋᔭᐅᔪᓂ. ᓲᕐᓗ, ᐃᓚᖏᑦ 

ᐃᓂᒋᔭᐅᔪᑦ ᐊᑐᖅᐸᒃᐳᑦ "ᓯᓄᔨ, ᑖᓐᓇ ᐃᑭᐊᖅᑭᕕᒃᑯᑦ ᐱᓇᔪᒍᑕᐅᕙᒃᖢᓂ ᐊᔪᖅᑎᑦᑎᙱᖦᖢᓂ ᑲᒪᒋᔭᐅᔪᓂᒃ 

ᑐᓂᓯᔪᓐᓇᕐᓂᕐᒥᒃ ᐊᔾᔨᒌᙱᑦᑐᓂᒃ ᐱᔪᒪᔾᔪᑕᐅᔪᓂᒃ ᖃᕆᑕᐅᔭᒃᑯᑦ. ᐊᑐᕐᓗᒍ ᓯᓄᔨ, ᑲᒪᒋᔭᐅᔪᑦ ᑐᓂᓯᔪᓐᓇᖅᐳᑦ 

ᐅᓐᓂᕐᓘᑎᓂᒃ ᖃᐅᔨᓴᖅᑎᒻᒪᕆᖕᒧᑦ ᐃᖅᑲᓇᐃᔭᖅᑏᑦ ᐃᓚᐅᑎᑕᐅᙱᓪᓗᑎᒃ. ᑲᒪᒋᔭᐅᔪᑦ ᐃᓚᖏᓐᓂ ᐃᓂᒋᔭᐅᔪᓂ 

ᐊᑐᕈᓐᓇᙱᓚᑦ ᑖᔅᓱᒥᖓ ᖃᕆᑕᐅᔭᒃᑯᑦ ᐊᑐᖅᑕᐅᕙᒃᑐᒥᒃ ᐱᔪᒪᔭᕆᐊᖃᖅᐸᒃᖢᑎᒡᓗ ᐊᓯᐊᒍᑦ ᐋᖅᑭᒃᓯᒪᔪᒃᑯᑦ (ᓲᕐᓗ 

ᐊᒡᒐᒧᑦ ᑎᑎᕋᖅᓯᒪᓗᑎᒃ ᑎᑎᕋᖅᓯᒪᔪᑦ) ᑕᒪᒃᑯᐊᓗ ᐃᓚᖏᓐᓂ ᑐᓐᓂᖅᑯᑕᐅᕙᒃᖢᑎᒃ ᖃᐅᔨᓴᖅᑎᒻᒪᕆᖕᒧᑦ ᐅᑯᑎᒎᓇᖅ, 

ᑲᓇᑕᒥ ᑎᑎᖅᑲᓂᐊᕐᕕᒃᑯᑦ. 

 

ᐱᓕᕆᔾᔪᓰᑦ ᑎᑎᕋᖅᑕᐅᓯᒪᔪᑦ ᐊᐅᓚᑦᑎᓂᕐᒧᑦ ᒪᒃᐱᖅᑐᒐᕐᒥ ᓇᓗᓇᐃᔭᐃᓯᒪᓪᓗᑎᒃ ᓇᓗᓇᐃᔭᖅᓯᒪᑦᑎᐊᖅᑐᓂᒃ 

ᐊᔾᔨᒌᙱᑦᑐᓂᒃ ᒪᓕᒃᑕᐅᔭᕆᐊᖃᖅᐸᒃᑐᓂᒃ ᒪᓕᒃᑕᐅᕙᓪᓕᐊᕙᒃᑐᓂᒡᓗ ᑭᐅᓯᓂᐊᕐᓗᓂ ᐅᖃᐱᓘᑕᐅᔪᓂᒃ. 

 

ᑐᓴᒐᒃᓴᓕᕆᔨᒃᑯᑦ 

ᑕᒪᓐᓇ ᐱᒋᐊᕐᓂᖓᓂ ᐃᓚᖃᓚᐅᕆᕗᖅ ᑕᐅᑦᑐᒃᓴᖓᓂᒃ ᑐᓴᐅᒪᑎᑦᑎᓂᕐᒧᑦ ᐱᖁᑎᓂᒃ ᒪᓂᒪᑎᑕᐅᓂᐊᖅᑐᓂᒃ ᑕᒪᐃᓐᓄᑦ 

ᑲᒪᒋᔭᐅᔪᓄᑦ, ᓇᓗᙱᑦᑎᐊᕈᒪᓂᕐᒧᑦ ᑐᑭᓯᐅᒪᑦᑎᐊᕋᓗᐊᕐᒪᖔᑕ ᐱᔪᓐᓇᐅᑎᒋᔭᒥᓂᒃ ᐊᒃᑐᐊᓂᓕᖕᓂᒃ ᑕᒪᑐᒧᖓ 

ᐱᓕᕆᐊᒃᓴᕆᔭᐅᔪᒧᑦ ᖃᐅᔨᓴᖅᑎᒻᒪᕆᖕᒧᑦ. ᐅᖃᓕᒫᒐᕋᓛᑦ ᐊᒻᒪ ᐊᑕᐅᓯᕐᒥᒃ ᒪᒃᐱᒐᓕᒃ ᑐᓂᐅᖅᑲᖅᑕᐅᔪᒃᓴᑦ ᓴᖅᑭᑕᐅᓚᐅᖅᐳᑦ 

ᑕᒪᐃᓐᓂᒃ ᐅᖃᐅᓯᕐᓂᒃ ᐃᓕᓴᕆᔭᐅᓯᒪᔪᓂᒃ ᐊᑐᖅᖢᑎᒃ ᐊᑐᐃᓐᓇᕈᖅᑎᑕᐅᓚᐅᖅᖢᑎᒡᓗ ᑕᒪᐃᓐᓂ ᐱᓕᕆᕝᕕᖕᓂ. 

 

ᑐᔾᔭᖅᓯᓂᖅ 

ᑎᑎᕋᕐᕕᒃ ᐋᖅᑭᒃᓯᓚᐅᕐᒥᔪᖅ ᖃᐅᔨᒪᔾᔪᑎᒃᓴᓂᒃ ᐊᕐᕌᒍᑕᒫᑦ ᐅᓂᒃᑳᓕᐅᖃᑦᑕᖁᓪᓗᑕ ᐱᓕᕆᐊᕆᕙᒃᑕᑦᑎᓐᓂᒃ ᐱᔾᔪᑎᒋᓪᓗᒋᑦ 

ᑲᒪᒋᔭᐅᔪᑦ ᐅᓐᓂᕐᓗᒃᓴᕐᕕᖏᑦ. ᑖᓐᓇ ᑐᔾᔭᖅᓯᔾᔪᑎ ᐊᑐᖃᑦᑕᖅᑐᖅ ᐅᕙᑦᑎᓐᓂᒃ ᖃᐅᔨᒪᔾᔪᑎᒋᔪᓐᓇᖅᐸᕗᑦ ᖃᔅᓯᐅᓂᖏᓐᓂᒃ 

ᐅᓐᓂᕐᓘᑕᐅᔪᑦ ᐱᔭᐅᔪᑦ; ᖃᓄᐃᑦᑑᓂᖏᑦᑎᒍᑦ; ᐊᒻᒪ ᐃᒡᓗᕐᔪᐊᑎᒍᑦ. ᑖᓐᓇ ᐱᓕᕆᔾᔪᓯᖅ, ᑐᔾᔭᖅᓯᔪᓐᓇᕐᓂᖓᒍᑦ 

ᐅᓐᓂᕐᓘᑕᐅᔪᓂᒃ ᖃᓄᐃᑦᑑᓂᖏᑦ ᐊᒻᒪ ᐃᒡᓗᕐᔪᐊᑦ, ᑕᐃᒪᐃᓐᓂᖓᓄᑦ ᓇᓗᓇᐃᖅᓯᔾᔪᑕᐅᒋᕗᖅ ᐋᖅᑭᐅᒪᔪᓂᒃ 

ᐱᔾᔪᑕᐅᑐᐃᓐᓇᕆᐊᓕᖕᓂᒃ ᓴᖅᑭᑉᐸᓪᓕᐊᔪᓂᒃ ᐊᔾᔨᒌᙱᑦᑐᓂ ᐱᓕᕆᕝᕕᖕᓂ, ᐃᑲᔪᖅᓱᐃᓪᓗᓂ ᖃᐅᔨᓴᖅᐸᓪᓕᐊᓂᕐᒧᑦ 

ᐊᐅᓚᓂᕆᔭᖓᓂᒃ ᖃᐅᔨᓴᖅᑎᒻᒪᕆᒃ. 

ᐃᑲᔫᑎᒃᓴᑦ 

ᒪᓕᒡᓗᑎᒃ ᐃᓚᒍᑖ 46−ᒥᑦ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ., ᖃᐅᔨᓴᖅᑎᒻᒪᕆᒋᔭᐅᔪᖅ ᐱᓯᒪᐃᓐᓇᕈᓐᓇᓚᐅᖅᐳᖅ 

ᐊᑐᕈᓐᓇᕐᓂᕐᒥᒃ ᒪᓕᒐᓕᕆᔨᒥᒃ ᐊᑐᐊᒐᓄᓪᓗ ᐃᑲᔪᖅᑐᐃᓂᕐᒥᒃ (ᐃᒪᓐᓇ, "ᑕᐃᒪᐃᑦᑕᕆᐊᖃᕌᖓᒥ" 

ᑐᙵᕕᖃᖅᑎᑕᐅᓪᓗᓂ). ᑎᑎᕋᕐᕕᒃ ᐅᓪᓗᓕᒫᖅᓯᐅᑎᓂᒃ ᐃᖅᑲᓇᐃᔭᖅᑎᖃᙱᓚᖅ (ᐃᓚᒋᔭᐅᓪᓗᓂ ᖃᐅᔨᓴᖅᑎᒻᒪᕆᒃ 

ᑖᓐᓇᓗ "ᑕᐃᒪᐃᑦᑕᕆᐊᖃᕌᖓᑦ" ᑳᓐᑐᓛᒋᔭᐅᕙᒃᖢᓂ) ᐊᒻᒪᓗ, ᒪᓕᒃᑐᖃᖅᖢᓂ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ., ᑖᓐᓇ 

ᖃᐅᔨᓴᖅᑎᒻᒪᕆᐅᔪᖅ ᐃᓚᒋᔭᐅᙱᓚᖅ ᑭᒃᑯᑐᐃᓐᓇᓄᑦ ᐱᔨᑦᑎᕋᕐᓂᕆᔭᐅᕙᒃᑐᓄᑦ. 

 

ᖃᐅᔨᓴᖅᑎᒻᒪᕆᖕᒧᑦ ᓯᕗᒃᑲᖅᑕᐃᔪᑦ ᐃᓕᓐᓂᐊᖅᑎᑕᐅᓂᖅ 

ᖃᐅᔨᓴᖅᑎᒻᒪᕆᒃ ᐱᓕᒻᒪᒃᓴᖅᑎᑦᑎᓯᒪᕗᖅ ᐃᖅᑲᓇᐃᔭᖅᑎᓂᑦ ᑎᒍᔭᐅᓯᒪᕝᕕᖕᓂᑦ ᐋᖅᑭᒋᐊᖅᓯᓂᕐᒧᑦ ᑐᓴᕋᓱᒡᕕᐅᕙᒃᑐᓂᑦ 

ᐱᓕᕆᐊᒃᓴᓂᒡᓗ ᐊᔾᔨᒌᒃᑎᑦᑎᓂᖕᓂᑦ ᑎᑎᕋᕐᕕᖕᒥᑦ ᑐᓴᕋᓱᖕᓂᖃᖅᑎᓪᓗᒋᑦ. ᑖᒃᑯᐊ ᑲᑎᒪᓃᑦ ᐃᓚᖃᓚᐅᖅᐳᑦ ᕿᒥᕐᕈᓂᕐᒥᒃ 

ᖃᓄᖅ ᖃᐅᔨᓴᖅᑎᒻᒪᕆᒃ ᕿᒥᕐᕈᓇᔭᕐᒪᖔᑦ ᐋᖅᑭᒋᐊᖅᓯᓂᕐᒧᑦ ᑐᓴᕋᓱᒡᕕᐅᕙᒃᑐᓂᒃ ᐃᓱᒪᓕᐊᕆᔭᐅᔪᓂᒃ ᓇᓗᓇᐃᒃᑯᑕᕐᓂᒡᓗ 

ᐊᑐᖅᑕᐅᓇᔭᖅᑐᓂᒃ ᐋᖅᑭᒃᓯᒪᓕᖅᑎᑦᑎᓂᐊᕐᓗᓂ ᐋᖅᑭᒃᓯᒪᓕᖅᑎᑕᐅᔪᓂᒃ. 

 

ᐃᓂᒋᔭᐅᔪᑦ ᑕᑯᔭᖅᑐᕐᓗᒋᑦᐱᓕᕆᕝᕖᑦ 

ᑕᒪᓐᓇ ᐊᑐᖅᑎᓪᓗᒍ, ᖃᐅᔨᓴᖅᑎᒻᒪᕆᒃ ᐳᓛᕆᐊᓚᐅᖅᐳᖅ ᑕᒪᐃᓐᓂᑦᑎᐊᖅ ᐱᓕᕆᕝᕕᐅᔪᓕᒫᓂᒃ 

ᑐᑭᓯᐅᒪᑦᑎᐊᒃᑲᓐᓂᕈᒪᓪᓗᓂ ᖃᓄᖅ ᐊᐅᓚᕙᖕᒪᖔᑕ ᐅᖃᖃᑎᖃᕈᒪᓪᓗᓂᓗ ᐱᓕᕆᕝᕕᒋᔭᐅᕙᒃᑐᓂᒃ 

ᖃᐅᔨᒪᓕᕈᒪᓂᕐᒥᓄᑦ ᐱᓪᓗᐊᑕᕐᓂᒃ ᐃᓱᒪᒋᔭᒃᓴᓂᒃ. ᖃᐅᔨᓴᖅᑎᒻᒪᕆᒃ ᐱᖓᓱᐃᖅᓱᖅᖢᓂ ᐅᐸᒍᑎᖃᑦᑕᓚᐅᖅᑐᖅ 

ᑐᑭᓯᒃᑲᓐᓂᕋᓱᒃᖢᓂ ᖃᓄᖅ ᐊᐅᓚᓲᖑᖕᒪᖔᑕ ᐊᐅᔭᒃᑯᑦ, ᐅᑭᐅᒃᑯᑦ ᐅᑭᐊᒃᓵᒃᑯᓪᓗ, ᐱᓗᐊᖅᑐᒥᑦ ᑕᐅᑐᒃᖢᒍ ᐊᓃᕐᓂᖅ 

ᓄᓇᒧᓪᓗ ᐱᓕᕆᐊᒃᓴᓂᑦ. ᖃᐅᔨᓴᖅᑎᒻᒪᕆᒃ ᐃᓚᐅᓚᐅᕆᕗᖅ ᐊᔾᔨᒌᙱᑦᑐᓂ ᓄᓇᒥ ᐱᓕᕆᐊᖑᔪᓂ ᖃᔅᓯᑲᓪᓚᖕᓂ 

ᐱᓕᕆᕝᕕᐅᔪᓂ. 

 

 

 

 

 



14 ᖃᐅᔨᓴᖅᑎᒻᒪᕆᐅᑉ ᑎᑎᕋᕐᕕᖓ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 2024 – 

2025 

15 

 

 

ᐃᓚᖓ III – 2024/2025 

ᖃᐅᔨᓴᕐᓃᑦ ᕿᒥᕐᕈᓃᓪᓗ 

ᑖᓐᓇ ᐊᒡᒍᖅᓯᒪᓂᖓ ᐱᔾᔪᑎᖃᓗᐊᖅᐳᖅ ᑲᒪᒋᔭᒃᓴᓪᓗᐊᑕᖏᓐᓂᒃ ᖃᐅᔨᓴᖅᑎᒻᒪᕆᐅᑉ ᑎᓕᔭᐅᔾᔪᑎᒋᓯᒪᔭᖓ ᒪᓕᒃᖢᒍ 

ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᖅ. ᐃᓚᖓ 50 – ᖃᐅᔨᓴᖅᑕᐅᔪᑦ ᐊᒻᒪ ᕿᒥᕐᕈᔭᐅᔪᑦ. 

 

50(1) ᖃᐅᔨᓴᖅᑎ 

(a) ᖃᐅᔨᓴᖅᑎᑦᑎᑐᐃᓐᓇᕆᐊᓕᒃ ᖃᐅᔨᓴᖅᑎᐅᑉ ᓇᖕᒥᓂᖅ ᐱᒋᐊᖅᑎᓪᓗᓂᐅᒃ; ᐊᒻᒪᓗ 

(b) ᖃᐅᔨᓴᖃᑦᑕᕐᓂᐊᖅᐳᖅ ᑐᒃᓯᕋᖅᑕᐅᒑᖓᑕ ᑐᑭᒧᐊᒃᑎᑦᑎᔨᒧᑦ ᒥᓂᔅᑕᒧᓪᓘᓐᓃᑦ. 

 

ᓇᐃᒡᓕᒋᐊᖅᓯᒪᔪᑦ ᐊᑐᐊᒐᕐᓄᑦ ᐃᓱᒪᒋᔭᒃᓴᑦ ᓴᖅᑭᑕᐅᔪᑦ 

ᖃᐅᔨᓴᖅᑎᒻᒪᕆᖕᒧᑦ 

ᕿᒥᕐᕈᑎᓪᓗᒋᑦ ᐱᔨᑦᑎᕋᖅᑕᐅᔪᑦ ᐅᓐᓂᕐᓗᖕᓂᖏᓐᓂᒃ (ᑎᑎᕋᖅᓯᒪᓂᓕᒃ 59 ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᖅ) 

ᓇᓗᓇᐃᖅᓯᓯᒪᕗᖓ ᐱᖓᓱᓂᒃ ᐊᑐᐊᒐᕐᓄᑦ ᐃᓱᒪᒋᔭᒃᓴᓂᒃ ᐊᒃᑐᐊᓂᓕᖕᓂᒃ ᑖᔅᓱᒧᖓ ᐱᖁᔭᕐᒧᑦ ᐊᑐᓕᖅᑎᑕᐅᓂᖓᓄᓪᓗ 

ᓄᓇᕘᑉ ᑎᒍᔭᐅᓯᒪᕝᕕᖏᓐᓂ. 

 

1. ᑎᑎᖅᑲᓂᒃ ᐸᐸᑦᑎᓂᖅ ᐋᖅᑭᒋᐊᕐᕕᒃ ᐃᑲᔪᑦᑕᐅᕕᒃᒥ ᒪᒥᓴᑦᑎᑦᑎᕕᒃ; 

2. ᐅᖃᐅᓯᖅᑕᑦ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ.; 

3. ᐊᑐᕈᓐᓃᖅᑎᑕᐅᓂᖏᑦ ᓄᓇᕗᒻᒥ ᑎᒍᔭᐅᓯᒪᕝᕖᑦ. 

 

ᑎᑎᖅᑲᓂᒃ ᐸᐸᑦᑎᓂᖅ ᐋᖅᑭᒋᐊᕐᕕᒃ ᐃᑲᔪᑦᑕᐅᕕᒃᒥ ᒪᒥᓴᑦᑎᑦᑎᕕᒃ; 

ᕿᒥᕐᕈᓕᕌᖓᒥ ᐱᔨᑦᑎᕋᖅᑕᐅᔫᑉ ᐅᓐᓂᕐᓘᑎᖏᓐᓂᒃ, ᖃᐅᔨᓴᖅᑎᒻᒪᕆᒃ ᖃᐅᔨᓴᕆᐊᖃᖅᐳᖅ ᐊᒃᑐᐊᓂᓕᓕᒫᓂᒃ 

ᑐᑭᓯᒋᐊᒐᒃᓴᓂᒃ ᐃᓗᐃᑦᑑᓕᖓᔪᒥᒃ ᑐᑭᓯᐅᒪᓕᕈᒪᓗᓂ ᖃᓄᐃᓕᖓᓂᕆᔭᐅᔪᒥᒃ. ᖃᐅᔨᓴᖅᑎᒻᒪᕆᒃ ᓇᓗᓇᐃᖅᓯᓚᐅᖅᐳᖅ 

ᐃᓱᒫᓘᑕᐅᔪᒥᒃ ᐃᓚᖏᑦ ᑎᑎᕋᖅᑕᐅᓯᒪᔪᑦ ᐋᖅᑭᒋᐊᕐᕕᒃ ᐃᑲᔪᑦᑕᐅᕕᒃᒥ ᒪᒥᓴᑦᑎᑦᑎᕕᒃ ᐱᐊᓂᒃᓯᒪᙱᓐᓂᖏᓐᓂᒃ 

ᐱᑕᖃᙱᓐᓂᖏᓐᓂᒡᓘᓐᓃᑦ, ᐊᒃᑐᖅᓯᓪᓗᓂ ᖃᐅᔨᓴᖅᑎᒻᒪᕆᐅᔫᑉ ᐊᔪᙱᓐᓂᕆᔭᖓᓂᒃ ᑲᔪᓯᑎᑦᑎᔪᓐᓇᕐᓂᕐᒥᒃ ᒪᓕᒐᑎᒍᑦ 

ᒪᓕᒋᐊᖃᖅᑕᒥᓂᒃ. ᑕᒪᒃᑯᐊ ᐱᓕᕆᐊᒃᓴᕆᔭᐅᔪᑦ ᐃᓚᖃᖅᐳᑦ ᕿᒥᕐᕈᐊᖅᓯᒃᑲᓐᓂᕐᓂᕐᒥᒃ ᐅᖃᐱᓘᑕᐅᔪᓂᒃ ᓴᖅᑭᑎᑦᑎᓂᕐᒥᒡᓗ 

ᖃᐅᔨᔾᔪᑕᐅᔪᓐᓇᖅᑐᓂᒃ−ᑐᙵᕕᓕᖕᓂᒃ ᐋᖅᑭᒃᓯᒪᓕᖅᑎᑕᐅᔪᓂᒃ. 

ᐅᖃᐅᓯᖅᑕᑦ ᐆᒧᖓ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ. 

ᖃᐅᔨᓴᖅᑎᒻᒪᕆᒃ ᓇᓗᓇᐃᕐᓯᓯᒪᕗᖅ ᐊᒥᓱᒐᓚᖕᓂᑦ ᐃᓱᒫᓘᑕᐅᔪᓂᑦ ᑐᑭᖏᓐᓂᑦ ᐊᑐᖕᓂᖏᓐᓂᒡᓗ ᐃᓚᒍᑖ 21, 57, 59−ᓗ 

ᐱᖁᔭᒥᑦ. ᑖᒃᑯᐊ ᐊᒡᒍᖅᓯᒪᓂᖏᑦ ᐱᔾᔪᑎᖃᖅᐳᑦ ᐱᔨᑦᑎᕋᖅᑕᐅᔪᑦ ᑐᒃᓯᕋᐅᑎᖏᓐᓂᒃ ᕿᒥᕐᕈᖁᔨᓪᓗᑎᒃ ᐃᓱᒪᓕᐊᕆᔭᐅᔪᓂᒃ 

ᐊᒻᒪ ᐅᓐᓂᕐᓘᑕᐅᔪᓂᒃ. ᖃᐅᔨᓴᖅᑎᒻᒪᕆᒃ ᑐᑭᓯᒋᐊᒃᑲᓐᓂᕈᒪᓯᒪᕗᖅ ᓄᓇᕗᑦ ᒐᕙᒪᒃᑯᖏᓐᓂᑦ ᑖᒃᑯᐊ ᐃᓱᒫᓘᑕᐅᔪᑦ 

ᐱᔾᔪᑎᒋᓪᓗᒋᑦ, ᑭᓯᐊᓂᓕ ᓇᓗᓇᐃᖅᓯᒃᑲᓐᓂᓚᐅᙱᑦᑐᑦ. 

 

ᐱᔾᔪᑎᓪᓗᐊᑕᖅ ᖃᐅᔨᓴᖅᑎᒻᒪᕆᖕᒧᑦ ᐃᓱᒫᓘᑕᐅᔪᑦ ᐅᑯᓂᖓ ᐃᓚᖃᖅᐳᑦ: 

 

1. ᐃᓚᒍᑖ 21(1) ᐊᒻᒪ 57(2) ᐱᖁᔭᕐᒥ ᐅᖃᖅᓯᒪᕗᑦ ᐱᔨᑦᑎᕋᖅᑕᐅᔪᑦ ᑐᒃᓯᕋᐅᑎᖏᑦ ᕿᒥᕐᕈᖁᔨᓂᕐᒧᑦ ᐊᒻᒪ ᐅᓐᓂᕐᓘᑎᖏᑦ 

ᑐᓂᔭᐅᔭᕆᐊᖃᖅᐳᑦ ᑎᑎᖅᑲᑎᒍᑦ. ᖃᐅᔨᓴᖅᑎᒻᒪᕆᒃ ᐃᓱᒫᓘᑎᒥᓂᒃ ᓴᖅᑭᑦᑎᓚᐅᖅᐳᖅ ᑖᓐᓇ ᐊᑐᕆᐊᓕᒃ 

ᐊᑲᐅᙱᓕᐅᕈᑕᐅᓂᖓᓂᒃ ᐱᔨᑦᑎᕋᖅᑕᐅᔪᓄᑦ ᐃᖢᕐᕆᙱᑦᑐᓄᑦ ᑎᑎᕋᕆᐊᒃᓴᖅ ᖃᓪᓗᓈᑎᑐᑦ. 

2. ᐃᓚᒍᑖ 57(2) ᓇᓗᓇᐃᖅᓯᔪᖅ ᐱᔨᑦᓯᕋᖅᑕᐅᔫᑉ ᐱᔪᓐᓇᐅᑎᖓ ᑐᓂᓯᓂᕐᒧᑦ ᐅᓐᓂᕐᓘᑎᓂᑦ. ᖃᐅᔨᓴᖅᑎᒻᒪᕆᒃ 

ᐃᓱᒫᓘᑎᒥᓂᒃ ᓴᖅᑭᑦᑎᓚᐅᖅᐳᖅ ᓇᓗᓇᕈᔪᖕᓂᖓᓂᑦ ᐅᖃᐅᓯᖅᑕᖏᓐᓂᑦ ᑖᔅᓱᒪ ᐃᓚᒍᑖᓂᑦ. ᒫᓐᓇ ᐅᖃᐅᓯᖅᑕᖅ 

ᑐᑭᓕᐅᖅᑕᐅᔪᓐᓇᖅᐳᖅ ᐃᒪᓐᓇ ᑐᑭᖃᕐᓗᓂ ᑲᒪᒋᔭᐅᔪᑦ ᑐᓂᓯᔪᓐᓇᑐᐃᓐᓇᕐᓂᖏᓐᓂᒃ ᐅᓐᓂᕐᓘᑎᒋᔭᒥᓂᒃ 

ᑭᐅᔾᔪᑕᐅᓗᓂ ᐋᖅᑭᒃᓯᒪᓕᖅᑎᑕᐅᔪᒧᑦ ᐃᓂᒋᔭᐅᔪᒧᑦ. ᖃᐅᔨᓴᖅᑎᒻᒪᕆᒃ ᐱᖁᔨᓚᐅᖅᐳᖅ ᐊᖏᓂᖅᓴᒥᑦ 

ᑐᑭᓕᐅᖅᑕᐅᓗᓂ ᑖᓐᓇ ᐃᓚᖓ, ᑲᒪᒋᔭᐅᔪᑦ ᑐᓂᓯᔪᓐᓇᕐᓂᐊᕐᒪᑕ ᐅᓐᓂᕐᓘᑎᓂᑦ ᐊᒃᑐᐊᓂᓕᖕᓂᑦ 

ᐃᓱᒫᓘᑎᐅᓂᖅᓴᓄᑦ. 

3. ᐃᓚᒍᑖ 21(8) ᐱᖁᔭᕐᒥᑦ ᐱᔪᓐᓇᖅᑎᑦᑎᕗᖅ ᖃᐅᔨᓴᖅᑎᒻᒪᕆᒃ ᐱᔪᓐᓇᖕᓂᖕᒥᑦ ᐊᔾᔨᒌᙱᑎᑦᑎᔪᓐᓇᕐᓗᓂ 

ᓄᖅᑲᖅᑎᑦᑎᓗᓂᓘᓐᓃᑦ ᐃᓱᒪᓕᐊᕆᔭᐅᔪᓂᑦ ᐱᕐᔪᐊᓂᑦ ᐃᓂᖅᑎᕆᓂᖕᒧᑦ ᓯᖁᒥᑦᑎᓂᖕᓂᑦ, ᑭᓯᐊᓂᓕ, 

ᓇᓗᓇᐃᔭᐃᓯᒪᙱᓚᖅ ᐱᕙᓪᓕᐊᓂᖕᒥᑦ ᐊᑐᓕᖅᑎᑦᑎᓂᖕᓂᑦ ᑖᒃᑯᓂᖓ ᐃᓱᒪᓕᐊᓂᑦ. ᖃᐅᔨᓴᖅᑎᒻᒪᕆᒃ 

ᐃᒪᓐᓇᐅᖁᔨᓚᐅᖅᐳᖅ, ᐃᓱᒪᓕᐊᕆᔭᐅᔪᖅ ᖁᔭᓈᖅᑕᐅᒃᐸᑦ, ᐅᑎᖅᑎᑕᐅᓗᓂ ᓯᕗᓪᓕᕐᒥ ᐋᖅᑭᒃᓯᒪᓕᖅᑎᑦᑎᔨᒧᑦ 

ᖃᓄᑐᐃᓐᓇᕐᓗ ᐊᑐᖁᔭᐅᔪᑦ ᐊᑐᕈᓐᓃᖅᑎᑕᐅᓗᑎᒃ. ᐊᔾᔨᒌᙱᑦᑑᑎᓂᒃ ᐃᓱᒪᓕᐊᕆᔭᐅᔪᑦ 

ᒪᓕᒃᑕᐅᔭᕆᐊᖃᓕᖅᐳᑦ. 

4. ᑖᓐᓇ ᖃᕋᓴᐅᔭᒃᑯᑦ ᐊᑐᖅᑕᐅᖃᑦᑕᖅᑐᖅ ᑲᒪᒋᔭᐅᔪᓄᑦ ᑐᒃᓯᕋᖅᑕᓄᑦ ᖃᓪᓗᓈᑎᑑᖓᑐᐃᓐᓇᖅᑐᖅ. 

ᖃᐅᔨᓴᖅᑎᒻᒪᕆᒃ ᐃᓱᒫᓘᑎᖃᓚᐅᖅᐳᖅ ᑕᒪᓐᓇ ᓱᕋᐃᑐᐃᓐᓇᕆᐊᖃᕐᓂᖓᓂᒃ ᐱᓕᕆᕝᕕᒋᔭᐅᕙᒃᑐᑦ 

ᐅᖃᐅᓯᕐᓄᑦ ᐱᔪᓐᓇᐅᑎᒋᔭᖏᓐᓂᒃ. ᐃᑲᔪᖅᑐᖅᑕᐅᔭᕆᐊᖃᖅᐳᑦ ᓄᓇᕗᑦ ᒐᕙᒪᒃᑯᖏᓐᓂᑦ 

ᓇᓗᙱᑦᑎᐊᕈᒪᓂᕐᒧᑦ ᐅᐃᕖᑎᑐᑦ ᐃᓄᒃᑎᑐᓪᓗ ᐅᖃᓪᓚᒃᐸᒃᑐᑦ ᐃᑲᔪᖅᑐᖅᑕᐅᒐᓗᐊᕐᒪᖔᑕ 

ᐅᓐᓂᕐᓗᒃᓴᐅᑎ ᐱᕙᓪᓕᐊᓂᓕᒫᖓᓂ. 

ᐊᑐᕈᓐᓃᖅᑎᑕᐅᓂᖏᑦ ᓄᓇᕗᒻᒥ ᑎᒍᔭᐅᓯᒪᕝᕖᖕᓂ 

ᐅᑯᐊ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ. ᐅᖃᖅᓯᒪᖕᒪᑦ ᐱᔨᑦᑎᕋᖅᑕᐅᔪᖅ ᑐᒃᓯᕋᕈᓐᓇᕐᓂᖓᓂᒃ ᕿᒥᕐᕈᔭᐅᖁᔨᓗᓂ 

ᖃᐅᔨᓴᖅᑎᒻᒪᕆᒃ ᐃᓱᒪᓕᐅᕈᑕᐅᔪᒥᒃ ᐃᓂᖅᑎᕆᓂᕐᒧᑦ ᑲᑎᒪᔨᓄᑦ. ᐱᖁᔭᖅ ᐅᖃᖅᓯᒪᖕᒥᔪᖅ ᐱᔨᑦᑎᕋᖅᑕᐅᔪᖅ 

ᑐᓂᓯᔪᓐᓇᕐᓂᖓᓂᒃ ᓈᒻᒪᒃᓴᙱᓐᓂᕐᒥᒃ ᖃᐅᔨᓴᖅᑎᒻᒪᕆᖕᒧᑦ ᑎᑎᖅᑲᑎᒍᑦ. ᑖᒃᑯᐊ ᐊᒡᒍᖅᓯᒪᓂᖏᑦ ᐱᖁᔭᕐᒥ 

ᐊᒃᑐᐊᓂᖃᖅᐳᑦ ᐋᖅᑭᒃᓯᒪᓕᖅᑎᑕᐅᔪᓄᑦ ᐱᔾᔪᑎᖃᕐᓗᑎᒃ ᐱᓕᕆᕝᕕᒋᔭᐅᕙᒃᑐᑦ ᐊᑐᕈᓐᓃᖅᑎᑕᐅᓂᖏᓐᓂᒃ. 

 

ᖃᐅᔨᓴᖅᑎᒻᒪᕆᒃ ᐃᒪᓐᓇᐅᖁᔨᓯᒪᕗᖅ, ᐱᓕᕆᕝᕕᒋᔭᐅᔪᒥ ᐊᑐᖅᑕᐅᓇᔭᖅᑐᒥᒃ ᐊᑐᖅᑎᑦᑎᓂᐊᕐᓗᓂ 

ᐊᑐᕈᓐᓃᖅᑎᑦᑎᓂᕐᒥᒃ ᐅᔾᔨᕐᓇᖅᓯᑎᑦᑎᔪᒥᒃ ᐊᑕᐅᓰᓐᓇᒃᑰᖅᑎᑦᑎᓂᕐᒥᒃ ᑕᑯᒃᓴᐅᑦᑎᐊᕐᓂᕐᒥᒡᓗ ᑕᒪᐃᓐᓂ ᐃᓂᒋᔭᐅᔪᓂ. 

ᑖᓐᓇ ᐊᑐᓕᖁᔭᖅ ᑐᙵᕕᖃᖅᑐᖅ ᖃᐅᔨᓴᖅᑎᒻᒪᕆᒃ ᑐᑭᓯᐅᒪᔭᖓᓂᒃ ᐱᔾᔪᑎᖓᓂᒃ ᐊᑐᖅᑎᑕᐅᓂᖓᓂᒡᓗ 

ᐊᑐᕈᓐᓃᖅᑎᑕᐅᔪᓄᑦ ᐋᖅᑭᒃᓯᒪᔪᖅ ᐊᓄᓪᓚᒃᓰᕖᑦ ᑎᒍᔭᐅᓯᒪᕖᓪᓗ ᐱᖁᔭᖓᓂ. 

 

ᐅᑯᐊ ᐊᓄᓪᓚᒃᓰᕖᑦ ᑎᒍᔭᐅᓯᒪᕖᓪᓗ ᐱᖁᔭᖓᓂ ᐅᖃᖅᓯᒪᕗᖅ ᑕᒪᒃᑯᐊ ᑲᒪᒋᔭᐅᕙᒃᑐᑦ ᐱᑖᕈᓐᓇᕐᓂᖏᓐᓂᒃ 15−ᓂᒃ ᐅᓪᓗᓂᒃ 

ᐊᑐᕈᓐᓃᖅᑎᑕᐅᓂᕐᒥᒃ ᑕᖅᑭᑕᒫᑦ. ᐊᓂᓵᓕᓂᖅ ᐱᔭᐅᔪᓐᓇᖅᐳᖅ ᒪᓕᑦᑎᐊᕐᓂᒃᑯᑦ ᒪᓕᒋᐊᓕᖕᓂᒃ, ᒪᓕᒡᓗᓂ ᒪᓕᒋᐊᓕᖕᓂᒃ 

ᐊᐅᓚᑦᑎᔾᔪᑕᐅᔪᓂᒃ ᐅᐸᒃᓯᒪᓚᐅᑲᖕᓂᕐᒥᒃ, ᐃᓚᐅᕙᒡᓗᓂᓗ ᐱᓕᕆᐊᖑᔪᓂᒃ ᐅᔾᔨᕐᓇᖅᓯᑎᑦᑎᔪᓂᒃ ᒪᒥᓴᕐᓂᕐᒥᒃ 

ᐃᓚᐅᓕᒃᑲᓐᓂᕐᓂᕐᒥᒡᓗ. ᖃᐅᔨᓴᖅᑎᒻᒪᕆᒃ ᐅᔾᔨᕆᔭᖃᖅᓯᒪᕗᖅ ᓄᓇᕗᒻᒥ, ᑲᒪᒋᔭᐅᔪᑦ ᐊᓯᐅᔨᔪᓐᓇᕐᓂᖏᓐᓂᒃ ᐊᓂᒍᐃᔪᓐᓇᕐᓂᕐᒥᒃ 

ᑕᐃᒪᐃᔾᔪᑎᖃᖅᖢᓂ ᐃᓂᖅᑎᕆᓂᕐᒧᑦ ᑲᔪᓯᓂᕆᔭᐅᕙᒃᑐᒥᒃ. ᐱᑦᑎᐊᕐᓗᑎᒃ ᐃᓕᖅᑯᓯᖃᖃᑦᑕᕈᑎᒃ ᐊᓂᓵᓕᔾᔪᑎᒥᒃ ᐱᔪᓐᓇᕐᒥᔪᑦ. 

ᖃᐅᔨᓴᖅᑎᒻᒪᕆᒃ ᐅᖃᓪᓚᕆᓚᐅᖅᐳᖅ ᑕᒪᒃᑯᐊ ᑲᒪᒋᔭᐅᔪᑦ ᓱᓕ ᐃᓱᒪᖅᓱᕈᓐᓇᕐᓂᕐᒧᑦ ᐱᔪᒪᓂᖃᖅᐸᖕᓂᖏᓐᓂᒃ, 

ᑎᒍᔭᐅᓯᒪᒐᓗᐊᕈᑎᒃ. ᑕᐃᒪᐃᓐᓂᖓᓄᑦ, ᐊᑐᕈᓐᓃᖅᑎᑕᐅᔪᓄᑦ ᐋᖅᑭᒃᓯᒪᓕᖅᑎᑕᐅᔪᑦ ᓇᓕᒧᒌᒃᑎᑕᐅᓪᓗᐊᖅᐳᑦ, 

ᑲᒪᒋᔭᐅᔪᓪᓗ ᐊᓯᐅᔨᓪᓗᐊᙱᓚᑦ ᐊᑐᕈᓐᓃᖅᑎᑕᐅᓂᕐᒥᒃ ᒥᑭᑦᑐᒧᑦ ᐱᓕᕆᑦᑎᐊᙱᓐᓂᕐᒧᑦ. 

 

ᖃᐅᔨᓴᖅᑎᒻᒪᕆᒃ ᓇᓗᓇᐃᖅᓯᓚᐅᕆᕗᖅ ᐊᒃᓱᕈᕐᓇᕐᓂᖓᓂᒃ ᓴᖅᑭᑦᑐᖃᖅᐸᖕᓂᖓᓂᒃ ᐃᓂᖅᑎᕆᓂᕐᒧᑦ ᑲᔪᓯᓂᕆᔭᐅᕙᒃᑐᒥᒃ 

ᓴᓂᕐᕙᒃᓯᓂᕐᒥᒡᓗ ᑕᖅᑭᑕᒫᑦ ᐊᑐᕈᓐᓃᖅᑎᑕᐅᓇᔭᖅᑐᓂᒃ. ᖃᐅᔨᒪᔨᑕᖅ ᐅᔾᔨᕆᔭᖃᓚᐅᖅᐳᖅ ᑕᒪᒃᑯᐊ ᐊᓄᓪᓚᒃᓰᕖᑦ 

ᑎᒍᔭᐅᓯᒪᕖᓪᓗ ᐱᖁᔭᖓᓂ ᐅᖃᖅᓯᒪᔪᖅ ᐱᔨᑦᑎᕋᖅᑕᐅᔪᑦ ᐊᓂᓵᓕᔪᓐᓇᕐᓂᖏᓐᓂᒃ ᒪᓕᒡᓗᑎᒃ ᒪᓕᒋᐊᓕᖕᓂᒃ, ᐃᓂᖅᑎᕆᓂᕐᒧᑦ 

ᐱᓕᕆᔾᔪᓯᖅ ᒥᒃᖠᒋᐊᖅᑎᑦᑎᔪᓐᓇᖅᐳᖅ ᖃᔅᓯᐅᓂᕆᔭᖓᓂᒃ ᐊᓂᑎᑕᐅᔪᓐᓇᕐᓂᕐᒧᑦ ᐱᔭᐅᔪᓐᓇᖅᑐᒥᒃ ᑲᒪᒋᔭᐅᔪᖅ ᖃᐅᔨᔭᐅᒃᐸᑦ 

ᓱᕋᐃᓂᖓᓂᒃ ᒪᓕᒋᐊᓕᖕᓂᒃ. 

ᖃᐅᔨᓴᖅᑎᒻᒪᕆᒃ ᐃᖅᑲᓇᐃᔭᖅᑎᓂᑦ ᐃᓱᒪᒃᓴᖅᓯᐅᕈᑎᖃᖁᔨᓚᐅᖅᐳᖅ ᖃᓄᑐᐃᓐᓇᖅ ᐋᖅᑭᒋᐊᖅᓯᓂᕐᒧᑦ 

ᐱᓕᕆᐊᖑᕌᓂᒃᑐᓂᑦ ᐃᓂᖅᑎᕆᔨᑦ ᑲᑎᒪᔨᖏᓐᓂᑦ ᐃᓱᒪᓕᐅᕆᓕᕌᖓᒥᒃ ᐊᓂᓵᓕᑎᑦᑎᓂᖕᓂᑦ. ᖃᐅᔨᓴᖅᑎᒻᒪᕆᒃ 

ᐅᔾᔨᖅᓱᖁᔨᓚᐅᖅᐳᖅ ᑐᓂᓯᔪᒪᙱᓐᓂᕐᒥᒃ ᐊᓂᓵᓕᓂᕐᒥᒃ ᑲᒪᒋᔭᐅᔪᒧᑦ ᐸᓯᔭᒃᓴᙳᖅᑎᑕᐅᓚᐅᖅᑐᒧᑦ ᐃᓂᖅᑎᕆᓂᕐᒧᑦ 

ᑲᑎᒪᔨᓂᑦ ᐃᓂᖅᑎᖅᑕᐅᓂᕐᒧᓪᓗ ᓱᒋᐊᖅᑕᐅᔾᔪᑎᒥᒃ, ᓴᖅᑭᑎᑦᑎᕗᖅ ᖄᒃᑲᓐᓂᐊᒍᑦ ᓱᒋᐊᖅᑕᐅᓂᕐᒥᒃ. 

 

ᖃᐅᔨᓴᖅᑎᒻᒪᕆᒃ ᒪᓂᒪᑎᑦᑎᓯᒪᕗᖅ ᑎᑎᕋᖅᓯᒪᔪᓂᒃ ᐃᓱᒪᒋᔭᒃᓴᓂᒃ ᐃᑲᔪᕈᒪᓪᓗᒋᑦ ᑕᓯᐅᖅᓯᓂᐊᕐᓗᓂ ᐃᖅᑲᓇᐃᔭᖅᑎᓂᒃ 

ᐊᑐᕈᓐᓃᖅᑎᑦᑎᓂᐊᕐᓗᓂ ᐋᖅᑭᒃᓯᒪᓕᖅᑎᑦᑎᓂᕐᒥᒃ ᐅᔾᔨᕐᓇᖅᓯᑎᑦᑎᓪᓗᓂᓗ ᐱᒻᒪᕆᐊᓘᓂᖓᓂᒃ ᐃᒃᐱᒋᔭᖃᑦᑎᐊᕐᓂᕐᒥᒃ 

ᐱᓕᕆᕝᕕᒋᔭᐅᕙᒃᑐᑦ ᐱᔪᓐᓇᐅᑎᒋᔭᖏᓐᓂᒃ ᓈᒻᒪᒃᑐᒃᑯᑦ ᐱᓕᕆᐊᖑᔭᕆᐊᖃᖅᐸᖕᓂᖏᓐᓄᑦ, ᐅᖃᐅᓯᖃᓪᓚᕆᒃᖢᓂ 

ᖃᓄᑐᐃᓐᓇᖅ ᐸᒡᕕᓵᕆᔪᖃᖅᐸᑦ ᑲᔪᓯᐊᔾᔪᑕᐅᕙᒃᑐᓄᑦ ᐊᔾᔨᒌᒃᑎᑦᑎᓂᕐᒥᒃ ᐱᐅᙱᑦᑐᒃᑯᑦ ᑕᐅᑐᒃᑕᐅᓇᔭᕐᓂᖓᓂᒃ 

ᖃᐅᔨᓴᖅᑎᒻᒪᕆᖕᒧᑦ. 

ᐃᓚᖓ IV – 2024/2025 ᐅᓐᓂᕐᓗᖕᓃᑦ 
ᑖᓐᓇ ᐊᒡᒍᖅᓯᒪᓂᖓ ᐱᔾᔪᑎᖃᓗᐊᖅᐳᖅ ᑲᒪᒋᔭᒃᓴᓪᓗᐊᑕᖏᓐᓂᒃ ᖃᐅᔨᓴᖅᑎᒻᒪᕆᐅᑉ ᑎᓕᔭᐅᔾᔪᑎᒋᓯᒪᔭᖓ ᒪᓕᒃᖢᒍ 

ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ. ᐃᓚᖓ 59 – ᐅᓐᓂᕐᓘᑕᐅᔪᑦ. ᑲᒪᒋᔭᐅᔪᑦ ᑐᓂᓯᔪᓐᓇᖃᑦᑕᖅᓯᒪᔪᑦ ᐅᓐᓂᕐᓘᑎᓂᒃ ᖃᐅᔨᓴᖅᑎᒻᒪᕆᖕᒧᑦ 

ᑕᐃᒪᙵᑦ ᓄᑖᙳᖅᑎᑕᐅᓚᐅᖅᑎᓪᓗᒍ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ. ᐊᑐᓕᖅᑎᑕᐅᓚᐅᖅᐳᖅ ᔭᓄᐊᕆ 2024−ᒥ. 

ᐊᑐᐃᓐᓇᐅᑦᑎᐊᖁᓪᓗᒋᑦ, ᑲᒪᒋᔭᐅᔪᑦ ᐃᓱᒫᓘᑎᒥᓂᒃ ᐅᖃᐅᓯᖃᕈᓐᓇᖅᐳᑦ ᖃᐅᔨᓴᖅᑎᒻᒪᕆᖕᒧᑦ ᐊᔾᔨᒌᙱᑦᑐᑎᒍᑦ ᐊᖅᑯᑎᒃᑯᑦ. 

ᐅᓐᓂᕐᓘᑕᐅᔪᓐᓇᖅᑐᑦ ᓯᓄᔨᒃᑯᑎᒍᑦ, ᐃᑦᑕᕐᓂᓴᖃᕐᕕᖕᓂ ᑕᑯᔭᖅᑐᖅᓯᒪᑎᓪᓗᒋᑦ2, ᑎᑎᖅᑲᓂᐊᕐᕕᒃᑯᑦ, ᐃᑲᔪᖅᑎᖃᕐᓗᑎᒡᓗ 

ᑐᑭᓕᐅᕆᔨᓂᒃ ᐅᖃᐅᓯᕐᒧᑦ ᑐᓗᖅᑕᕈᑎᑕᖃᕌᖓᑦ. ᑐᓴᐅᒪᖃᑎᒌᒃᑎᑦᑎᕙᒡᓗᓂ ᐊᒻᒪ ᓯᕗᓪᓕᐅᑎᔭᕆᐊᓕᖕᓂᒃ ᐋᖅᑭᒃᓱᐃᕙᒡᓗᓂ 

ᑕᑯᒃᓴᐅᑦᑎᐊᖅᑐᓂᒃ, ᖃᐅᔨᓴᖅᑎᒻᒪᕆᒃ ᓇᓗᓇᐃᖅᓯᖃᑦᑕᕐᓂᐊᖅᐳᖅ ᓂᐱᒋᔭᐅᔪᓕᒫᑦ ᑐᓴᖅᑕᐅᒐᓗᐊᕐᒪᖔᑕ ᐊᒻᒪ ᐱᓕᕆᔾᔪᓯᑦ ᐊᒻᒪ 

ᐃᓄᖕᒧᑦ ᐱᔾᔪᑕᐅᔪᑦ ᑎᒍᔭᐅᓯᒪᕝᕕᖕᒥ ᑲᒪᒋᔭᐅᑦᑎᐊᕋᓗᐊᕐᒪᖔᑕ. 

 

ᖃᔅᓯᐅᓂᖏᑦ ᐅᓐᓂᕐᓗᖕᓃᑦ ᑐᓐᓂᖅᑯᑕᐅᔪᑦ 

ᑖᓐᓇ ᐊᒡᒍᖅᓯᒪᓂᖓ ᐊᑕᖐᑦᑎᐊᖅᑐᒥᒃ ᖃᐅᔨᓴᕈᑎᖃᖅᐳᖅ ᐅᓐᓂᕐᓘᑕᐅᔪᓂᒃ ᑲᒪᒋᔭᐅᔪᓄᑦ 2024/2025 ᑮᓇᐅᔭᓕᕆᓐᓇᐅᑉ 

ᐊᕐᕌᒍᖓᓂ, ᓇᓗᓇᐃᖅᓯᒪᓪᓗᑎᒃ ᖃᓄᖅ ᑐᓐᓂᖅᑯᑕᐅᓲᖑᖕᒪᖔᑕ, ᐊᑯᓚᐃᑦᑕᖅᑎᒋᓪᓗᑎᒃ, ᐱᔾᔪᑕᐅᔪᑦ, ᐊᒻᒪ ᐋᖅᑭᒋᐊᕈᑎᒃᓴᑦ. 

 

ᐅᓐᓂᕐᓘᑎᓄᑦ ᑐᓂᔭᐅᔪᑦ ᕿᒥᕐᕈᔭᐅᓂᖏᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ 

ᑲᑎᖦᖢᒋᑦ 167 ᐅᓐᓂᕐᓘᑕᐅᔪᑦ ᑐᓂᔭᐅᓚᐅᖅᑐᑦ ᑲᒪᒋᔭᐅᔪᓄᑦ ᑕᒪᐃᓐᓂ ᑎᒍᔭᐅᓯᒪᕝᕕᖕᓂ ᐊᐃᕆᓕ 1, 2024 ᐊᒻᒪ ᒫᑦᓯ 31, 2025 

ᐊᑯᓐᓂᖓᓂ. ᑖᒃᑯᐊ ᑐᓐᓂᖅᑯᑕᐅᔪᑦ ᑐᓐᓂᖅᑯᑕᐅᓚᐅᖅᐳᑦ 59−ᓄᑦ ᐃᓛᒃᑰᖅᑐᓄᑦ ᑲᒪᒋᔭᐅᔪᓄᑦ. ᑖᒃᑯᓇᙵᑦ 167-ᓂᒃ 

ᑐᓐᓂᖅᑯᑕᐅᔪᓂᒃ, 129 ᓇᓗᓇᐃᖅᑕᐅᓚᐅᖅᐳᑦ ᐅᓐᓂᕐᓗᖕᓂᐅᓂᕋᖅᑕᐅᓪᓗᑎᒃ, 27-ᖑᓪᓗᑎᒃ ᓇᓗᓇᐃᖅᑕᐅᓪᓗᑎᒃ 

"ᖃᐅᔨᒋᐊᒃᑲᓐᓂᕈᑎᑦ". "ᖃᐅᔨᒋᐊᒃᑲᓐᓂᕈᑎ" ᐱᔾᔪᑎᖃᖅᐳᖅ ᖄᒃᑲᓐᓂᐊᒍᑦ ᐅᓐᓂᕐᓗᖕᓂᕐᒧᑦ ᑎᑎᕋᕆᐊᓕᖕᒥᒃ ᑐᓐᓂᖅᑯᑕᐅᔪᒥᒃ 

ᐱᔨᑦᑎᕋᖅᑕᐅᔪᒧᑦ ᓯᓄᔨᒃᑯᓐᓂ ᐊᒃᑐᐊᓂᓕᖕᒥᒃ ᐃᓱᒪᒋᔭᒃᓴᒧᑦ ᑭᖑᓂᑦᑎᓐᓂ ᐅᖃᐅᓯᕆᓚᐅᖅᑕᖓᓄᑦ. ᐊᒥᐊᒃᑯᖏᑦ 11 ᑐᓂᔭᐅᔪᑦ 

ᓇᓗᓇᐃᖅᑕᐅᓚᐅᖅᑐᑦ "ᐅᓐᓂᕐᓘᑕᐅᙱᑦᑐᑦ" ᐊᒻᒪᓗ ᖃᓄᐃᓕᒋᐊᕈᑕᐅᔪᓐᓇᕋᑎᒃ. ᑖᓐᓇ ᓇᓗᓇᐃᖅᑕᐅᓂᖓ ᐊᑐᖅᑕᐅᕙᒃᐳᖅ 

ᐱᔨᑦᑎᕋᖅᑕᐅᔫᑉ ᑐᓐᓂᖅᑯᑎᒋᔭᖓ ᓈᒻᒪᙱᓕᐅᕈᑎᖃᙱᒃᑯᓂ ᓈᒻᒪᒃᓴᙱᓐᓂᕐᒧᑦ−ᓲᕐᓗ, ᐃᓗᓕᖏᑦ ᐅᖃᐱᓘᑕᐅᙱᑉᐸᑕ, 

ᑎᑎᕋᖅᓯᒪᙱᑉᐸᑕ, ᐅᕝᕙᓘᓐᓃᑦ ᑐᑭᓯᒋᐊᕈᒪᔾᔪᑎᑐᐃᓐᓇᐅᒃᐸᑕ. 

ᐅᓐᓂᕐᓘᑎᓄᑦ ᑐᓂᔭᐅᔪᑦ ᐱᔭᐅᓚᐅᖅᑐᑦ ᐊᔾᔨᒌᖏᑦᑐᑎᒍᑦ ᐊᑐᕈᓯᕐᓄᑦ ᐃᓚᐅᓪᓗᑎᒃ: 

 

• ᐱᓕᕆᖃᑎᒌᖕᓂᖅ: 126 ᑐᓂᔭᐅᔪᑦ 

• ᐃᓂᖏᓐᓂ ᐅᐸᒍᑎᔾᔪᑎᑦ 39 ᑐᓂᔭᐅᔪᑦ 

• ᑎᑎᖅᑲᒃᑯᕕᒃᑯᑦ: 2 ᑐᓂᔭᐅᔪᑦ 

 

ᐊᑯᓚᐃᑦᑕᕐᓂᖓ ᑖᔅᓱᒧᖓᔅᓴᐃᓐᓇᖅ ᑲᒪᒋᔭᐅᔪᒧᑦ ᑐᓂᓯᓂᖅ 

ᑖᒃᑯᓇᙵᑦ 167-ᓂᒃ ᐅᓐᓂᕐᓘᑎᓂᒃ ᑐᓂᔭᐅᔪᓂᒃ, 30 ᑲᒪᒋᔭᐅᔪᑦ ᐊᑕᐅᓯᐅᙱᑦᑐᒥᒃ ᑐᓂᓯᓚᐅᖅᐳᑦ, 9 ᑲᒪᒋᔭᐅᔪᑦ ᑐᓂᓯᓪᓗᑎᒃ 

ᑕᓪᓕᒪᑦ ᐅᖓᑖᓄᑦ. ᑲᒪᒋᔭᐅᔪᖅ ᐅᓄᓛᓂᒃ ᑐᓂᓯᓚᐅᖅᑐᖅ 20-ᓂᒃ, ᑭᖑᓂᐊᒍᓪᓗ ᐊᓯᐊ ᑲᒪᒋᔭᐅᔪᖅ 17-ᖑᓪᓗᓂ, ᐱᖓᔪᖓᓪᓗ 

11-ᖑᓪᓗᓂ. ᐊᒥᐊᒃᑯᖏᑦ 29 ᑲᒪᒋᔭᐅᔪᑦ ᑐᓂᓯᓚᐅᖅᑐᑦ ᐊᑕᐅᓯᑐᐊᕐᒥᒃ ᐅᓐᓂᕐᓘᑎᒥᒃ. 

 

2 ᖃᐅᔨᓴᖅᑎᒻᒪᕆᒃ ᑎᒍᔭᐅᓯᒪᕝᕕᖕᒧᐊᕌᖓᑦ, ᐊᑎᓕᐅᕐᕕᒃᓴᒥᑦ ᑎᑎᕋᕐᕕᒃᓴᒥᑦ ᐊᑐᐃᓐᓇᕈᐃᔪᖃᓲᖅ ᑲᒪᒋᔭᐅᔪᓄᑦ ᐃᓂᒃᓴᓕᐅᖁᓪᓗᒋᑦ ᐅᖃᓪᓚᖃᑎᖃᕈᓐᓇᕐᓗᑎᒃ 

ᐃᓄᑑᓗᓂ ᓄᓇᓕᖕᓂᑦ ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎᒥᑦ. 

 



18 ᖃᐅᔨᓴᖅᑎᒻᒪᕆᐅᑉ ᑎᑎᕋᕐᕕᖓ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 2024 – 

2025 

19 

 

ᑎᒍᔭᐅᓯᒪᕝᕕᖕᒧᑦ ᑐᕌᖓᔪᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ 

ᐅᓐᓂᕐᓘᑎᓂᒃ ᑐᓂᓯᔪᖃᖃᑦᑕᓚᐅᖅᑐᖅ ᑲᒪᒋᔭᐅᔪᓄᑦ ᐃᓂᖃᖅᑐᓄᑦ ᐊᔾᔨᒌᖏᑦᑐᓂ ᐃᓂᒋᔭᐅᔪᓂ. ᐊᕕᒃᑐᖅᓯᒪᔪᓂ 

ᑐᓂᐅᖅᑲᐅᑕᐅᔪᑦ ᐃᒪᐃᓕᖓᕗᑦ: 

 

ᐃᓂᒋᔭᐅᔪᖅ ᐱᓕᕆᕝᕕᒃ ᑐᓂᔭᐅᔪᑦ 

 

 

 

 

 

 

 

ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃ 

ᐊᓐᑎᒍᐃᓕᖅᑐᖅ ᑲᓇᖕᓇᖓᓂ (ᒥᑭᓛᖅ 

ᐱᓕᕆᕝᕕᒃ) 

31 

ᐊᓐᑎᒍᐃᓕᖅᑐᖅ ᐱᖓᓐᓇᖓᓂ (ᒥᑭᓛᖅ 

ᐱᓕᕆᕝᕕᒃ) 

11 

ᐊᑦᑎᓕᐅᕐᕕᒃ: ᑎᒍᔭᐅᔪᓄᑦ ᐊᓂᔪᓄᓪᓗ  
2 

ᐃᑲᔪᖅᑕᐅᕕᒃ (ᐃᖃᐃᓕᓴᕐᕕᒃ) 13 

ᒪᑭᒋᐊᕐᕕᒃ ᐅᐊᓐᓇᖓᓂ (ᕿᑎᐊᓃᑦᑐᖅ 

ᐱᓕᕆᕝᕕᒃ) 

17 

ᒪᑭᒋᐊᕐᕕᒃ ᓂᒋᐊ (ᕿᑎᐊᓃᑦᑐᖅ ᐱᓕᕆᕝᕕᒃ) 17 

ᐱᒋᐊᕐᕕᒃ ᐅᐊᓐᓇᖓᓂ (ᐊᖏᓛᖅ ᐱᓕᕆᕝᕕᒃ) 27 

ᐱᒋᐊᕐᕕᒃ ᓂᒋᐊ (ᐊᖏᓛᖅ ᐱᓕᕆᕝᕕᒃ) 24 

ᓴᐃᒪᓴᕐᕕᒃ ᐱᓕᕆᕝᕕᒃ (ᐅᐃᒪᔮᙱᑦᑐᒃᑯᕕᒃ) 1 

ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃ ᑲᑎᔅᖢᒋᑦ 160 

ᑲᖏᖅᖠᓂᕐᒥ ᐃᑲᔪᖅᑕᐅᕝᕕᒃ ᑲᖏᖅᖠᓂᕐᒥ ᐃᑲᔪᖅᑕᐅᕝᕕᒃ ᑲᑎᖦᖢᒋᑦ 3 

ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᒃ ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ  ᑲᑎᖦᖢᒋᑦ 3 

ᐅᑕᖅᑭᕕᒃ ᓄᓇᓕᓐᓂ ᐃᓂᒋᔭᐅᕙᑦᑐᖅ ᐅᑕᖅᑭᕕᒃ ᓄᓇᓕᓐᓂ ᐃᓂᒋᔭᐅᕙᑦᑐᖅ 

ᑲᑎᖦᖢᒋᑦ 

0 

ᖁᕐᓗᖅᑑᖅ ᐃᓚᕗᑦ ᖁᕐᓗᖅᑑᖅ ᐃᓚᕗᑦ ᑲᑎᖦᖢᒋᑦ 1 

ᑲᑎᖦᖢᒋᑦ 167 

 

ᐅᔾᔨᕆᔭᐅᓪᓗᐊᑕᖅᑐᑦ: 

• ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃ ᐊᖏᓛᖑᕗᖅ ᑎᒍᔭᐅᓯᒪᕝᕕᖕᒥ ᓄᓇᕗᒻᒥ ᐅᓄᓛᓂᒡᓗ (96%) ᐅᓐᓂᕐᓘᑎᓂᒃ 

ᑐᓂᓯᕙᒃᖢᑎᒃ. 

• 72 ᐳᓴᓐᑎᖏᑦ ᐅᓐᓂᕐᓘᑕᐅᔪᓕᒫᑦ ᑕᓪᓕᒪᓃᙶᓚᐅᖅᐳᑦ 8-ᖑᔪᓂᑦ ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃ ᐃᒡᓗᒋᔭᐅᔪᓂᑦ. 

ᐅᑯᐊ ᐱᖃᓯᐅᔾᔭᐅᔪᑦ: 

» ᐊᓐᑎᒍᐃᓕᖅᑐᖅ ᑲᓇᖕᓇᖓᓂ (ᐊᑦᑎᓛᒥᒃ ᓇᐅᑦᑎᖅᓱᖅᑕᐅᓂᖅ) ᐅᓄᓛᓂᒃ ᐅᓐᓂᕐᓗᒡᕕᖃᓚᐅᖅᑐᑦ 31-

ᖑᓪᓗᑎᒃ (19% ᑲᑎᖦᖢᒋᑦ ᑐᓐᓂᖅᑯᑕᐅᔪᑦ). 

» ᐱᒋᐊᕐᕕᒃ ᐅᐊᖕᓇᖓᓂ ᓂᒋᐊᓂᓗ (ᖁᑦᑎᓛᒥᒃ ᓇᐅᑦᑎᖅᓱᖅᑕᐅᓂᖅ) ᑲᑎᖦᖢᒋᑦ ᑐᓂᓯᓚᐅᖅᑐᑦ 51 

ᐅᓐᓂᕐᓘᑕᐅᔪᓂᒃ (31%). 

» ᒪᑭᒋᐊᕐᕕᒃ ᐅᐊᖕᓇᖓᓂ ᓂᒋᐊᓂᓗ (ᓇᐅᑦᑎᖅᓱᖅᑕᐅᖏᓐᓇᕆᐊᖃᙱᑦᑐᑦ) ᑲᑎᖦᖢᒋᑦ 34−ᓂᒃ 

ᐅᓐᓂᕐᓘᑎᓂᒃ ᑐᓂᓯᓚᐅᖅᑐᑦ (20%). 

 

• ᐃᓚᖏᑦ ᐸᐃᕆᕝᕖᑦ ᐅᓄᙱᑦᑐᓂᒃ ᐅᕝᕙᓘᓐᓃᑦ ᐅᓐᓂᕐᓗᒍᑎᖃᓚᐅᙱᑦᑐᑦ 

» ᐅᑕᖅᑭᕕᒃ ᓄᓇᓕᓐᓂ ᐃᓂᒋᔭᐅᕙᑦᑐᖅ ᐅᖃᐅᓯᖃᓚᐅᙱᓚᑦ, ᖁᕐᓗᖅᑑᖅ ᐃᓚᕗᒃᑯᓪᓗ ᐊᑕᐅᓯᑐᐊᕐᒥᒃ 

ᐅᖃᐅᓯᖃᓚᐅᖅᐳᑦ. 

 ᐃᖅᑲᓇᐃᔭᕐᕕᐅᑉ ᐃᓗᐊᓂ ᐱᓕᕆᔾᔪᓯᕐᓄᑦ ᒪᓕᑦᑎᐊᕐᓂᖅ 

ᐱᒻᒪᕆᐅᔪᖅ ᐃᓚᒋᔭᐅᔪᖅ ᐅᓐᓂᕐᓗᓐᓂᕐᒧᑦ ᐱᓕᕆᔾᔪᓯᕐᒥᑦ ᓇᓗᓇᐃᖅᓯᓂᕐᒥᑦ ᑐᓂᔭᐅᔪᑦ ᒪᓕᑦᓯᐊᕋᓗᐊᕐᒪᖔᑕ ᑖᒃᑯᓇᓂᑦᑕᐃᓐᓇᖅ 

ᒪᓕᒋᐊᓕᓐᓂᑦ ᑐᓂᔭᐅᓚᐅᙱᓐᓂᖏᓐᓂᑦ ᖃᐅᔨᓴᖅᑎᒻᒪᕆᖕᒧᑦ. 2024/2025 ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ, ᑕᒪᕐᒥᑲᓴᒃ ᐅᓐᓂᕐᓘᑕᐅᔪᑦ 

ᑐᓐᓂᖅᑯᑕᐅᔪᑦ ᖃᐅᔨᔭᐅᓚᐅᖅᐳᑦ ᖄᖏᐅᑎᓯᒪᓂᖏᓐᓂᒃ ᓯᕗᓪᓕᕐᒥ ᐱᓕᕆᕝᕕᒋᔭᐅᔪᒥ ᐋᖅᑭᒃᓯᒪᓕᖅᑎᑦᑎᓂᕐᒧᑦ ᑲᔪᓯᓂᕆᔭᐅᕙᒃᑐᓂᒃ. 

ᑖᒃᑯᐊ ᖃᓄᐃᓐᓂᐅᔪᑦ ᓇᓗᓇᐃᖅᓯᕗᑦ ᐃᓕᓐᓂᐊᖏᓐᓇᕆᐊᖃᕐᓂᖏᓐᓂᒃ ᐊᒻᒪ ᐱᓕᒻᒪᒃᓴᖅᑕᐅᖏᓐᓇᕆᐊᖃᕐᓂᖏᓐᓂᒃ 

ᑲᒪᒋᔭᐅᔪᑦ ᐊᒻᒪ ᐱᓕᕆᕝᕕᖕᒥ ᐃᖅᑲᓇᐃᔭᖅᑎᑦ ᐱᔾᔪᑎᒋᓪᓗᒋᑦ ᐅᓐᓂᕐᓗᖕᓂᕐᒧᑦ ᐱᓕᕆᔾᔪᓯᕐᓂᒃ. 

 

ᑐᓂᔭᐅᔪᑦ ᐱᔾᔪᑕᐅᔪᑦ ᐊᒻᒪ ᐅᖃᐅᓯᐅᒃᑲᓐᓂᖅᑐᑦ 

ᐅᓐᓂᕐᓘᑎᓄᑦ ᐱᔾᔪᑕᐅᔪᑦ ᐊᔾᔨᒌᙱᑦᑑᑎᓂᒃ ᐱᔾᔪᑎᖃᓚᐅᖅᐳᑦ, ᑕᑯᒃᓴᐅᑎᑦᑎᓪᓗᑎᒃ ᐊᔾᔨᒌᙱᑦᑑᑎᓂᒃ ᐃᓱᒫᓘᑕᐅᔪᓂᒃ ᑲᒪᒋᔭᐅᔪᓄᑦ. ᐊᑖᓂ 

ᓇᐃᑦᑐᒥᒃ ᐅᓂᒃᑳᖅᓯᒪᔪᑦ, ᐊᑐᓂ ᖃᓄᐃᑦᑑᓂᖏᓐᓄᑦ ᐅᓐᓂᕐᓘᑕᐅᔪᑦ ᐅᖃᐅᓯᐅᔪᑦ ᐊᒻᒪᓗ ᐊᑖᓃᑦᑐᑦ: 

 

ᑎᒥᒃᑯᑦ ᖃᓄᐃᙱᑦᑎᐊᕐᓂᖅ 

ᖃᓄᐃᑦᑑᓂᖓ: ᐱᔾᔪᑕᐅᔪᑦ ᐊᒃᑐᐊᓂᓖᑦ ᑲᒪᒋᔭᐅᔫᑉ ᑎᒥᒃᑯᑦ ᖃᓄᐃᙱᑦᑎᐊᕈᓐᓇᕐᓂᖓᓄᑦ, ᐊᑐᕈᓐᓇᕐᓂᕐᒧᑦ ᐃᓗᐊᖅᓴᖅᑕᐅᓂᕐᒧᑦ 

ᐱᔨᑦᑎᕋᕐᓂᕆᔭᐅᕙᒃᑐᓄᑦ, ᐊᒻᒪᓗ/ᐅᕝᕙᓗᓃᑦ ᐃᓗᐊᖅᓴᖅᑕᐅᓂᕐᒧᑦ ᐃᓕᙵᖕᓂᕆᔭᐅᔪᓄᑦ ᐋᓐᓂᐊᕆᔭᐅᔪᓄᓪᓘᓐᓃᑦ. 

ᐃᓱᒪᓕᕆᓂᖅ 

ᖃᓄᐃᑦᑑᓂᖓ: ᐃᓱᒪᒋᔭᒃᓴᐃᑦ ᐊᒃᑐᐊᓂᓖᑦ ᐃᓱᒪᒃᑯᑦ ᖃᓄᐃᙱᑦᑎᐊᕈᓐᓇᕐᓂᕐᒧᑦ, ᐊᑐᕈᓐᓇᕐᓂᖅ ᐃᓅᓯᓕᕆᔭᐅᓂᕐᒥᒃ 

ᑲᒪᒋᔭᐅᓂᕐᒥᒡᓘᓐᓃᑦ ᐃᓱᒪᒥᒍᑦ ᖃᓄᐃᓕᖓᓂᕆᔭᐅᔪᓄᑦ. 

ᐃᖅᑲᓇᐃᔭᖅᑎᓄᑦ ᐊᒃᑐᐊᓂᓖᑦ ᐱᔾᔪᑕᐅᔪᑦ 

ᖃᓄᐃᑦᑑᓂᖓ: ᐅᖃᐱᓘᑕᐅᔪᑦ ᐅᕝᕙᓘᓐᓃᑦ ᖃᓄᐃᓕᔾᔪᑕᐅᔪᑦ ᐱᔾᔪᑎᓖᑦ ᖃᓄᐃᓕᐅᖅᑐᖃᖅᑎᓪᓗᒍ ᑎᒍᔭᐅᓯᒪᕝᕕᖕᒥ ᐱᓕᕆᔨᓂᒃ 

ᐊᓯᖏᓐᓂᒡᓘᓐᓃᑦ ᐃᖅᑲᓇᐃᔭᖅᑎᓂᒃ, ᐅᑯᓂᖓᓗ ᐃᖅᑲᓇᐃᔭᖅᑎᓂᒃ ᐱᓕᕆᔪᖃᖅᑎᓪᓗᒍ ᐊᒻᒪ/ᐅᕝᕙᓘᓐᓃᑦ ᐊᑐᖅᑐᖃᖅᑎᓪᓗᒍ 

ᓄᑭᓪᓚᐅᑎᓂᒃ. 

ᐱᔾᔪᑎᑦ ᐊᓯᖏᓐᓄᑦ ᑎᒍᔭᐅᒪᔪᒧᑦ(ᓄᑦ) 

ᖃᓄᐃᑦᑑᓂᖓ: ᐊᑲᐅᙱᓕᐅᕈᑕᐅᔪᑦ, ᐋᓐᓂᖅᓯᕆᓃᑦ, ᓲᖑᓴᖕᓂᖅ, ᐸᒡᕕᓵᕆᓂᖅ, ᐅᕝᕙᓘᓐᓃᑦ ᓯᕘᕋᓵᕆᓂᖅ ᐊᓯᖏᓐᓂᒃ ᑲᒪᒋᔭᐅᔪᓂᒃ. 

ᐱᔪᓐᓇᐅᑏᑦ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᔪᑦ 

ᖃᓄᐃᑦᑑᓂᖓ: ᐃᓱᒫᓘᑕᐅᔪᑦ ᐱᔪᓐᓇᖅᑎᑕᐅᔪᑦ ᐃᓚᖏᓐᓄᑦ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᔪᓄᑦ ᓲᕐᓗ ᐃᓄᑑᑎᑕᐅᓂᖅ ᐊᒻᒪ/ᐅᕝᕙᓘᓐᓃᑦ 

ᐃᒡᓗᕈᓯᕐᒥ ᐊᓂᑎᑕᐅᓂᖅ; ᐊᑐᕈᓐᓇᕐᓂᖅ ᐱᓕᕆᐊᒃᓴᓂᒃ ᐊᒻᒪᓗ/ᐅᕝᕙᓗᓃᑦ ᓯᓚᒦᓐᓂᕐᒥᒃ; ᑐᒃᓯᕋᖅᑐᑦ ᐅᖄᓚᐅᑎᕋᓛᑦ ᐊᓯᔾᔨᖅᑕᐅᖁᓗᒋᑦ; 

ᐳᓛᕆᐊᕐᓂᐅᔪᑦ, ᐊᓯᖏᓪᓗ. 

ᐃᑲᔪᖅᑕᐅᕕᖕᒥ ᐃᑲᔫᑎᒃᓴᑦ 

ᖃᓄᐃᑦᑑᓂᖓ: ᐅᖃᐱᓘᑕᐅᔪᑦ ᐱᔨᑦᑎᕋᐅᑎᓄᑦ ᐱᖁᑎᓄᓪᓗ ᐊᑐᐃᓐᓇᐅᑎᑕᐅᔪᓄᑦ ᐱᓕᕆᕝᕕᖕᒧᑦ ᓲᕐᓗ ᓂᐅᕕᖅᐸᒃᑐᓄᑦ 

ᐊᒻᒪ/ᐅᕝᕙᓘᓐᓃᑦ ᓂᕿᓄᑦ ᐱᔨᑦᑎᕋᖅᑎᓄᑦ. 

ᐃᒡᓗᕐᔪᐊᑉ ᒪᓕᒐᖏᑦ/ᐃᓱᒪᓕᐊᕆᔭᐅᔪᑦ 

ᖃᓄᐃᑦᑑᓂᖓ: ᐅᓐᓂᕐᓘᑎᐅᔪᑦ ᖃᓄᖅ ᑎᒍᔭᐅᓯᒪᕝᕕᖕᒥ ᐊᑐᐊᒐᐃᑦ ᐊᑐᖅᑕᐅᕙᖕᒪᖔᑕ ᐅᕝᕙᓘᓐᓃᑦ ᐃᓱᒪᓕᐅᕈᑕᐅᔪᑦ ᐊᐅᓚᑦᑎᔨᓄᑦ. 



20 ᖃᐅᔨᓴᖅᑎᒻᒪᕆᐅᑉ ᑎᑎᕋᕐᕕᖓ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 2024 – 

2025 

21 

  

ᓇᐃᒡᓕᒋᐊᖅᓯᒪᔪᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᐅᓐᓂᕐᓘᑕᐅᔪᓄᑦ ᐱᔭᐅᔪᑦ 

ᐱᔾᔪᑕᐅᔪᑎᒍᑦ ᐊᒻᒪ ᐅᖃᐅᓯᒃᑲᓐᓂᖏᑎᒍᑦ 

ᐱᔾᔪᑕᐅᔪᑦ ᐊᒻᒪ ᐅᖃᐅᓯᐅᒃᑲᓐᓂᖅᑐᑦ ᐊᒻᒪ ᓈᓴᖅᑕᐅᓂᖏᑦ ᐅᑯᐊᖑᕗᑦ: 

ᖃᐅᔨᓴᖅᑎᒻᒪᕆᒃ ᐅᓐᓂᕐᓗᖕᓂᕐᒧᑦ ᖃᐅᔨᓴᕐᓃᑦ 

38 ᐅᓐᓂᕐᓘᑕᐅᔪᑦ ᖃᐅᔨᓴᖅᑕᐅᔭᕆᐊᖃᓚᐅᖅᐳᑦ, ᑲᑎᖦᖢᒋᑦ 22.75%−ᖑᓪᓗᑎᒃ ᐅᓐᓂᕐᓘᑕᐅᔪᓕᒫᑦ. 

 

ᑕᒪᕐᒥᑲᓴᒃ ᑐᓐᓂᖅᑯᑕᐅᔪᑦ ᐱᓕᕆᕝᕕᒋᔭᐅᔪᓂᑦ ᐱᔾᔪᑎᖃᓚᐅᖅᐳᑦ ᐃᓱᒫᓘᑕᐅᔪᓂᒃ ᐊᒃᑐᐊᓂᖃᙱᑦᑐᓂᒃ ᐃᓂᖅᑎᕆᓂᕐᒧᑦ 

ᑲᔪᓯᓂᕆᔭᐅᕙᒃᑐᒧᑦ. ᕿᒥᕐᕈᓚᐅᖅᑕᕋ ᐊᑕᐅᓯᖅ ᐅᓐᓂᕐᓘᑕᐅᔪᖅ ᑲᒪᒋᔭᐅᔪᒧᑦ ᖁᕐᓗᖅᑑᖅ ᐃᓚᕗᒃᑯᓐᓂ, ᑭᓯᐊᓂ, 

ᐊᒃᑐᐊᓂᖃᓚᐅᖅᐳᖅ ᐃᓂᖅᑎᕆᓂᕐᒧᑦ ᐱᓕᕆᔾᔪᓯᕐᒧᑦ ᓴᖅᑭᑎᑦᑎᓪᓗᓂᓗ ᖃᔅᓯᑲᓪᓚᖕᓂᒃ ᐅᔾᔨᕐᓇᖅᑐᓂᒃ 

ᒪᓕᒃᑕᐅᔭᕆᐊᓕᖕᓄᑦ ᐃᓱᒫᓘᑕᐅᔪᓂᒃ. ᐃᓗᓕᖏᑦ ᖃᓄᐃᓐᓂᐅᓚᐅᖅᑐᑦ ᓇᓗᓇᐃᔭᖅᑕᐅᔪᓐᓇᙱᒃᑲᓗᐊᖅᑎᓪᓗᒋᑦ 

ᐅᕙᓂ, ᓇᓗᓇᐃᖅᓯᔪᓐᓇᖅᐳᖓ ᓄᖅᑲᖅᑎᓚᐅᕋᒃᑯ ᓯᕗᓪᓕᕐᒥ ᐃᓂᖅᑎᕆᓂᕐᒧᑦ ᐃᓱᒪᓕᐊᕆᔭᐅᓚᐅᖅᑐᖅ ᐃᒪᐃᓐᓂᖓᓄᑦ: (1) 

ᑲᒪᒋᔭᐅᔪᖅ ᐸᓯᔭᒃᓴᙳᖅᑎᑕᐅᓪᓗᓂ ᐱᕋᔭᖕᓂᕐᒧᑦ ᓄᑕᐅᙱᑦᑐᒃᑯᑦ ᑎᑎᕋᖅᓯᒪᔪᑎᒍᑦ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ. ᐊᒻᒪ 

ᒪᓕᒋᐊᓕᖕᓂᒃ, ᐸᓯᔭᒃᓴᙳᖅᑎᑕᐅᔪᑦ ᐊᑐᕈᓐᓇᐃᓪᓕᑎᑕᐅᓪᓗᑎᒃ; (2) ᓱᕋᐃᔪᖃᖅᐸᑦ ᒪᓕᒃᑕᐅᔭᕆᐊᓕᖕᓂᒃ ᐅᑯᑎᒎᓇᖅ 

ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ. ᓱᕋᐃᓯᒪᕐᔪᐊᖅᑐᖅ ᐱᔨᑦᑎᕋᖅᑕᐅᔫᑉ ᐱᔪᓐᓇᐅᑎᖏᓐᓂᒃ; ᐊᒻᒪ (3) ᐱᓕᕆᔾᔪᓯᖅ 

ᓈᒻᒪᙱᑦᑐᒃᑯᑦ ᑲᑎᑎᑦᑎᓚᐅᖅᐳᖅ ᒪᕐᕉᖕᓂᒃ ᐃᓛᒃᑰᖓᔫᖕᓂᒃ ᖃᓄᐃᓕᐅᕐᓂᐅᔫᖕᓂᒃ ᐊᑕᐅᓯᕐᒨᖅᑕᐅᓪᓗᑎᒃ 

ᐃᓂᖅᑎᕆᓂᕐᒧᑦ ᐱᓕᕆᔾᔪᓯᕐᒧᑦ, ᒪᓕᙱᖦᖢᑎᒃ ᐱᓕᕆᔾᔪᓯᕐᓂᒃ ᐊᔾᔨᒌᒃᑎᑦᑎᓂᕐᒥᒃ. ᐅᑯᐊ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ. ᐊᒻᒪ 

ᒪᓕᒋᐊᓕᑦ ᐃᓗᓕᖃᖅᐳᑦ ᓇᓗᓇᐃᖅᓯᒪᑦᑎᐊᖅᑐᓂᒃ ᒪᓕᒋᐊᓕᖕᓂᒃ ᐊᒃᑐᐊᓂᓕᖕᓂᒃ ᑲᒪᒋᔭᐅᔪᑦ ᐱᔪᓐᓇᐅᑎᖏᓐᓄᑦ 

ᐊᒃᑐᐊᓂᓕᖕᓂᒃ ᐃᓂᖅᑎᕆᓂᕐᒧᑦ ᐱᓕᕆᔾᔪᓯᕐᒧᑦ. ᑖᒃᑯᐊ ᐱᔪᓐᓇᐅᑎᑦ ᑕᑯᒃᓴᐅᑎᑕᐅᓚᐅᙱᑦᑐᑦ ᐱᓕᕆᔾᔪᓯᕐᓂᒃ 

ᒪᓕᒃᑕᐅᔪᓂᒃ ᑕᕝᕙᓂ ᐃᓂᖅᑎᕆᓂᕐᒧᑦ ᐱᓕᕆᔾᔪᓯᕐᒥ.

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ᐱᔾᔪᑕᐅᔪᖅ ᐱᔾᔪᑎᒃᑲᓐᓂᖓ ᑐᓂᔭᐅᔪᑦ 

 

ᑎᒥᒃᑯᑦ ᖃᓄᐃᙱᑦᑎᐊᕐᓂᖅ 

ᐱᔪᓐᓇᕐᓂᖅ ᑲᒪᒋᔭᐅᓂᕐᒧᑦ/ᐃᓅᓕᓴᐅᑎᓄᑦ 10 

ᐊᓯᖏᑦ 1 

ᑎᒥᒃᑯᑦ ᖃᓄᐃᙱᑦᑎᐊᕐᓂᖅ ᑲᑎᖦᖢᒋᑦ 11 

ᐃᓱᒪᓕᕆᓂᖅ ᐃᓱᒪᓕᕆᔨᒃᑯᑦ ᑲᑎᖦᖢᒋᑦ  1 

 

 

ᐃᖅᑲᓇᐃᔭᖅᑎᓄᑦ ᐊᒃᑐᐊᓂᓖᑦ ᐱᔾᔪᑕᐅᔪᑦ 

ᐃᖅᑲᓇᐃᔭᖅᑏᑦ ᖃᓄᐃᓕᐅᕆᐊᖃᕐᓂᖏᑦ 60 

ᐱᑦᑎᐊᙱᓗᐊᕐᓂᖅ 7 

ᐊᓯᖏᑦ 9 

ᐃᖅᑲᓇᐃᔭᖅᑎᓄᑦ ᐊᒃᑐᐊᓂᓖᑦ ᐱᔾᔪᑕᐅᔪᑦ 76 

ᐱᔾᔪᑎᑦ ᐊᓯᖏᓐᓄᑦ ᑎᒍᔭᐅᒪᔪᒧᑦ(ᓄᑦ) ᐱᔾᔪᑎᑦ ᐊᓯᖏᓐᓄᑦ ᑎᒍᔭᐅᒪᔪᒧᑦ(ᓄᑦ) ᑲᑎᖦᖢᒋᑦ 1 

 
 
 

 

ᐱᔪᓐᓇᐅᑏᑦ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᔪᑦ 

ᐃᓄᑑᑎᑕᐅᓂᖅ/ᐃᒡᓗᕈᓯᕐᒥ ᐃᒡᓗᕈᓯᖅ 

ᐃᓂᑭᒃᓴᖅᑐᖅ 

7 

ᐊᑐᕈᓐᓇᕐᓂᖅ ᐱᓕᕆᐊᒃᓴᓄᑦ/ᓯᓚᒥ ᐱᕕᒃᓴᖃᕐᓂᖅ 

10 

ᐃᒡᓗᕈᓰᑦ/ᐃᒡᓗᐃᑦ ᓅᓪᓗᒋᑦ 19 

ᐳᓛᕐᓂᖅ/ᐅᖄᓚᓂᖅ 3 

ᐊᓯᖏᑦ 5 

ᐱᔪᓐᓇᐅᑏᑦ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᔪᑦ 44 

 

 

ᐃᑲᔪᖅᑕᐅᕕᖕᒥ ᐃᑲᔫᑎᒃᓴᑦ 

ᑲᒥᓴᓇ 8 

ᓂᕿᑦ 7 

ᐊᓯᖏᑦ 4 

ᐃᑲᔪᖅᑕᐅᕕᖕᒥ ᐃᑲᔫᑎᒃᓴᑦ ᖃᑎᖦᖢᒋᑦ 19 

ᐃᒡᓗᕐᔪᐊᑉ ᒪᓕᒐᖏᑦ/ᐃᓱᒪᓕᐊᕆᔭᐅᔪᑦ ᐃᒡᓗᕐᔪᐊᑉ ᒪᓕᒐᖏᑦ/ᐃᓱᒪᓕᐊᕆᔭᐅᔪᑦ ᑲᑎᖦᖢᒋᑦ 2 

ᐅᓐᓂᕐᓗᖕᓂᐅᙱᑦᑐᖅ ᐅᓐᓂᕐᓗᖕᓂᐅᙱᑦᑐᖅ ᑲᑎᖦᖢᒋᑦ 13 

ᑲᑎᖦᖢᒋᑦ 167 

 



20 ᖃᐅᔨᓴᖅᑎᒻᒪᕆᐅᑉ ᑎᑎᕋᕐᕕᖓ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 2024 – 

2025 

21 

  

 

 



22 ᖃᐅᔨᓴᖅᑎᒻᒪᕆᐅᑉ ᑎᑎᕋᕐᕕᖓ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 2024 – 

2025 

23 

 

 

 

ᐃᓚᖓ V − ᐃᑲᔪᖅᑕᐅᔭᕆᐊᓕᖕᓄᑦ 

ᐃᑲᔪᖅᑐᐃᔾᔪᑎᑦ ᐊᒻᒪ ᐃᖃᐃᓕᓴᕐᕕᒃ 
ᑖᓐᓇ ᐊᒡᒍᖅᓯᒪᓂᖓ ᐱᔾᔪᑎᖃᓗᐊᖅᐳᖅ ᐊᔾᔨᒌᙱᑦᑐᓂᒃ ᐃᑲᔪᖅᓱᐃᔾᔪᑎᓂᒃ ᐊᒻᒪ ᒪᒥᓴᕐᓂᕐᒧᑦ ᐱᔨᑦᑎᕋᐅᑎᓂᒃ 

ᐊᑐᐃᓐᓇᐅᔪᓂᒃ ᑲᒪᒋᔭᐅᔪᓄᑦ ᓄᓇᕗᒻᒥ ᑎᒍᔭᐅᓯᒪᕝᕕᓕᕆᔨᓄᑦ. ᑖᒃᑯᐊ ᐱᔾᔪᑕᐅᔪᑦ ᐱᓪᓗᐊᑕᕆᔭᐅᕗᑦ 

ᖃᐅᔨᓴᖅᑎᒻᒪᕆᖕᒧᑦ ᐱᖓᓱᓂᒃ ᐱᔾᔪᑎᖃᓪᓗᐊᑕᖅᖢᑎᒃ. ᓯᕗᓪᓕᖅ, ᐃᓗᓕᓪᓗᐊᑕᖓ ᖃᐅᔨᓴᖅᑎᒻᒪᕆᖕᒧᑦ 

ᕿᒥᕐᕈᔪᖃᖅᑎᓪᓗᒍ ᖃᐅᔨᓴᓕᕌᖓᒥᒡᓘᓐᓃᑦ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ., ᐱᓗᐊᖅᑐᒥᑦ ᑐᙵᕕᖏᑦ ᐱᔾᔪᑎᖏᓪᓗ, 

ᐋᖅᑭᑦᓯᓯᒪᔪᑦ ᑐᕌᒐᖏᓐᓂᑦ ᓄᓇᕗᒻᒥᑦ ᑎᒍᔭᐅᒪᕖᑦ ᐊᑐᐃᓐᓇᐅᑎᑦᓯᖁᓪᓗᒋᑦ ᑭᐅᓴᕋᐃᑦᑐᓂᑦ, ᐃᓕᖅᑯᓯᕐᒨᖓᔪᓂᑦ 

ᐃᑲᔪᖅᑐᕐᓂᕐᒥᑦ ᐱᔨᑦᓯᕋᖅᑕᐅᔪᓄᑦ ᒪᒥᓴᕈᓐᓇᖁᓪᓗᒋᑦ ᖃᓄᐃᑦᑐᓐᓃᖅᐸᓪᓕᐊᓂᖏᓐᓄᓪᓗ. ᐊᐃᑉᐸᖓ, ᑲᒪᒋᔭᖃᕐᓂᕐᒧᑦ 

ᐊᐅᓚᓂᖓ ᖃᐅᔨᓴᖅᑎᒻᒪᕆᖕᒧᑦ ᐃᓚᖃᖅᐳᖅ ᑲᒪᒋᔭᖃᕐᓂᕐᒥᒃ ᖃᓄᖅ ᐱᔪᓐᓇᐅᑎᒋᔭᐅᔪᑦ ᐱᓕᕆᕝᕕᒋᔭᐅᕙᒃᑐᓄᑦ 

ᐊᐅᓚᑕᐅᕙᖕᒪᖔᑕ ᐃᓗᓕᖏᓐᓂ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ.. ᐱᖓᔪᖓᓐᓂ, ᕿᒥᕐᕈᓚᐅᖅᑕᒃᑲ ᑲᒪᒋᔭᐅᔪᑦ 

ᐅᓐᓂᕐᓘᑎᖏᑦ ᐊᐱᖅᑯᑎᓂᒃ ᓴᖅᑭᑦᑎᓯᒪᕗᖅ ᑕᒪᐃᓐᓂᒃ ᐱᓕᕆᔾᔪᓯᕐᓂᒃ ᐊᒻᒪ ᐃᑲᔪᖅᓱᐃᔾᔪᑎᓂᒃ ᓈᒻᒪᒃᑲᓗᐊᕐᒪᖔᑕ 

ᑲᒪᒋᔭᐅᔪᑦ ᓄᓇᕗᒻᒥ ᑎᒍᔭᐅᓯᒪᕝᕕᖕᓂ. ᐱᔾᔪᑎᒋᔭᖓ ᑖᔅᓱᒪ ᐊᒡᒍᖅᓯᒪᓂᖓᑕ ᑲᑎᑎᑦᑎᔪᒪᓂᐅᕗᖅ ᖃᐅᔨᔭᐅᓯᒪᔪᓂᒃ 

ᐅᔾᔨᕆᔭᐅᔪᓂᒡᓗ ᐊᕐᕌᒎᓵᖅᑐᒥ ᐃᑲᔫᑕᐅᔪᓐᓇᖅᖢᓂ ᑕᓯᐅᖅᓯᔾᔪᑕᐅᔪᓐᓇᖅᖢᓂ ᐱᐅᓯᒋᐊᖅᑎᑦᑎᓂᕐᒥᒃ ᐃᓂᒋᔭᐅᔪᒥ 

ᐊᐅᓚᓂᕆᔭᐅᔪᒥ ᐱᓕᕆᕝᕕᒋᔭᐅᕙᒃᑐᓪᓗ ᖃᓄᐃᓕᖓᓕᕐᓂᕆᔭᖏᓐᓂᒃ ᒥᑭᒡᓕᒋᐊᖅᑎᑦᑎᓗᓂᓗ ᐱᓕᕆᕝᕕᒋᔭᐅᕙᒃᑐᑦ 

ᐅᓐᓂᕐᓗᖕᓂᕆᔭᖏᓐᓂᒃ. 

 

ᑲᒪᒋᔭᐅᔪᖅ ᐱᔪᓐᓇᐅᑎᑦ 

ᑲᓇᑕᒥ, ᑎᒍᔭᐅᓯᒪᔪᑦ ᐃᓄᐃᑦ ᐱᓯᒪᐃᓐᓇᖅᐳᑦ ᐊᔾᔨᒌᙱᕈᓘᔭᖅᑐᓂᒃ ᐱᔪᓐᓇᐅᑎᓂᒃ, ᑐᙵᕕᖃᖅᑎᑕᐅᓪᓗᑎᒃ ᒪᓕᒐᑎᒍᑦ 

ᐃᖅᑲᖅᑐᖅᑕᐅᔾᔪᑎᑎᒍᓪᓗ. ᑖᒃᑯᐊ ᐱᔪᓐᓇᐅᑎᑦ ᓇᓕᒧᒌᒃᑎᑦᑎᓇᓱᒃᐳᑦ ᑭᒃᑯᑐᐃᓇᐃᑦ ᐊᑦᑕᕐᓇᖅᑐᒦᖁᓇᒋᑦ 

ᐃᓄᑦᑎᐊᕙᐅᓗᑎᒡᓗ ᑲᒪᒋᔭᐅᑦᑎᐊᕐᓗᑎᒃ, ᐃᒃᐱᒍᓱᑦᑎᐊᕐᓗᑎᒃ ᐅᐱᒋᔭᐅᑦᑎᐊᕐᓗᑎᒃ ᐊᒻᒪ ᒪᓕᒐᓕᕆᔪᓐᓇᕐᓗᑎᒃ. ᐃᓚᖏᑦ 

ᐱᕝᕕᐅᓪᓗᐊᑕᖅᐸᒃᑐᑦ ᐱᖁᔭᓕᕆᓂᕐᒧᑦ ᐊᑐᖅᑕᐅᕙᒃᑐᓄᓪᓗ ᓴᐳᔾᔨᓯᒪᓂᕐᒧᑦ ᐱᓕᕆᕝᕕᒋᔭᐅᕙᒃᑐᑦ 

ᐱᔪᓐᓇᐅᑎᒋᔭᖏᓐᓂᒃ ᐅᑯᓂᖓ ᐃᓚᖃᖅᐳᑦ, ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ. ᒐᕙᒪᑐᖃᒃᑯᓪᓗ ᐊᓄᓪᓚᒃᓰᕖᑦ 

ᑎᒍᔭᐅᓯᒪᕖᓪᓗ ᐱᖁᔭᖓᓂ. 

 

ᐊᒻᒪᓗᒃᑲᓐᓂᖅᑕᐅᖅ, ᐅᑯᐊ ᑲᓇᑕᒥᐅᑦ ᒪᓕᒐᖅᑎᒍᑦ ᐱᔪᓐᓇᐅᑎᖏᑦ ᐃᓱᒪᖅᓱᕈᓐᓇᐅᑎᖏᓪᓗ ᓱᓕᓂᕋᐃᔪᖅ ᐱᔪᓐᓇᐅᑎᓂᒃ 

ᐃᓱᒪᖅᓱᕈᓐᓇᐅᑎᓂᒡᓗ ᐃᓄᓕᒫᓄᑦ, ᐃᓚᐅᓪᓗᑎᒃ ᑎᒍᔭᐅᒪᔪᑦ. ᐃᖅᑲᖅᑐᐃᕕᒃ ᓇᓗᓇᐃᖅᓯᓯᒪᔪᖅ ᐃᓄᐃᑦ 

ᑎᒍᔭᐅᓯᒪᑎᑕᐅᔪᑦ ᐱᓯᒪᐃᓐᓇᖅᑐᑦ ᐱᔪᓐᓇᐅᑎᓕᒫᖏᓐᓂᑦ ᑭᓪᓕᖃᖅᑎᑕᐅᖏᑦᑐᓂᑦ ᐃᖅᑲᖅᑐᖅᑕᐅᔾᔪᑎᖏᓐᓄᑦ 

ᑎᒍᔭᐅᒪᓂᖏᓐᓄᓪᓘᓐᓃᑦ.3 ᑖᓐᓇ ᑐᙵᕕᐅᔪᖅ ᐃᑲᔪᖅᑐᖅᑕᐅᒃᑲᓐᓂᖅᑐᖅ ᑎᑎᕋᖅᓯᒪᓂᓕᒃ 3(a) ᑎᒍᔭᐅᓯᒪᔪᓕᕆᓂᕐᒧᑦ 

ᐱᖁᔭᕐᒧᑦ., ᐅᖃᖅᓯᒪᑦᑎᐊᖅᖢᓂ ᐱᔨᑦᑎᕋᖅᑕᐅᔪᑦ ᐱᓯᒪᐃᓐᓇᖅᐸᖕᓂᖏᓐᓂᒃ ᐱᔪᓐᓇᐅᑎᒋᔭᐅᔪᓂᒃ ᐱᔪᓐᓇᐅᑎᒋᔭᐅᔪᓂᒡᓗ 

ᑕᒪᐃᓐᓄᑦ ᐃᓚᒋᔭᐅᔪᓄᑦ ᐃᓅᖃᑎᒌᓄᑦ, ᑭᓯᐊᓂ ᑕᐃᒃᑯᐊ ᒪᓕᒐᑎᒍᑦ ᑕᐃᒪᐃᑦᑕᕆᐊᖃᖅᑐᒃᑯᓪᓘᓐᓃᑦ ᐲᖅᑕᐅᔪᑦ 

ᑭᒡᓕᖃᖅᑎᑕᐅᔪᓪᓘᓐᓃᑦ. 

 

3 R. v. ᓵᓚᔅᑭ, [1980] 1 S.C.R. 821 

 

ᒪᒥᓴᕐᓂᖅ ᐊᒻᒪᓗ ᐃᖃᐃᓕᓴᕐᕕᒃ 

ᓄᓇᕗᒻᒥ ᑎᒍᔭᐅᓯᒪᔪᓕᕆᔨᒃᑯᑦ ᑕᓯᐅᖅᑕᐅᕗᑦ ᑕᐅᑐᙳᐊᖅᑕᐅᔪᒧᑦ ᐱᓕᕆᐊᒃᓴᕆᑎᑕᐅᔪᒧᓪᓗ 

ᓯᕗᓪᓕᖅᐸᐅᑦᑎᐅᔾᔨᔪᓂᒃ ᐃᒃᐱᒋᔭᖃᑦᑎᐊᕐᓂᕐᒥᒃ, ᐃᓄᐃᑦ ᖃᐅᔨᒪᔭᑐᖃᖏᑦ, ᐊᑦᑕᕐᓇᖅᑕᐃᓕᒪᓂᖅ, ᐃᓕᖅᑯᓯᕐᒨᖓᔪᓂᒡᓗ 

ᐱᓕᕆᐊᒃᓴᑦ: 

 

ᓄᓇᕗᒻᒥ ᑎᒍᔭᐅᓯᒪᕝᕕᓕᕆᔨᒃᑯᑦ ᑕᐅᑐᖅᑰᖅᑕᖓᓄᑦ ᐅᖃᐅᓯᖅᑕᖓ ᐅᑯᐊᖑᕗᑦ: 

ᑎᒍᔭᐅᓯᒪᔪᓕᕆᔨᒃᑯᑦ ᓄᓇᕗᒻᒥ ᐱᓕᕆᐊᒃᓴᖃᕐᒪᑕ ᐱᓕᕆᐊᖃᐃᓐᓇᕐᓗᑎᑦ ᐃᒃᐱᒍᓱᑦᑎᐊᕐᓗᑎᑦ ᐊᓯᒥᓂᒃ 

ᐃᖅᑲᓇᐃᔭᕐᕕᖃᕐᓗᑎᑦ ᐱᖃᓯᐅᔾᔨᖃᑦᑕᕐᓗᑎᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, ᐃᖅᑲᓇᐃᔭᖅᑎᖏᑦ ᐊᒥᓲᓗᑎᑦ 

ᓄᓇᕘᑉ ᐃᓄᖏᑦ ᐱᔨᑦᑎᖅᑕᒥᖏᑦ, ᐃᑲᔪᖅᑐᐃᓗᑎᒡᓗ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ ᐊᑦᑕᕐᓇᖅᑐᒃᑰᖅᑎᑦᑕᐃᓕᒪᓗᑎᒃ, 

ᐊᒻᒪᓗ ᖃᓄᖅᑑᕈᓐᓇᕐᓗᑎᑦ, ᐃᓕᖅᑯᓯᕐᒨᖓᔪᓂᑦ ᐱᓕᕆᐊᖃᕐᓗᑎᑦ ᑐᑭᒧᐊᒃᑎᑦᑎᔾᔪᑕᐅᓇᔭᖅᑐᓂᑦ 

ᐅᐊᑦᑎᔭᐅᓗᑎᓪᓗ ᓄᓇᕗᒻᒥᐅᑕᓂᑦ ᓯᖁᒥᑦᑎᓯᒪᔪᑦ ᒪᓕᒐᕐᒥᑦ. 

 

ᐱᓕᕆᐊᒃᓴᕆᑎᑕᐅᔪᑦ ᐅᑯᐊᖑᕗᑦ: 

ᑎᒍᔭᐅᓯᒪᔪᓕᕆᔨᒃᑯᑦ ᓄᓇᕗᒻᒥᑦ ᐱᓕᕆᓗᑎᒃ ᖁᕝᕙᕆᐊᖅᑎᑦᑎᕙᓪᓕᐊᕗᑦ ᐊᑦᑕᕐᓇᙱᑦᑐᒃᑯᑦ ᖃᓄᐃᙱᑦᑎᐊᖅᑐᒃᑯᓪᓗ 

ᓄᓇᓕᒃᑎᒍᑦ ᑲᒪᒋᓗᒋᑦ ᑲᒪᒋᒋᐊᖃᖅᑐᑦ ᐊᒻᒪ ᓇᖕᒥᓂᖅᓱᕐᓗᑎᒃ ᓄᓇᕗᒻᒥᐅᑦ ᐊᑲᐅᙱᓪᓕᐅᕈᑎᖃᖅᐸᒃᑐᑦ ᒪᓕᒐᓕᕆᔨᓂᒃ 

ᐊᐅᓚᑦᑎᔪᓐᓇᖅᓯᓗᑎᒡᓗ ᐊᑦᑕᕐᓇᖅᑐᓂᒃ ᑭᒡᓕᖃᖅᑎᑦᑎᑦᑕᐃᓕᒪᓇᓱᐊᕐᓗᑎᑦ. 

 

ᐅᑯᐊ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ. ᓇᓗᓇᐃᖅᓯᒃᑲᓐᓂᖅᐳᖅ ᐱᒻᒪᕆᐅᓂᖓᓂᒃ ᒪᒥᓴᕐᓂᖅ ᐊᒻᒪ ᒪᒥᓴᕐᓂᖅ ᓄᓇᓕᖕᓂ 

ᓴᐳᔾᔨᓯᒪᓂᕐᒥᒃ. ᐃᓚᒍᑖ 2(2) ᐅᑯᓇᙵᑦ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ. ᐅᖃᖅᓯᒪᖕᒪᑦ "ᐱᔾᔪᑎᒋᔭᖓ 

ᐊᓄᓪᓚᒃᓰᕕᓕᕆᔨᒃᑯᑦ ᐊᓄᓪᓚᒃᓰᕕᖕᓂ ᐊᒻᒪ ᒪᒥᓴᐃᓂᕐᒥᒃ ᐱᕋᔭᒃᑕᐃᓕᒪᑎᑕᐅᔪᓂᒃ ᐊᒻᒪ ᑎᒍᔭᐅᓯᒪᔪᓂᒃ, ᓴᐳᔾᔨᓯᒪᓂᕐᒥᒃ 

ᓄᓇᓕᖕᓂ ᐊᒻᒪ ᓴᖅᑭᔮᖅᑎᑦᑎᓂᕐᒥᒃ ᐊᑦᑕᕐᓇᙱᑦᑐᒥᒃ ᖃᓄᐃᙱᑦᑎᐊᖅᑐᒥᒡᓗ ᓄᓇᓕᖕᓂ."4 ᑖᓐᓇ ᐃᓚᒍᑖ ᐱᖁᔭᐅᑉ 

ᑎᑎᕋᖅᓯᒪᕗᖅ 7−ᓂᒃ ᐱᓕᕆᐊᒃᓴᓂᒃ ᑎᑭᐅᑎᓂᐊᕐᓗᒍ ᑖᓐᓇ ᑐᕌᒐᕆᔭᐅᔪᖅ, ᒪᕐᕉᒃ ᑕᐅᑐᒐᖃᓪᓗᐊᑕᖅᖢᑎᒃ 

ᖁᐊᖅᓵᕐᓇᖅᑐᒦᑎᑦᑎᑦᑕᐃᓕᒪᓂᕐᒥᒃ ᑕᓪᓕᒪᓪᓗ ᓇᓗᓇᐃᔭᐃᓯᒪᓪᓗᑎᒃ ᖃᓄᖅ ᑎᒍᔭᐅᓯᒪᕝᕕᓕᕆᔨᒃᑯᑦ ᐃᑲᔪᓪᓗᐊᕐᒪᖔᑕ 

ᐃᑲᔪᖅᑕᐅᔭᕆᐊᓕᖕᓂᒃ ᒪᒥᓴᕐᓂᕐᒧᑦ ᒪᒥᓴᕐᓂᕐᒧᓪᓗ. ᐱᓗᐊᙳᐊᖅᖢᓂ, ᑖᒃᑯᐊ ᐱᓕᕆᐊᒃᓴᐃᑦ ᐅᑯᐊᖑᕗᑦ: 

 

• ᐱᕋᔭᒃᑕᐃᓕᒪᑎᑦᑎᔨᓂᒃ ᑲᒪᔨᐅᕙᒡᓗᓂ ᐱᓕᕆᐊᒃᓴᓂᒡᓗ ᐱᕋᔭᒃᑕᐃᓕᒪᑎᑦᑎᔨᓄᑦ 

• ᑲᒪᔨᐅᕙᒡᓗᓂ ᐊᒻᒪ ᐃᓕᖅᑯᓯᒃᑯᑦ ᓈᒻᒪᒃᑐᓂᒃ ᐋᖅᑭᒋᐊᖅᓯᕙᒡᓗᓂ ᐱᕋᔭᒃᑕᐃᓕᒪᑎᑦᑎᔨᓂᒃ ᐊᒻᒪ 

ᐃᑲᔪᖅᑕᐅᔭᕆᐊᓕᖕᓂᒃ 

• ᐃᓕᖅᑯᓯᕐᒨᖓᔪᓂᒃ ᐃᓕᓐᓂᐊᖅᑎᑦᑎᕙᒡᓗᑎᒃ ᐃᓅᓯᓕᕆᕙᒡᓗᑎᒡᓗ ᐱᕋᔭᒃᑕᐃᓕᒪᑎᑦᑎᔨᓂᒃ ᐊᒻᒪ 

ᐃᑲᔪᖅᑕᐅᔭᕆᐊᓕᖕᓂᒃ ᒪᒥᓴᖅᐸᓪᓕᐊᖁᓪᓗᒋᑦ 

• ᑲᔪᓯᑎᑦᑎᕙᒡᓗᓂ ᑲᒪᒋᔭᒃᓴᕆᔭᐅᔪᓂᒃ ᓇᖕᒥᓂᖅᓱᕈᓐᓇᕐᓂᕐᒥᒡᓗ ᓇᐅᑦᑎᖅᓱᖅᑕᐅᔭᕆᐊᓕᖕᓄᑦ 

ᐱᓕᕆᕝᕕᒋᔭᐅᕙᒃᑐᓄᓪᓗ; ᐊᒻᒪᓗ 

• ᓴᖅᑭᔮᖅᑎᑦᓯᓂᕐᒥᑦ ᐃᑲᔪᖅᑐᕐᓂᕐᒥᓪᓗ ᐱᓕᕆᐊᓂᑦ ᓴᓇᒪᔪᓂᑦ ᓄᖅᑲᖓᑎᑦᓯᓂᕐᒥᑦ 

ᒥᑭᓪᓕᕚᓪᓕᑎᑦᓯᓂᕐᒥᓪᓗ ᐱᕋᔭᓐᓂᕐᒥᑦ ᓄᓇᓕᓐᓂᑦ. 

 

4 ᓄᓇᕗᑦ. (2019). ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ. (ᑎᑎᕋᖅᓯᒪᓂᖓ 13). ᓄᓇᕗᒻᒥ ᑲᑎᖅᓱᖅᓯᒪᔪᑦ ᒪᓕᒐᐃᑦ. ᐱᔭᐅᔪᖅ ᐅᕙᙵᑦ 

https://www.nunavutlegislation.ca/en/consolidated-law/corrections-act 

ᓄᓇᕗᒻᒥ ᐊᓄᓪᓚᒃᓰᕕᖕᓄᑦ ᐅᐸᓗᖓᐃᔭᐅᑎᑦ ᒪᓕᒃᖢᒋᑦ, "ᓄᓇᕗᒥ ᐊᓄᓪᓚᒃᓰᕕᓕᕆᔨᒃᑯᑦ ᐱᓕᕆᐊᒃᓴᖅᑖᖅᑎᑕᐅᓯᒪᖕᒪᑕ 

ᐃᖅᑲᖅᑐᐃᕖᑦ ᐃᖅᑲᖅᑐᖅᑕᐅᔾᔪᑎᖏᓐᓂᒃ ᑲᔪᓯᑎᑦᑎᑎᓪᓗᒋᑦ, ᐊᓄᓪᓚᒃᓰᕕᖃᖁᓪᓗᒋᑦ ᒪᒥᓴᐃᔾᔪᑎᒃᓴᓂᒃ ᓴᖅᑭᔮᖅᑎᑦᑎᔪᓂᒃ ᐊᒻᒪ 

ᓈᒻᒪᒃᑐᓂᒃ ᓇᐅᑦᑎᖅᓱᖅᑎᖃᕐᓗᑎᒃ ᐊᒻᒪ ᐊᐅᓚᑕᐅᑦᑎᐊᕐᓗᑎᒃ.5 ᓴᖅᑭᑎᑦᑎᓂᖅ ᒪᒥᓴᕐᓂᕐᒧᑦ ᐊᕙᑎᒥᒃ ᑎᒍᔭᐅᓯᒪᕝᕕᖕᒥ 

ᐱᔭᕆᐊᖃᖅᐳᖅ ᐊᔾᔨᒌᙱᕈᓘᔭᖅᑐᓂᒃ ᐱᓕᕆᐊᖃᕐᓂᕐᒥᒃ ᑕᒪᒃᑯᐊ ᖁᐊᖅᓵᕐᓇᖅᑐᒦᑎᑦᑎᑦᑕᐃᓕᒪᓂᖅ, ᐃᓅᖃᑎᒌᖕᓂᖅ, 

ᓄᓇᓕᖕᓂ ᐊᒃᑐᐊᓂᕆᔭᐅᔪᑦ ᑎᒥᒃᑯᓪᓗ ᐃᓂᒋᔭᐅᕙᒃᑐᖅ ᑲᑎᙵᓂᖃᑦᑎᐊᕐᓗᑎᒃ. ᑖᓐᓇ ᐱᓕᕆᔾᔪᓯᖅ ᐱᓕᕆᕝᕕᖕᒥ 

ᐊᖏᖅᓯᒪᑦᑎᐊᕆᐊᖃᖅᐳᖅ ᐅᔾᔨᖅᓱᑦᑎᐊᕐᓗᓂᓗ ᓇᐅᒃᑯᓕᒫᖅ ᐱᓕᕆᕝᕕᖕᒥ ᐊᐅᓚᓂᕆᔭᐅᔪᓂᒃ, ᐃᖅᑲᓇᐃᔭᖅᑎᓂᒃ 

ᐱᓕᒻᒪᒃᓴᖅᑎᑦᑎᓂᕐᒥᒃ ᐊᒻᒪ ᑲᒪᒋᔭᐅᔪᑦ ᐊᐅᓚᑕᐅᓂᖏᓐᓂᒃ, ᐱᓕᕆᐊᒃᓴᓄᑦ, ᖃᐅᑕᒫᑦ ᐱᓕᕆᖃᑎᒌᒃᐸᒃᑐᓄᑦ, ᐊᒻᒪ 

ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᐱᓕᕆᔾᔪᓯᕐᓄᑦ. ᐃᓄᐃᑦ ᖃᐅᔨᒪᔭᑐᖃᖏᑦ ᐃᒪᓐᓇᐅᖁᔨᓇᔭᖅᐳᖅ, ᒪᒥᓴᕐᓂᖅ ᐊᑕᖐᓪᓗᓂ 

ᑲᔪᓯᓂᕆᔭᐅᕙᒃᑐᖅ ᐅᑎᖅᑎᑦᑎᕙᒃᖢᓂ ᓇᓕᒧᒌᒃᑎᑦᑎᓂᕐᒥᒃ, ᐃᓅᖃᑎᒌᑦᑎᐊᕐᓂᕐᒥᒃ, ᖃᓄᐃᙱᑦᑎᐊᕈᓐᓇᕐᓂᕐᒥᒡᓗ ᐃᓄᖕᓄᑦ, 

ᐃᓚᒌᓄᑦ, ᓄᓇᓕᖕᓄᓪᓗ, ᓴᙱᔪᒥᒃ ᐱᔾᔪᑎᖃᓪᓗᐊᑕᖅᖢᓂ ᐃᓅᖃᑎᒌᒃᐸᖕᓂᕐᒥᒃ ᑭᒃᑯᑐᐃᓐᓇᓄᓪᓗ ᐱᐅᔪᓂᒃ. ᐊᔾᔨᐸᓗᐊᒍᑦ, 

ᒪᒥᓴᕐᓂᖅ ᑐᑭᓯᔭᐅᔪᓐᓇᖅᐳᖅ ᐃᓄᖕᒥᒃ ᐅᑎᖅᑎᑦᑎᓗᓂ ᓇᓕᒧᒌᒃᑎᑦᑎᓂᕐᒥᒃ, ᐃᒃᐱᒍᓱᑦᑎᐊᕐᓂᕐᒥᒃ, ᐊᒻᒪ ᓵᑕᒃᓴᐅᔪᓐᓇᕐᓂᕐᒥᒃ 

ᐃᒻᒥᓂᒃ, ᐃᓅᖃᑎᒌᖕᓂᖏᓐᓂᒃ, ᐊᒻᒪ ᓄᓇᓕᖏᓐᓂᒃ. 

 

ᐃᓱᒪᒋᔭᒃᑯᓪᓕ, ᐱᖓᓲᒻᒪᑕ ᐱᒻᒪᕆᐅᔪᑦ ᐱᕙᓪᓕᐊᔭᐅᓂᖏᓐᓄᑦ ᒪᒥᓴᕐᓂᕐᒧᑦ ᐊᒻᒪᓗ ᐋᖅᑭᔅᓯᕙᓪᓕᐊᓂᕐᒧᑦ ᑎᒍᔭᐅᒪᕕᐅᑉ 

ᐃᓗᐊᓂ: ᐃᑲᔪᖅᑕᐅᔭᕆᐊᓕᓐᓄᑦ ᐊᐅᓚᑦᑎᓂᖅ; ᐱᓕᕆᐊᒃᓴᓕᕆᓂᖅ; ᐊᒻᒪ ᑐᓴᐅᒪᖃᑎᒌᖕᓂᖅ. 

 

ᐱᔾᔪᑕᐅᔪᖅ ᐊᐅᓚᑦᑎᓂᖅ 

ᐱᓕᕆᐊᓄᑦ ᐊᐅᓚᑦᑎᔾᔪᑎᓄᑦ ᐸᕐᓇᐅᑎᑦ ᐱᔭᐅᔭᕆᐊᖃᖅᐳᑦ ᑕᒪᐃᓐᓂᒃ ᐱᓕᕆᕝᕕᖕᓂ ᓴᖅᑭᑕᐅᔪᒪᓪᓗᑎᒡᓗ ᑲᒪᒋᔭᐅᔪᑦ 

ᐃᓯᖅᐸᓪᓕᐊᑎᓪᓗᒋᑦ. ᑖᒃᑯᐊ ᐸᕐᓇᐅᑎᑦ ᐃᓚᖃᖅᐳᑦ ᖃᐅᔨᓴᖅᑕᐅᔪᓂᒃ ᐃᑲᔪᖅᑕᐅᔫᑉ ᐱᔭᕆᐊᖃᖅᑕᖏᓐᓂᒃ, ᐃᓱᒪᒥᒍᑦ 

ᐊᑐᖅᓯᒪᔭᖏᓐᓂᒃ, ᐃᓕᓐᓂᐊᖅᓯᒪᓂᖏᓐᓂᒃ, ᐃᖅᑲᓇᐃᔭᕈᓐᓇᖅᑕᖏᓐᓂᒃ, ᐊᒻᒪ ᐃᓅᖃᑎᒌᓂᒃ ᐃᑲᔪᖅᑐᐃᔾᔪᑎᓂᒃ, 

ᑭᖑᓂᐊᒍᓪᓗ ᑕᖅᑭᑕᒫᑦ ᖃᓄᐃᑉᐸᓪᓕᐊᓂᖏᑕ ᐅᓂᒃᑳᖏᓐᓂᒃ ᓯᕗᓪᓕᖅᐹᖅᓯᐅᑎᑦ ᖃᐅᔨᓴᖅᑕᐅᓪᓗᑎᒃ ᐊᒻᒪ 

ᐸᕐᓇᐅᑎᑦ ᕿᒥᕐᕈᔭᐅᓪᓗᑎᒃ, ᐅᖃᖃᑎᒌᒍᑕᐅᓪᓗᑎᒡᓗ ᐱᕙᓪᓕᐊᓂᕆᔭᐅᔪᑦ ᑐᕌᒐᕆᔭᐅᔪᓄᑦ ᐸᕐᓇᐅᑎᒥ. ᑖᒃᑯᐊ 

ᑐᑭᓯᒋᐊᒐᒃᓴᑦ ᐱᕐᔪᐊᖑᕗᑦ ᐸᕐᓇᐃᔾᔪᑕᐅᓪᓗᑎᒃ ᐊᑐᖅᑕᐅᕙᒃᖢᑎᒡᓗ ᐋᖅᑭᒃᓯᔾᔪᑕᐅᓪᓗᑎᒃ ᐃᓄᖕᒧᑦ ᑐᕌᒐᕆᔭᐅᔪᓂᒃ 

ᐊᒻᒪ ᓇᓗᓇᐃᖅᓯᔾᔪᑕᐅᓪᓗᑎᒃ ᓈᒻᒪᒃᑐᓂᒃ ᐱᓕᕆᐊᒃᓴᓂᒃ ᒪᓕᒃᑐᓂᒃ ᐃᑲᔪᖅᑕᐅᔫᑉ ᓇᖕᒥᓂᖅ ᐱᕙᓪᓕᐊᓂᕆᔭᖓᓄᑦ ᐊᒻᒪ 

ᒪᒥᓴᖅᐸᓪᓕᐊᓂᕐᒧᑦ ᐃᖏᕐᕋᓂᕆᔭᖓᓄᑦ.6 ᑖᒃᑯᐊ ᐸᕐᓇᐅᑎᑦ ᖃᖓᙳᕌᖓᑦ ᕿᒥᕐᕈᔭᐅᖃᑦᑕᕆᐊᖃᖅᐳᑦ 

ᐋᖅᑭᒋᐊᖅᑕᐅᕙᒡᓗᑎᒡᓗ ᐃᑲᔪᖅᑕᐅᔫᑉ ᐱᕙᓪᓕᐊᓂᕆᔭᖓ ᒪᓕᒡᓗᒍ ᐊᒻᒪ ᓴᖅᑭᑉᐸᓪᓕᐊᔪᑦ ᐱᔭᕆᐊᖃᖅᑕᖏᑦ. ᑖᓐᓇ 

ᐱᓕᕆᔾᔪᓯᖅ ᐃᓚᒋᐊᖅᑕᐅᕙᒃᐳᖅ ᑕᖅᑭᑕᒫᑦ ᖃᓄᐃᑉᐸᓪᓕᐊᓂᕐᒧᑦ ᐅᓂᒃᑳᓂᒃ ᐱᓕᕆᔨᑦ ᑲᑎᖃᑎᖃᖅᐸᒃᖢᑎᒃ 

ᐃᑲᔪᖅᑕᐅᔭᕆᐊᓕᖕᓂᒃ ᐅᖃᐅᓯᖃᖅᖢᑎᒃ ᐱᔭᕆᐊᖃᖅᑕᖏᓐᓂᒃ ᑐᕌᒐᖏᓐᓂᒡᓗ ᕿᒥᕐᕈᔪᒪᓪᓗᑎᒡᓗ 

ᐱᕙᓪᓕᐊᓂᕆᔭᐅᔪᓂᒃ ᑐᕌᒐᕆᔭᐅᔪᓄᑦ. 

 

ᒪᑯᕆᑎ ᖃᐅᔨᒃᑲᐃᔨ ᓕᒥᑎᑦ (2012). ᓄᓇᕗᒻᒥ ᐊᓄᓪᓚᒃᓰᕕᖕᓄᑦ ᐅᐸᓗᖓᐃᔭᐅᑎᑦ. ᓄᓇᕗᑦ ᒐᕙᒪᒃᑯᑦ. ᐱᔭᐅᔪᖅ ᐅᕙᙵᑦ 

https://assembly.nu.ca/library/GNedocs/2015/001802-efi.pdf 
6 ᐊᓄᓪᓚᔅᓰᕕᓕᕆᔨᒃᑯᑦ ᑲᓇᑕᒥ. (n.d.). ᑎᒍᔭᐅᓯᒪᔪᑦ ᐃᓯᖅᐸᓪᓕᐊᔪᑦ ᖃᐅᔨᓴᖅᑕᐅᓂᖏᑦ ᐊᒻᒪ ᑎᒍᔭᐅᓯᒪᕝᕕᖕᒥ ᐸᕐᓇᐃᓂᖅ. ᐱᔭᐅᔪᖅ 

ᑎᒍᔭᐅᓯᒪᕝᕕᓕᕆᔨᒃᑯᑦ ᑲᓇᑕᒥ ᐃᑭᐊᖅᑭᕕᖓᓂ. 

 

ᖃᐅᔨᓴᖅᑎᒻᒪᕆᖕᒧᑦ ᖃᐅᔨᔭᐅᔪᑦ − ᐱᓕᕆᐊᒃᓴᓂᑦ ᐊᐅᓚᑦᑎᓂᖅ 

ᐊᑖᓂ ᖃᐅᔨᔭᐅᔪᑦ ᐱᔾᔪᑎᖃᓪᓗᐊᑕᖅᐳᑦ ᐊᑦᑕᕐᓇᙱᑦᑐᒃᑯᑦ ᑎᒍᔭᐅᓯᒪᕝᕕᖕᓂ, ᐅᖃᐅᓯᒃᓴᖅᑕᖃᖅᖢᓂ ᐊᓂᕙᓪᓕᐊᔪᓄᑦ 

ᐊᖏᕐᕋᕆᔭᐅᔪᓂᒃ ᐃᓚᓕᐅᔾᔭᐅᓯᒪᓪᓗᑎᒃ ᓈᒻᒪᒃᑳᖓᑕ. 

 

ᐊᓄᓪᓚᒃᓰᕕᓕᕆᔨᒃᑯᑦ ᐊᖏᖅᓯᒪᑦᑎᐊᕐᒪᑕ ᒪᒥᓴᐃᓂᕐᒧᑦ, ᓂᕆᐅᓚᐅᖅᐳᖓ ᑕᑯᓂᐊᕆᐊᒃᓴᖅ ᑎᒍᔭᐅᒪᔪᓂᒃ ᐊᐅᓚᑦᑎᓂᖅ 

ᐊᑐᖅᑕᐅᓗᓂ ᐱᓕᕆᔾᔪᑎᓪᓗᐊᑕᐅᓗᓂ ᐃᑲᔪᖅᑐᐃᓗᓂ ᑖᔅᓱᒥᖓ ᑐᕌᒐᕆᔭᐅᔪᒥᒃ. ᑕᐃᒪᐃᒃᑲᓗᐊᖅᑎᓪᓗᒍ, ᒫᓐᓇ 

ᖃᓄᐃᓕᖓᓂᖓ ᑲᒪᒋᔭᐅᔪᑦ ᓄᓇᕗᒻᒥ ᑎᒍᔭᐅᓯᒪᕝᕕᖕᓂ ᓈᒻᒪᙱᓗᐊᕐᒪᑦ, ᐅᓄᖅᑐᑦ ᐸᐃᕆᕝᕖᑦ ᐸᕐᓇᐅᑎᖃᙱᖦᖢᑎᒃ 

ᐅᕝᕙᓘᓐᓃᑦ ᑐᑭᓯᐅᒪᙱᖦᖢᑎᒃ ᐱᒻᒪᕆᐅᓂᖏᓐᓂᒃ. ᑕᒪᓐᓇ ᐱᑕᖃᙱᓐᓂᐅᔪᖅ ᓇᓗᓇᐃᖅᓯᕗᖅ ᓇᓕᒧᒌᙱᓐᓂᖏᓐᓂᒃ 

ᐅᖃᐅᓯᐅᓯᒪᔪᑦ ᑐᕌᒐᕆᔭᐅᔪᑦ ᒪᒥᓴᕐᓂᕐᒧᑦ ᐊᒻᒪ ᐱᓕᕆᔾᔪᓯᓪᓚᑦᑖᑦ ᑎᒍᔭᐅᓯᒪᕝᕕᖕᓂ. ᐊᑐᓕᖁᔭᐅᔪᖅ ᐸᐃᕆᕝᕖᑦ 

ᕿᒥᕐᕈᓗᑎᒃ ᐱᓕᕆᐊᓄᑦ ᐊᐅᓚᑦᑎᔾᔪᑎᓄᑦ ᐊᑐᕋᓲᑎᓂᒃ, ᐱᖃᓯᐅᑎᓗᒋᑦ ᐊᔾᔨᒌᒡᔫᒥᔪᒥᒃ ᐱᓕᕆᐊᖑᖃᑦᑕᕋᓗᐊᕐᒪᖔᑕ, 

ᐃᓗᓕᖏᓪᓗ ᐸᕐᓇᐅᑎᑦ ᐊᑐᖅᑕᐅᔪᓐᓇᖅᑐᑦ ᐊᑑᑎᖃᑦᑎᐊᕐᓗᑎᒃ ᐸᕐᓇᐃᓂᕐᒧᑦ ᐱᓕᕆᔾᔪᑕᐅᓗᑎᒃ 

ᐃᑲᔪᖅᑕᐅᔭᕆᐊᓕᖕᓄᑦ ᒪᒥᓴᕐᓂᕐᒧᑦ ᒪᒥᓴᖅᐸᓪᓕᐊᓂᕐᒧᓪᓗ. 

 

ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃ 

ᑕᒻᒪᖅᓯᒪᔪᖅᓯᐅᓚᐅᖅᑕᒃᑲ ᑎᑎᖅᑲᖁᑎᒋᔭᐅᔪᑦ ᓄᕕᐱᕆ 2024−ᒥ ᓴᖅᑭᑎᑦᑎᓚᐅᖅᐳᑦ ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃᑯᑦ 

ᓴᖅᑭᑎᑦᑎᓚᐅᙱᓐᓂᖏᓐᓂᒃ ᐱᓕᕆᐊᒃᓴᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ ᑕᖅᑭᑕᒫᓪᓗ ᐱᕙᓪᓕᐊᓂᕐᒧᑦ 

ᐅᓂᒃᑳᓕᐅᖅᐸᙱᖦᖢᑎᒃ, ᑕᒻᒪᖅᓯᒪᔪᖅᓯᐅᕐᓂᕆᓚᐅᖅᑕᕋ ᔭᓄᐊᕆ 2025−ᒥ ᐅᔾᔨᕐᓇᖅᑐᒥᒃ ᐱᓕᕆᔪᒪᓂᖃᓚᐅᖅᐳᑦ 

ᐃᖅᑲᓇᐃᔭᖅᑎᓂᒃ ᑕᒪᑐᒥᖓ ᐅᖃᐅᓯᖃᕈᒪᓪᓗᑎᒃ ᓇᓗᙱᑦᑎᐊᖅᐳᖓᓗ ᐱᕙᒌᔭᖅᓯᒪᔪᖃᕐᓂᖓᓂᒃ ᓇᓗᙱᑦᑎᐊᕈᒪᓂᕐᒧᑦ 

ᑕᒪᒃᑯᐊ ᐱᓕᕆᔾᔪᑏᑦ ᐊᑐᖅᑕᐅᑦᑎᐊᕐᓂᖅᓴᐅᒐᓗᐊᕐᒪᖔᑕ. ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃᑯᑦ ᐱᕚᓪᓕᖅᓯᒪᕐᔪᐊᖅᐳᑦ 

ᑕᖅᑭᐅᓵᖅᑐᓂ ᓴᖅᑭᑎᑦᑎᓪᓗᑎᒃ ᐱᓕᕆᐊᒃᓴᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ (ᑕᐃᔭᖏᑦ ᐱᔨᑦᑎᕋᖅᑕᐅᔪᑦ 

ᐱᔭᕆᐊᖃᖅᑕᖏᓐᓂᒃ ᖃᐅᔨᓴᕐᓂᕐᒥᒃ); ᐋᖅᑭᒃᓱᐃᓯᒪᓕᖅᐳᑦ ᐃᓗᓕᖃᐅᑦᑎᐊᖅᑐᒥᒃ ᖃᐅᔨᒪᔾᔪᑎᒃᓴᓂᒃ ᑎᑎᕋᕐᕕᒃᓴᒥᒃ 

ᐱᕕᒃᓴᖃᖅᑎᑦᑎᓂᐊᖅᑐᒥᒃ ᐊᐅᓚᑦᑎᔨᒋᔭᐅᔪᓂᒃ ᑐᔾᔭᖅᓯᔪᓐᓇᕐᓗᑎᒃ ᐱᕙᓪᓕᐊᓂᕆᔭᐅᔪᓂᒃ ᑕᒪᒃᑯᓄᖓ ᐱᕙᒌᔭᖅᑕᐅᓯᒪᔪᓄᑦ 

ᐊᒻᒪᓗᑦᑕᐅᖅ ᑕᖅᑭᑕᒫᖅᓯᐅᑎᓂᒃ ᑲᔪᓯᕙᓪᓕᐊᓂᕆᔭᐅᔪᓂᒃ ᐅᓂᒃᑲᐅᓯᖃᖅᐸᖕᓂᕐᒥᒃ ᐃᖅᑲᓇᐃᔭᖅᑎᓂᒡᓗ 

ᐊᔪᕈᓐᓃᖅᓴᖅᑎᑦᑎᓂᕐᒥᒃ ᒪᓂᒪᑎᑦᑎᓯᒪᓕᖅᖢᑎᒃ ᑕᒪᑐᒧᖓ ᐊᑐᖅᑕᐅᕙᒃᑐᒧᑦ. ᐊᐃᑦᑖᖑᒐᓗᐊᖅ ᐊᕐᕌᒍᒐᓴᖕᓄᑦ 

ᐱᓕᕆᐊᒃᓴᓂᒃ ᐊᐅᓚᑦᑎᓂᖅ ᐱᓕᕆᐊᖑᓚᐅᙱᓐᓂᖓᓂᒃ, ᑖᓐᓇ ᑭᖑᓪᓕᖅᐹᖑᓚᐅᖅᑐᖅ ᐱᓇᔪᒃᑕᐅᔪᖅ 

ᖁᕕᐊᒋᔭᐅᔭᕆᐊᓕᒃ. 

 

ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᒃ 

ᐱᐅᓯᕚᓪᓕᖅᓯᒪᒐᓗᐊᖅᑎᓪᓗᒍ ᐊᕐᕌᒎᑉ ᐃᓗᐊᓂ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ, ᑎᑭᐅᑎᓯᒪᙱᓚᖅ ᑕᑯᔭᐅᓚᐅᖅᑐᒧᑦ 

ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃᑯᓐᓂ. ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᖕᒥ, ᓇᓗᓇᐃᖅᑕᐅᓚᐅᖅᐳᖅ ᓄᕕᐱᕆ 2024−ᒥ ᐸᕐᓇᐅᑎᑦ 

ᐱᑕᖃᙱᓐᓂᖏᓐᓂᒃ ᑎᑎᖅᑲᓕᒫᓂᒃ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᖃᐅᔨᓴᖅᑎᒻᒪᐱᖕᒧᑦ ᐊᒻᒪ ᐊᖏᖅᓯᒪᓂᖃᓕᓚᐅᖅᖢᓂ 

ᐃᑲᔪᖅᑕᐅᕕᐅᑉ ᐊᖓᔪᖅᑳᖓᓄᑦ ᑕᒪᓐᓇ ᐋᖅᑭᒃᑕᐅᖁᓪᓗᒍ. ᐅᑎᕋᒪ ᔭᓄᐊᕆ 2025−ᒥ, ᖃᓄᐃᓐᓂᐅᔪᖅ ᐋᖅᑭᒃᑕᐅᓚᐅᖅᐳᖅ, ᐊᒻᒪ 

ᐱᓕᕆᐊᒃᓴᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᑦ ᓇᓂᔭᐅᓚᐅᖅᐳᑦ ᑕᒪᐃᓐᓂᑲᓴᒃ ᑎᑎᖅᑲᖁᑎᒋᔭᐅᔪᓂ ᑕᒻᒪᖅᓯᒪᔪᖅᓯᐅᖅᑕᐅᔪᓂ 

(ᐊᑕᐅᓯᐊᖅᖢᖓ, ᐅᖃᐅᔾᔭᐅᓚᐅᖅᐳᖓ ᐃᖅᑲᓇᐃᔭᖅᑏᑦ ᐸᕐᓇᐅᑎᒥᒃ ᐱᓕᕆᓚᐅᕐᓂᖏᓐᓂᒃ ᑭᓯᐊᓂ ᐱᔨᑦᑎᕋᖅᑕᐅᔫᑉ 

ᑎᑎᖅᑲᖁᑎᖓᓄᐊᖅᑕᐅᓚᐅᙱᖦᖢᑎᒃ). ᐅᔾᔨᕆᔭᖃᓚᐅᖅᐳᖓ ᑭᓯᐊᓂ, ᓈᒻᒪᙱᑦᑐᒥᒃ ᐊᑕᓂᖅᑕᖃᕐᓂᖓᓂᒃ ᑕᐃᒪᐃᑦᑐᓄᑦ 

ᐱᕙᒌᔭᖅᑕᐅᓯᒪᔪᓄᑦ ᑕᖅᑭᑕᒫᖅᓯᐅᑎᓄᓪᓗ ᑲᔪᓯᕙᓪᓕᐊᓂᕐᒧᑦ ᐅᓂᒃᑲᐅᓯᕐᓄᑦ ᑖᓐᓇᓗ ᐃᓂᒋᔭᐅᔪᖅ ᐱᕚᓪᓕᕈᑎᖃᕋᔭᕐᓂᖓᓂᒃ 

ᓇᓗᙱᑦᑎᐊᕈᒪᓂᕐᒧᑦ ᑕᒪᒃᑯᐊ ᐃᖅᑲᓇᐃᔭᖅᑏᑦ ᓇᓗᙱᑦᑎᐊᕋᓗᐊᕐᒪᖔᑕ ᑕᒪᒃᑯᐊ ᑐᕌᕆᔭᐅᔪᑦ ᑎᑭᑕᐅᔪᒪᔪᓪᓗ ᐋᖅᑭᒃᓱᖅᑕᐅᔪᑦ 

ᐱᓕᕆᕝᕕᒋᔭᐅᔪᒥ ᐊᐅᓚᑦᑎᕝᕕᖃᕐᓂᕐᒧᑦ ᐱᕙᒌᔭᖅᑕᐅᓯᒪᔪᓂ ᕿᒥᕐᕈᐊᖅᑕᐅᕙᒡᓗᑎᒃ ᑕᖅᑭᑕᒫᑦ ᑕᒪᓐᓇ ᐃᓚᒋᔭᐅᑎᑕᐅᓪᓗᓂ 

ᑲᔪᓯᕙᓪᓕᐊᓂᕐᒧᑦ ᐅᓂᒃᑲᐅᓯᖃᕐᓂᕐᒧᑦ ᑲᔪᓯᓂᕆᔭᐅᕙᒃᑐᒧᑦ. ᑖᓐᓇ ᑎᒍᔭᐅᓯᒪᕝᕕᒃ ᑐᔾᔭᖅᓯᔾᔪᑎᖃᙱᓚᖅ ᐊᔪᕐᓇᙱᑦᑐᒥᒡᓗ 

ᐃᑲᔪᖅᑕᐅᕕᐅᑉ ᐊᖓᔪᖅᑳᖓᓄᑦ ᑕᒻᒪᖅᓯᒪᔪᖅᓯᐅᕆᐊᒃᓴᖅ ᖃᓄᐃᑉᐸᓪᓕᐊᓂᐅᔪᓂᒃ ᐅᓂᒃᑳᓂᒃ ᒪᓕᑦᑎᐊᕋᓗᐊᕐᒪᖔᑕ. 

https://assembly.nu.ca/library/GNedocs/2015/001802-efi.pdf

ᑲᖏᖅᖠᓂᕐᒥ ᐃᑲᔪᖅᑕᐅᕝᕕᒃ 

ᑲᖏᖅᖠᓂᕐᒥ ᐃᑲᔪᖅᑕᐅᕝᕕᖕᒥ, ᖃᐅᔨᓚᐅᖅᐳᖓ ᑖᓐᓇ ᐃᓂᒋᔭᐅᔪᖅ ᐱᔭᕇᖅᓯᓯᒪᒐᓗᐊᖅᑎᓪᓗᒍ ᐅᓄᕐᓂᖅᓴᓂᒃ 

ᐱᔭᐅᔭᕆᐊᓕᖕᓂᒃ ᖃᐅᔨᓴᖅᓯᓂᕐᓂᒃ ᑕᖅᑭᑕᒫᓪᓗ ᑲᔪᓯᕙᓪᓕᐊᓂᕐᒧᑦ ᐅᓂᒃᑲᐅᓯᕐᓂᒃ ᐊᓯᖏᓐᓂ ᐃᓂᒋᔭᐅᕙᒃᑐᓂ, 

ᖃᐅᔨᓚᐅᖅᐳᖓ ᑕᒪᕐᒥᑲᓴᒃ ᐱᐅᙱᓐᓂᖏᓐᓂᒃ. ᐊᒥᓱᓂ ᐱᔾᔪᑕᐅᔪᓂ, ᐅᑯᐊ ᐃᓱᒫᓘᑕᐅᔪᑦ ᐅᔾᔨᕆᔭᐅᓚᐅᖅᐳᑦ: 

• ᐊᒃᑐᐊᓂᖃᓚᐅᙱᑦᑐᖅ ᓯᕗᓪᓕᕐᒥ ᑲᒪᒋᔭᐅᔪᑦ ᐱᔭᕆᐊᖃᖅᑕᖏᓐᓂᒃ ᖃᐅᔨᓴᕈᑎᓂᒃ ᑭᖑᓂᐊᒍᓪᓗ ᑕᖅᑭᑕᒫᑦ 

ᖃᓄᐃᑉᐸᓪᓕᐊᓂᕐᒧᑦ ᐅᓂᒃᑳᓂᒃ. 

• ᑐᕌᒐᕆᔭᐅᔪᑦ, ᑕᒪᐃᓐᓂᑲᓴᒃ, ᑐᑭᓯᓇᓗᐊᓚᐅᙱᓚᑦ ᐃᑲᔪᕋᓱᒃᑎᓪᓗᒋᑦ ᐱᕙᒌᔭᐃᓂᕐᒥᒃ ᐃᑲᔪᖅᑕᐅᔭᕆᐊᓕᖕᓄᑦ 

ᐱᓕᕆᐊᒃᓴᕆᔭᐅᔪᓂᒃ ᑎᒍᔭᐅᓯᒪᕝᕕᖕᒦᓐᓂᖏᓐᓂ. (ᐆᒃᑑᑎᒋᓗᒍ, ᐊᒥᓱᐃᖅᓱᖅᖢᖓ ᓇᓂᓯᓚᐅᖅᐳᖓ ᐆᒥᖓ 

ᑐᕌᒐᕆᔭᐅᔪᒥᒃ: "ᓄᓇᒥ ᑐᙵᕕᓕᖕᒥᒃ ᐱᓕᕆᐊᒃᓴᒥᒃ ᐱᔪᖃᕐᓗᓂ ᒪᓂᒪᔪᖃᖅᐸᑦ".) 

• ᐃᓛᓐᓂᒃᑯᑦ, ᓇᓂᓯᔪᓐᓇᓚᐅᙱᓐᓇᒪ ᐃᑲᔪᖅᑕᐅᔭᕆᐊᓕᖕᓄᑦ ᖃᐅᔨᓴᕈᑎᓂᒃ ᑎᑎᖅᑲᖁᑎᒋᔭᐅᔪᓂᒃ. 

• ᐊᒥᓱᐊᖅᑎᖅᖢᑎᒃ, ᑐᕌᒐᕆᔭᐅᔪᑦ ᐃᔾᔪᐊᖅᑕᐅᖃᑦᑕᓚᐅᖅᐳᑦ ᑕᖅᑭᐅᓚᐅᖅᑐᒥᑦ ᑐᓴᒐᒃᓴᖃᙱᖦᖢᑎᒃ ᖃᓄᐃᒻᒪᑦ 

ᑐᕌᒐᕆᔭᐅᔪᖅ ᐱᓕᕆᐊᖑᒃᑲᓐᓂᕐᒪᖔᑦ ᖃᓄᐃᒻᒪᓪᓗ ᐱᕚᓪᓕᖅᓯᒪᙱᒻᒪᖔᑦ ᑐᕌᒐᕆᔭᐅᔪᖅ ᑎᑭᓐᓇᓱᐊᕐᓗᒍ. 

• ᐃᓛᓐᓂᒃᑯᑦ, ᑕᖅᑭᑕᒫᖅᓯᐅᑎᑦ ᖃᓄᐃᑉᐸᓪᓕᐊᓂᕐᒧᑦ ᐅᓂᒃᑳᑦ ᐊᑎᓕᐅᖅᑕᐅᕙᓚᐅᙱᑦᑐᑦ ᐊᖓᔪᖅᑳᒧᑦ. 

ᐱᓕᕆᐊᖑᓂᐊᖅᑐᑦ 

ᐱᒻᒪᕆᐅᕗᖅ ᑎᒍᔭᐅᓯᒪᕝᕖᑦ ᐊᔾᔨᒌᙱᑦᑑᑎᓂᒃ ᐱᓕᕆᐊᒃᓴᖃᖅᑎᑦᑎᕙᒡᓗᑎᒃ ᐃᑲᔪᖅᑐᐃᔪᓂᒃ ᒪᒥᓴᖅᐸᓪᓕᐊᓂᕐᒧᑦ, 

ᐃᓚᒋᔭᐅᓗᑎᒃ ᑕᐃᒃᑯᐊ ᑕᐅᑐᒐᖃᓪᓗᐊᑕᖅᑐᑦ ᐃᓕᓐᓂᐊᕐᓂᕐᒥᒃ ᐱᕙᓪᓕᐊᑎᑦᑎᓂᕐᒥᒃ, ᐃᓅᓯᕐᒥ ᐊᔪᕈᓐᓃᖅᑕᐅᕙᒃᑐᓂᒃ, 

ᐃᓕᖅᑯᓯᕆᔭᐅᔪᓂᒃ ᐅᔾᔨᕈᓱᖕᓂᕐᒥᒃ, ᐋᖓᔮᕐᓇᖅᑐᓂᒡᓗ ᖃᓄᐃᑦᑐᓐᓃᖅᐸᓪᓕᐊᓂᕐᒥᒃ. ᐊᑖᓂ ᐃᓚᖓ 33 

ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ., ᑐᑭᒧᐊᑦᑎᑦᓯᔨ ᑲᒪᒋᔭᖃᕐᓂᐊᖅᑐᖅ ᓴᖅᑭᑎᑦᓯᓂᕐᒥᑦ ᐊᐅᓚᑦᓯᓂᕐᒥᓪᓗ ᑎᒍᔭᐅᒪᕕᓐᓂᑦ 

ᐱᓕᕆᐊᓂᑦ ᑐᕌᒐᖃᖅᑐᓂᑦ ᒪᒥᓴᕐᓂᕐᒧᑦ ᐱᔨᑦᓯᕋᖅᑕᐅᔪᓂᑦ. ᑕᒪᒃᑯᐊ ᐱᓕᕆᐊᒃᓴᐃᑦ ᑲᔪᓯᑎᑕᐅᑐᐃᓐᓇᕆᐊᖃᖅᐳᑦ 

ᑎᒍᔭᐅᓯᒪᕝᕕᖕᓂ, ᓄᓇᓕᖕᓂ, ᓄᓇᒦᓐᓂᕐᒥᓘᓐᓃᑦ, ᐱᑎᑦᑎᕙᒃᖢᑎᒃ ᐊᔾᔨᒌᙱᕈᓘᔭᖅᑐᓂᒃ ᐱᕕᒃᓴᓂᒃ ᐱᓕᕆᕝᕕᒋᔭᐅᕙᒃᑐᑦ 

ᖃᓄᐃᑦᑐᓐᓃᖅᐸᓪᓕᐊᓂᖏᓐᓄᑦ. 

 

ᑎᒍᔭᐅᓯᒪᕝᕕᖕᒥ ᐱᓕᕆᐊᑦ ᐃᒃᐱᒍᓱᑦᑎᐊᕆᐊᖃᖅᐳᑦ ᐃᓕᖅᑯᓯᕆᔭᐅᔪᓂᒃ ᐊᒻᒪ ᐅᖃᐅᓯᖃᑎᒌᙱᑦᑐᓂᒃ ᐃᓚᐅᔪᓄᑦ 

ᐋᖅᑭᒃᑕᐅᓯᒪᔭᕆᐊᖃᖅᖢᑎᒡᓗ ᒪᓕᒡᓗᑎᒃ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ ᐊᒻᒪ ᐃᓕᖅᑯᓯᖏᓐᓂᒃ. ᑲᒪᒋᔭᐅᔪᑦ 

ᐊᖏᖅᑕᐅᔪᓐᓇᖅᑐᑦ ᐊᓂᑎᑕᐅᔪᓐᓇᕐᓗᑎᒃ ᑎᒍᔭᐅᓯᒪᕝᕕᖕᒥ ᐅᓪᓗᓄᑦ 60-ᓄᑦ ᑎᑭᓪᓗᒍ ᐃᓚᐅᓂᐊᕐᓗᑎᒃ ᐱᓕᕆᐊᒃᓴᓄᑦ 

ᓯᓚᑖᓂ ᑎᒍᔭᐅᓯᒪᕝᕕᐅᑉ. 

ᖃᐅᔨᓴᖅᑎᒻᒪᕆᒃᑯᑦ ᖃᐅᔨᔭᖏᑦ − ᐱᓕᕆᐊᖑᓂᐊᖅᑐᑦ 

ᐃᒪᓐᓇᐅᒐᔪᒃᑐᖅ, ᐱᓕᕆᐊᒃᓴᐃᑦ ᐊᔾᔨᒌᙱᑦᑑᑕᐅᕙᒃᐳᑦ ᑎᒍᔭᐅᓯᒪᕝᕕᓕᒫᓂ. ᐱᓇᔪᒃᑐᖃᕋᓗᐊᖅᑎᓪᓗᒍ ᐋᖅᑭᒋᐊᕐᕕᒃ 

ᐃᑲᔪᖅᑕᐅᕝᕕᒃᑯᓐᓂ ᒪᓂᒪᑎᑦᑎᔪᒪᓪᓗᑎᒃ ᐊᔾᔨᒌᙱᕈᓘᔭᖅᑐᓂᒃ ᐱᓕᕆᐊᒃᓴᓂᒃ, ᑕᐃᒪᐃᙱᓚᑦ ᑲᖏᖅᖠᓂᕐᒥ 

ᐃᑲᔪᖅᑕᐅᕝᕕᖕᒥ ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᒃᒥᓘᓐᓃᑦ. ᑲᑐᔾᔨᖃᑎᒌᒡᕕᖕᒥ ᐊᖏᖅᓯᒪᓂᖏᑦ ᒪᓕᒃᖢᒋᑦ ᒪᒥᓴᕐᓂᕐᒧᑦ ᐊᒻᒪ 

ᒪᒥᓴᕐᓂᕐᒧᑦ, ᐊᒃᓱᕉᑕᐅᓂᖅᓴᐅᔭᕆᐊᖃᖅᐳᑦ ᐱᓕᕆᐊᒃᓴᖃᖅᑎᑦᑎᓗᑎᒃ ᐃᑲᔪᖅᑕᐅᔭᕆᐊᓕᖕᓂᒃ ᓇᖕᒥᓂᖅ 

ᐱᐅᓯᕚᓪᓕᕈᑎᒃᓴᓂᒃ ᐊᒻᒪ ᐊᓯᔾᔨᖅᓯᓗᑎᒃ ᑎᒍᔭᐅᓯᒪᕌᓂᒃᓯᒪᓕᖅᑎᓪᓗᒋᑦ. ᐊᒻᒪᓗᒃᑲᓐᓂᖅᑕᐅᖅ, ᐃᓚᐅᓂᖅ ᐱᓕᕆᐊᖑᔪᓄᑦ 

ᒥᑭᒡᓕᒋᐊᖅᑎᑦᑎᔪᓐᓇᖅᐳᖅ ᑭᐱᙳᓇᕐᔪᐊᖅᑐᒥᒃ ᓴᖅᑭᓕᕈᓐᓇᖅᑐᒥᒃ ᑎᒍᔭᐅᓯᒪᓗᓂ ᑕᐃᒪᐃᓐᓂᖓᓄᓪᓗ ᐃᑲᔪᕈᓐᓇᖅᖢᓂ 

ᒥᑭᒡᓕᒋᐊᖅᑎᑦᑎᓗᓂ ᐱᓕᕆᓂᕆᔭᐅᕙᒃᑐᓄᑦ ᐃᓱᒪᒋᔭᒃᓴᓂᒃ ᐃᓂᒋᔭᐅᔪᓂ ᒥᑭᒡᓕᒋᐊᖅᑎᑦᑎᓗᓂᓗ ᐊᒃᑐᐊᓂᓕᖕᓂᒃ 

ᖁᐊᖅᓵᕐᓇᖅᑕᐃᓕᒪᓂᕐᒧᑦ ᐃᓱᒫᓘᑕᐅᔪᓂᒃ. ᐊᑐᓕᖁᔭᐅᕗᖅ ᕿᒥᕐᕈᔭᐅᑦᑎᐊᕐᓗᑎᒃ ᐱᓕᕆᐊᒃᓴᓕᒫᑦ ᐱᖁᓪᓗᒋᑦ ᑕᒪᕐᒥᒃ 

ᐱᐅᔪᑦ ᐱᓕᕆᐊᒃᓴᐃᑦ ᐊᑐᐃᓐᓇᐅᒐᓗᐊᕐᒪᖔᑕ ᐊᑐᐃᓐᓇᐅᒐᓗᐊᕐᒪᖔᑕᓗ ᖃᖓᙳᕌᖓᑦ. 

ᐅᓄᖅᑐᑦ ᑲᒪᒋᔭᐅᔪᑦ ᐅᖃᐱᓘᑎᖃᖃᑦᑕᖅᓯᒪᕗᑦ ᐱᓕᕆᐊᒃᓴᖅᑕᖃᑦᑎᐊᙱᓐᓂᖓᓂᒃ ᐃᑲᔪᖅᓱᐃᔾᔪᑎᒃᓴᓂᒃ ᐱᓇᔪᒃᑕᖏᓐᓄᑦ 

ᐋᖅᑭᒃᓯᒪᑦᑎᐊᕐᓂᖅᓴᐅᖁᓪᓗᒋᑦ ᐊᓂᓯᒪᓕᖅᑎᓪᓗᒋᑦ, ᐅᕝᕙᓘᓐᓃᑦ ᑭᐱᙳᓗᐊᖃᑦᑕᕐᓂᖏᓐᓄᑦ ᖃᐅᑕᒫᑦ. 

 

ᑐᓴᖅᓯᒪᕗᖓ ᐅᓄᖅᑐᓂᒃ ᐱᔾᔪᑕᐅᔪᓂᒃ ᖃᓄᐃᒻᒪᑦ ᐱᓕᕆᐊᒃᓴᐃᑦ ᒪᓂᒪᑎᑕᐅᕙᙱᒻᒪᖔᑕ ᐊᑕᐅᓰᓐᓇᒃᑰᖅᑎᑕᐅᓗᑎᒃ, ᐃᓚᒋᔭᐅᓪᓗᑎᒃ 

ᐃᓐᓇᕐᓂᒃ ᐊᑐᐃᓐᓇᖃᑦᑎᐊᙱᓐᓂᖅ, ᐃᓕᓴᐃᔨᖃᑦᑎᐊᙱᓐᓂᖅ, ᐱᑕᖃᑦᑎᐊᙱᓐᓂᕐᓗ ᓄᓇᓕᖕᓂᒃ−ᑐᙵᕕᓕᖕᓂᒃ ᐱᓕᕆᐊᒃᓴᓂᒃ. 

ᑭᓯᐊᓂᓕ, ᖃᐅᔨᓴᖅᑕᐅᑎᓪᓗᒋᑦ ᑕᒪᒃᑯᐊ ᐊᑲᐅᙱᓕᐅᕈᑕᐅᔪᑦ ᐋᖅᑭᒋᐊᖅᑕᐅᓇᓱᐊᖅᑎᓪᓗᒋᑦ, 

ᖃᓄᐃᓕᐅᕆᐊᕈᑎᖃᖅᓯᒪᓗᐊᖅᑰᔨᙱᒻᒪᑕ ᑕᒪᓐᓇ ᐱᒻᒪᕆᐊᓗᒃ ᐱᔾᔪᑕᐅᔪᖅ. 

 

ᑲᖏᖅᖠᓂᕐᒥ ᐃᑲᔪᖅᑕᐅᕝᕕᖕᒥ ᐅᓪᓗᓕᒫᖅᓯᐅᑎᒥᒃ ᐱᓕᕆᐊᒃᓴᓕᕆᔨᑕᖃᕋᓗᐊᖅᑎᓪᓗᒍ, ᐱᓕᕆᐊᒃᓴᖅᑕᖃᑦᑎᐊᙱᓐᓂᖓ ᑲᔪᓰᓐᓇᖅᐳᖅ. 

(ᐅᓪᓗᓕᒫᖅᓯᐅᑎᒥᒃ ᐱᓕᕆᐊᒃᓴᓕᕆᔨᑕᖃᖅᐳᖅ ᐊᒻᒪ ᑎᓴᒪᓂᒃ ᓄᑖᓂᒃ ᐱᓕᕆᐊᒃᓴᓕᕆᔨᓂᒃ ᐃᖅᑲᓇᐃᔮᒃᓴᖅᑕᖃᖅᖢᓂ ᑲᖏᖅᖠᓂᕐᒥ 

ᐃᑲᔪᖅᑕᐅᕝᕕᖕᒥ; ᐊᒻᒪ ᐅᓪᓗᓕᒫᖅᓯᐅᑎᒥᒃ ᐱᓕᕆᐊᒃᓴᓕᕆᔨᒥᒃ ᑲᖏᖅᖠᓂᕐᒥ ᐃᑲᔪᖅᑕᐅᕝᕕᒃᑯᓐᓂ. ᐱᓕᕆᐊᒃᓴᒧᑦ ᐊᐅᓚᑦᑎᔨᑕᖃᙱᓚᖅ 

ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᒃᒥᓘᓐᓃᑦ ᐊᑐᖅᐸᖕᒪᑕ ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃᑯᓐᓂ ᐃᑲᔫᑎᒃᓴᖏᓐᓂᒃ ᐱᓕᕆᐊᒃᓴᓄᑦ.) ᐱᓕᕆᐊᒃᓴᑦ 

ᓇᓗᓇᐃᖅᓯᒪᔪᑦ ᐱᓕᕆᕝᕕᖕᓂ ᐊᑖᓂ ᑎᑎᕋᖅᓯᒪᔪᑦ. 

 

ᐱᓕᕆᐊᒃᓴᑦ ᑲᖏᖅᖠᓂ

ᕐᒥ 

ᐃᑲᔪᖅᑕᐅ

ᕝᕕᒃ 

ᐋᖅᑭᒋᐊᕐᕕ

ᒃ 

ᐃᑲᔪᖅᑕᐅᕝ

ᕕᒃ 

ᓄᓇᕗᒻᒥ 

ᐊᕐᓇᓄᑦ 

ᐃᑲᔪᖅᑕᐅ

ᕝᕕᒃ 

ᐊᑦᑕᕐᓇᙱᑦᑐᒃᑯᑦ ᓄᓇᓕᖕᓂ ᑲᔪᓰᓐᓇᕈᓐᓇᕐᓂᕐᒧᑦ ᐸᕐᓇᐅᑎᑦ √  

ᓄᓇᓕᖕᓂ ᑲᔪᓰᓐᓇᕈᓐᓇᕐᓂᕐᒧᑦ ᐸᕐᓇᐅᑎᑦ ᐊᐅᓪᓛᖅᓯᒪᓂᖅ √ √ 

ᐃᒡᓗᒥ ᓄᓇᓕᖕᓂ ᑲᔪᓰᓐᓇᕈᓐᓇᕐᓂᕐᒧᑦ ᐸᕐᓇᐅᑎᑦ √  

ᓄᓇᓕᒻᒥ ᓴᓇᔪᓕᕆᔩᑦ √ √ 

ᓱᕋᒃᓯᒪᔪᓕᕆᔨᑦ √  

ᓴᓇᙳᐊᕐᓂᖅ √  

ᐋᖅᑭᒋᐊᖅᑎᐅᑉ ᐊᖏᖅᑐᐃᓐᓇᐅᓂᖏᑦ √  

ᐸᓚᐅᒑᓕᐅᕐᓂ √ √ 

ᑲᓇᑕᒥ ᑖᒃᓰᔭᕐᕕᓕᕆᔨᒃᑯᑦ − ᐃᑲᔪᖅᑐᐃᔨᑦ √  

ᐋᓪᕙ ᐱᓕᕆᐊᖅ √  

ᐊᑕᐅᓯᐅᖃᑎᒌᖕᓂᖅ ᐅᖃᓕᒫᕈᓐᓇᕐᓂᕐᒧᑦ √ √ 

ᒥᕐᓱᓂᕐᒧᑦ ᐱᓕᕆᐊᑦᓴᖅ √   

ᐃᓄᙳᐃᓂᖅ ᐊᖓᔪᖅᑳᙳᕆᐅᖅᓴᓂᕐᒧᑦ ᐱᓕᕆᐊᖅ √  

ᐃᒥᐊᓗᖃᑦᑕᕈᓐᓃᕋᓱᖕᓂᕐᒧᑦ ᑲᑎᒪᓃᑦ √ √ 

ᐅᖃᓪᓚᓐᓂᒃᑯᑦ ᒪᒥᓴᕐᓂᖅ √  

ᐃᓐᓇᑐᖃᑦ ᐊᖑᑏᑦ ᒪᒥᓴᕐᓂᕐᒧᑦ ᑲᑎᖃᑦᑕᖅᑐᑦ √  

ᑲᑎᖃᑎᒌᒍᑎᑦ √  

ᑮᓇᔭᓕᕆᔪᓐᓇᖅᓯᓂᕐᒥᑦ √  

ᐊᖁᒋᐅᖅᓴᓂᖅ / ᖁᕝᕙᓯᖕᓂᓕᖕᓄᑦ 7 ᐊᒻᒪ 5 ᐊᖁᑎᐅᓂᕐᒧᑦ ᐊᔪᕈᓐᓃᖅᓴᕐᓂᖅ √ √  

ᓴᓇᐅᒐᓕᕆᓂᕐᒧᑦ ᐱᓕᕆᐊᑦ √  

ᓂᖅᖠᐅᖅᑎᐅᓂᕐᒧᑦ ᐃᓕᓐᓂᐊᒐᒃᓴᖅ √  

ᑲᖏᖅᖠᓂᕐᒥ ᐃᑲᔪᖅᑕᐅᕝᕕᒃ 

ᑲᖏᖅᖠᓂᕐᒥ ᐃᑲᔪᖅᑕᐅᕝᕕᒃ ᐋᒡᒌᓯ 2024-ᒥ, ᐱᓕᕆᐊᒃᓴᖅᑕᖃᓚᐅᙱᑦᑐᖅ ᑭᓯᐊᓂ ᑎᓴᒪᑦ ᐃᖃᓗᒐᓱᒋᐊᖅᑐᖅᓯᒪᔪᑦ. 

ᓯᑎᐱᕆᒥ, ᐱᖓᓱᐃᓐᓇᕐᓂᒃ ᐱᓕᕆᔪᖃᓚᐅᖅᐳᖅ 31−ᓂ ᐅᓪᓗᓂ. ᑖᒃᑯᐊ ᖃᓄᐃᓕᐅᕐᓂᐅᔪᑦ ᐃᓚᖃᓚᐅᖅᐳᑦ ᒪᕐᕉᖕᓂᒃ 

ᑲᒪᒋᔭᐅᔫᖕᓂᒃ ᑲᑎᖅᓱᐃᓪᓗᑎᒃ ᓴᓇᙳᐊᒐᒃᓴᓂᒃ; ᒪᕐᕉᒃ ᐃᖃᓪᓕᐊᖅᑑᒃ; ᑕᓪᓕᒪᓪᓗ ᐊᖑᓇᓱᒋᐊᖅᑐᑦ. ᐅᑐᐱᕆᒥ, 

ᐱᓕᕆᐊᒃᓴᖅᑕᖃᓚᐅᙱᑦᑐᖅ ᓄᕕᐱᕆᒥᓗ, ᒪᕐᕉᒃ ᑲᒪᒋᔭᐅᔫᒃ ᐃᓚᐅᔪᓐᓇᓚᐅᖅᑑᒃ ᓴᓇᕐᕈᑎᓕᐅᕐᓂᕐᒧᑦ ᐃᓕᓐᓂᐊᕐᓂᕐᒥᒃ; 

ᑎᓴᒪᑦ ᐊᖑᓇᓱᒋᐊᓚᐅᖅᑐᑦ; ᒪᕐᕉᒃ ᑲᒪᒋᔭᐅᔫᒃ ᒪᑦᑎᑦᑕᐅᑎᓕᖅᓯᓪᓗᑎᒃ ᐅᑎᖅᐸᒃᖢᑎᒡᓗ ᖃᐅᔨᒋᐊᕆᐊᖅᑐᖅᖢᓂᒋᑦ. 

ᐊᓯᖏᓐᓂᒃ ᒪᓂᒪᔪᖃᓚᐅᙱᑦᑐᖅ ᓲᕐᓗ ᐅᐃᕆᓯᒪᓂᕐᒧᑦ ᐊᒃᑐᐊᓂᓕᖕᓂᒃ ᐱᓕᕆᐊᒃᓴᓂᒃ, 

ᓂᙵᐅᒪᓗᐊᖅᑕᐃᓕᒪᓂᕐᒧᓪᓘᓐᓃᑦ. ᐱᓕᕆᐊᒃᓴᓕᕆᓂᖅ ᑕᐅᑐᒐᖃᓪᓗᐊᑕᖅᑐᖅ ᑲᖏᖅᖠᓂᕐᒥ ᐃᑲᔪᖅᑕᐅᕝᕕᒃ 

ᓄᓇᒥᒃ−ᑐᙵᕕᓕᖕᓂᒃ ᐱᓕᕆᐊᒃᓴᓂᒃ ᐃᓱᓕᑦᑕᖅᑐᓂᒃ ᐱᕕᒃᓴᖅᑕᖃᖅᐸᒃᖢᓂ ᐱᓕᕆᕝᕕᒋᔭᐅᕙᒃᑐᓄᑦ ᐃᓚᐅᓂᐊᕐᓗᑎᒃ 

ᐊᓯᖏᓐᓂ ᐱᓕᕆᐊᖑᕙᒃᑐᓂ. ᑕᒪᐃᑎᒍᑦ, ᑲᖏᖅᖠᓂᕐᒥ ᐃᑲᔪᖅᑕᐅᕝᕕᒃ, ᐅᖃᕋᔭᖅᐳᖓ ᐱᓕᕆᐊᒃᓴᐃᑦ ᒪᓂᒪᑎᑕᐅᔪᑦ 

ᐱᑕᖃᙱᓗᐊᕐᒪᑕ ᐱᕚᓪᓕᕈᑎᖃᕋᔭᖅᖢᑎᒡᓗ ᐊᐅᓚᑦᑎᔨᓄᑦ ᑲᒪᒋᔭᐅᒃᑲᓐᓂᖅᐸᑕ. 

 

ᑖᒃᑯᐊᓕ ᐃᓕᓐᓂᐊᕈᑕᐅᖃᑦᑕᖅᑐᑦ ᐱᐅᓯᕚᓪᓕᖅᓯᒪᔫᒐᓗᐊᑦ ᖃᓄᐃᑦᑑᓂᖏᑦ ᐊᒥᓲᓂᖏᓪᓗ ᐃᓕᓐᓂᐊᕈᑕᐅᕙᑦᑐᑦ. 

ᐃᓕᓐᓂᐊᕐᕕᖕᒥ ᖁᕝᕙᕆᐊᖅᑎᑦᑎᒃᑲᓐᓂᕐᓂᖅ ᒪᓂᒪᑎᑕᐅᕗᖅ ᑲᖏᖅᖠᓂᕐᒥ ᐃᑲᔪᖅᑕᐅᕝᕕᒃᒥ ᐃᓐᓇᐃᑦ 

ᐃᓕᓐᓂᐊᒃᑲᓐᓂᕈᒪᔪᑦ ᐃᓕᓐᓂᐊᖅᑕᖏᑦ ᕿᒥᕐᕈᔭᐅᓂᖏᑦᒧᑦ ᐱᓕᕆᐊᖑᕙᒃᑐᑎᒍᑦ ᑭᓯᐊᓂᓗᑦᑕᐅᖅ ᖃᔅᓰᓐᓇᑯᓗᐃᑦ 

ᐱᓕᕆᕝᕕᒋᔭᐅᕙᒃᑐᑦ ᐃᓚᐅᓚᐅᖅᐳᑦ ᐱᓕᕆᐊᖑᔪᒥ (ᒪᕐᕉᒃ ᐱᓕᕆᕝᕕᒋᔭᐅᕙᒃᑐᑦ) ᐊᕐᕌᒎᓵᖅᑐᒥ. ᑲᒪᒋᔭᐅᔪᑦ 

ᓈᓴᐅᓯᕆᔪᓐᓇᕐᒥᔪᑦ ᓇᒡᒐᔾᔭᒥ ᐅᓪᓗᑐᐃᓐᓇᕐᒧᑦ, ᐅᐸᒃᑕᐅᑐᐃᓐᓇᕈᓐᓇᕐᓗᑎᒃ. ᖄᒃᑲᓐᓂᐊᒍᑦ ᐃᓐᓇᕐᓄᑦ 

ᐃᓕᓐᓂᐊᕌᓂᒍᒪᔪᓄᑦ ᐃᓕᓐᓂᐊᒃᑲᓐᓂᕈᓐᓇᐅᑎᒧᑦ ᐱᓕᕆᐊᒧᑦ, ᐋᓐᓂᖅᑐᓕᕆᓂᕐᒧᑦ ᐱᓕᒻᒪᑦᓴᕐᓂᖅ 

ᐊᑐᐃᓐᓇᐅᑎᑕᐅᓚᐅᖅᑐᖅ 11-ᓄᑦ ᑲᒪᒋᔭᐅᔪᓄᑦ ᐊᒻᒪᓗ ᐃᖅᑲᓇᐃᔭᕐᕕᒻᒥ ᐊᑦᑕᓇᕈᑎᐅᒍᓐᓇᖅᑐᓄᑦ ᑐᑭᓯᒋᐊᕈᑎᓄᑦ 

ᐊᑐᖅᑕᐅᖃᑦᑕᖅᑐᖅ ᐊᑐᐃᓐᓇᐅᑎᑕᐅᓚᐅᖅᑐᖅ ᖁᓕᓄᑦ ᑲᒪᒋᔭᐅᔪᓄᑦ 2024-ᒥ. 2024−ᒥ, ᑖᓐᓇ ᐃᓂᒋᔭᐅᔪᖅ 

ᒪᓂᒪᑎᑦᑎᓚᐅᕆᕗᖅ ᖁᑦᑎᖕᓂᓕᖕᓂᒃ 7−ᒥᒃ 5−ᒥᒡᓗ ᐊᖁᒋᐅᖅᓴᓂᕐᒥᒃ 8−ᓄᑦ ᐱᓕᕆᕝᕕᒋᔭᐅᕙᒃᑐᓄᑦ. 

ᖃᐅᔨᑎᑕᐅᓯᒪᓕᖅᑐᒍᑦ ᑲᒪᒋᔭᐅᔪᑦ ᑲᖏᖅᖠᓂᕐᒥ ᐃᑲᔪᖅᑕᐅᕝᕕᒃᑯᓐᓂ ᐅᑕᖅᑭᔪᑦ ᐃᖅᑲᖅᑐᖅᑕᐅᕝᕕᒃᓴᒥᓂᒃ 

ᐃᓚᐅᔪᓐᓇᙱᓐᓂᖏᓐᓂᒃ ᐱᓕᕆᐊᒃᓴᕆᔭᐅᔪᓄᑦ. ᑐᑭᓯᐅᒪᔪᒍᑦ ᑕᒪᓐᓇ ᐊᓯᐊᒎᖓᒻᒪᑦ ᐊᖓᔪᖅᑳᖃᕐᕕᐅᑉ ᐊᑐᐊᒐᖓᓂᒃ. 

ᐱᐅᓂᖅᓴᒃᑯᑦ ᐃᑲᔪᖅᑐᐃᔪᒪᓂᕐᒧᑦ ᐱᓕᕆᕝᕕᒋᔭᐅᕙᒃᑐᑦ ᐃᖃᐃᓕᓴᖅᑎᑕᐅᕙᖕᓂᖏᓐᓄᑦ ᐊᔪᕈᓐᓃᖅᑕᐅᕙᒃᑐᓄᓪᓗ 

ᐱᕙᓪᓕᐊᓂᕆᔭᐅᔪᓄᑦ, ᑲᖏᖅᖠᓂᕐᒥ ᐃᑲᔪᖅᑕᐅᕝᕕᒃᑯᑦ ᐊᖏᒡᓕᒋᐊᖅᑎᑦᑎᓪᓗᐊᖅᐳᑦ ᐊᔾᔨᒌᙱᑎᑦᑎᓗᑎᒡᓗ 

ᐱᓕᕆᐊᒃᓴᕆᕙᒃᑕᒥᓂᒃ ᒪᓂᒪᑎᑕᐅᕙᒃᑐᓂᒃ ᐅᖓᑖᓄᑦ ᒫᓐᓇ ᓄᓇᒥᒃ−ᑐᙵᕕᓕᖕᒥᒃ ᑕᐅᑐᒐᖃᓪᓗᐊᑕᕐᓂᕐᒥᒃ. 

 

ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃ 

 

ᖃᐅᔨᕗᖓ ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃᑯᑦ ᐊᒃᓱᕉᑎᖃᕐᔪᐊᖅᐸᖕᓂᖏᓐᓂᒃ ᒪᓂᒪᑎᑦᑎᔪᒪᓪᓗᑎᒃ ᐱᓕᕆᐊᒃᓴᓂᒃ ᐱᓕᕆᕝᕕᒋᕙᒃᑕᒥᓄᑦ, 

ᑭᓯᐊᓂᓗᑦᑕᐅᖅ, ᐱᓕᕆᐊᒃᓴᐃᑦ ᒪᓂᒪᑎᑕᐅᓂᖏᑦ ᐊᔾᔨᒌᙱᑦᑑᑕᐅᕗᑦ ᐊᖏᕐᕋᕆᔭᐅᔪᓂ. ᑲᒪᒋᔭᐅᔪᑦ ᓇᐅᑦᑎᖅᓱᖅᑕᐅᓗᐊᙱᑦᑐᑦ 

ᐊᑐᕈᓐᓇᓛᖑᕗᑦ ᐱᓕᕆᐊᒃᓴᓄᑦ. ᐃᒪᓐᓇᐅᒐᔪᒃᐳᖅ, 8−ᓂᒃ ᐊᔾᔨᒌᙱᑦᑐᓂᒃ ᐱᓕᕆᐊᒃᓴᓂᒃ ᐊᑲᐅᓂᖅᓴᒃᑰᖅᑎᑦᑎᓇᓱᒃᐸᒃᐳᑦ ᑕᖅᑭᑕᒫᑦ 

ᓇᐅᑦᑎᖅᓱᖅᑕᐅᔭᕆᐊᖃᓗᐊᙱᑦᑐᓂᒃ. ᐊᑯᓐᓂᖅᓱᖅᑐᒥ ᐅᐊᑦᑎᔭᐅᒋᐊᖃᖅᑐᓄᑦ ᑕᖅᑭᑕᒫᑦ ᑕᓪᓕᒪᐃᕋᖃᑦᑕᖅᑐᑦ, ᑕᐃᒃᑯᐊᓕ 

ᐅᐊᑦᑎᔭᐅᒋᐊᖃᓪᓚᕆᑦᑐᑦ ᖃᑦᑏᓐᓇᐅᓂᖅᓴᒻᒪᕆᐅᓪᓗᑎᒃ ᑕᖅᑭᑕᒫᑦ, ᒪᕐᕉᒃ ᐱᓕᕆᐊᒃᓵᒃ ᐊᑕᐅᓯᕐᒨᖓᓪᓗᑎᒃ. ᑐᑭᓯᐅᒪᒐᓗᐊᖅᖢᖓ 

ᑕᒪᒃᑯᐊ ᐊᒃᓱᕉᑕᐅᖃᑦᑕᖅᑐᑦ ᐅᐊᑦᑎᔭᐅᒋᐊᖃᓪᓚᕆᓐᓂᖏᓐᓄᑦ ᐊᒻᒪᓗ ᖃᓄᐃᑦᑑᓂᖏᑦ ᐃᓚᖏᑦ ᑕᐃᑲᓂ ᐃᓪᓗᒦᑦᑐᑦ. ᑭᓯᐊᓂ ᐃᓱᒪᒐᒪ 

ᐃᑲᔫᑎᖃᕋᔭᕐᒪᑦ ᑕᒪᒃᑯᐊ ᐃᑲᔪᖅᑕᐅᔭᕆᐊᓖᑦ ᐃᓚᐅᔪᓐᓇᖅᐸᑕ. ᖃᐅᔨᓚᐅᕆᕗᖓᑦᑕᐅᖅ ᑲᔪᓯᓂᖃᑦᑎᐊᙱᑦᑐᒥᒃ 

ᓇᐅᑦᑎᖅᓱᖅᓯᔪᖃᖅᐸᖕᓂᖓᓂᒃ ᐱᓕᕆᐊᒃᓴᒧᑦ ᐃᓚᐅᕙᒃᑐᓂᒃ ᐃᓚᖏᓐᓂ ᐱᓕᕆᐊᖑᕙᒃᑐᓂ. ᐊᐱᕆᔭᐅᒐᒪ ᑎᑎᕋᖅᓯᒪᔪᓂᒃ ᖃᖓ ᑕᒪᒃᑯᐊ 

ᐱᓕᕆᐊᖑᔪᑦ ᒪᓂᒪᑎᑕᐅᓚᐅᕐᒪᖔᑕ ᐊᒻᒪᓗ ᖃᔅᓯᑦ ᐃᑲᔪᖅᑕᐅᔪᑦ ᐃᓚᐅᓚᐅᕐᒪᖔᑕ, ᐅᖃᐅᔾᔭᐅᓚᐅᕋᒪ ᐃᓚᖏᓐᓄᑦ ᐱᓕᕆᐊᖑᔪᓄᑦ, 

ᐃᖅᑲᓇᐃᔭᖅᑏᑦ ᖃᐅᔨᒪᓪᓚᕆᖃᑦᑕᖏᒻᒪᑕ ᑕᒪᒃᑯᐊ ᐱᓕᕆᐊᖑᔪᑦ ᐊᑐᐃᓐᓇᐅᑎᑕᐅᔪᑦ ᓯᓚᑖᓃᑦᑐᓄᑦ ᑎᒍᔭᐅᓯᒪᕝᕕᖕᒧᑦ. 

ᐊᑐᓕᖁᔭᖃᕋᔭᖅᐳᖓ ᑖᓐᓇ ᐃᓂᒋᔭᐅᔪᖅ ᐋᖅᑭᒃᓱᐃᖁᓪᓗᒍ ᐊᑐᖅᑕᐅᔪᓐᓇᖅᑐᓂᒃ ᐱᐅᓂᖅᓴᒃᑯᑦ ᑐᔾᔭᖅᓯᖃᑦᑕᕋᔭᕐᓂᕐᒥᒃ ᐃᓚᐅᕙᒃᑐᓂᒃ 

ᑕᒪᒃᑯᓄᖓ ᐱᓕᕆᐊᖑᔪᓄᑦ. 

ᐱᓕᕆᐊᒃᓴᑦ ᑲᖏᖅᖠᓂ

ᕐᒥ 

ᐃᑲᔪᖅᑕᐅ

ᕝᕕᒃ 

ᐋᖅᑭᒋᐊᕐᕕ

ᒃ 

ᐃᑲᔪᖅᑕᐅᕝ

ᕕᒃ 

ᓄᓇᕗᒻᒥ 

ᐊᕐᓇᓄᑦ 

ᐃᑲᔪᖅᑕᐅ

ᕝᕕᒃ 

ᐃᓄᑐᖃᕐᓄᑦ ᐃᓅᓯᓕᕆᔭᐅᓂᖅ √  

ᐅᖃᓕᒫᒐᕐᓄᑦ ᑲᐃᕝᕖᑦ/ᐅᖃᓕᒫᒐᖃᕐᕕᓕᐊᕐᓂᖅ √  

ᐱᓕᒻᒪᓴᕐᓂᖅ ᐃᓕᓐᓂᐊᕈᑎᓂᒃ ᐱᓕᕆᐊᑦᓴᖅ √ √ √ 

ᓄᓇᓕᖕᓂ ᓴᓂᕐᓂᖅ √  

ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐋᓐᓂᖅᑐᓕᕆᓂᖅ √  

ᐃᖃᓪᓕᐊᓂᕐᒧᑦ ᖃᓄᐃᓕᐅᕈᑎ √ √ √ 

ᐊᓇᐅᓕᒑᕐᓂᖅ √  

ᐃᓄᑐᖃᐃᑦ ᓂᕆᕕᔾᔪᐊᕐᑎᑕᐅᓂᖓ √  

ᐃᓱᒪᒋᐊᕐᓂᖅ ᓯᓚᑖᒍᑦ ᐃᑦᑎᕐᕕᐅᔭᐅᑉ √  

ᐃᖅᑲᓇᐃᔮᕆᔪᒪᔭᒥᓂᒃ ᕿᓂᕐᓂᖅ √  

ᑲᓇᑕᒥ ᑐᐊᕕᕐᓇᖅᑐᖃᖅᑎᓪᓗᒍ ᐃᑲᔪᕆᐊᖅᑎᑦ ᐋᓐᓂᖅᑐᓕᕆᓂᖅ 

ᐊᓂᖅᓵᖅᑎᑦᑎᓇᓱᖕᓂᕐᓗ ᐱᖃᕐᓗᑎᒃ ᐆᒻᒪᓯᕆᔾᔪᑎᓕᕆᓂᕐᒥᑦ ᖁᕝᕙᓯᖕᓂᓕᒃ C 

√  

ᐃᖅᑲᓇᐃᔭᖅᑏᑦ ᐊᑦᑕᓇᖅᑐᓕᕆᓂᕐᒥᑦ ᐊᐅᓚᑦᑎᓂᕐᒧᑦ ᑐᑭᓯᒋᐊᕈᑎᒃᓴᑦ ᐋᖅᑭᒃᓯᒪᓂᖓ √  

ᐃᓐᓇᐃᑦ ᐃᓕᓐᓂᐊᒃᑲᓐᓂᕈᒪᔪᑦ ᐃᓕᓐᓂᐊᖅᑕᖏᑦ ᕿᒥᕐᕈᔭᐅᓂᖏᑦ √ √  

ᓈᓴᐅᓯᕆᓂᕐᒥᒃ ᓄᑖᙳᕆᐊᖅᑎᑦᑎᓂᖅ √  

ᓇᓗᓇᐃᒃᑯᑕᕐᓄᑦ ᐊᓯᔾᔨᖅᑕᐅᔪᑦ √  

ᐊᖑᓇᓱᓐᓂᖅ √  

ᓂᓚᒃᑕᕐᓂᖅ ᐃᓐᓇᕐᓄᑦ √  

ᐊᖑᓇᓱᖕᓂᖅ √  

ᐃᑰᑕᕐᓂᖅ √  

ᐃᓅᓯᓕᕆᔭᐅᓂᖅ √ √  

ᓴᓇᕐᕈᑎᓕᐅᕐᓂᕐᒧᑦ ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᑦ √  

ᐃᓐᓇᕐᓂᒃ ᐳᓛᕆᐊᖅᐸᒃᖢᑎᒃ √ √ 

ᐃᖅᑲᓇᐃᔭᕐᓂᖅ ᓂᕿᓕᐅᕐᕕᖕᒥ     

ᑐᓵᔩᑦ    

ᐱᓕᕆᕝᕕᖕᒥ ᑭᒡᒐᖅᑐᖅᑎᑦ    

ᖄᒃᑲᓐᓂᐊᒍᑦ ᑕᐃᔭᐅᒐᔪᒃᑐᑦ 'ᐱᓕᕆᐊᒃᓴᑦ', ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃᑯᑦ ᐱᔨᑦᑎᕋᖅᑕᐅᔪᓄᑦ ᑲᑎᒪᔨᕋᓛᖃᕆᕗᑦ ᐊᑐᓂ 

ᐱᓕᕆᕝᕕᐅᔪᑦ ᓂᕈᐊᖅᐸᒃᖢᑎᒃ ᑭᒡᒐᖅᑐᐃᔨᒃᓴᒥᒃ ᐱᓕᕆᐊᒃᓴᖏᓪᓗ ᑐᓴᐅᒪᑎᑦᑎᔨᐅᓪᓗᑎᒃ ᐃᒡᓗᕐᔪᐊᓂᒃ ᐊᐅᓚᑦᑎᔨᓂᒃ 

ᐊᐅᓚᑦᑎᔾᔪᑎᓄᑦ ᐱᔾᔪᑕᐅᔪᓄᑦ. ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃᑯᑦ ᐋᖅᑭᒃᓯᓯᒪᖕᒥᔪᑦ ᑐᓵᔨᐅᓂᕐᒧᑦ ᐱᓕᕆᐊᒃᓴᒥᒃ ᐊᒻᒪᓗ 

ᑐᓵᔩᑦ ᐊᑭᓕᖅᑕᐅᔪᓐᓇᖅᖢᑎᒃ ᑐᓵᔨᐅᓂᕐᒧᑦ ᐊᓯᖏᓐᓄᑦ ᐱᔨᑦᑎᕋᖅᑕᐅᔪᓄᑦ ᖃᓄᐃᑦᑐᖃᕌᖓᑦ. 

 

ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᒃ 

 

ᐊᒥᒐᖅᓯᒋᕗᑦ ᐱᓕᕆᐊᒃᓴᓂᑦ ᐊᕐᓇᓄᑦ ᑎᒍᔭᐅᒪᕕᖕᒥᑦ. 

• ᑖᓐᓇ ᐃᓂᒋᔭᐅᔪᖅ ᒪᓂᒪᑎᑦᑎᓚᐅᖅᐳᖅ ᐃᒥᐊᓗᖕᒧᑦ ᓄᖅᑲᕋᓱᖕᓂᕐᒧᑦ ᑲᑎᒪᓃᑦ ᐱᓕᕆᐊᖑᕙᒃᑐᒥᒃ, ᑭᓯᐊᓂ 

ᓄᖅᑲᖅᑎᑕᐅᓚᐅᖅᐳᖅ ᐱᓕᕆᐊᖑᔪᒧᑦ ᓯᕗᓕᖅᑎᐅᔪᖅ ᓄᖅᑲᓚᐅᕐᓂᖓᓄᑦ ᓯᑎᐱᕆᒥ. 

• ᒥᖅᓱᕆᐅᖅᓴᑎᑦᑎᓲᑦ ᐱᓇᓱᐊᕈᓯᖅ ᒪᕐᕈᐃᖅᓱᖅᖢᒍ. 

• ᑖᓐᓇ ᐃᓂᒋᔭᐅᔪᖅ ᒪᓂᒪᑎᑦᑎᕙᒃᐳᖅ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᐊᔪᕈᓐᓃᖅᑕᐅᕙᒃᑐᓄᑦ ᐱᓕᕆᐊᖑᕙᒃᑐᒥᒃ 

ᐊᑕᐅᓯᐊᖅᖢᓂ ᐱᓇᓱᐊᕈᓯᕐᒥ. 

• ᐊᒻᒪᓗᒃᑲᓐᓂᖅᑕᐅᖅ, ᑖᓐᓇ ᐃᓂᒋᔭᐅᔪᖅ ᒪᓂᒪᑎᑦᑎᕙᓚᐅᖅᐳᖅ ᕿᓯᓕᕆᓂᕐᒧᑦ 

ᐱᓕᕆᐊᖑᕙᒃᑐᒥᒃ, ᑭᓯᐊᓂᓗᑦᑕᐅᖅ ᑕᒪᓐᓇ ᓄᖅᑲᖅᑎᑕᐅᓚᐅᕆᕗᖅ ᐱᓕᕆᐊᖑᔪᒧᑦ 

ᓯᕗᓕᖅᑎᒋᔭᐅᔪᖅ ᐊᐅᓪᓚᓚᐅᕐᓂᖓᓄᑦ. 

• ᐱᓕᒻᒪᑦᓴᕐᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᑦᓴᖅ (ᐊᑐᐃᓐᓇᐅᑎᑕᐅᔪᖅ ᐱᔨᑦᓯᕋᖅᑕᐅᔪᓄᑦ ᓴᖅᑮᓂᕐᒥᑦ 

ᖃᐅᔨᙵᖅᑎᑦᓯᓂᕐᒥᑦ 8-ᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᑐᙵᕕᖏᓐᓂᒃ) ᑖᓐᓇ ᐱᓕᕆᐊᒃᓴᖅ ᒪᓂᒪᑎᑕᐅᕙᒃᐳᖅ 

ᐊᑕᐅᓯᐊᖅᖢᓂ ᐱᓇᓱᐊᕈᓯᕐᒥ. 

• ᐊᕐᓇᐃᑦ ᐃᓚᐅᔪᓐᓇᕐᒥᔪᑦ ᓄᓇᓕᖕᓂ ᐱᓕᕆᔨᐅᖃᑕᐅᓂᕐᒧᑦ ᐱᓕᕆᐊᒧᑦ, ᑭᓯᐊᓂ ᑕᒪᓐᓇ 

ᑕᐃᒪᐃᑦᑕᕆᐊᖃᙱᖦᖢᓂ ᐊᒻᒪ ᑕᐃᒪᐃᒐᔪᙱᖦᖢᓂ. ᐅᖃᖃᑎᒋᓪᓗᒍ ᐃᑲᔪᖅᑕᐅᕕᐅᑉ ᐊᖏᔪᖅᑳᖓ, 

ᓇᓗᓇᙱᑦᑐᖅ ᑕᐃᒪᐃᒐᔪᙱᓐᓂᖓᓂᒃ ᑐᙵᕕᖃᖅᖢᓂᓗ ᐃᖅᑲᓇᐃᔭᖅᑎᓂᒃ ᒪᓂᒪᔪᖃᖅᐸᑦ. 

• ᐊᕐᓇᐃᑦ ᑐᒃᓯᐊᕆᐊᕈᓐᓇᖅᐳᑦ ᑕᖅᑭᖅ ᒪᕐᕈᐃᖅᓱᕐᓗᒍ. 

• ᑖᓐᓇ ᐃᓂᒋᔭᐅᔪᖅ ᐃᓚᐅᑎᑦᑎᕙᒃᐳᖅ ᐊᕐᓇᓂᒃ ᐱᓇᓱᐊᕈᓯᑕᒫᑦ ᐸᓚᐅᒑᓕᐅᕐᓂᕐᒥᒃ ᑭᓯᐊᓂᓗᑦᑕᐅᖅ ᑕᒪᓐᓇ 

ᑐᙵᕕᖃᖅᑎᑕᐅᕙᒃᐳᖅ ᒪᓂᒪᔪᖃᖅᐸᑦ ᐃᓄᖕᒥᒃ ᑲᔪᓯᑎᑦᑎᔪᓐᓇᖅᑐᒥᒃ. 

 

ᐊᐱᕆᓚᐅᖅᑕᕋ ᐃᑲᔪᖅᑕᐅᕕᐅᑉ ᐊᖓᔪᖅᑳᖓ ᖃᓄᐃᒻᒪᑦ ᐃᓚᖏᑦ ᐱᓕᕆᐊᒃᓴᑦ ᓄᖅᑲᖅᑎᑕᐅᓚᐅᕐᒪᖔᑕ 

ᖃᓄᐃᓕᐅᓚᐅᕐᒪᖔᑕᓗ ᓴᖅᑭᑦᑎᓇᓱᒃᖢᑎᒃ ᓇᓕᐊᖕᓂᑐᐃᓐᓇᖅ ᐱᓕᕆᐊᒃᓴᓂᒃ ᐱᑕᖃᙱᓐᓂᐅᔪᓂᒃ ᑭᓯᐊᓂ 

ᑭᐅᔭᐅᓚᐅᙱᓐᓇᒪ. ᐊᑕᖐᑦᑎᐊᖅᑐᒥᒃ ᕿᒥᕐᕈᐊᖅᓯᒃᑲᓐᓂᕐᓂᖅ ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᒃ 

ᐱᓕᕆᐊᒃᓴᕆᕙᒃᑕᖏᓐᓂᒃ ᐱᓕᕆᐊᖑᓪᓗᐊᖅᐳᖅ ᑭᐅᓯᔪᒪᓂᕐᒧᑦ ᐱᒻᒪᕆᐊᓗᖕᓂᒃ ᐱᑕᖃᙱᓐᓂᕆᔭᐅᔪᓂᒃ 

ᐊᔾᔨᒌᙱᓐᓂᕆᔭᐅᔪᓂᒡᓗ. 

 

ᐅᑕᖅᑭᕕᒃ ᓄᓇᓕᖕᓂ ᐃᓂᒋᔭᐅᕙᒃᑐᖅ ᐊᒻᒪᓗ ᖁᕐᓗᖅᑑᖅ ᐃᓚᕗᑦ 

 

ᑕᒪᕐᒥᒃ ᑎᒍᔭᐅᓯᒪᕝᕖᑦ ᐃᓕᖅᑯᓯᕐᒨᖓᔪᓂᒃ ᐱᓕᕆᐊᒃᓴᖃᖅᑎᑦᑎᕙᒃᐳᑦ ᑲᒪᒋᔭᐅᔪᓄᑦ, ᑭᓯᐊᓂ ᐊᑯᓚᐃᑦᑕᕐᓂᖏᑦ 

ᐊᔾᔨᒌᙱᑦᑑᑕᐅᓪᓗᑎᒃ. ᖁᕐᓗᖅᑑᖅ ᐃᒪᕗᒃᑯᓐᓂ, ᐃᒪᓐᓇᐅᖅᑰᔨᕗᖅ, ᓄᓇᒥᒃ−ᑐᙵᕕᓕᖕᒥᒃ ᐱᓕᕆᐊᒃᓴᓕᕆᓂᖅ 

ᐱᓇᓱᐊᕈᓯᑕᒫᑦ ᓯᕗᓪᓕᖅᐸᐅᔾᔭᐅᕙᒃᐳᖅ ᐅᑕᖅᑭᕕᒃ ᓄᓇᓕᖕᓂ ᐃᓂᒋᔭᐅᕙᒃᑐᖅ, ᑕᐅᑐᒐᖃᓪᓗᐊᑕᖅᑰᔨᓪᓗᓂ 

ᐃᖅᑲᓇᐃᔮᒥᒃ ᓴᒃᑯᐃᓂᕐᒥᒃ ᓄᓇᒥᒃ−ᑐᙵᕕᓕᖕᓂᒃ ᐱᓕᕆᐊᒃᓴᓂᒃ ᐊᑐᕈᓐᓇᕐᓂᕐᒥᒃ ᐊᑕᐅᓯᐊᑐᐃᓐᓇᕐᓗᓂ ᑕᖅᑭᑕᒫᑦ. 

ᐃᒪᓐᓇᐅᖁᔨᔪᖃᖅᐳᖅ, ᖁᕐᓗᖅᑑᖅ ᐃᓚᕗᒃᑯᑦ ᐋᖅᑭᒃᓱᐃᖁᔭᐅᓪᓗᑎᒃ ᑲᔪᓯᓂᖃᑦᑎᐊᕐᓂᖅᓴᓂᒃ ᐱᓕᕆᐊᒃᓴᓂᒃ 

ᓇᐅᑦᑎᖅᓱᖅᓯᓂᕐᒧᑦ ᐊᑐᖅᑕᐅᕙᒃᑐᓂᒃ ᑐᔾᔭᖅᓯᔪᒪᓂᕐᒧᑦ ᑕᒪᒃᑯᐊ ᐱᓕᕆᐊᒃᓴᐃᑦ ᒪᓂᒪᑎᑕᐅᓕᕐᒪᖔᑕ. 

 

ᓇᐃᒡᓕᒋᐊᖅᓯᒪᔪᑦ ᐅᖃᐅᓯᒃᓴᑦ ᐱᓕᕆᐊᖑᓂᐊᖅᑐᓄᑦ 

ᐱᓕᕆᐊᒃᓴᖅᑕᖃᑦᑎᐊᙱᖦᖢᓂ ᑲᖏᖅᖠᓂᕐᒥ ᐃᑲᔪᖅᑕᐅᕝᕕᒃ ᐊᒻᒪ ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᒃ ᑕᐅᑐᒐᖃᓪᓗᐊᑕᖅᖢᑎᒃ ᑖᒃᑯᓇᓂ 

ᐃᓂᒋᔭᐅᔪᓂ, ᐊᑦᑕᕐᓇᖅᑐᒦᑎᑦᑕᐃᓕᓂᕐᒥᒃ ᐱᓕᕆᐊᒃᓴᓂᒃ. ᒫᓐᓇ ᑕᐅᑐᒐᖃᓪᓗᐊᑕᕐᓂᖅ ᖁᐊᖅᓵᕐᓇᖅᑐᒦᑎᑦᑎᑦᑕᐃᓕᒪᓂᕐᒥᒃ 

ᑐᑭᖃᑦᑎᐊᖅᑐᓂᒃ ᐱᓕᕆᐊᒃᓴᓂᒃ ᓄᖅᑲᖓᑎᑦᑎᑐᐃᓐᓇᙱᓚᖅ ᒪᒥᓴᕐᓂᕐᒥᒃ ᑭᓯᐊᓂᓗᑦᑕᐅᖅ ᑲᔪᓯᑎᑦᑎᕙᒃᐳᖅ ᑭᐱᙳᓇᕐᓂᕐᒥᒃ, 

ᐃᓕᖅᑯᓯᕆᔭᐅᑐᐃᓐᓇᕆᐊᓕᖕᓂᒃ ᐊᑲᐅᙱᓕᐅᕈᑎᓂᒃ, ᒪᒥᓴᙱᓐᓂᖅᓴᐅᓕᖅᐸᒃᖢᓂᓗ. ᑲᑐᔾᔨᖃᑎᖃᕐᓂᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪ 

ᓄᓇᓕᖕᓂ ᑲᑐᔾᔨᖃᑎᒌᓂᒃ ᐃᑲᔫᑎᖃᑦᑎᐊᕋᔭᖅᑐᖅ ᑭᓯᐊᓂ ᒫᓐᓇ ᐃᓚᓕᐅᔾᔭᐅᓯᒪᙱᑦᑐᑦ ᐱᓕᕆᕝᕕᖕᓂ ᐱᓕᕆᐊᖑᓇᓱᒃᑐᓄᑦ. ᐃᓘᓐᓈᒍᑦ 

ᐱᓕᕆᔾᔪᑎᖃᙱᓗᐊᕐᓂᖅ ᑖᒃᑯᓇᓂ ᑎᒍᔭᐅᓯᒪᕝᕕᖕᓂ ᓱᓕ ᐃᓱᒫᓘᑕᐅᓪᓚᕆᒃᐳᖅ. 

 

ᓄᓇᒦᓪᓗᑎᒃ ᐱᓕᕆᑎᑕᐅᕙᒃᑲᓗᐊᖅᑎᓪᓗᒋᑦ ᐃᓚᖏᓐᓂ ᐃᓂᒋᔭᐅᔪᓂ, ᐱᑕᖃᙱᑦᑎᐊᖅᐳᖅ ᑐᑭᖃᑦᑎᐊᖅᑐᓂᒃ ᐱᓕᕆᐊᒃᓴᓂᒃ 

ᐅᖃᐅᓯᖃᖅᑐᓂᒃ ᐅᐃᕆᓯᒪᔾᔪᑕᐅᓕᖅᐸᒃᑐᓂᒃ, ᓂᙵᐅᒪᓗᐊᖅᑕᐃᓕᒪᓂᕐᒥᒃ, ᐃᓕᓐᓂᐊᕐᓂᕐᒥᒃ ᖁᕝᕙᕆᐊᖅᑎᑦᑎᓂᕐᒥᒃ, ᐊᓯᖏᓐᓂᒡᓗ 

ᐱᒻᒪᕆᐊᓗᖕᓂᒃ ᐱᓕᕆᐊᖑᕙᒃᑐᓂᒃ ᑕᒪᐃᓐᓂ ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᒃ ᐊᒻᒪ ᑲᖏᕐᖠᓂᕐᒥ ᐃᑲᔪᖅᑕᐅᕝᕕᒃ. ᐱᑕᖃᑦᑎᐊᙱᓐᓂᖓ 

ᐊᑕᖐᑦᑎᐊᖅᑐᓂᒃ ᐱᓕᕆᐊᒃᓴᓂᒃ, ᐃᓚᖃᖅᖢᓂ ᐱᑕᖃᑦᑎᐊᙱᓐᓂᖓᓂᒃ ᑐᑭᒧᐊᒃᑎᑕᐅᓯᒪᔪᒥᒃ ᑲᒪᒋᔭᖃᕐᓂᐊᕐᓗᓂ ᐱᔾᔪᑕᐅᔪᒥᒃ, 

ᓴᖅᑭᑎᑦᑎᕗᖅ ᐊᖏᔪᑲᓪᓚᖕᒥᒃ ᐊᔭᖅᑭᑦᑕᕈᑕᐅᔪᒥᒃ ᒪᒥᓴᕐᓂᕐᒧᑦ ᓇᓗᓇᐃᖅᓯᓪᓗᓂᓗ ᐊᑕᖐᔪᒥᒃ ᐊᑲᐅᙱᓕᐅᕈᑕᐅᔪᒥᒃ 

ᑲᒪᒋᔭᐅᑲᐅᑎᒋᔭᕆᐊᖃᖅᑐᒥᒃ ᐊᐅᓚᑦᑎᔨᓄᑦ. ᐊᑐᓕᖁᔭᐅᕗᖅ ᐃᓗᐃᑦᑑᓕᖓᔪᒥᒃ ᕿᒥᕐᕈᖁᔨᓪᓗᑎᒃ ᐱᓕᕆᐊᒃᓴᓂᒃ ᐊᑐᐃᓐᓇᐅᔪᓂᒃ 

ᑲᖏᕐᖠᓂᕐᒥ ᐃᑲᔪᖅᑕᐅᕝᕕᒃ ᐊᒻᒪ ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᒃ ᖃᐅᔨᒪᔭᐅᖁᓪᓗᒋᑦ ᐊᔾᔨᒌᙱᑦᑐᑦ ᐃᓅᓯᕐᒧᑦ ᐊᔪᙱᑕᐅᕙᒃᑐᑦ, 

ᐃᓕᖅᑯᓯᒃᑯᑦ, ᐊᒻᒪ ᐃᓕᓐᓂᐊᖅᑕᐅᕙᒃᑐᑦ ᐊᑐᐃᓐᓇᐅᒐᓗᐊᕐᒪᖔᑕ ᑲᒪᒋᔭᐅᔪᓄᑦ. 

 

ᑐᓴᐅᒪᖃᑦᑕᐅᑎᓂᖅ 

ᑐᓴᐅᒪᖃᑎᒌᖕᓂᖅ ᐃᖅᑲᓇᐃᔭᖅᑎᓂᑦ ᐋᓐᓂᐊᕕᓕᐊᖅᓯᒪᔪᓂᒡᓗ ᐱᕐᔪᐊᖑᕗᖅ ᓴᖅᑭᑦᑎᓂᖕᓂᑦ ᒪᒥᓴᖕᓂᖕᒥᑦ. 

ᐃᒃᐱᒋᔭᖃᑦᑎᐊᕐᓂᖅ ᐱᐅᔪᒥᒡᓗ ᑐᓴᐅᒪᑎᑦᑎᓂᖅ ᑲᔪᓯᑎᑦᑎᔪᓐᓇᖅᐳᖅ ᐅᒃᐱᕆᔭᐅᔪᓐᓇᕐᓂᕐᒥᒃ ᑎᓕᐅᕆᓗᓂᓗ 

ᐱᓕᕆᕝᕕᒋᔭᐅᕙᒃᑐᓂᒃ ᐃᓚᐅᖁᓪᓗᒋᑦ ᓇᖕᒥᓂᖅ−ᐃᓱᒪᒃᓴᖅᓯᐅᕈᑎᖃᕐᓂᕐᒧᑦ ᐊᐅᓚᑦᑎᓂᕐᒧᓪᓗ. 

 

ᖃᐅᔨᓴᖅᑎᒻᒪᕆᒃ ᖃᐅᔨᔭᖏᑦ − ᑐᓴᐅᒪᔪᓕᕆᓂᖅ 

ᓄᓇᕗᒻᒥ ᑎᒍᔭᐅᓯᒪᕝᕖᑦ, ᐊᒥᓱᑎᑐᑦ ᑲᓇᑕᓕᒫᒥ, ᐊᑐᓕᖅᓯᒪᕗᑦ ᐆᒻᒪᕆᒃᑐᒥᒃ ᖁᐊᖅᓵᕐᓇᖅᑕᐃᓕᒪᓂᕐᒧᑦ ᐊᑐᖅᑕᐅᕙᒃᑐᒥᒃ. ᑖᓐᓇ 

ᐱᓕᕆᔾᔪᓯᖅ ᓯᕗᓪᓕᐅᔾᔨᕙᒃᐳᖅ ᐃᖅᑲᓇᐃᔭᖅᑎᓂᒃ−ᑲᒪᒋᔭᐅᔪᓂᒃ ᐱᓕᕆᖃᑎᒌᒍᓯᕐᓂᒃ ᐅᒃᐱᕆᔭᐅᓕᕈᓐᓇᖁᓪᓗᒋᑦ, ᖃᐅᔨᓴᕐᓗᒋᑦ 

ᐊᑦᑕᕐᓇᖅᑐᑦ, ᐊᒻᒪ ᐊᑦᑕᕐᓇᙱᑦᑐᒦᖁᓪᓗᒋᑦ ᐊᒻᒪ ᐋᖅᑭᐅᒪᑦᑎᐊᖁᓪᓗᒋᑦ. ᐊᑐᖅᑕᐅᔪᒃᑯᑦ, ᑭᓯᐊᓂ, ᐊᑐᓕᖅᑎᑕᐅᓂᖓ ᐃᓱᒫᓘᑎᓂᒃ 

ᓴᖅᑭᑎᑦᑎᕗᖅ. ᐆᒻᒪᕆᒃᑐᒥᒃ ᖁᐊᖅᓵᕐᓇᖅᑐᒦᑎᑦᑎᑦᑕᐃᓕᒪᓂᖅ ᑐᙵᕕᖃᖅᐳᖅ ᐃᓚᐅᑎᑦᑎᔪᓂᒃ ᐅᔾᔨᖅᓱᑦᑎᐊᖅᑐᓂᒡᓗ ᐃᖅᑲᓇᐃᔭᖅᑎᓂᒃ 

ᐱᓕᕆᖃᑎᖃᑦᑎᐊᖅᐸᒃᑐᓂᒃ ᐱᓕᕆᕝᕕᒋᔭᐅᕙᒃᑐᓂᒃ, ᑲᔪᓯᑎᑦᑎᕙᒃᖢᑎᒃ ᐱᐅᔪᓂᒃ ᐃᓅᖃᑎᖃᖅᐸᖕᓂᕐᒥᒃ, ᑲᔪᓯᑎᑦᑎᓪᓗᑎᒡᓗ ᓴᙱᔪᒥᒃ 

ᐅᔾᔨᕈᓱᖕᓂᕐᒥᒃ ᑎᒍᔭᐅᓯᒪᕝᕕᐅᑉ ᖃᓄᐃᓕᕙᓪᓕᐊᓂᕆᕙᒃᑕᖏᓐᓂᒃ. ᓱᓕ, ᖃᐅᔨᓴᖅᑕᐅᔪᑦ (ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃᑯᑦ ᐊᒻᒪ ᑲᖏᕐᖠᓂᕐᒥ 

ᐃᑲᔪᖅᑕᐅᕝᕕᒃ) ᓴᖅᑭᑎᑦᑎᒐᔪᒃᐳᑦ ᐃᖅᑲᓇᐃᔭᖅᑎᓂᒃ ᐊᐅᓚᑦᑎᕝᕕᖕᒦᑦᑐᓂᒃ ᐅᕝᕙᓘᓐᓃᑦ ᓇᑎᕐᒥ ᐱᓱᒃᑐᓂᒃ ᑲᒪᑦᑎᐊᙱᖦᖢᑎᒃ, 

ᐃᑲᔪᖅᑕᐅᔭᕆᐊᓕᖕᓂᒃ ᐃᓚᐅᑎᑦᑎᑦᑎᐊᙱᖦᖢᑎᒃ. ᑕᒪᓐᓇ ᐃᓱᓕᑦᑕᕐᕕᓕᒃ ᐱᓕᕆᖃᑎᒌᖕᓂᖅ ᓇᓗᓇᐃᖅᓯᕗᖅ ᐱᑕᖃᙱᓐᓂᖓᓂᒃ 

ᑐᑭᓯᐅᒪᓂᕐᒥᒃ ᐊᑐᖅᑕᐅᔫᑉ ᐱᔾᔪᑎᖓᓂᒃ ᓱᕋᐃᓪᓗᓂᓗ ᓴᖅᑭᑎᑦᑎᔪᓐᓇᕐᓂᖓᓂᒃ ᐊᑦᑕᕐᓇᙱᓐᓂᖅᓴᒥᒃ, ᐋᖅᑭᑦᑎᐊᖅᓯᒪᓂᖅᓴᒥᒃ ᐊᕙᑎᒥᒃ. 

ᑕᒪᓐᓇ ᐱᑕᖃᙱᓐᓂᐅᔪᖅ ᑲᒪᒋᓇᓱᒡᓗᒍ ᐱᔭᕆᐊᖃᒻᒪᕆᒃᐳᖅ ᐅᔾᔨᕆᔭᐅᑦᑎᐊᖁᓪᓗᒍ ᐱᕚᓪᓕᕈᑎᒃᓴᑦ ᐆᒻᒪᕆᒃᑐᒧᑦ 

ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ. ᐃᖅᑲᓇᐃᔭᖅᑏᑦ ᐱᓕᒻᒪᑦᓴᖅᑕᐅᒐᓛᑉᐸᑦᑐᑦ ᐱᓕᕆᐊᓄᑦ ᐊᐅᓚᑦᓯᓂᕐᒥᑦ ᐊᐅᓚᑦᓯᓂᕐᒧᓪᓗ ᐊᐅᓚᑦᓯᓂᕐᒥᑦ. 

ᕿᒥᕐᕈᓪᓗᒋᑦ ᐃᓕᓐᓂᐊᕈᑎᒃᓴᑦ ᓄᑖᓄᑦ ᐸᓖᓯᙳᓵᖅᑐᓄᑦ ᑕᑯᑎᑦᑎᕗᑦ ᐅᓄᕐᓂᖅᓴᐃᑦ ᐱᓕᒻᒪᒃᓴᕐᓂᐅᔪᑦ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ 

ᐱᓕᕆᓂᐅᕙᒃᑐᑦ. ᐃᑲᕐᕋᐃᑦ ᑐᕌᖓᑎᑕᐅᔪᑦ ᐃᓕᑦᑎᕙᓪᓕᐊᓂᕐᒧᑦ ᐱᓕᕆᐊᒃᓴᖏᓐᓂᒃ ᐃᓄᓕᕆᔨᐅᑉ ᐅᓪᓘᑉ ᓇᑉᐸᖓᓂ ᐱᓇᓱᐊᕈᓯᕐᓄᑦ 

7−ᓄᑦ ᐱᓕᕆᐊᒃᓴᓄᑦ. ᐊᑐᓕᖁᔭᐅᕗᖅ ᐃᖅᑲᓇᐃᔭᖅᑎᑦ ᐱᓕᒻᒪᒃᓴᖅᑕᐅᓂᖏᑦ ᕿᒥᕐᕈᔭᐅᖁᔭᐅᓪᓗᑎᒃ ᑐᓴᐅᒪᖃᑎᒌᒍᓐᓇᑦᑎᐊᖁᓪᓗᒋᑦ 

ᐃᖅᑲᓇᐃᔭᖅᑎᓪᓗ ᑐᑭᓯᐅᒪᓗᑎᒃ ᖃᓄᐃᓕᐅᕈᓯᖏᓐᓂᒃ ᒪᒥᓴᖅᐸᓪᓕᐊᑎᓪᓗᒋᑦ. 

ᐅᖃᖃᑎᒋᓪᓗᒋᑦ ᐃᖅᑲᓇᐃᔭᖅᑎᑦ, ᖃᐅᔨᓚᐅᖅᐳᖓ ᐊᔾᔨᒌᙱᓐᓂᖏᓐᓂᒃ ᖃᓄᖅ ᑕᐅᑐᖕᒪᖔᑕ ᐱᓕᕆᐊᒃᓴᖏᓐᓂᒃ ᐊᒻᒪ 

ᐱᓕᕆᐊᕆᕙᒃᑕᖏᓐᓂᒃ. ᑕᒪᐃᑎᒍᑦ, ᑐᓴᐅᒪᖃᑎᒌᖕᓂᖅ ᐃᖅᑲᓇᐃᔭᖅᑎᓂᒃ ᑲᒪᒋᔭᐅᔪᓂᒡᓗ ᐊᔾᔨᖃᖅᐳᖅ ᐊᓄᓪᓚᒃᓰᕕᖕᓂ 

ᐊᓯᖏᓐᓂ ᑭᒡᒐᖅᑐᐃᕕᐅᔪᓂᒃ, ᑕᐅᑐᒐᖃᓪᓗᐊᑕᖅᖢᑎᒃ ᖁᐊᖅᓵᕐᓇᖅᑐᒦᑎᑦᑎᑦᑕᐃᓕᒪᓂᕐᒥᒃ ᓇᐅᑦᑎᖅᓱᖅᓯᓂᕐᒥᒡᓗ 

ᒪᒥᓴᕐᓂᕐᒥᒃ. ᐊᒥᓱᑦ ᐃᖅᑲᓇᐃᔭᖅᑏᑦ ᓇᓕᒧᒌᒃᑎᑦᑎᓪᓗᑎᒃ ᐃᓕᖅᑯᓯᖃᕋᓗᐊᖅᑎᓪᓗᒋᑦ ᐃᑲᔪᖅᑐᐃᓪᓗᑎᒡᓗ 

ᐃᒃᐱᒍᓱᑦᑎᐊᕐᓂᕐᒥᒃ ᑲᒪᒋᔭᖃᕐᓂᕐᒥᒃ ᐃᑲᔪᖅᑕᐅᔭᕆᐊᓕᖕᓂᒃ ᒪᓕᒃᖢᑎᒃ ᑲᑐᔾᔨᖃᑎᒌᓄᑦ ᑐᕌᒐᕆᔭᐅᔪᓂᒃ ᒪᒥᓴᕐᓂᕐᒧᑦ, 

ᖃᔅᓯᑲᓪᓚᐃᑦ ᐃᖅᑲᓇᐃᔭᖅᑏᑦ ᓴᖅᑭᑎᑦᑎᓚᐅᖅᐳᑦ 'ᐃᓂᖅᑎᕆᓂᕐᒥᒃ' ᑐᑭᓯᑎᑕᐅᕚᓪᓕᕐᓂᕐᒥᒃ ᐃᑲᔪᖅᑕᐅᔭᕆᐊᓕᖕᓄᑦ. 

ᐃᓚᖏᑦ ᐃᖅᑲᓇᐃᔭᖅᑏᑦ ᐅᒃᐱᕈᓱᒃᐳᑦ ᐊᑲᐅᙱᓐᓂᖓᓂᒃ ᖃᐅᔨᒪᓕᕋᓱᒋᐊᒃᓴᖅ ᐃᑲᔪᖅᑕᐅᔭᕆᐊᓕᖕᓂᒃ 

ᐱᒋᐊᖅᑎᑦᑎᓗᑎᒡᓘᓐᓃᑦ ᐅᖃᓪᓚᖃᑎᖃᕐᓂᕐᒥᒃ ᑕᒪᓐᓇ ᐊᑲᐃᓪᓕᐅᕈᑕᐅᑐᐃᓐᓇᕆᐊᖃᕐᓂᖓᓄᑦ ᐊᔪᙱᓐᓂᕆᔭᖏᓐᓂᒃ 

ᐊᐅᓚᑦᑎᔪᓐᓇᕐᓂᕐᒥᒃ. ᐃᓱᒫᓘᑎᖃᖅᐳᖓ ᐊᑕᐅᓯᑐᐊᖑᓪᓗᓂ ᑕᐅᑐᒐᖃᓪᓗᐊᑕᕐᓂᖅ ᐃᓚᖏᓐᓄᑦ ᐃᖅᑲᓇᐃᔭᖅᑎᓄᑦ 

ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᐊᐅᓚᑦᑎᓂᕐᒧᓪᓗ ᐊᑲᐃᓪᓕᐅᕈᑕᐅᕐᔪᐊᖅᐸᖕᓂᖓᓂᒃ ᑕᒪᐃᓐᓄᑦ 

ᑐᓴᐅᒪᖃᑎᒌᑦᑎᐊᕐᓂᕐᒧᑦ ᐱᓕᕆᕝᕕᒋᔭᐅᕙᒃᑐᓄᑦ ᐃᓂᒋᔭᐅᕙᒃᑐᒧᓪᓗ ᐃᑲᔪᖅᑐᐃᓂᕐᒧᑦ ᒪᒥᓴᕐᓂᕐᒧᑦ. 

 

ᖃᓄᖅ ᑎᒍᔭᐅᓯᒪᕝᕖᑦ ᐊᐅᓚᑦᑎᕙᖕᒪᖔᑕ ᐊᒃᓱᕉᓴᖕᓇᖅᑐᓂᑦ ᐊᓄᓪᓚᒃᓯᖅᑕᐅᓂᖕᓂᑦ, ᒪᒥᓴᖕᓂᖕᓂᑦ 

ᐊᑲᐅᓯᕚᓪᓕᖅᑎᑦᑎᓂᖕᓂᓪᓗ ᖃᐅᑕᒫᑦ ᐊᒃᑐᐃᓲᑦ ᐊᑑᑎᖃᖕᓂᖏᓐᓂᑦ ᑎᒍᔭᐅᒪᔪᓕᕆᓃᑦ. ᓱᐊᒃᓯᓂᖅ ᑐᙵᕕᖃᖅᐳᖅ 

ᐃᓱᒪᖅᓱᕈᓐᓇᐃᓪᓕᓂᕐᒥᒃ ᐊᒻᒪ ᓇᖕᒥᓂᖅ ᐊᐅᓚᑦᑎᔪᓐᓇᐃᓪᓕᓂᕐᒥᒃ. ᑎᒍᔭᐅᓯᒪᕝᕕᖕᒥ ᐊᐅᓚᑦᑎᓂᖅ ᑐᙵᕕᖃᖅᑎᓪᓗᒍ 

ᐃᓂᖅᑎᕆᓂᕐᒧᑦ ᐃᓱᒪᒋᔭᐅᔪᒥᒃ, ᑕᒪᒃᑯᐊ ᐅᒃᐱᕆᔭᐅᔪᑦ ᐃᓗᐊᓃᑎᑕᐅᕙᒃᐳᑦ ᐃᓚᓕᐅᔾᔨᓯᒪᓪᓗᑎᒡᓗ ᓇᐅᒃᑯᓕᒫᖅ 

ᐊᑐᖅᑕᐅᕙᒃᑐᒥᒃ ᐊᐅᓚᑦᑎᔾᔪᑕᐅᕙᒃᑐᒥᒃ ᖃᐅᑕᒫᑦ ᓇᒧᙵᖅᑕᐅᕙᓪᓕᐊᕙᒃᑐᓂᒃ. ᑕᐃᒪᐃᑦᑐᖃᖅᑎᓪᓗᒍ, 

ᑎᒍᔭᐅᓯᒪᕝᕕᖕᒥ ᐱᓕᕆᔾᔪᓰᑦ ᐊᐅᓚᑦᑎᓲᖑᕗᑦ ᐃᑲᔪᖅᑕᐅᔭᕆᐊᓕᖕᓂᒃ ᐃᓄᖕᒨᖓᔪᓂᒃ, ᐊᑐᖅᑕᐅᒐᔪᒃᑐᓂᒃ, ᐊᒻᒪ 

ᐊᐅᓚᑕᐅᑦᑎᐊᖅᑐᓂᒃ ᐊᐅᓚᑦᑎᔾᔪᑎᓂᒃ. ᑕᒪᓐᓇ ᒪᒥᓴᕐᓂᐅᙱᓚᖅ. 

 

ᒪᒥᓴᐃᓂᖅ ᒪᒥᓴᕐᓂᕐᓗ ᐱᔨᑦᓯᕐᓂᑐᐃᓐᓇᐅᖏᒻᒪᑦ ᓲᕐᓗ ᓄᓇᒧᑦ ᐊᐅᓪᓚᕈᔾᔨᓂᕐᒥᒃ ᐃᓕᖅᑯᓯᕐᒨᖓᔪᓂᓪᓘᓐᓃᑦ. 

ᐋᖅᑭᒃᓱᐃᓂᐅᕗᖅ ᐊᓄᓪᓚᒃᓰᕕᖕᒥ ᐊᑐᖅᑕᐅᓂᐅᔪᒥ ᑕᑯᒃᓴᐅᑎᑦᑎᔪᒥ ᒪᒥᓴᕐᓂᕐᒧᑦ ᑐᕌᒐᕆᔭᐅᔪᓂ ᐊᒻᒪ 

ᐃᓚᓕᐅᔾᔨᓂᐅᔪᒥ ᖃᓄᖅ ᐊᓄᓪᓚᒃᓰᕕᖕᒥ ᐃᓅᓯᖃᕐᓂᐅᔪᒥ. ᑲᒪᒋᔭᐅᔪᑦ "ᐊᐅᓪᓚᖅᑎᑕᐅᔪᓐᓇᙱᓚᑦ ᐱᓕᕆᐊᒃᓴᒧᑦ" 

ᓂᕆᐅᒋᔭᐅᓗᑎᒡᓗ ᓴᖅᑭᓐᓂᐊᕐᓂᖏᓐᓂᒃ "ᒪᒥᓴᖅᓯᒪᓗᑎᒃ." ᐃᓕᑦᑎᔭᕆᐊᖃᖅᐳᑦ ᐃᓚᐅᔪᓐᓇᕐᓂᕐᒥᒃ ᐱᐅᔪᒃᑯᑦ 

ᓄᓇᓕᖕᓂ. ᖃᓄᖅ ᑲᒪᒋᔭᐅᕙᖕᒪᖔᑕ ᐊᓄᓪᓚᒃᓰᕕᖕᒥ ᐃᓕᑦᑎᔾᔪᑕᐅᕙᒃᐳᖅ ᖃᓄᖅ ᐃᓚᐅᔪᓐᓇᕐᓂᕐᒥᒃ. ᒪᒥᓴᕐᓂᖅ, 

ᑕᐃᒪᐃᒻᒪᑦ, ᑐᙵᕕᖃᓪᓚᕆᒃᐳᖅ ᖃᓄᖅ ᑐᓴᐅᒪᖃᑎᒌᖕᓂᖅ ᐱᓕᕆᖃᑎᒌᒃᐸᖕᓂᖏᓪᓗ ᑲᒪᒋᔭᐅᔪᑦ ᐃᖅᑲᓇᐃᔭᖅᑎᓪᓗ 

ᐋᖅᑭᒃᓱᖅᑕᐅᑦᑎᐊᖅᐸᖕᒪᖔᑕ ᐊᐅᓚᑕᐅᕙᖕᒪᖔᑕᓗ. ᐃᖅᑲᓇᐃᔭᖅᑏᑦ ᐱᓕᒻᒪᒃᓴᖅᓯᒪᑦᑎᐊᕐᓗᑎᒃ 

ᐊᔪᕆᖅᓲᔾᔨᓯᒪᒐᓗᐊᕐᒪᖔᑕᓗ ᑐᓴᐅᒪᖃᑎᒌᑦᑎᐊᕈᓐᓇᕐᓗᑎᒃ ᐃᑲᔪᖅᑐᐃᓗᑎᒡᓗ ᒪᒥᓴᕐᕕᖕᒥ ᐱᒻᒪᕆᐅᕗᖅ. ᒫᓐᓇᓕ, 

ᑲᒪᓇᖅᑰᔨᓇᔭᖅᐳᖅ ᖃᐅᔨᓴᖅᑎᒻᒪᕆᖕᒧᑦ ᐅᖃᐅᓯᖃᕐᓗᓂ ᑐᓴᐅᒪᖃᑎᒌᖕᓂᕐᒥᒃ, ᑭᓯᐊᓂ ᑕᐃᒪᐃᑉᐳᖓ ᓲᖃᐃᒻᒪ 

ᐊᑐᖅᑕᐅᕙᒃᑐᖅ ᓄᓇᕗᒻᒥ ᐱᓕᕆᐊᖃᓪᓚᕆᒍᒪᓯᒪᖕᒪᑦ ᐃᓂᒋᔭᒥᓄᑦ 'ᒪᒥᓴᕐᕕᐅᓗᑎᒃ' ᐃᓂᒋᔭᐅᓗᑎᒃ (ᑕᐃᒪᓐᓇ 

ᐊᑎᖃᖅᑎᑕᐅᕗᑦ) ᑖᓐᓇᓗ ᐱᖁᔭᖅ ᐱᔾᔪᑎᖃᓪᓚᕆᒃᐳᖅ ᒪᒥᓴᕐᓂᕐᒥᒃ. ᑕᐃᒪᐃᓐᓂᖓᓄᑦ, ᐅᒃᐱᕈᓱᒃᐳᖓ ᑕᒪᒃᑯᐊ 

ᐱᒻᒪᕆᐅᓂᖏᓐᓂᒃ ᐃᓱᒪᒋᔭᐅᔭᕆᐊᖃᕐᓂᖏᓐᓂᒃ ᑎᒍᔭᐅᓯᒪᕝᕕᖕᓄᑦ. 

 

ᑕᐅᑐᒐᖃᓪᓗᐊᑕᖅᖢᓂ ᖁᐊᖅᓵᕐᓇᖅᑐᒦᑎᑦᑎᑦᑕᐃᓕᒪᓂᕐᒥᒃ ᐱᓕᕆᕝᕕᒋᔭᐅᕙᒃᑐᑦ ᐱᓕᕆᖃᑎᒋᕙᒃᑕᖏᓐᓂᒃ, ᐱᒻᒪᕆᐅᔪᑦ 

ᐱᕕᒃᓴᐃᑦ ᐳᐃᒍᖅᑕᐅᕙᒃᐳᑦ. ᖃᐅᑕᒫᑦ ᐃᓅᖃᑎᖃᖅᐸᖕᓂᖅ ᐱᐅᙱᑦᑐᒥᒃ ᐃᓱᒪᒋᔭᐅᓕᖅᐸᒃᐳᖅ ᑲᔪᓯᑎᑦᑎᕙᒃᖢᓂ 

ᐃᓚᒋᔭᐅᙱᓐᓂᕐᒥᒃ ᒥᑭᒡᓕᒋᐊᖅᑎᑦᑎᓪᓗᓂᓗ ᐱᒻᒪᕆᐅᓂᖓᓂᒃ. ᖃᔅᓯᑲᓪᓚᑦ ᑲᒪᒋᔭᐅᔪᑦ ᐅᖃᐅᓯᖃᖃᑦᑕᖅᓯᒪᕗᑦ 

ᐅᖃᐱᓘᑎᖃᖃᑦᑕᖅᓯᒪᓪᓗᑎᒡᓘᓐᓃᑦ CIO−ᒧᑦ ᐱᔾᔪᑎᖃᖅᖢᑎᒃ ᑐᓴᐅᒪᑎᑦᑎᓂᕐᒥᒃ ᐃᖅᑲᓇᐃᔭᖅᑎᓂᒃ. ᑲᒪᒋᔭᐅᔪᑦ 

ᐅᖃᐅᓯᖏᑦ ᐊᑕᐅᓯᑐᐊᑯᓗᖕᒥᒃ ᑐᑭᓯᒋᐊᒐᒃᓴᖃᕋᓗᐊᖅᑎᓪᓗᒋᑦ ᐊᒻᒪ ᓇᓗᓇᐃᖅᓯᓪᓚᑦᑖᕈᓐᓇᙱᖦᖢᑎᒃ 

ᑐᓴᐅᒪᔪᓕᕆᔾᔪᑎᑦ ᐃᓕᖅᑯᓯᖏᓐᓂᒃ, ᑐᑭᓯᕚᓪᓕᖅᑎᑦᑎᓲᖑᕗᑦ ᖃᓄᖅ ᐱᓕᕆᖃᑎᒌᒍᓯᑦ ᐃᖅᑲᓇᐃᔭᖅᑎᓂᒃ 

ᐃᓱᒪᒋᔭᐅᓲᖑᖕᒪᖔᑕ. ᖃᔅᓯᑲᓪᓚᑦ ᑲᒪᒋᔭᐅᔪᑦ ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃᑯᑦ ᐅᖃᐅᓯᖃᖅᓯᒪᕗᑦ ᑕᐃᒪᐃᑦᑐᓂᒃ 

ᐃᒃᐱᒋᔭᖃᕐᓂᕐᒥᒃ ᐅᖃᐅᓯᖃᖅᖢᑎᒡᓗ ᐃᓄᑦᑎᐊᕙᐅᙱᓐᓂᕐᒥᒃ ᐃᓕᖅᑯᓯᕆᔭᐅᔪᒥᒃ ᐃᒃᐱᒋᔭᖃᕐᓂᕐᒥᒡᓗ "ᓱᒋᐊᖅᑕᐅᓂᕐᒥᒃ". 

ᐃᖅᑲᓇᐃᔭᖅᑏᑦ ᖃᐅᑕᒫᑦ ᐃᓅᖃᑎᖃᖅᐸᖕᓂᖏᑦ ᐱᓕᕆᕝᕕᒋᔭᐅᕙᒃᑐᓂᒃ ᐱᒻᒪᕆᐊᓘᓂᖅᓴᐅᕗᑦ ᑕᒪᒃᑯᐊ ᐃᓂᒋᔭᐅᔪᑦ 

ᐱᑎᑦᑎᕙᙱᑉᐸᑕ ᒪᒥᓴᕐᓂᕐᒧᑦ ᒪᒥᓴᕐᓂᕐᒧᓪᓗ ᐱᓕᕆᐊᖑᕙᒃᑐᓄᑦ. ᐱᓕᕆᖃᑎᖃᖅᐸᖕᓂᖏᑦ ᐃᖅᑲᓇᐃᔭᖅᑏᑦ 

ᐱᓕᕆᕝᕕᒋᔭᐅᕙᒃᑐᓂᒃ ᐅᖃᐅᓯᖃᑦᑎᐊᖅᐳᑦ ᖃᓄᖅ ᐃᖅᑲᓇᐃᔭᖅᑏᑦ ᑕᑯᕙᖕᓂᖏᓐᓂᒃ ᐱᓕᕆᕝᕕᒋᔭᐅᕙᒃᑐᓂᒃ; ᑕᒪᒃᑯᐊ 

ᐱᓕᕆᖃᑎᒌᒍᓯᑦ ᓴᙱᒃᑎᒋᐊᖅᑎᑦᑎᔪᓐᓇᖅᐳᑦ ᐊᕕᒃᓯᒪᓂᖏᓐᓂᒃ 'ᐃᒻᒥᓂᒃ' ᐊᒻᒪ 'ᐅᕙᑦᑎᓐᓂᒃ' ᐅᕝᕙᓘᓐᓃᑦ 

ᓇᓗᓇᖅᓯᑎᑦᑎᔪᓐᓇᖅᖢᑎᒃ ᑭᒡᓕᒋᔭᐅᔪᓂᒃ ᓴᖅᑭᑎᑦᑎᓗᑎᒃ ᒪᒥᓴᕐᓂᕐᒧᑦ ᐊᕙᑎᒥᒃ; ᖁᕕᐊᓱᒍᑎᖃᕈᓐᓇᖅᐳᑦ 

ᐱᐅᒃᓴᕐᓂᖅᓴᐅᓗᑎᒡᓗ ᓴᙱᓂᖃᕐᓂᕐᒥᒃ, ᐅᕝᕙᓘᓐᓃᑦ ᒥᑭᓪᓕᑎᕆᓂᕐᒥᒃ ᐊᒻᒪ ᑲᑎᙵᖃᑎᖃᕐᓂᕐᒥᒃ. 

 

ᓇᐃᒡᓕᒋᐊᖅᓯᒪᔪᑦ ᐅᖃᐅᓯᒃᓴᑦ ᑐᓴᐅᒪᔪᓕᕆᓂᐅᑉ ᒥᒃᓵᓄᑦ 

ᐊᒃᓱᕉᑎᖃᖅᓯᒪᒐᓗᐊᖅᑎᓪᓗᒋᑦ ᓄᓇᕗᒻᒥ ᑎᒍᔭᐅᓯᒪᕝᕕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐃᓚᓕᐅᔾᔨᓇᓱᒃᖢᑎᒃ ᒪᒥᓴᕐᓂᕐᒧᑦ 

ᐱᓕᕆᔾᔪᓯᕐᓂᒃ, ᐃᓗᐃᑦᑑᓕᖓᔪᒥᒃ ᒪᒥᓴᕐᓂᕐᒧᑦ ᐊᒻᒪ ᒪᒥᓴᕐᓂᕐᒧᑦ ᐱᑕᖃᙱᓗᐊᕐᒪᑦ. ᖃᐅᔨᔭᐅᓯᒪᔪᑦ ᑕᑯᑦᓴᐅᑎᑦᓯᔪᑦ 

ᐱᓕᕆᕕᒻᒥ ᑕᐅᑐᒐᖃᓗᐊᕐᓂᖏᓐᓂᒃ ᐊᑦᑕᓇᐃᖅᓯᒪᓂᕐᒧᑦ ᖄᖏᐅᑎᓯᒪᑦᓱᑎᒃ ᒪᒥᓴᕐᓂᕐᒧᑦ ᐃᓗᓕᖏᓐᓂᒃ ᐱᖁᔭᐅᑉ. ᑕᒪᓐᓇ 

ᐱᑕᖃᙱᓐᓂᐅᔪᖅ ᓇᓗᓇᐃᖅᓯᕗᖅ ᓇᓕᒧᒌᙱᓐᓂᖏᓐᓂᒃ ᐅᖃᐅᓯᐅᓯᒪᔪᑦ ᑐᕌᒐᕆᔭᐅᔪᑦ ᒪᒥᓴᕐᓂᕐᒧᑦ ᐊᒻᒪ 

ᐱᓕᕆᔾᔪᓯᓪᓚᑦᑖᑦ ᑎᒍᔭᐅᓯᒪᕝᕕᖕᓂ. ᐊᑕᖐᑦᑎᐊᖅᑐᒥᒃ ᒪᒥᓴᖅᑎᑦᑎᓂᐊᕐᓗᓂ, ᐊᖏᓂᖅᓴᒥᒃ ᐊᓯᔾᔨᖅᓯᓂᖅ 

ᑎᒍᔭᐅᓯᒪᕝᕕᖕᒥ ᐃᓕᖅᑯᓯᕆᔭᐅᔪᒥᒃ ᑐᑭᒧᐊᒃᑎᑕᐅᔪᒥᒃ ᐊᖅᑯᑎᖃᕐᓗᑎᒃ ᒪᒥᓴᕐᓂᕐᒧᑦ ᐱᔭᕆᐊᖃᖅᐳᑦ. ᑕᒪᓐᓇ 

ᐃᓚᖃᕋᔭᖅᑐᒃᓴᐅᕗᖅ ᐋᖅᑭᒃᓱᐃᕙᓪᓕᐊᓂᕐᒥᒃ ᐱᓕᕆᕝᕕᒋᔭᐅᔪᒥ ᑐᑭᖓᓂᒃ ᒪᒥᓴᕐᓂᕐᒧᑦ ᒪᒥᓴᕐᓂᕐᒧᓪᓗ ᐅᖃᖃᑎᖃᕐᓂᒃᑯᑦ 

ᐃᓐᓇᕐᓂᒃ ᒪᓕᒡᓗᓂᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᑎᑦᑎᔪᒪᓂᕐᒧᑦ ᑐᑭᓯᓇᑦᑎᐊᖅᑐᒥᒃ ᐱᓕᕆᔾᔪᑕᐅᓂᐊᖅᑐᒥᒃ 

ᐃᖅᑲᓇᐃᔭᖅᑎᓄᑦ ᐊᐅᓚᑦᑎᔨᓄᓪᓗ. 

 

ᒫᓐᓇ ᐃᖅᑲᓇᐃᔭᖅᑎᑦ ᐱᓕᒻᒪᒃᓴᖅᑕᐅᓂᖏᑦ ᖁᕝᕙᕆᐊᖅᑎᑦᑎᒐᓗᐊᖅᑎᓪᓗᒋᑦ ᐃᖅᑲᓇᐃᔭᖅᑎᑦ ᐃᓚᐅᖃᑦᑕᕐᓂᖏᓐᓂᒃ 

ᐃᒻᒥᓂᒃ−ᐃᓱᒪᒃᓴᖅᓯᐅᕈᑎᖃᕐᓂᕐᒥᒃ ᐊᒻᒪ ᑲᒪᒋᔭᐅᔪᒧᑦ−ᑐᙵᕕᓕᖕᓂᒃ ᑐᓴᐅᒪᖃᑎᒌᖕᓂᕐᒥᒃ, ᑐᓴᐅᒪᔪᓕᕆᔾᔪᑎᑦ 

ᐊᒃᑐᐊᓂᓖᑦ ᐅᓐᓂᕐᓘᑕᐅᔪᑦ ᐱᔭᐅᔪᑦ CIO−ᒧᑦ ᑕᑯᒃᓴᐅᑎᑦᑎᕗᑦ ᐱᑕᖃᙱᓐᓂᖓᓂᒃ ᐃᓱᒪᒋᔭᐅᔪᓂᒃ ᐊᒻᒪ 

ᐱᓕᕆᔾᔪᓯᕐᓂᒃ. ᑖᓐᓇ ᐊᔾᔨᒌᙱᓐᓂᖓ ᓇᓗᓇᐃᖅᓯᕗᖅ ᐱᓕᒻᒪᒃᓴᖅᑕᐅᖏᓐᓇᕆᐊᖃᕐᓂᖏᓐᓂᒃ ᐊᒻᒪ 

ᐃᑲᔪᖅᓱᖅᑕᐅᖏᓐᓇᕆᐊᖃᕐᓂᖏᓐᓂᒃ. ᓯᕗᓪᓕᖅᐸᐅᑦᑎᐅᑎᓗᒋᑦ ᐃᓗᓕᓪᓗᐊᑕᖏᑦ ᒪᒥᓴᕐᓂᕐᒧᑦ ᓅᓪᓗᒍᓗ 

ᑎᒍᔭᐅᓯᒪᕝᕕᖕᒥ ᑕᐅᑐᒐᖃᓪᓗᐊᑕᕐᓂᖅ ᐊᑕᖐᓂᖅᓴᒧᑦ ᐃᑲᔪᖅᑕᐅᔭᕆᐊᓕᖕᒧᓪᓗ−ᑐᙵᕕᓕᖕᒥᒃ, ᓄᓇᕗᑦ 

ᑎᒍᔭᐅᓯᒪᕝᕖᑦ ᓴᖅᑭᑦᑎᔪᓐᓇᖅᐳᑦ ᐊᕙᑎᒥᒃ ᐃᑲᔪᖅᑐᐃᑦᑎᐊᖅᑐᒥᒃ ᒪᒥᓴᕐᓂᕐᒥᒃ ᐊᒻᒪ ᒪᒥᓴᕐᓂᕐᒥᒃ ᒪᓕᒐᑎᒍᑦ 

ᑕᐃᒪᐃᑦᑕᕆᐊᖃᖅᑎᑕᐅᓪᓗᑎᒃ. ᒪᒥᓴᕐᓂᕐᒧᑦ ᑲᑎᙵᓂᖃᙱᓪᓗᓂ; ᐱᓕᕆᐊᒃᓴᓂᒃ ᐊᐅᓚᑦᑎᓂᖅ; ᐊᒻᒪ 

ᑕᐃᒪᐃᒐᔪᖕᓂᖓᓂ, ᑐᑭᖃᑦᑎᐊᖅᑐᒥ ᐱᓕᕆᐊᒃᓴᓂ, 'ᒪᒥᓴᕐᓂᖅ' ᐱᑕᖃᙱᓚᖅ. ᐃᖅᑲᓇᐃᔭᖅᑏᑦ 

ᓯᕗᓪᓕᖅᐸᐅᑦᑎᐅᑎᓯᒪᒃᐸᑕ ᐊᑐᖅᑎᑦᑎᓂᕐᒥᒃ ᐱᓕᕆᕝᕕᒋᔭᐅᔪᒥ ᐊᑐᖅᑕᐅᕙᒃᑐᓂᒃ ᒪᓕᒃᑕᐅᔭᕆᐊᖃᖅᐸᒃᑐᓂᒡᓗ, 

ᒪᒥᓴᕐᓂᖅ ᐃᓂᖃᕈᓐᓃᕋᔭᖅᐳᖅ, ᕿᒪᒃᑕᐅᑐᐃᓐᓇᖅᐸᒃᖢᑕᓗ ᐱᕕᒃᓴᒥᒃ ᐊᓯᐅᔨᓂᕐᒥᒃ. ᑐᑭᑖᕈᑎᒋᔭᖓ ᑕᕝᕙᙵᑦ 

ᖃᓄᐃᓐᓂᐅᔪᒥ ᐊᔪᕐᓇᙱᑦᑐᑯᓘᕗᖅ: ᐊᖏᒡᓕᒋᐊᖅᓯᒪᙱᒃᑯᓂ ᑐᕌᑲᐅᑎᒋᔪᒥᒃ ᐱᓇᔪᖕᓂᕆᔭᐅᔪᒥᒃ ᑭᐅᓯᓂᐊᕐᓗᓂ 

ᐊᓂᒍᖅᑎᓐᓇᓱᒋᐊᓕᖕᓂᒃ ᐅᖃᐅᓯᐅᓯᒪᔪᓂᒃ, ᒪᒥᓴᕐᓂᖅ ᑲᔪᓰᓐᓇᕈᓐᓇᖅᐳᖅ ᐱᔪᒥᓇᕐᓂᕆᔭᐅᓪᓗᓂ ᐃᓱᒪᒋᔭᐅᓪᓗᓂ 

ᑐᙵᕕᖃᙱᖦᖢᓂᓗ ᐊᐅᓚᑦᑎᓂᕐᒧᑦ ᐊᑐᖅᑕᐅᕙᒃᑐᓄᑦ 

ᐃᓱᒪᓕᕆᔨᒃᑯᑦ ᐃᑲᔪᖅᑐᐃᔪᑦ 

ᐃᓱᒪᒥᒍᑦ ᐊᔪᕈᑎᓕᖕᓄᑦ ᐃᑲᔪᖅᓱᐃᓂᖅ ᐱᒻᒪᕆᐅᕗᖅ ᑎᒍᔭᐅᓯᒪᕝᕕᖕᒦᑦᑐᓄᑦ, ᐃᑲᔫᑕᐅᔪᓐᓇᕐᓂᖓᓄᑦ ᐊᐅᓚᑦᑎᔪᓐᓇᕐᓂᕐᒥᒃ 

ᐃᓱᒪᒥᒍᑦ ᐊᔪᕈᑎᓕᖕᓄᑦ ᐊᒃᓱᕈᕐᓇᖅᑐᓂᒃ ᐱᕚᓪᓕᖅᑎᑕᐅᑐᐃᓐᓇᕆᐊᓕᖕᓂᒃ ᐊᒃᓱᕈᕐᓇᖅᑐᓄᑦ ᑎᒍᔭᐅᓯᒪᑎᓪᓗᒋᑦ. ᒪᒥᓴᕐᓂᖅ 

ᐊᒻᒪ ᐃᖃᐃᓕᓴᕐᓂᕐᒧᑦ ᐱᓕᕆᐊᑦ ᐊᑑᑎᖃᒻᒪᕆᒍᓐᓇᖅᑐᑦ ᐃᑲᔪᕐᓂᕐᒥᑦ ᐃᓄᓐᓂᑦ ᐊᐅᓚᑦᓯᓂᕐᒥᑦ ᖃᓄᐃᓐᓂᕆᔭᖏᓐᓂᑦ 

ᐱᕙᓪᓕᐊᑎᑦᓯᓂᕐᒥᓪᓗ ᕿᓄᐃᓵᕐᓂᕐᒧᑦ ᖃᓄᐃᓕᐅᕈᑕᐅᔪᒪᔪᓂᑦ. 

 

ᖃᐅᔨᓴᖅᑎᒻᒪᕆᖕᒧᑦ ᖃᐅᔨᓴᖅᓯᓂᖅ − ᐃᓱᒪᒃᑯᑦ 

ᖃᓄᐃᙱᑦᑐᓐᓇᕐᓂᕐᒧᑦ ᐃᑲᔪᖅᑐᐃᓂᖅ ᓄᓇᕗᒻᒥ ᑎᒍᔭᐅᓯᒪᕝᕕᖕᓂ 

ᐅᔾᔨᕈᓱᒃᐳᖓ ᑕᒪᕐᒥᑲᓴᒃ ᓄᓇᕗᒻᒥ ᐃᓂᒋᔭᐅᔪᑦ ᐃᓱᓕᑦᑕᕐᕕᖃᖅᐸᖕᓂᖏᓐᓂᒃ ᑲᒪᒋᔭᐅᓂᕐᒧᑦ, ᐃᓗᐊᖅᓴᖅᑕᐅᓂᕐᒧᑦ, 

ᐊᑐᖅᑕᐅᔪᓐᓇᖅᑐᓄᑦ ᐊᑲᐅᓂᖅᓴᒃᑰᕆᐊᖅᑎᑦᑎᓂᕐᒧᓪᓗ ᐱᓕᕆᕝᕕᒋᔭᐅᕙᒃᑐᑦ ᐱᔭᕆᐊᖃᖅᑕᖏᓐᓂᒃ. ᐱᑕᖃᑦᑎᐊᙱᓚᖅ 

ᐊᑐᕈᓐᓇᕐᓂᕐᒥᒃ ᐋᖓᔮᕐᓇᖅᑐᓂᒃ ᐊᑐᕐᓂᕐᓗᒃᓯᕙᖕᓂᕐᒧᑦ ᐃᑲᔪᖅᑐᐃᓂᕐᓂᒃ ᑕᒪᐃᓐᓂ ᑎᒍᔭᐅᓯᒪᓂᕐᒥᓂ 

ᐊᓂᓯᒪᓕᖅᑎᓪᓗᒋᓪᓗ. ᐊᑐᓕᖁᔭᐅᕗᖅ ᕿᒥᕐᕈᔭᐅᖁᔭᐅᓪᓗᓂ ᐃᓱᒪᒥᒍᑦ ᐊᔪᕈᑎᓕᖕᓄᑦ ᐃᑲᔪᖅᓱᐃᔾᔪᑎᑦ 

ᓇᓗᓇᐃᖅᓯᓇᓱᒡᓗᑎᒃ ᐃᓱᒪᒃᓴᖅᓯᐅᕈᑎᑦᑎᐊᕙᖕᓂᒃ ᐱᓕᕆᐊᖑᖔᕈᓐᓇᖅᑐᓂᒃ ᐅᓄᖅᓯᒋᐊᕈᑎᒃᓴᓂᒃ ᑕᐃᒪᐃᑦᑐᓂᒃ 

ᐃᑲᔪᖅᑐᐃᔾᔪᑎᓂᒃ. ᑕᐃᒪᐃᑦᑐᖅ ᕿᒥᕐᕈᓂᖅ ᕿᓂᕋᔭᖅᐳᖅ ᐊᑕᖐᑦᑎᐊᖅᑐᒥᒃ ᐊᑐᐃᓐᓇᖃᕐᓂᕐᒥᒃ ᑲᒪᒋᔭᐅᓂᕐᒥᒃ, 

ᒪᒥᓴᕐᓂᕐᒥᒃ, ᐊᑲᐅᓂᖅᓴᒃᑰᕆᐊᖅᑎᑦᑎᓇᓱᖕᓂᕐᒥᒡᓗ, ᐃᓚᒋᔭᐅᓗᓂ ᓈᒻᒪᒃᑐᓂᒃ ᐋᖓᔮᕐᓇᖅᑐᓂᒃ ᐊᑐᕐᓂᕐᓗᒃᓯᓂᕐᒧᑦ 

ᐃᑲᔪᖅᑐᐃᓂᕐᒥᒃ, ᑕᒪᐃᓐᓂ ᑎᒍᔭᐅᓯᒪᑎᓪᓗᒋᑦ ᐊᓂᓯᒪᓕᖅᑎᓪᓗᒋᓪᓗ. 

 

ᐃᓕᖅᑯᓯᕐᒨᖓᔪᑦ ᐃᑲᔪᖅᑐᐃᔪᑦ 

ᐊᑐᕈᓐᓇᕐᓂᖅ ᐃᓕᖅᑯᓯᕆᔭᐅᔪᓄᑦ ᓈᒻᒪᒃᑐᓂᒃ ᐃᑲᔪᖅᑐᐃᓂᕐᓂᒃ ᐱᒻᒪᕆᐊᓘᕗᖅ ᐱᓕᕆᕝᕕᒋᔭᐅᕙᒃᑐᓄᑦ 

ᑎᒍᔭᐅᓯᒪᕝᕕᖕᒦᑦᑐᓄᑦ. ᑕᒪᒃᑯᐊ ᐃᑲᔪᖅᑐᐃᓃᑦ, ᓲᕐᓗ ᐃᓐᓇᕐᓂᒃ ᑕᑯᔪᓐᓇᕐᓂᖅ, ᐃᓕᖅᑯᓯᑐᖃᒃᑯᑦ ᐊᑐᖅᑕᐅᕙᒃᑐᑦ, ᓄᓇᒦᓪᓗ 

ᐱᓕᕆᐊᖑᕙᒃᑐᑦ, ᑲᔪᓯᑎᑦᑎᕙᒃᐳᑦ ᐊᑕᓕᕈᓐᓇᕐᓂᕐᒥᒃ ᑭᓇᐅᓂᕐᒥᒃ ᐅᔾᔨᕐᓇᖅᓯᑎᑦᑎᓪᓗᓂᓗ ᒪᒥᓴᕐᓂᕐᒥᒃ. 

 

ᐃᓐᓇᐃᑦ ᐱᓪᓗᐊᑕᕐᒥᒃ ᐱᓕᕆᐊᖃᖅᐸᒃᐳᑦ ᒪᓂᒪᑎᑦᑎᕙᒃᖢᑎᒃ ᑕᓯᐅᖅᓯᓂᕐᒥᒃ, ᓯᓚᑐᓂᕐᒥᒃ, ᐃᑲᔪᖅᑐᐃᓂᕐᒥᒡᓗ 

ᐱᑕᖃᕐᓂᕐᒥᒃ. ᐃᓕᓴᐃᔾᔪᑎᖏᑦ ᐱᑎᑦᑎᕙᒃᐳᑦ ᐱᓕᕆᕝᕕᒋᔭᐅᕙᒃᑐᓂᒃ ᐊᑐᖅᑕᐅᔪᓐᓇᖅᑐᓂᒃ ᐃᓱᒪᒃᓴᖅᓯᐅᕈᓐᓇᕐᓂᕐᒧᑦ, 

ᒪᒥᓴᕐᓂᕐᒧᑦ, ᐋᖅᑭᒃᓱᐃᒃᑲᓐᓂᕐᓂᕐᒧᓪᓗ ᐃᒻᒥᓂᒃ ᐃᒃᐱᒋᔭᖃᕐᓂᕐᒥᒃ. ᐱᕕᒃᓴᖃᖅᑎᑦᑎᓂᖅ ᐱᓕᕆᕝᕕᒋᔭᐅᕙᒃᑐᓄᑦ 

ᐱᓕᕆᖃᑎᖃᕐᓂᐊᕐᓗᑎᒃ ᐃᓐᓇᕐᓂᒃ ᐃᑲᔪᕈᓐᓇᖅᐳᖅ ᐋᖅᑭᒃᓯᒪᓕᖅᑎᑦᑎᓂᕐᒥᒃ ᐅᒃᐱᕆᔭᐅᔪᓐᓇᕐᓂᕐᒥᒃ, ᐅᔾᔨᕐᓇᖅᓯᑎᑦᑎᓗᓂ 

ᖃᓄᐃᙱᑦᑎᐊᕈᓐᓇᕐᓂᕐᒥᒃ, ᓇᓗᙱᑦᑎᐊᕈᒪᓂᕐᒧᓪᓗ ᐃᓕᖅᑯᓯᑐᖃᒃᑯᑦ ᑕᐅᑐᖅᑰᖅᑕᐅᔪᑦ ᐃᓚᓕᐅᔾᔭᐅᓯᒪᒐᓗᐊᕐᒪᖔᑕ 

ᒪᒥᓴᖅᐸᓪᓕᐊᓂᕆᔭᖏᓐᓄᑦ. 

ᐃᓕᖅᑯᓯᕐᒨᖓᔪᑦ ᐃᑲᔪᖅᑐᐃᔪᑦ 
ᐱᑕᖃᙱᓐᓂᖃᐃᓐᓇᖅᐳᖅ ᐃᓐᓇᕐᓂᒃ ᒪᓂᒪᔪᖃᖅᐸᖕᓂᖓᓄᑦ ᐃᓚᖏᓐᓂ ᐃᓂᒋᔭᐅᕙᒃᑐᓂ. ᐃᓐᓇᐃᑦ ᐅᐸᒐᔪᒃᑎᓪᓗᒋᑦ ᐋᖅᑭᒋᐊᕐᕕᒃ 

ᐃᑲᔪᖅᑕᐅᕝᕕᒃᑯᑦ ᐊᒻᒪᓗ ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᒃ, ᐃᖅᑲᓇᐃᔭᖅᑏᑦ ᐅᖃᓚᐅᖅᐳᑦ ᐃᐊᑦᓚ ᐃᓚᐅᔪᖃᓚᐅᙱᓐᓂᖓᓂᒃ 

ᑲᖏᕐᖠᓂᕐᒥ ᐃᑲᔪᖅᑕᐅᕝᕕᒃ. ᑕᒪᕐᒥᑦᑎᐊᖅ ᑎᒍᔭᐅᓯᒪᕝᕖᑦ ᐅᖃᐅᓯᖃᖃᑦᑕᖅᓯᒪᕗᑦ ᐊᔪᕐᓇᖅᑐᖅᓯᐅᕈᑕᐅᕙᒃᑐᓂᒃ ᐃᓐᓇᕐᓂᒃ 

ᐃᓂᑖᖅᑎᑦᑎᓂᐊᕐᓗᓂ ᓇᓂᓯᔪᒪᓂᕐᒥᒡᓗ ᐃᓐᓇᕐᓂᒃ ᐱᓕᕆᐊᖃᕈᒪᓇᔭᖅᑐᓂᒃ ᐱᕕᒃᓴᕆᔭᕆᐊᖃᖅᑕᒥᓂᒃ. ᐊᐱᕆᔭᐅᒐᒥᒃ 

ᖃᓄᐃᓕᐅᖅᑐᖃᓚᐅᕐᒪᖔᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐊᒻᒪ ᐱᔪᒥᒍᓱᒃᑎᑦᑎᓂᕐᒧᑦ ᐃᓐᓇᕐᓂᒃ, ᑭᐅᔾᔪᑕᐅᔪᑦ ACHF-ᑯᓐᓄᑦ 

ᓈᒻᒪᓚᐅᖅᑐᑦ ᑭᐅᔾᔪᑕᐅᔪᑦ ᑲᖏᕐᖠᓂᕐᒥ ᐃᑲᔪᖅᑕᐅᕝᕕᒃᑯᓐᓄᑦ ᓈᒻᒪᙱᖦᖢᑎᒃ. ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃᑯᑦ ᑐᙵᕕᖃᖅᓯᒪᕗᑦ 

ᐃᓕᖅᑯᓯᕆᔭᐅᔪᓂᒃ ᐅᖃᐅᔾᔪᐃᔨᒥᒃ ᐅᔾᔨᕐᓇᖅᓯᑎᑦᑎᔪᒪᓪᓗᑎᒃ ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃᑯᓐᓂᒃ ᑲᔪᓯᑎᑦᑎᔪᒪᓪᓗᑎᒡᓗ ᐱᑦᑎᐊᕈᒪᓂᕐᒥᒃ 

ᐃᓐᓇᐃᑦ ᓄᓇᓕᖕᓂ. ᐊᒻᒪᓗᒃᑲᓐᓂᖅᑕᐅᖅ, ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃᑯᑦ ᒪᕐᕉᖕᓂᒃ ᐃᓐᓇᕐᓂᒃ ᓂᕆᕕᒡᔪᐊᖅᑎᑦᑎᕙᒃᐳᑦ ᐊᕐᕌᒍᑕᒫᑦ. 

ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᒃᑯᑦ ᑕᑎᖃᖅᐳᑦ ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃ ᐱᓇᔪᒃᑕᖏᓐᓂᒃ ᐊᒃᑐᐊᓂᖃᕐᓂᖏᓐᓄᑦ ᐃᓐᓇᕐᓄᑦ. 

ᑲᖏᕐᖠᓂᕐᒥ ᐃᑲᔪᖅᑕᐅᕝᕕᒃ ᐃᖅᑲᓇᐃᔭᖅᑎᒃᓴᖅᓯᐅᕐᓂᕆᓚᐅᖅᑕᖏᑦ ᐃᓚᖃᓚᐅᖅᐳᑦ ᑲᔪᓯᑎᑦᑎᓪᓗᑎᒃ ᐊᑕᐅᓯᕐᒥᒃ ᐃᓐᓇᕐᓂᒃ 

ᓂᕆᑎᑦᑎᓂᕐᒥᒃ ᑕᒪᑐᒪᓂ ᐊᕐᕌᒍᒥ. ᐊᑐᓕᖁᔭᐅᕗᖅ ᕿᒥᕐᕈᔭᐅᖁᔭᐅᓪᓗᓂ ᑲᖏᕐᖠᓂᕐᒥ ᐃᑲᔪᖅᑕᐅᕝᕕᒃ ᐃᓐᓇᐃᑦ ᐊᑐᐃᓐᓇᐅᓂᖏᓐᓂᒃ 

ᐱᓕᕆᐊᖑᓯᑲᐅᑎᒋᓗᓂᓗ ᑲᒪᒋᔭᐅᖁᓪᓗᒍ ᐃᓐᓇᐃᑦ ᐱᑕᖃᑦᑎᐊᙱᓐᓂᖏᑦ ᑲᖏᕐᖠᓂᕐᒥ ᐃᑲᔪᖅᑕᐅᕝᕕᒃᒥ. 

 

ᓴᙱᔪᒥᒃ ᐱᓕᕆᐊᖃᓪᓚᕆᒍᒪᓯᒪᒐᓗᐊᖅᑎᓪᓗᒋᑦ ᐱᑎᑦᑎᔪᒪᓪᓗᑎᒃ ᐊᖑᑎᓂᒃ ᐱᓕᕆᕝᕕᒋᔭᐅᕙᒃᑐᓂᒃ ᐊᑐᕈᓐᓇᕐᓗᑎᒃ 

ᓄᓇᒥᒃ−ᑐᙵᕕᓕᖕᓂᒃ ᐱᓕᕆᐊᒃᓴᓂᒃ, ᐱᕕᒃᓴᐃᑦ ᐊᕐᓇᓄᑦ ᑕᒪᑐᒨᓇ ᓱᓕ ᐱᑕᖃᙱᓐᓂᖅᓴᐅᕗᑦ. ᑖᒃᑯᐊ ᐱᓕᕆᐊᑦ 

ᐊᑑᑎᖃᓪᓚᕆᑦᑐᑦ ᐊᑐᓕᖅᑎᑦᓯᓂᕐᒧᑦ ᑲᓲᒪᓂᕐᒥᒃ ᐃᓕᖅᑯᓯᕐᒨᖓᔪᓂᒃ ᐱᓕᕆᔾᔪᓯᕐᓂᒃ ᐃᑲᔪᖅᑐᕐᓂᕐᒥᓪᓗ ᒪᒥᓴᕐᓂᕐᒧᑦ. 

ᐅᔾᔨᕆᔭᐅᒃᑲᓐᓂᕆᐊᓕᒃ ᖃᐅᔨᒪᓕᕈᒪᓂᕐᒧᑦ ᖃᓄᐃᑦᑑᓂᖏᓐᓂᒃ ᖃᖓᒃᑰᕋᔭᕐᓂᖏᓐᓂᒡᓗ ᒪᓂᒪᑎᑕᐅᓇᔭᖅᑐᑦ ᓄᓇᒥᒃ−ᑐᙵᕕᓕᖕᓂᒃ 

ᐱᓕᕆᐊᒃᓴᓂᒃ ᑕᐃᑲᓂ ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᒃ ᐱᔭᐅᔭᕆᐊᖃᖅᐳᖅ. 

 

ᐊᑐᕈᓐᓇᕐᓂᖅ ᖃᐅᔨᓴᖅᑎᒻᒪᕆᖕᒧᑦ 

ᖃᐅᔨᓴᖅᑎᒻᒪᕆᐅᔪᖅ ᐱᒻᒪᕆᐊᓗᖕᒥᒃ ᐱᓕᕆᐊᖃᖅᐸᒃᐳᖅ ᓇᓗᙱᑦᑎᐊᕈᒪᓂᕐᒧᑦ ᑲᒪᒋᔭᖃᖅᐸᖕᓂᕐᒥᒃ, ᓵᑕᐅᓕᕈᓐᓇᕐᓂᕐᒥᒃ, 

ᑕᑯᒃᓴᐅᑦᑎᐊᕐᓂᕐᒥᒡᓗ ᓄᓇᕗᒻᒥ ᑎᒍᔭᐅᓯᒪᕝᕕᖕᒥ ᐊᑐᖅᑕᐅᕙᒃᑐᒥ. ᐊᑐᐃᓐᓇᐅᑦᑎᐊᖁᓪᓗᒋᑦ, ᑲᒪᒋᔭᐅᔪᑦ ᐃᓱᒫᓘᑎᒥᓂᒃ 

ᐅᖃᐅᓯᖃᕈᓐᓇᖅᐳᑦ ᖃᐅᔨᓴᖅᑎᒻᒪᕆᖕᒧᑦ ᐊᔾᔨᒌᙱᑦᑐᑎᒍᑦ ᐊᖅᑯᑎᒃᑯᑦ. ᐅᓐᓂᕐᓘᑕᐅᔪᓐᓇᖅᑐᑦ ᓯᓄᔨᒃᑯᑎᒍᑦ, ᐃᑦᑕᕐᓂᓴᖃᕐᕕᖕᓂ 

ᑕᑯᔭᖅᑐᖅᓯᒪᑎᓪᓗᒋᑦ, ᑎᑎᖅᑲᓂᐊᕐᕕᒃᑯᑦ, ᐃᑲᔪᖅᑎᖃᕐᓗᑎᒡᓗ ᑐᑭᓕᐅᕆᔨᓂᒃ ᐅᖃᐅᓯᕐᒧᑦ ᑐᓗᖅᑕᕈᑎᑕᖃᕌᖓᑦ. 

ᑐᓴᐅᒪᖃᑎᒌᒃᑎᑦᑎᕙᒡᓗᓂ ᐊᒻᒪ ᓯᕗᓪᓕᐅᑎᔭᕆᐊᓕᖕᓂᒃ ᐋᖅᑭᒃᓱᐃᕙᒡᓗᓂ ᑕᑯᒃᓴᐅᑦᑎᐊᖅᑐᓂᒃ, ᖃᐅᔨᓴᖅᑎᒻᒪᕆᒃ 

ᓇᓗᓇᐃᖅᓯᖃᑦᑕᕐᓂᐊᖅᐳᖅ ᓂᐱᒋᔭᐅᔪᓕᒫᑦ ᑐᓴᖅᑕᐅᒐᓗᐊᕐᒪᖔᑕ ᐊᒻᒪ ᐱᓕᕆᔾᔪᓯᑦ ᐊᒻᒪ ᐃᓄᖕᒧᑦ ᐱᔾᔪᑕᐅᔪᑦ ᑎᒍᔭᐅᓯᒪᕝᕕᖕᒥ 

ᑲᒪᒋᔭᐅᑦᑎᐊᕋᓗᐊᕐᒪᖔᑕ. 

 

ᖃᐅᔨᓴᖅᑎᒻᒪᕆᒃ ᓇᓂᔭᖏᑦ – ᐊᑐᕈᓐᓇᕐᓂᖅ ᖃᐅᔨᓴᖅᑎᒻᒪᕆᖕᒥᒃ 

ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃ ᐊᒻᒪ ᐊᕐᓇᓄᑦ ᐃᓂᒋᔭᐅᕙᒃᑐᒥ, ᑲᒪᒋᔭᐅᔪᑦ ᐊᑐᕈᓐᓇᖅᐳᑦ ᐊᑐᖅᑕᐅᕙᒃᑐᒥᒃ ᑕᐃᔭᐅᔪᒥᒃ ᓯᓄᕐᔨᒥᒃ, ᑖᓐᓇ 

ᖃᕆᑕᐅᔭᒃᑯᑦ ᐊᑐᖅᑕᐅᕙᒃᑐᖅ ᐱᕕᒃᓴᖃᖅᑎᑦᑎᓪᓗᓂ ᖃᕆᑕᐅᔭᒃᑯᑦ ᑐᓂᓯᔪᓐᓇᕐᓂᕐᒥᒃ ᐊᔾᔨᒌᙱᕈᓘᔭᖅᑐᓄᑦ ᐱᔾᔪᑕᐅᔪᓄᑦ, 

ᐃᓚᒋᔭᐅᓪᓗᓂ ᑐᓂᓯᓂᕐᒥᒃ ᓈᒻᒪᒃᓴᙱᓐᓂᕆᔭᐅᔪᓂᒃ CIO−ᒧᑦ. ᐊᐃᑦᑖᖑᒐᓗᐊᖅ, ᑖᓐᓇ ᖃᕆᓴᐅᔭᓕᕆᔾᔪᑎ ᐊᑐᐃᓐᓇᐅᑐᐃᓐᓇᕐᒪᑦ 

ᑖᒃᑯᓇᓂ ᒪᕐᕉᖕᓂ ᑎᒍᔭᐅᓯᒪᕝᕕᖕᓂ, ᑕᐃᒪᐃᓐᓂᖓᓄᓪᓗ ᑲᒪᒋᔭᐅᔪᑦ ᐊᓯᖏᓐᓂ ᑎᒍᔭᐅᓯᒪᕝᕕᖕᒦᑦᑐᑦ ᑎᑎᖅᑲᓂᐊᕐᕕᒃᑯᑦ 

ᐊᑐᕆᐊᖃᖅᐸᒃᐳᑦ ᐅᓐᓂᕐᓘᑎᓂᒃ ᑐᓂᓯᓂᐊᕐᓗᑎᒃ. ᑕᒪᓐᓇ, ᐃᓱᒪᒋᔭᒃᑯᓪᓕ, ᓴᖅᑮᒻᒪᑦ ᐊᑲᐅᙱᓕᐅᕈᑕᐅᔪᓂᒃ ᐊᔾᔨᒌᑎᑦᑎᓂᕐᒧᑦ, 

ᐱᑦᔪᑎᒋᓪᓗᒍ ᑎᑎᖅᑲᓂᐊᕐᕕᒃᑯᑦ ᐱᔨᑦᑎᕋᕐᓂᐅᔪᖅ ᐅᓚᕕᓴᖅᑕᐅᔪᓐᓇᕐᒪᑦ ᓯᓚᒧᑦ ᐅᕝᕙᓘᓐᓃᑦ ᒪᑯᓄᖓᒐᓚᒃ ᐃᖅᑲᓇᐃᔭᖅᑎᓄᑦ. 

 

ᐊᑐᐃᓐᓇᖃᕐᓂᖅ ᓄᓇᓕᖕᓂᑦ ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎᒧᑦ ᐊᔾᔨᒌᖃᑦᑕᙱᓚᖅ ᑎᒍᔭᐅᓯᒪᕝᕕᓕᒫᓂᑦ ᑭᓯᐊᓂᓗᑦᑕᐅᖅ 

ᐃᓚᖏᓐᓂᑦ, ᐃᓚᖏᑦ ᐃᑲᔪᖅᑕᐅᕕᐅᑉ ᐊᖓᔪᖅᑳᖏᑦ ᐱᓕᕆᑦᑎᐊᖅᓯᒪᙱᑦᑐᑦ ᑐᓴᖅᑎᑦᑎᓂᖕᓂᑦ ᐱᔨᑦᑎᕋᖅᑕᓂᑦ ᐱᔪᓐᓇᐅᑎᖏᓐᓂᑦ 

ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᓄᑖᒥᑦ ᐱᖁᔭᒥᑦ. ᐆᒃᑑᑎᒋᓗᒍ, ᖃᐅᔨᓴᖅᑎᒻᒪᕆᒋᔭᐅᔪᖅ ᐳᓛᕆᐊᖅᑎᓪᓗᒍ ᑲᖏᕐᖠᓂᕐᒥ ᐃᑲᔪᖅᑕᐅᕝᕕᒃ 

ᔪᓚᐃ 2024−ᒥ (7−ᓂᒃ ᑕᖅᑭᓂᒃ ᐊᓂᒍᖅᓯᒪᓕᖅᑎᓪᓗᒍ ᑖᓐᓇ ᓄᑖᖅ ᐱᖁᔭᖅ ᐊᑐᓕᖅᑎᑕᐅᓚᐅᖅᑎᓪᓗᒍ) ᐱᓕᕆᕝᕕᒋᔭᐅᕙᒃᑐᑦ 

ᖃᐅᔨᑎᑕᐅᓚᐅᙱᓚᑦ ᓄᑖᒥ ᖃᐅᔨᓴᖅᑎᒻᒪᕆᖕᒧᑦ ᐊᑐᖅᑕᐅᔭᕆᐊᓕᖕᓂᒃ ᐊᔪᙱᓐᓂᕆᔭᖏᓐᓂᒡᓗ ᑐᓂᓯᔪᓐᓇᕐᓂᕐᒥᒃ 

ᐅᖃᐱᓘᑎᒋᔭᐅᔪᓂᒃ. 

ᑕᒪᕐᒥᑦᑎᐊᖅ ᐃᓂᒋᔭᐅᔪᑦ ᐱᑎᑕᐅᓚᐅᖅᐳᑦ ᒪᕐᕉᖕᓂᒃ ᒪᒃᐱᖅᑐᒐᓕᖕᓂᒃ ᑐᓂᐅᖅᑲᖅᑕᐅᔪᒃᓴᓂᒃ, ᑕᑭᓂᖅᓴᒥᒃ 

ᒪᒃᐱᖅᑐᒐᑯᓗᖕᒥᒃ, ᐴᒃᓴᐅᑎᓂᒃ ᓈᒻᒪᒃᓴᙱᓐᓂᕐᓄᓪᓗ ᑎᑎᕋᕆᐊᓕᖕᓂᒃ ᑕᒪᒃᑯᐊᓗ ᐱᑎᑕᐅᔭᕆᐊᖃᓚᐅᖅᖢᑎᒃ 

ᐱᓕᕆᕝᕕᒋᔭᐅᕙᒃᑐᓄᑦ ᑕᒪᐃᓐᓂ ᐊᖏᕐᕋᕆᔭᐅᔪᓂ, ᑕᒪᐃᓐᓂ ᐃᓂᒋᔭᐅᕙᒃᑐᓂ. ᑕᐃᒪᐃᓕᐅᖅᑕᐅᓚᐅᖅᓯᒪᙱᑦᑐᖅ 

ᑲᖏᖅᖠᓂᕐᒥ ᐋᓐᓂᐊᕕᖕᒥ. ᑖᒃᑯᐊ ᑎᑎᖅᑲᑦ ᐊᑐᐃᓐᓇᕈᖅᑎᑕᐅᓚᐅᕋᓗᐊᖅᑎᓪᓗᒋᑦ ᐊᕐᓇᓄᑦ ᑎᒍᔭᐅᓯᒪᕝᕕᖕᒥ, 

ᐃᓗᕕᖅᑕᐅᓚᐅᖅᐳᑦ ᐊᓯᖏᓐᓄᑦ ᐱᖁᑎᓄᑦ ᑕᐃᒪᐃᓐᓂᖓᓄᑦ ᐳᓛᕆᐊᕋᒪ ᓄᕕᐱᕆ 2024−ᒥ, ᐊᕐᓇᐃᑦ 

ᑎᒍᔭᐅᓯᒪᕝᕕᖕᒦᑦᑐᑦ ᐅᖃᓚᐅᖅᐳᑦ ᖃᐅᔨᒪᙱᓐᓂᕋᖅᖢᑎᒃ ᑕᐃᒪᐃᑦᑐᓂᒃ ᐱᓕᕆᔪᖃᓚᐅᕐᓂᖓᓂᒃ. ᐊᔾᔨᐸᓗᐊᒍᑦ, 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂ, ᑕᐃᑲᓃᑎᓪᓗᖓ ᐋᒡᒌᓯ 2024−ᒥ, ᑐᑭᓯᒋᐊᒐᒃᓴᖅᑕᖃᖅᑎᓪᓗᒍ ᐱᔨᑦᑎᕋᖅᑕᐅᔪᓄᑦ, 

ᐊᓯᖏᑕ ᑐᓄᐊᓃᓚᐅᖅᑐᑦ ᐊᐱᕆᒐᒃᑭᓪᓗ ᐱᓕᕆᔾᔪᔾᔭᐅᔪᑦ ᖃᐅᔨᒪᖕᒪᖔᑕ ᐱᓕᕆᐊᒃᓴᓐᓂᒃ, ᑭᐅᓚᐅᖅᑐᑦ 

ᖃᐅᔨᒪᙱᓐᓂᕋᖅᖢᑎᒃ. 

 

ᐊᒻᒪᓗᒃᑲᓐᓂᖅᑕᐅᖅ, ᐅᔾᔨᕆᔭᖃᖅᐳᖓ ᑖᓐᓇ ᐊᑐᖅᑕᐅᕙᒃᑐᖅ (ᓯᓄᕐᔨ) ᐊᒃᑐᐊᓂᖃᕐᓂᖓᓄᑦ ᐅᓐᓂᕐᓗᖕᓂᕐᒧᑦ 

ᑲᔪᓯᓂᕆᔭᐅᕙᒃᑐᒧᑦ, ᒪᓂᒪᑐᐃᓐᓇᖅᐳᖅ ᖃᓪᓗᓈᑎᑑᖓᑐᐃᓐᓇᖅᖢᓂ. ᑕᒪᓐᓇ ᒪᓕᙱᑐᐃᓐᓇᕆᐊᓕᒃ ᐃᓕᓴᕆᔭᐅᓯᒪᔪᑦ 

ᐅᖃᐅᓰᑦ ᐱᓕᕆᐊᒃᓴᖏᓐᓂᒃ. 

 

ᐃᖅᑲᓇᐃᔮᖃᖅᑐᑦ 

ᑐᑭᖃᑦᑎᐊᖅᑐᓂᒃ ᐃᖅᑲᓇᐃᔮᒃᓴᓂᒃ ᐱᕕᒃᓴᑦ 

ᐃᖅᑲᓇᐃᔭᕐᓂᕐᒧᑦ ᐱᓕᕆᐊᑦ ᐃᑲᔪᖅᑕᐅᔭᕆᐊᓕᓐᓄᑦ ᑎᒍᔭᐅᒪᕕᓐᓂᑦ ᐱᒻᒪᕆᐅᔪᒥᑦ ᐱᓕᕆᐊᖃᖅᑐᑦ ᐃᑲᔪᖅᑐᕐᓂᕐᒥᑦ 

ᒪᒥᓴᕐᓂᕐᒥᑦ. ᑕᒪᒃᑯᐊ ᐱᓕᕆᐊᒃᓴᐃᑦ ᐊᒃᑐᐊᓂᖃᖅᐳᑦ ᐱᐅᓯᒋᐊᖅᑎᑦᑎᓂᕐᒥᒃ ᐃᖅᑲᓇᐃᔭᕐᓂᕐᒧᑦ ᐱᕕᒃᓴᐅᔪᓐᓇᖅᑐᓂᒃ 

ᐊᓂᓯᒪᓕᖅᑎᓪᓗᒋᑦ, ᑕᒪᓐᓇᓗ ᐃᑲᔪᕐᓂᖃᒻᒪᕆᒍᓐᓇᖅᖢᓂ ᐃᓚᐅᓕᒃᑲᓐᓂᕐᓂᕐᒧᑦ ᑲᔪᓯᓂᕆᔭᐅᕙᒃᑐᒧᑦ.7 ᐊᔾᔨᒌᓐᖏᑦᑐᓂᒃ 

ᐱᓕᕆᐊᖃᓲᖑᒻᒪᑕ ᐃᖅᑲᓇᐃᔭᕈᓐᓇᓂᕐᒧᑦ ᓄᓇᕗᒻᒥ. 

 

ᐃᒃᐱᒋᑦᑎᐊᕐᓗᒍ ᐃᖅᑲᓇᐃᔭᕐᓂᖅ ᓄᓇᓕᖕᓂ, ᑕᒪᕐᒥᒃ ᐅᑕᖅᑭᕕᒃ ᓄᓇᓕᖕᓂ ᐃᓂᒋᔭᐅᕙᒃᑐᒃᑯᑦ ᖁᕐᓗᖅᑑᖅ ᐃᓚᕗᒃᑯᓪᓗ 

ᒪᓂᒪᑎᑦᑎᕙᒃᐳᑦ ᐱᓕᕆᕝᕕᒋᔭᐅᕙᒃᑐᓂᒃ ᐱᕕᒃᓴᒥᒃ ᐃᖅᑲᓇᐃᔭᕈᓐᓇᖅᓯᓗᑎᒃ, ᑮᓇᐅᔭᓕᐅᖅᐸᒡᓗᑎᒃ 

ᑮᓇᐅᔭᓕᐅᕈᓐᓇᕐᓂᕐᒥᒃ. ᓄᓇᑦᓯᐊᕐᒥ ᓇᐅᑦᑎᖅᓱᖅᑎᒃᑯᑦ ᐃᓂᖃᖅᑎᑦᑎᕙᒃᑲᓗᐊᖅᑎᓪᓗᒋᑦ ᐊᕐᓇᓂᒃ ᒥᑭᓐᓂᖅᐹᒥᒃ 

ᖁᑦᑎᓛᒧᑦ ᓇᐅᑦᑎᖅᓱᖅᑕᐅᔭᕆᐊᓕᖕᓂᒃ, ᓇᓕᐊᑐᐃᓐᓇᖅ ᐊᕐᓇᖅ ᓇᓗᓇᐃᖅᑕᐅᓯᒪᔪᖅ ᐊᑦᑎᓛᒥᒃ 

ᓇᐅᑦᑎᖅᓱᖅᑕᐅᓂᕐᒧᑦ ᐃᖅᑲᓇᐃᔮᖅᑖᕈᓐᓇᙱᓚᑦ ᓄᓇᓕᖕᓂ. 

 

ᐅ'ᑖᓄᓪ (2016). ᖃᐅᔨᓇᓱᒡᓗᒋᑦ ᐊᒃᑐᐊᓂᕆᔭᖏᑦ ᐃᓕᓐᓂᐊᕐᓂᓕᕆᓂᖅ ᐊᒻᒪ ᒪᒥᓴᕐᓂᖅ ᐊᓄᓪᓚᒃᓰᕕᖕᒦᑦᑐᓂᒃ. ᐱᔭᐅᔪᖅ ᐅᕙᙵᑦ  
7https://files.eric.ed.gov/fulltext/ED585975.pdf 

 

ᐊᑭᓕᖅᑕᐅᓂᖅ ᑎᒍᔭᐅᓯᒪᕝᕕᖕᒥ ᐃᖅᑲᓇᐃᔭᕐᓂᕐᒧᑦ 

ᑲᓇᑕᒥ ᑎᒍᔭᐅᓯᒪᕝᕖᑦ ᐅᖃᐅᓯᐅᖏᓐᓇᖅᐳᑦ ᐊᑭᓕᖅᑕᐅᕙᖕᓂᖏᑦ ᑎᒍᔭᐅᓯᒪᔪᑦ ᐃᖅᑲᓇᐃᔭᖅᑐᑦ. ᐃᓄᐃᑦ 

ᐃᖅᑲᓇᐃᔭᖅᑐᑦ ᑲᓇᑕᒥ ᑎᒍᔭᐅᓯᒪᕝᕕᖕᓂ ᐊᑭᓕᖅᓱᖅᑕᐅᒐᔪᒃᐳᑦ ᐊᑭᑭᑦᑐᓂᒃ. ᐊᑭᓕᖅᑕᐅᕙᖕᓂᖏᑦ $5−ᒥᑦ $7−ᒧᑦ 

ᐅᓪᓗᒧᑦ ᐊᑕᐅᓯᕐᒧᑦ, ᑕᒪᓐᓇ ᑐᙵᕕᖃᖅᑎᑕᐅᕙᒃᐳᖅ ᖃᓄᐃᑦᑑᓂᖓᓂᒃ ᐃᖅᑲᓇᐃᔮᕆᔭᐅᔪᖅ ᐃᓂᒋᔭᐅᔪᕐᓗ.8 ᑖᒃᑯᐊ 

ᑮᓇᐅᔭᓕᐊᑦ ᐋᖅᑭᒃᑕᐅᓯᒪᙱᓚᑦ ᑮᓇᐅᔭᑎᒍᑦ ᓇᖕᒥᓂᖅᓱᕈᓐᓇᕐᓂᕐᒥᒃ ᑭᓯᐊᓂ ᖁᕝᕙᕆᐊᖅᑎᑦᑎᓇᓱᒃᖢᑎᒃ ᒪᒥᓴᕐᓂᕐᒥᒃ, 

ᐊᔪᕈᓐᓃᖅᐸᓪᓕᐊᓂᕐᒥᒃ, ᐊᒻᒪ ᑲᒪᒋᔭᖃᑦᑎᐊᕐᓂᕐᒥᒃ. 

 

ᖃᐅᔨᓴᖅᑎᒻᒪᕆᒃ ᓇᓂᔭᖏᑦ − ᐃᖅᑲᓇᐃᔭᕐᓂᕐᒧᑦ ᐊᑭᓕᖅᑕᐅᓂᕐᒧᓪᓗ 

ᑕᒪᕐᒥᑲᓴᒃ ᑲᒪᒋᔭᐅᔪᑦ ᑕᒪᒃᑮᖕᓂ ᐊᓂᕙᓪᓕᐊᔪᓄᑦ ᐊᖏᕐᕋᕆᔭᐅᔪᓂ ᐃᖅᑲᓇᐃᔭᖅᑎᑕᐅᕙᒃᐳᑦ ᓄᓇᓕᖕᓂ 

ᐃᖅᑲᓇᐃᔭᐃᓐᓇᖅᐸᒃᖢᑎᒡᓗ ᑮᓇᐅᔭᓕᐅᖅᐸᒃᖢᑎᒃ ᒪᓕᒃᑐᓂᒃ ᓂᐅᕐᕈᑕᐅᕙᒃᑐᑦ ᐊᑭᒋᕙᒃᑕᖏᓐᓂᒃ, ᐃᒪᓐᓇᐅᙱᖔᖅᑐᖅ, 

ᑖᒃᑯᓇᓂᑦᑕᐃᓐᓇᖅ ᐊᑭᓕᖅᓱᖅᑕᐅᕙᒃᖢᑎᒃ ᐱᓕᕆᐊᒃᓴᕆᔭᐅᔪᓄᑦ ᒪᓂᒪᑎᑕᐅᒐᔪᒃᐸᒃᑐᓄᑦ ᐃᓚᖏᓐᓂ ᐃᓂᒋᔭᐅᔪᓂ. 

ᑖᒃᑯᐊ ᓯᓚᑖᓂᙶᖅᑐᑦ ᐃᖅᑲᓇᐃᔮᒃᓴᑦ ᐃᖅᑲᓇᐃᔮᒃᓴᑦᑎᐊᕙᐅᕗᑦ, ᐃᓚᒋᔭᐅᓪᓚᕆᒃᖢᓂ ᒪᒥᓴᕐᓂᕐᒧᑦ ᐊᒻᒪ 

ᐃᓚᓕᐅᑎᒃᑲᓐᓂᕐᓂᕐᒧᑦ ᐱᓕᕆᔾᔪᓯᕐᒧᑦ ᓇᓗᓇᐃᖅᓯᒪᔪᑦ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ.. ᑲᒪᒋᔭᐅᔪᑦ ᐅᑕᖅᑭᕕᒃ ᓄᓇᓕᖕᓂ 

ᐃᓂᒋᔭᐅᕙᒃᑐᖅ ᑲᒪᒋᔭᒃᓴᖃᖅᐳᑦ ᖃᐅᑕᒫᑦ ᐱᓕᕆᐊᒃᓴᓂᒃ ᐃᒡᓗᕐᔪᐊᒥ (ᓂᖅᖠᐅᕐᓂᕐᒥᒃ; ᓴᓗᒻᒪᖅᓴᐃᓂᕐᒥᒃ, ᐊᓯᖏᓐᓂᒡᓗ) 

ᑭᓯᐊᓂ ᐊᑭᓕᖅᓱᖅᑕᐅᕙᙱᖦᖢᑎᒃ ᑕᐃᒪᐃᑦᑐᓄᑦ ᐱᓕᕆᓂᕆᔭᐅᔪᓄᑦ ᑲᒪᒋᔭᐅᔪᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂ 

ᐊᑭᓕᖅᓱᖅᑕᐅᑎᓪᓗᒋᑦ. ᐊᔾᔨᒌᙱᓐᓂᖏᑦ ᑎᒍᔭᐅᓯᒪᕝᕖᑦ ᐱᔾᔪᑕᐅᑐᐃᓐᓇᕆᐊᖃᖅᐳᑦ ᐊᔾᔨᒌᙱᓐᓂᖏᓐᓄᑦ 

ᑕᐅᑐᒃᑕᐅᔪᑦ ᑕᒪᐃᓐᓂᒃ ᑎᒍᔭᐅᓯᒪᕝᕕᖕᓂ. ᐅᑕᖅᑭᕕᒃ ᓄᓇᓕᖕᓂ ᐃᓂᒋᔭᐅᕙᒃᑐᒃᑯᓐᓂ, ᐅᔾᔨᕆᔭᖃᖅᐳᖓ ᓴᙱᔪᒥᒃ 

ᑕᐅᑐᒐᖃᓪᓗᐊᑕᕐᓂᕐᒥᒃ ᐃᖅᑲᓇᐃᔮᓂᒃ ᓴᒃᑯᐃᓂᕐᒥᒃ ᖁᕐᓗᖅᑑᖅ ᐃᓚᕗᒃᑯᓐᓂᓕ ᑕᐅᑐᒐᖃᓪᓗᐊᑕᖅᑰᔨᓪᓗᓂ 

ᓄᓇᒥᒃ−ᑐᙵᕕᓕᖕᓂᒃ ᐱᓕᕆᐊᒃᓴᓂᒃ.

 

8 ᑎᒍᔭᐅᓯᒪᕝᕕᖕᒥ ᖃᐅᔨᓴᖅᑎᐅᑉ ᑎᑎᕋᕐᕕᖓ. (2023). ᑎᑎᕋᕐᕕᖓ ᑎᒍᔭᐅᓯᒪᕝᕕᖕᒥ ᖃᐅᔨᓴᖅᑎᐅᑉ ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 2022-2023. ᑲᓇᑕᐅᑉ 

ᒐᕙᒪᒃᑯᖏᑦ. https://oci-bec.gc.ca/en/content/office-correctional-investigator-annual-report-2022-2023. 

 

https://oci-bec.gc.ca/en/content/office-correctional-investigator-annual-re-

ᐊᑖᓃᑦᑐᖅ ᑎᑎᕋᖅᓯᒪᔪᖅ ᓇᐃᒡᓕᒋᐊᖅᓯᒪᓪᓗᓂ ᑮᓇᐅᔭᓕᐊᖑᕙᒃᑐᓄᑦ ᑲᒪᒋᔭᐅᔪᒧᑦ ᑎᒍᔭᐅᓯᒪᕝᕕᖕᒥ ᐃᖅᑲᓇᐃᔭᕐᓂᕐᒧᑦ (ᑐᑭᖃᖅᑐᖅ 

ᐃᖅᑲᓇᐃᔮᕆᙱᑕᖏᑦ ᓄᓇᓕᖕᓂ ᐃᖅᑲᓇᐃᔮᕆᔭᐅᓪᓗᑎᒃ). 

ᐃᖅᑲᓇᐃᔮᒃᓴᑦ ᐱᓕᕆᕝᕖᑦ ᒪᓕᒃᖢᒋᑦ 
 

ᑲᖏᖅᖠᓂᕐᒥ ᐃᑲᔪᖅᑕᐅᕕᒃ 

ᑮᓇᐅᔭᓕᐊᑦ 

ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃ ᑮᓇᐅᔭᓕᐊᑦ ᓄᓇᕗᒻᒥ ᐃᑲᔪᖅᑕᐅᕕᒃ ᐊᕐᓇᓄᑦ 

ᑮᓇᐅᔭᓕᐊᖏᑦ 

ᖁᕐᓗᖅᑑᖅ 

ᐃᓚᕗᑦ 

ᑮᓇᐅᔭᓕᐊᖏ

ᑦ 

ᐅᑕᖅᑭᕕᒃ 

ᓄᓇᓕᖕᓂ 

ᐃᓂᒋᔭᐅᕙᒃᑐᖅ 

ᑮᓇᐅᔭᓕᐊᖏᑦ 

ᓄᓇᓕᖕᓂ ᐱᓕᕆᔨᑦ/ᓴᓇᕝᕕᖕᒥ ᑲᒪᔨᑦ ᐊᒻᒪ ᓱᕋᒃᓯᒪᔪᓕᕆᔨᑦ 

$15/ᐅᓪᓗᕐᒧᑦ $14/ᐅᓪᓗᕐᒧᑦ $14/ᐅᓪᓗᕐᒧᑦ $14/ᐅᓪᓗᕐᒧᑦ ᐊᑑᑎᖃᙱᑦᑐᖅ 

ᐃᒐᕝᕕᒃ 

 

 

 

 

$20/ᐅᓪᓗᕐᒧᑦ 

$21/6 ᐃᑲᕐᕋᑦ 

ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃᑯᓐᓂ ᐱᖓᓱᓂᒃ 
ᓂᕿᓕᐅᕐᕕᖕᒥ ᐱᓕᕆᔨᑕᖃᖅᐳᖅ, ᐊᑐᓂ 
ᐊᑭᓕᖅᓱᖅᑕᐅᓪᓗᑎᒃ ᐊᔾᔨᒌᙱᖦᖢᑎᒃ: 

ᐅᓪᓛᒃᑯᑦ ᐱᓕᕆᔨᑦ 

6−ᒥᑦ ᐅᓪᓛᒃᑯᑦ ᐅᓪᓗᕈᒻᒥᑕᕐᓇᒧᑦ, ᐊᑭᓕᖅᑕᐅᕙᒃᖢᑎᒃ 

$21−ᒥᑦ ᐊᑕᐅᓯᕐᒧᑦ ᐃᖅᑲᓇᐃᔭᕐᓂᕐᒧᑦ. 

ᐅᓐᓄᒃᓴᒃᑯᑦ ᐱᓕᕆᔨᑦ 

12-ᒥᑦ 6-ᒧᑦ ᐅᓐᓄᒃᑯᑦ, ᐊᑭᓕᖅᑕᐅᓗᓂ $17 

ᐃᖅᑲᓇᐃᔭᕐᓂᑕᒫᑦ 

ᐅᓐᓄᐊᒃᑯᑦ ᐱᓕᕆᔨᑦ 

6−ᒥᑦ ᐅᓐᓄᒃᑯᑦ 8−ᒧᑦ ᐅᓐᓄᒃᑯᑦ, ᐊᑭᓕᖅᑕᐅᓗᓂ 

$12−ᒧᑦ 

 

 

 

 

$21/ᐅᓪᓗᕐᒧᑦ 

 

 

 

 

$14/ᐅᓪᓗᕐᒧᑦ 

 

 

 

 

ᐊᑑᑎᖃᙱᑦᑐᖅ 

ᐃᒡᓗ ᐊᑕᖏᕐᓗᒍ ᓴᓗᒻᒪᖅᓴᐃᓂᖅ 

 

$15/ᐅᓪᓗᕐᒧᑦ 

 

$14/ᐅᓪᓗᕐᒧᑦ 

$7/ᐅᓪᓗᕐᒧᑦ 

(ᐃᒡᓗᕈᓯᕐᒥᓂᒃ ᓴᓗᒻᒪᖅᓴᐃᓂᕐᒧᑦ ᐊᒻᒪ 

ᖃᓄᑐᐃᓐᓇᖅ ᓴᓗᒻᒪᖅᓴᐃᓂᕐᒧᑦ) 

 

$14/ᐅᓪᓗᕐᒧᑦ 

 

ᐊᑑᑎᖃᙱᑦᑐᖅ 

ᐊᓐᓄᕌᓄᑦ ᐅᐊᓴᕐᕕᒃ 

$15/ᐅᓪᓗᕐᒧᑦ $10 ᐊᑑᑎᖃᙱᑦᑐᖅ ᐊᑑᑎᖃᙱᑦᑐᖅ ᐊᑑᑎᖃᙱᑦᑐᖅ 

ᓂᕈᐊᖅᑕᐅᓯᒪᔪᖅ ᑲᒪᒋᔭᐅᔪᒧᑦ ᑭᒡᒐᖅᑐᐃᔪᖅ 

ᐊᑑᑎᖃᙱᑦᑐᖅ $10 ᐊᑑᑎᖃᙱᑦᑐᖅ ᐊᑑᑎᖃᙱᑦᑐᖅ ᐊᑑᑎᖃᙱᑦᑐᖅ 

ᑐᓵᔩᑦ 

ᐊᑑᑎᖃᙱᑦᑐᖅ $10 ᐊᑑᑎᖃᙱᑦᑐᖅ ᐊᑑᑎᖃᙱᑦᑐᖅ ᐊᑑᑎᖃᙱᑦᑐᖅ 

ᐃᓚᐅᖃᑕᐅᓂᖅ ᐱᓕᕆᐊᒃᓴᓂᑦ 

 

$15/ᐅᓪᓗᕐᒧᑦ 

$50 ᐃᓕᓐᓂᐊᖅᑕᒥᓂᒃ ᐱᔭᕇᖅᓯᓂᕐᒧᑦ $7/ᐅᓪᓗᕐᒧᑦ ᐊᑑᑎᖃᙱᑦᑐᖅ ᐊᑑᑎᖃᙱᑦᑐᖅ 

ᓄᓇᓕᖕᓂ ᑲᔪᓰᓐᓇᕈᓐᓇᕐᓂᕐᒧᑦ ᐱᕙᒌᔭᐅᑦ 

ᐃᓕᓐᓂᐊᕐᕕᐊᕈᓯᕐᒥ ᐃᓚᐅᖃᑕᐅᓂᖅ $10 ᓄᓇᓕᖕᓂ 

ᑲᔪᓰᓐᓇᕈᓐᓇᕐᓂᕐᒧᑦ ᐱᕙᒌᔭᐅᑦ ᓄᓇᒧᑦ 

ᐃᓚᐅᖃᑕᐅᓂᖅ $14 

ᐊᑑᑎᖃᙱᑦᑐᖅ ᐊᑑᑎᖃᙱᑦᑐᖅ ᐊᑑᑎᖃᙱᑦᑐᖅ 

 

ᐅᔾᔨᕈᓱᒃᑐᖓ ᐊᔾᔨᒌᙱᓐᓂᖏᓐᓂᒃ ᐊᑭᓕᖅᓱᖅᑕᐅᔾᔪᑎᖏᑦ ᐱᓕᕆᕝᕕᖕᓂ ᐃᖅᑲᓇᐃᔭᖅᑎᓄᑦ. ᐃᒪᓐᓇᐅᖅᑰᔨᕗᖅ, 

ᐊᖏᖃᑎᒌᖕᓂᖅᑕᖃᖅᑰᔨᙱᖦᖢᓂ ᐊᑭᓕᖅᓱᖅᑕᐅᓇᔭᖅᑐᓂᒃ ᐱᓕᕆᕝᕕᖕᓂ ᐃᖅᑲᓇᐃᔮᓄᑦ. 

 

ᐊᑲᐅᙱᓕᐅᕈᑕᐅᔪᖅ ᑮᓇᐅᔾᔭᒃᓵᓄᑦ ᐊᔾᔨᒌᙱᓐᓂᐅᔪᑦ ᑎᒍᔭᐅᓯᒪᕝᕕᓕᒫᓂᑦ ᐱᒻᒪᕆᐅᕗᖅ, ᐊᑐᓕᖁᔭᐅᓪᓗᓂᓗ ᐅᖃᖃᑎᒌᒃᑲᓐᓂᕐᓗᑎᒃ 

ᐃᑲᔪᖅᑕᐅᕕᐅᑉ ᐊᖓᔪᖅᑳᖓᓄᑦ ᑐᑭᒧᐊᒃᑎᑦᑎᔨᒧᓪᓗ ᑖᒃᑯᐊ ᑮᓇᐅᔾᔭᒃᓵᓄᑦ ᐊᑐᐊᒐᑦ ᐊᔾᔨᒌᓕᖅᑎᑕᐅᓗᑎᒃ ᑎᒍᔭᐅᓯᒪᕝᕕᓕᒫᓂᑦ ᓄᓇᕗᒻᒥᑦ. 

 

ᐃᖅᑲᓇᐃᔭᕈᓐᓇᕐᓂᖅ ᓂᖅᖠᐅᕐᕕᒃ 

ᐊᒥᓱᓂ ᐃᓂᒋᔭᐅᔪᓂ (ᐊᕐᓇᓄᑦ ᐃᓂᒋᔭᐅᕙᒃᑐᒥ ᒥᑭᓐᓂᖅᓴᐅᒐᓗᐊᖅᖢᓂ) ᐱᓕᕆᕝᕕᒋᔭᐅᕙᒃᑐᑦ ᐃᖅᑲᓇᐃᔭᕈᓐᓇᖅᐳᑦ 

ᓂᕿᓕᐅᕐᕕᖕᒥ ᐃᓚᐅᓂᐊᕐᓗᑎᒃ ᓂᕿᓕᕆᓂᕐᒥᒃ ᐃᓕᑦᑎᕙᓪᓕᐊᔪᒪᓂᕐᒧᓪᓗ ᓂᕿᓂᒃ ᐱᕙᒌᔭᕐᓂᕐᒧᑦ ᐊᔪᕈᓐᓃᖅᑕᐅᕙᒃᑐᓂᒃ. 

 

ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃ 

ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃᑯᓐᓂ, ᐱᔨᑦᑎᕋᖅᑕᐅᔪᑦ ᐃᖅᑲᓇᐃᔭᕈᓐᓇᖅᐳᑦ ᓂᕿᓕᐅᕐᕕᖕᒥ ᐊᑭᓕᖅᓱᖅᑕᐅᓗᑎᒃ 

ᐃᖅᑲᓇᐃᔮᕆᔪᓐᓇᖅᑕᖏᓐᓂᒃ. ᑕᕝᕙᓂ ᐋᓐᓂᐊᕕᒻᒥ ᐱᖓᓱᐊᖅᑎᖅᑐᑎᒃ ᐅᓪᓗᑕᒫᑦ ᑎᓴᒪᐅᓕᖅᑲᖓᕙᑦᑐᑦ. 

 

ᖁᕐᓗᖅᑑᖅ ᐃᓚᕗᑦ 

ᐊᓂᕙᓪᓕᐊᔪᓄᑦ ᐃᓂᒋᔭᐅᕙᒃᑐᒥ ᖁᕐᓗᖅᑐᒥ, ᐃᓗᐊᖅᓴᖅᑕᐅᔭᖅᑐᖅᓯᒪᔪᑦ ᐋᖅᑭᒃᓱᐃᕙᒃᐳᑦ ᓂᕆᔭᒃᓴᓂᒃ ᐃᓚᖃᖅᖢᑎᒃ 

ᐃᖅᑲᓇᐃᔭᖅᑎᓂᒃ (ᑕᒪᓐᓇ ᐃᓚᒋᔭᐅᓪᓗᓂ ᐊᑭᓕᖅᓱᖅᑕᐅᕙᖕᓂᕐᒧᑦ ᐃᖅᑲᓇᐃᔭᕐᓂᕆᔭᖓᑕ - $14/ᐅᓪᓗᕐᒧᑦ). 

 

ᐅᑕᖅᑭᕕᒃ ᓄᓇᓕᓐᓂ ᐃᓂᒋᔭᐅᕙᑦᑐᖅ 

ᑕᐃᑲᓂ ᐅᑕᖅᑭᕕᒃ ᓄᓇᓕᓐᓂ ᐃᓂᒋᔭᐅᕙᑦᑐᖅ ᑲᒪᒋᔭᐅᔪᑦ ᓂᕿᓕᐅᖅᐸᙱᑦᑐᑦ ᓇᖕᒥᓂᖅ ᐅᓪᓛᕈᒻᒥᓴᕐᓇᐅᑉ ᐊᓯᐊᒍᑦ 

ᐃᑲᔪᖅᐸᒃᖢᑎᒡᓗ ᓂᕆᔭᒃᓴᓕᐅᕐᓂᕐᒥᒃ ᐱᓇᓱᐊᕈᓯᐅᑉ ᓄᙳᐊᓂ. ᐱᓇᓱᐊᕈᓯᐅᑉ ᐃᓗᐊᓂ, ᐃᖅᑲᓇᐃᔭᖅᑏᑦ 

ᓂᕆᔭᒃᓴᓕᐅᖅᐸᒃᐳᑦ. 

 

ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᒃ 

ᐊᑕᐅᓯᐊᖅᖢᓂ, ᐊᕐᓇᐃᑦ ᐃᑲᔪᕈᓐᓇᖃᑦᑕᓚᐅᖅᓯᒪᕗᑦ ᓂᕿᓕᐅᕐᕕᖕᒥ ᓂᕿᓕᐅᖅᑎᓪᓗᒋᑦ ᑭᓯᐊᓂ 

ᖃᓄᐃᓕᔪᖃᓚᐅᖅᑎᓪᓗᒍ, ᑕᒪᓐᓇ ᓄᖅᑲᖅᑎᑕᐅᓚᐅᖅᓯᒪᕗᖅ. ᐃᓚᖓᓂ, ᐊᕐᓇᐃᑦ ᐃᖅᑲᓇᐃᔭᕈᓐᓇᖅᑎᑕᐅᒃᑲᓐᓂᓚᐅᖅᐳᑦ 

ᓂᕿᓕᐅᕐᕕᖕᒥ, ᑭᓯᐊᓂᓗᑦᑕᐅᖅ, ᑕᒪᓐᓇ ᓄᖅᑲᖅᑎᑕᐅᓚᐅᖅᐳᖅ. ᐅᖃᕋᔭᖅᐳᖓᓕ ᐊᔾᔨᒌᙱᑦᑑᑕᐅᓂᖏᑦ 

ᐃᖅᑲᓇᐃᔭᕈᓐᓇᕐᓂᖅ ᓂᕿᓕᐅᕐᕕᖕᒥ ᐊᑐᐊᒐᑎᒍᑦ ᕿᒥᕐᕈᔭᐅᒃᑲᓐᓂᕆᐊᖃᖅᐳᖅ. 

 

ᑲᖏᖅᖠᓂᕐᒥ ᐃᑲᔪᖅᑕᐅᕝᕕᒃ 

ᑲᖏᖅᖠᓂᕐᒥ ᐃᑲᔪᖅᑕᐅᕝᕕᒃ ᑲᒪᒋᔭᐅᔪᑦ ᓂᕿᓕᐅᕐᕕᖕᒥ ᐃᖅᑲᓇᐃᔭᖅᐸᒃᐳᑦ, ᐊᑭᓕᖅᓱᖅᑕᐅᕙᒃᑭᓪᓗᑎᒃ ᐃᖅᑲᓇᐃᔮᖏᓐᓄᑦ. 

ᑲᒪᒋᔭᐅᔪᓄᑦ ᐃᑲᔪᖅᑐᐃᔾᔪᑎᑦ ᐊᒻᒪ ᐃᖃᐃᓕᓴᕐᓂᖅ 

– ᐊᑐᓕᖁᔭᐅᔪᑦ 

ᒪᒥᑉᐸᓪᓕᐊᓂᖅ ᐊᒻᒪ ᒪᒥᓴᕐᓂᖅ 

• ᐃᓗᐃᑦᑑᓕᖓᔪᒥᒃ ᕿᒥᕐᕈᐊᖅᓯᒃᑲᓐᓂᕐᓂᖅ ᐱᓕᕆᐊᖑᓪᓗᐊᖅᐳᖅ ᖃᐅᔨᓴᕈᒪᓂᕐᒧᑦ ᖃᓄᖅ ᑕᒪᒃᑯᐊ ᐃᓂᒋᔭᐅᔪᑦ 

ᑲᔪᓯᑎᑦᑎᕙᖕᒪᖔᑕ ᒪᒥᓴᕐᓂᕐᒥᒃ ᒪᒥᓴᕐᓂᕐᒥᒡᓗ, ᐃᑲᔪᖅᑐᐃᓗᑎᒃ ᐊᖏᓂᖅᓴᒥᒃ ᓅᑉᐸᓪᓕᐊᓂᕐᒥᒃ 

ᒪᒥᓴᕐᓂᕐᒧᑦ−ᑕᐅᑐᒐᖃᓪᓗᐊᑕᖅᑐᒥᒃ ᐱᓕᕆᕝᕕᒋᔭᐅᕙᒃᑐᒥ ᐃᓕᖅᑯᓯᕆᔭᐅᔪᒥᒃ. 

ᐱᓕᕆᐊᓄᑦ ᐊᐅᓚᑦᑎᓂᖅ 

• ᐃᓗᐃᑦᑑᓕᖓᔪᒥᒃ ᕿᒥᕐᕈᐊᖅᓯᒃᑲᓐᓂᕐᓂᖅ ᑲᔪᓯᑎᑕᐅᓪᓗᐊᖅᐳᖅ ᓇᓗᙱᑦᑎᐊᕈᒪᓂᕐᒧᑦ ᐱᓕᕆᕝᕕᒋᔭᐅᔪᒥᒃ 

ᐊᐅᓚᑦᑎᕝᕕᖃᖅᐸᖕᓂᕐᒧᑦ ᐊᑐᖅᑕᐅᕙᒃᑐᑦ ᐊᑕᐅᓰᓐᓇᒃᑰᖅᑎᑕᐅᒐᓗᐊᕐᒪᖔᑕ ᑕᐃᒪᐃᑦᑐᓪᓗ ᐱᕙᒌᔭᖅᑕᐅᓯᒪᔪᑦ 

ᐱᔨᑦᑎᕋᕈᑕᐅᕙᒃᑲᓗᐊᕐᒪᖔᑕ ᑲᔪᓯᓂᖃᑦᑎᐊᕈᓐᓇᕐᓗᑎᒃ ᐱᓕᕆᔾᔪᑕᐅᓗᑎᒃ ᐱᓕᕆᕝᕕᒋᔭᐅᔫᑉ 

ᖃᓄᐃᑦᑐᓐᓃᖅᐸᓪᓕᐊᓂᖓᓄᑦ ᖃᓄᐃᑦᑐᓐᓃᖅᐸᓪᓕᐊᓂᖓᓄᓪᓗ. 

» ᖃᖓᙳᕌᖓᑦ ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᓪᓗᐊᖅᐳᑦ ᑲᔪᓯᑎᑦᑎᔪᒪᓂᕐᒧᑦ ᐊᑕᐅᓰᓐᓇᓕᔪᒥᒃ ᐱᐅᓂᖓᓂᒃ 

ᑲᔪᓯᓂᖃᑦᑎᐊᕈᓐᓇᕐᓂᖓᓂᒡᓗ. 

ᐱᓕᕆᐊᖑᓂᐊᖅᑐᑦ 

• ᐊᑕᖐᑦᑎᐊᖅᑐᒥᒃ ᕿᒥᕐᕈᐊᖅᓯᒃᑲᓐᓂᖅᑐᖃᓪᓗᐊᖅᐳᖅ ᓇᓗᙱᑦᑎᐊᕈᒪᓂᕐᒧᑦ ᐱᐅᔪᓂᒃ ᑐᑭᖃᑦᑎᐊᖅᑐᓂᒡᓗ 

ᐱᓕᕆᐊᒃᓴᓂᒃ ᒪᓂᒪᔪᖃᕋᓗᐊᕐᒪᖔᑦ ᒪᓂᒪᑎᑕᐅᕙᒃᑲᓗᐊᕐᒪᖔᓪᓗ ᖃᖓᙳᕌᖓᑦ. ᑕᒪᓐᓇ 

ᐃᓚᖃᑐᐃᓐᓇᕆᐊᓕᒃ: 

» ᐱᓕᕆᐊᖃᕐᓂᖅ ᐃᓗᓕᖃᐅᑦᑎᐊᖅᑐᒥᒃ ᕿᒥᕐᕈᐊᖅᓯᒃᑲᓐᓂᕐᓂᕐᒥᒃ ᒪᓂᒪᔪᓂᒃ ᐱᓕᕆᐊᒃᓴᓂᒃ ᓄᓇᕗᒻᒥ ᐊᕐᓇᐃᑦ 

ᐃᑲᔪᖅᑕᐅᕝᕕᒃᑯᓐᓂ ᑲᖏᖅᖠᓂᕐᒥ ᐃᑲᔪᖅᑕᐅᕝᕕᒃᑯᓐᓂᓗ ᐃᓚᖃᕐᓗᓂ ᕿᒥᕐᕈᐊᖅᓯᒃᑲᓐᓂᕐᓂᕐᒥᒃ ᑲᖏᖅᖠᓂᕐᒥ 

ᐃᑲᔪᖅᑕᐅᕝᕕᒃ ᖃᓄᐃᒻᒪᑦ ᐱᓕᕆᕝᕕᒋᔭᐅᕙᒃᑐᑦ ᐅᑕᖅᑭᔪᑦ ᐃᖅᑲᖅᑐᖅᑕᐅᕝᕕᒃᓴᒥᓂᒃ ᐊᑐᕈᓐᓇᙱᒻᒪᖔᑕ 

ᐱᓕᕆᐊᒃᓴᕆᔭᐅᔪᓂᒃ. 

» ᓇᓗᓇᐃᖅᓯᓂᕐᒥᑦ ᐃᓘᓐᓇᖏᓐᓂᑦ ᐱᓕᕆᐊᓂᑦ ᐊᑐᐃᓐᓇᐅᑎᑕᐅᔪᓂᑦ ᓇᓕᒧᓐᓂᖃᕐᓂᕐᒥᑦ ᒪᒥᓴᕐᓂᕐᒧᑦ 

ᒪᒥᓴᕐᓂᕐᒧᓪᓗ ᐱᓕᕆᐊᑦᓴᓂᑦ. 

» ᓇᓗᓇᐃᖅᓯᓂᕐᒥᑦ ᐱᔨᑦᓯᕋᖅᑕᐅᔪᑦ ᐅᐊᑦᓯᔭᐅᒋᐊᖃᓪᓚᕆᑦᑐᓂᑦ ᐅᐊᑦᓯᔭᐅᒋᐊᖃᓪᓚᕆᑦᑐᓂᓪᓗ ᑲᖏᖅᖠᓂᕐᒥ 

ᐃᑲᔪᖅᑕᐅᕝᕕᒃᑯᓐᓂ ᐊᔾᔨᒌᑦᑐᒥᑦ ᐱᔪᓐᓇᕐᓂᕐᒥᑦ ᐱᓕᕆᐊᓂᑦ. 

» ᐊᑐᓕᖅᑎᑦᑎᓂᖅ ᐊᑑᑎᖃᑦᑎᐊᕐᓂᖅᓴᓂᒃ ᐱᓕᕆᐊᒃᓴᓂᒃ ᑐᔾᔭᖅᓯᓂᕐᒧᑦ ᐊᑐᖅᑕᐅᕙᒃᑐᓂᒃ ᑲᖏᖅᖠᓂᕐᒥ 

ᐃᑲᔪᖅᑕᐅᕝᕕᒃᑯᓐᓂ ᖁᕐᓗᖅᑑᖅ ᐃᓚᕗᒃᑯᓐᓂᓗ ᓇᐅᑦᑎᖅᓱᖅᓯᔪᒪᓂᕐᒧᑦ ᒪᓂᒪᓂᖏᓐᓂᒃ ᐱᓕᕆᕝᕕᒋᔭᐅᕙᒃᑐᓪᓗ 

ᐃᓚᐅᕙᖕᓂᖏᓐᓂᒃ. 

ᑐᓴᐅᒪᑎᑦᑎᓂᖅ 

• ᐃᖅᑲᓇᐃᔭᖅᑎᑦ ᐱᓕᒻᒪᒃᓴᖅᑎᑕᐅᓂᖏᑦ ᐱᔾᔪᑎᖃᓪᓗᐊᖅᑐᑦ ᑐᙵᕕᖏᓐᓂᑦ ᒪᒥᓴᕐᓂᕐᒧᑦ, ᒪᒥᓴᕐᓂᕐᒧᑦ, 

ᑐᓴᐅᒪᖃᑎᒌᑦᑎᐊᖕᓂᖕᒧᓪᓗ ᓴᙱᒃᑎᒋᐊᕐᓗᒋᑦ ᐱᒻᒪᕆᐅᓂᖏᑦ ᐃᑲᔪᖅᑕᐅᔪᑦ ᖃᓄᐃᑦᑐᓐᓃᖅᐸᓪᓕᐊᓂᖏᓐᓂᑦ. 

• ᖃᖓᙳᕌᖓᑦ ᕿᒥᕐᕈᐊᖅᓯᒃᑲᓐᓂᕐᓃᑦ ᐱᓕᕆᐊᖑᓪᓗᐊᖅᐳᑦ ᓇᓗᙱᑦᑎᐊᕈᒪᓂᕐᒧᑦ ᐊᑕᖐᑦᑎᐊᖅᑐᒥᒃ ᐊᑕᖐᔪᒥᒃ 

ᐱᓕᕆᐊᖃᖅᐸᖕᓂᕐᒥᒃ ᑐᓴᐅᒪᑎᑦᑎᓂᕐᒧᑦ ᐊᔪᕈᓐᓃᖅᑕᐅᕙᒃᑐᓂᒃ, ᐃᑲᔪᖅᑐᐃᓗᑎᒃ ᐃᖅᑲᓇᐃᔭᖅᑎᓂᒃ ᑐᑭᓯᐅᒪᓂᕐᒥᒃ 

ᐱᒻᒪᕆᐊᓗᖕᒥᒃ ᐱᓕᕆᐊᖃᖅᐸᖕᓂᖏᓐᓂᒃ ᐃᓅᖃᑎᖃᖅᐸᖕᓂᖏᓐᓄᑦ ᒪᒥᓴᖅᐸᓪᓕᐊᓂᕐᒥ. 

 ᐃᓱᒪᒥᒍᑦ ᐊᔪᕈᑎᓕᖕᓄᑦ ᐃᑲᔪᖅᑎᑦ 

• ᕿᒥᕐᕈᑦᑎᐊᕐᓂᖅ ᐱᓕᕆᐊᖑᓪᓗᐊᖅᐳᖅ ᓇᓗᓇᐃᖅᓯᔪᒪᓂᕐᒧᑦ ᐃᓱᒪᒃᓴᖅᓯᐅᕈᑕᐅᑦᑎᐊᖅᓯᒪᔪᓂᒃ 

ᐊᑐᖅᑕᐅᖔᕈᓐᓇᖅᑐᓂᒃ ᐊᖏᒡᓕᒋᐊᖅᑎᑦᑎᓂᐊᕐᓗᓂ ᐃᓱᒪᒃᑯᑦ ᖃᓄᐃᙱᑦᑐᓐᓇᕐᓂᕐᒧᑦ ᐃᑲᔪᖅᑐᐃᓂᕐᒥᒃ, 

ᓇᓗᙱᑦᑎᐊᕈᒪᓂᕐᒧᑦ ᐊᑕᖐᑦᑎᐊᖅᑐᒥᒃ ᐊᑐᕈᓐᓇᕐᓂᕐᒥᒃ ᑲᒪᒋᔭᐅᓂᕐᒥᒃ, ᐃᓗᐊᖅᓴᖅᑕᐅᓂᕐᒥᒃ, 

ᐱᓕᕆᕝᕕᖃᖔᓕᕐᓂᕐᒥᒡᓗ, ᐃᓚᒋᔭᐅᓗᓂ ᐋᖓᔮᕐᓇᖅᑐᓂᒃ ᐊᑐᕐᓂᕐᓗᒃᐸᖕᓂᕐᒧᑦ ᐃᑲᔪᖅᑐᐃᓂᕐᒥᒃ, ᑕᒪᐃᓐᓂ 

ᑎᒍᔭᐅᓯᒪᑎᓪᓗᒋᑦ ᐊᓂᓯᒪᓕᖅᑎᓪᓗᒋᓪᓗ. 

 

ᐃᓕᖅᑯᓯᕐᒨᖓᔪᑦ ᐃᑲᔪᖅᓱᐃᔾᔪᑎᑦ 

• ᕿᒥᕐᕈᐊᖅᓯᒃᑲᓐᓂᖅᑐᖃᓪᓗᐊᖅᐳᖅ ᑲᖏᕐᖠᓂᕐᒥ ᐃᑲᔪᖅᑕᐅᕝᕕᒃ ᖃᐅᔨᓴᕈᒪᓂᕐᒧᑦ ᒪᓂᒪᔪᖃᖅᐸᖕᓂᖓᓂᒃ 

ᐃᓐᓇᕐᓂᒃ, ᖃᓄᐃᓕᐅᖅᑐᖃᓯᑲᐅᑎᒋᔭᕆᐊᖃᖅᖢᓂᓗ ᑭᐅᓯᔪᒪᓗᓂ ᓇᓕᐊᖕᓂᑐᐃᓐᓇᖅ 

ᐱᑕᖃᙱᓐᓂᕆᔭᐅᔪᓂᒃ. 

• ᖃᓄᐃᑦᑑᓂᖏᑦ ᐊᒻᒪ ᐃᓂᒃᓴᓕᐅᖅᑕᐅᓯᒪᔪᑦ ᓄᓇᒥ ᐱᓕᕆᐊᖑᕙᒃᑐᑦ ᐊᖏᒡᓕᒋᐊᖅᑕᐅᓪᓗᐊᖅᐳᑦ ᐊᕐᓇᓄᑦ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ. 

 

ᐊᑐᕈᓐᓇᕐᓂᖅ ᖃᐅᔨᓴᖅᑎᒻᒪᕆᖕᒧᑦ 

• ᑐᑭᓯᓇᑦᑎᐊᖅᑐᑦ, ᐊᑐᐃᓐᓇᐅᔪᑦ, ᐊᒻᒪ ᒪᓕᑦᑎᐊᖅᑐᑦ ᑐᑭᓯᒋᐊᒐᒃᓴᑦ ᑭᓱᓕᕆᔨᐅᖕᒪᖔᑕ, ᐊᐅᓚᓂᕆᔭᖏᑦ, 

ᐊᒻᒪ ᑲᒪᒋᔭᒃᓴᖏᑦ ᖃᐅᔨᓴᑦᑎᒻᒪᕆᖕᒧᑦ ᐊᑐᐃᓐᓇᕈᖅᑎᑕᐅᑦᑎᐊᓪᓗᐊᖅᑐᑦ ᐱᓕᕆᕝᕕᓕᒫᓂᒃ. 

• ᐊᔪᖏᑦᑎᐊᕋᔭᕐᓂᖓᓄᑦ ᖃᐅᔨᓴᖅᑕᐅᔾᔪᑎᒥᒃ ᐱᓕᕆᔪᖃᓪᓗᐊᖅᐳᖅ ᖃᐅᔨᓴᕈᒪᓂᕐᒧᑦ ᐊᖏᒡᓕᒋᐊᖅᑎᑦᑎᓂᕐᒥᒃ 

ᓯᓄᕐᔨ ᑕᒪᐃᓐᓄᑦ ᐃᓂᒋᔭᐅᔪᓄᑦ, ᓇᓗᙱᑦᑎᐊᕈᒪᓂᕐᒧᑦ ᐃᑲᔪᖅᑐᐃᒐᓗᐊᕐᒪᖔᑦ ᐅᖃᐅᓯᕐᓂᒃ ᐃᓕᓴᕆᔭᐅᓯᒪᔪᓂᒃ. 

 

ᐃᖅᑲᓇᐃᔭᖅᑎᑦᑎᓂᖅ 

• ᐊᔾᔨᒌᒡᔫᒥᔪᒥᒃ ᑮᓇᐅᔾᔭᒃᓵᓄᑦ ᐊᑐᐊᒐᕐᒥᒃ ᐋᖅᑭᒃᓯᔪᖃᓪᓗᐊᖅᑐᖅ ᐊᑐᓕᖅᑎᑕᐅᓗᓂᓗ ᐱᓕᕆᕝᕕᓕᒫᓄᑦ. 

• ᕿᒥᕐᕈᔭᕆᐊᖃᖅᐳᑦ ᖃᐅᔨᓴᕈᒪᓂᕐᒧᑦ ᒪᓂᒪᓂᖏᓐᓂᒃ ᖃᓄᕐᓗ ᐊᑯᓚᐃᑎᒋᕙᖕᓂᖏᓐᓂᒃ ᐃᖅᑲᓇᐃᔮᒃᓴᐃᑦ 

ᐃᓂᒋᔭᐅᔪᓕᒫᓂ. 

• ᕿᒥᕐᕈᐊᖅᓯᒃᑲᓐᓂᕐᓂᖅ ᐱᓕᕆᐊᖑᓪᓗᐊᖅᐳᖅ ᓄᓇᕗᒻᒥ ᐊᕐᓇᐃᑦ ᐃᑲᔪᖅᑕᐅᕝᕕᒃᑯᓐᓂ ᖃᐅᔨᓴᕈᒪᓂᕐᒧᑦ 

ᐱᑕᖃᑐᐃᓐᓇᕆᐊᖃᕐᓂᖓᓂᒃ ᐊᑦᑎᓛᒥᒃ ᓇᐅᑦᑎᖅᓱᖅᓯᓂᕐᒧᑦ ᐊᕐᓇᓂᒃ ᐊᔾᔨᒌᓂᒃ ᐃᖅᑲᓇᐃᔮᖃᕈᓐᓇᕐᓗᑎᒃ ᓄᓇᓕᖕᓂ, 

ᐊᑕᐅᑦᑎᒃᑰᖃᑎᖃᕐᓗᑎᒃ ᐅᑕᖅᑭᕕᒃ ᓄᓇᓕᖕᓂ ᐃᓂᒋᔭᐅᕙᒃᑐᒃᑯᓐᓄᑦ ᖁᕐᓗᖅᑑᖅ ᐃᓚᕗᑯᓐᓄᓪᓗ. 

• ᕿᒥᕐᕈᔭᕆᐊᖃᖅᐳᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ ᖃᐅᔨᓴᕐᓗᑎᒃ ᐊᕐᓇᐃᑦ 

ᐃᖅᑲᓇᐃᔭᕈᓐᓇᑐᐃᓐᓇᕆᐊᖃᕐᓂᖏᓐᓂᒃ ᓂᕿᓕᐅᕐᕕᖕᒥ ᐊᑯᓚᐃᑦᑐᒃᑯᑦ. 

ᐃᓚᖓ VI – ᐊᒡᓚᕝᕕᓕᕆᓂᖅ ᐊᒻᒪ 

ᐃᓂᖅᑎᕆᓂᖅ ᐱᔾᔪᑕᐅᔪᑦ 
ᑖᓐᓇ ᐊᒡᒍᖅᓯᒪᓂᖓ ᓇᓗᓇᐃᖅᓯᕗᖅ ᐊᐅᓚᑦᑎᔾᔪᑎᓂᒃ ᐊᒻᒪ ᐋᖅᑭᒋᐊᖅᓯᓂᕐᒧᑦ ᐱᓕᕆᔾᔪᓯᕐᓂᒃ ᑎᒍᔭᐅᓯᒪᕝᕕᖕᓂ ᐊᒻᒪ 

ᐊᒡᓚᕝᕕᓕᕆᔾᔪᑎᓂᒃ ᓲᕐᓗ ᑎᑎᖅᑲᓂᒃ ᐸᐸᑦᑎᓂᖅ ᐊᒻᒪ ᑭᐅᔾᔪᑕᐅᔪᑦ ᑕᑯᔭᖅᑐᖅᓯᒪᔪᓄᑦ ᐅᓂᒃᑳᓕᐊᓄᑦ ᓄᓇᓕᖕᓂ 

ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎᒧᑦ. ᑖᓐᓇ ᐊᒡᒍᖅᓯᒪᓂᖓ ᐅᖃᐅᓯᖃᕆᕗᖅ ᑲᒪᒋᔭᐅᔪᑦ ᐅᖃᐅᔾᔪᖅᑕᐅᓂᖏᓐᓂᒃ, 

ᑕᐅᑐᒐᖃᓪᓗᐊᑕᖅᖢᑎᒃ ᐅᖃᐅᔾᔪᖅᓱᐃᓂᕐᒧᑦ ᐱᓕᕆᔾᔪᓯᕐᓂᒃ ᐊᒻᒪ ᓱᒋᐊᖅᑕᐅᔾᔪᑎᓂᒃ. 

ᐊᒡᓚᕝᕕᓕᕆᔨ ᐱᔾᔪᑕᐅᔪᑦ 

ᑎᑎᕋᖅᓯᒪᔪᑦ ᐊᑐᐃᓐᓇᐅᓂᖏᑦ/ᑎᑎᖅᑲᑦ ᐸᐸᑕᐅᑦᑎᐊᙱᑦᑐᑦ 

ᐊᒥᓱᐃᖅᓱᖅᖢᑎᒃ, ᑐᒃᓯᕋᖅᑕᐅᔪᑦ ᑎᑎᖅᑲᓂᒃ ᓴᖅᑭᑎᑦᑎᓚᐅᖅᐳᑦ ᐱᓕᕆᕝᕖᑦ ᑲᑎᖅᓱᐃᖃᑦᑕᙱᓐᓂᖏᓐᓂᒃ ᑎᑎᖅᑲᓂᒃ 

ᐅᓄᖅᑐᓂᒃ ᐊᐅᓚᓂᕆᔭᖏᓐᓂᒃ. ᐊᒻᒪᓗᒃᑲᓐᓂᖅᑕᐅᖅ, ᓇᓂᓯᓚᐅᖅᐳᖓ ᖃᔅᓯᑲᓪᓚᖕᓂᒃ ᐱᔾᔪᑕᐅᔪᓂᒃ ᓈᒻᒪᙱᑦᑐᓂᒃ 

ᑎᑎᕋᖅᓯᒪᔪᓂᒃ ᐸᐸᑦᑎᕙᖕᓂᕐᒥᒃ ᐱᔾᔪᑕᐅᔪᓄᑦ ᐊᒃᑐᐊᓂᓕᖕᓄᑦ ᐃᓂᖅᑎᕆᓂᕐᒧᑦ ᑲᔪᓯᓂᕆᔭᐅᕙᒃᑐᒧᑦ ᐊᒻᒪᓗ/ᐅᕝᕙᓗᓃᑦ 

ᐱᓕᕆᕝᕕᒋᔭᐅᕙᒃᑐᒧᑦ ᐱᔪᒪᔾᔪᑕᐅᔪᓄᑦ. ᖃᔅᓰᖅᓱᑲᓪᓚᒃᖢᖓ, ᑐᒃᓯᕋᖃᑦᑕᓚᐅᕋᒪ ᓇᓗᓇᐃᔭᑦᑎᐊᖅᓯᒪᔪᓂᒃ ᑲᒪᒋᔭᐅᔪᑦ 

ᑐᒃᓯᕋᖅᑕᖏᓐᓂᒃ ᖃᐅᔨᒋᐊᒃᑲᓐᓂᖅᐸᒃᖢᒋᓪᓗ ᐋᓐᓂᐊᕕᖕᒥ ᐃᖅᑲᓇᐃᔭᖅᑎᓄᑦ, ᖃᐅᔨᓕᑕᐃᓐᓇᖅᖢᖓ ᑎᑎᖅᑲᑦ 

ᐊᑐᐃᓐᓇᐅᙱᓐᓂᖏᓐᓂᒃ, ᓇᓗᓇᐃᖅᓯᔾᔪᑎᑦᑎᐊᕙᖕᓂᒡᓗ ᐱᑎᑕᐅᓯᒪᙱᖦᖢᖓ ᖃᓄᐃᒻᒪᑦ ᑎᑎᖅᑲᑦ 

ᐊᑐᐃᓐᓇᐅᙱᒻᒪᖔᑕ (ᑕᐃᒪᐃᒐᔪᖕᓂᖅᓴᐅᓪᓗᑎᒃ ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃᑯᓐᓂ). ᐱᖁᔭᐅᔪᖅ ᑖᒃᑯᐊ ᐋᖅᑭᒋᐊᕐᕕᒃ 

ᐃᑲᔪᖅᑕᐅᕝᕕᒃᑯᑦ ᖃᐅᔨᓴᕐᓗᑎᒃ ᐱᐅᓯᕚᓪᓕᕈᑎᒃᓴᓂᑦ ᑎᑎᖅᑲᓂᑦ ᐸᐸᑦᑎᓂᖕᓂᑦ (ᑕᒪᐃᓐᓂᒃ ᐊᒃᑐᐊᓂᓕᖕᓂᑦ 

ᐱᔨᑦᑎᕋᖅᑕᐅᔫᑉ ᑐᒃᓯᕋᖅᑕᖏᓐᓂᑦ ᐊᒻᒪᓗᑦᑕᐅᖅ ᐊᒃᑐᐊᓂᓕᖕᓂᑦ ᐃᓂᖅᑎᕆᓂᖕᒧᑦ ᐱᕙᓪᓕᐊᓂᖕᒥᑦ) ᑖᒃᑯᐊ 

ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᐱᓕᕆᔾᔪᓰᑦ ᐃᑲᔪᖅᑐᖅᑕᐅᒐᓗᐊᕆᐊᒃᓴᖏᓐᓂᑦ ᓈᒻᒪᒃᑐᓂᑦ ᑐᓴᐅᒪᔭᒃᓴᓂᑦ. 

 

ᐊᑲᐅᓇᔭᖅᑐᒃᓴᐅᕗᖅ ᑐᑭᒧᐊᒃᑎᑦᑎᔨ ᐅᖃᖃᑎᖃᕐᓗᓂ ᑕᒪᑐᒥᖓ ᐃᑲᔪᖅᑕᐅᕕᐅᑉ ᐊᖓᔪᖅᑳᖓᓂᒃ ᐋᖅᑭᒃᓯᓗᓂᓗ 

ᒪᓕᒋᐊᓕᖕᓂᒃ ᑎᑎᖅᑲᓂᒃ ᐸᐸᑦᑎᓂᕐᒧᑦ. 

 

ᑭᖑᕙᖅᖢᑎᒃ ᑭᐅᖃᑦᑕᕐᓃᑦ ᑐᓴᖅᑕᐅᔪᒃᓴᓄᑦ ᐱᔪᒪᔾᔪᑕᐅᔪᓄᑦ 

ᓄᓇᓕᖕᓂᑦ ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎ ᖃᐅᔨᓴᖅᑎᑦᑎᒑᖓᑦ ᒪᓕᒡᓗᓂ ᐱᔨᑦᑎᕋᖅᑕᐅᔪᖅ ᐃᓱᒫᓘᑎᒥᓂᒃ 

ᐅᖃᐅᓯᖃᖅᑎᓪᓗᒍ, ᐃᒡᓗᕐᔪᐊᒥ ᐃᖅᑲᓇᐃᔭᖅᑎ ᑐᓴᖅᑎᑦᑎᔭᕆᐊᖃᕋᔪᒃᐳᖅ ᖃᐅᔨᓴᖅᑐᖃᖅᑎᓪᓗᒍ. ᐃᓚᖏᓐᓂ 

(ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃᑯᓐᓂ) ᑭᖑᕙᓗᐊᖃᑦᑕᖅᓯᒪᔪᑦ ᖃᐅᔨᓴᖅᑎᒻᒪᕆᖕᒧᑦ ᑐᓴᖅᑕᐅᔭᕆᐊᓕᖕᓂᒃ ᐱᓇᓱᒃᑎᓪᓗᒋᑦ 

ᑕᐃᒪᐃᑦᑐᓂᒃ ᖃᐅᔨᓴᕐᓂᐊᕐᓗᓂ. ᐊᑕᐅᓯᕐᒥ ᐊᑲᐅᙱᓕᐅᕈᑕᐅᓗᐊᖅᑐᒥ, ᑐᑭᓯᒋᐊᒐᒃᓴᑦ ᑭᖑᕙᓗᐊᕐᓂᑯᒧᑦ 

ᖃᐅᔨᓴᑦᑎᒻᒪᕆᐅᔪᖅ ᐱᓚᐅᖅᓯᒪᙱᖦᖢᓂ ᑐᒃᓯᕌᕆᔭᐅᔪᓂᒃ ᑐᓴᖅᑕᐅᔪᒃᓴᓂᒃ ᑖᓐᓇᓗ ᐱᓕᕆᕝᕕᒋᔭᐅᔪᖅ ᓴᒃᑯᑕᐅᓪᓗᓂ. 

(ᑕᐃᒪᐃᑎᓪᓗᒍ, ᑭᖑᕙᓯᖕᓂᕆᓚᐅᖅᑕᖓ ᑐᓴᖅᑎᑕᐅᓇᓱᒃᖢᓂ ᐃᑲᔪᖅᑕᐅᕕᐅᑉ ᐊᖓᔪᖅᑳᖓᓂ ᐱᓇᓱᐊᕈᓯᑦ ᐱᖓᓱᑦ 

ᐅᖓᑖᓄᑦ). ᑕᒪᓐᓇ ᑕᐃᒪᐃᖏᓐᓇᐅᔭᙱᒃᑲᓗᐊᖅᑎᓪᓗᒍ ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃᑯᓐᓂ, ᓱᓕ ᐃᓱᒫᓘᑕᐅᖏᓐᓇᖅᐳᖅ 

ᓱᕋᐃᕙᓪᓕᐊᓂᖓᓄᑦ ᐊᑐᕐᓂᖃᕐᓂᖓᓂᒃ ᐱᓕᕆᓂᕆᔭᐅᕙᒃᑐᒥᒃ ᑕᒪᒃᑯᐊ ᖃᐅᔨᓴᕐᓃᑦ ᓈᒻᒪᖅᑯᑦᑎᙱᑉᐸᑕ. 

 

CIO−ᒋᔭᐅᔪᖅ ᐊᐱᕆᓯᒪᕗᖅ ᑐᑭᒧᐊᖅᑎᑦᑎᔨᒋᔭᐅᔪᒥᒃ ᐃᓱᒪᒃᓴᖅᓯᐅᕈᑎᖃᖁᔨᓪᓗᓂ ᐋᖅᑭᒃᓱᐃᕙᓪᓕᐊᓂᕐᒥᒃ 

ᒪᓕᒃᑕᐅᕙᓪᓕᐊᕙᒃᑐᓂᒃ ᑭᐅᓯᔭᕆᐊᖃᖅᐸᖕᓂᕐᒥᒃ ᐱᔾᔪᑎᖃᕐᓗᓂ ᖃᐅᔨᓴᖅᑎᒻᒪᕆᒃᒧᑦ ᖃᐅᔨᓴᕐᓂᕆᔭᐅᔪᓂᒃ. ᑐᑭᒧᐊᑦᑎᑦᓯᔨ 

ᐊᖏᖅᓯᒪᔪᖅ ᐋᖅᑭᑦᓱᐃᓂᕐᒥᑦ ᐊᑐᐊᒐᕐᒥᑦ, ᓂᕆᐅᑉᐳᖓᓗ ᑕᒪᓐᓇ ᐋᖅᑭᑦᓯᓂᐊᖅᑐᖅ ᐃᓱᒫᓘᑕᐅᔪᒥᑦ. 

ᐊᔾᔨᒌᒡᔫᒥᔪᓂᒃ ᐱᑕᖃᙱᓗᐊᖅᑐᖅ ᒪᓕᒐᓕᕆᕕᐅᔪᑦ 

ᐊᓂᕙᓪᓕᐊᔪᓄᑦ ᑐᔪᕐᒥᕖᑦ 

ᒪᕐᕉᖕᓂᒃ ᐊᐅᓚᔫᖕᓂᒃ ᐊᓂᕙᓪᓕᐊᔪᓄᑦ ᐊᖏᕐᕋᕆᔭᐅᔫᖕᓂᒃ ᐱᑕᖃᖅᐳᖅ ᓄᓇᕗᒻᒥ: ᐅᑕᖅᑭᕕᒃ ᓄᓇᓕᖕᓂ ᐃᓂᒋᔭᐅᕙᒃᑐᖅ 

ᐃᖃᓗᖕᓂ ᐊᒻᒪ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᖁᕐᓗᖅᑐᕐᒥ. ᐊᓂᕙᓪᓕᐊᔪᓄᑦ ᑐᔪᕐᒥᕕᒃᑕᖃᖅᓯᒪᕗᖅ ᑲᖏᖅᖠᓂᕐᒥ, 

ᑕᐃᓐᓇ ᐃᓪᓗᒃ ᒪᑐᐃᖓᙱᒃᑲᓗᐊᖅᑎᓪᓗᒍ ᐊᑯᓂᑲᓪᓚᐅᓕᖅᑐᖅ. ᑖᒃᑯᐊ ᐅᑕᖅᑭᕕᒃ ᓄᓇᓕᖕᓂ ᐃᓂᒋᔭᐅᕙᒃᑐᒃᑯᑦ 

ᖁᕐᓗᖅᑑᖅ ᐃᓚᕗᑯᓪᓗ ᐊᔾᔨᒌᖏᑦᑑᒃ ᐊᐅᓚᑕᐅᒻᒪᑕ. 

 

ᐃᒃᐱᒋᑦᑎᐊᕐᓗᒍ ᐅᑕᖅᑭᕕᒃ ᓄᓇᓕᖕᓂ ᐃᓂᒋᔭᐅᕙᒃᑐᒃᑯᑦ ᐃᓕᖅᑯᓯᑐᖃᕐᓄᓪᓗ ᐊᔪᕈᓐᓃᖅᑕᐅᕙᒃᑐᓄᑦ ᐱᓕᕆᐊᖑᕙᒃᑐᑦ, 

ᐱᓕᕆᕝᕕᒋᔭᐅᕙᒃᑐᑦ ᒪᓂᒪᕝᕕᐅᕙᒃᐳᑦ ᓄᓇᒥᒃ−ᑐᙵᕕᓕᖕᓂᒃ ᐱᓕᕆᐊᒃᓴᓂᒃ ᐊᑕᐅᓯᐊᖅᖢᑎᒃ ᑕᖅᑭᑕᒫᑦ ᐅᑕᖅᑭᕕᒃ 

ᓄᓇᓕᖕᓂ ᐃᓂᒋᔭᐅᕙᒃᑐᒃᑯᓐᓂ, ᑕᐃᒪᐃᑦᑐᑦ ᐱᓕᕆᐊᒃᓴᐃᑦ ᒪᓂᒪᑎᑕᐅᕙᒃᐳᑦ ᐊᑐᖅᑕᐅᒐᔪᖕᓂᖅᓴᐅᓪᓗᑎᒃ, 

ᐃᒪᐃᒃᑲᓗᐊᖅᖢᑎᒃ ᐱᓯᒪᕙᙱᖦᖢᑎᒃ ᑎᑎᕋᖅᓯᒪᔪᓂᒃ ᓇᓗᓇᐃᖅᓯᒪᔪᓂᒃ. 

 

ᐃᒃᐱᒋᑦᑎᐊᕐᓗᒍ ᑲᒪᒋᔭᐅᔫᑉ ᐱᔪᓐᓇᕐᓂᖓ ᓇᒧᙵᐅᑲᑕᒍᓐᓇᕐᓗᓂ ᐃᓱᒪᖅᓱᕐᓗᓂ ᐱᓕᕆᓗᓂᓗ ᓇᖕᒥᓂᖅᓱᕐᓗᓂ 

ᐱᓕᕆᔨᐅᓗᓂ, ᐃᓱᒪᖅᓱᕐᓂᖅᓴᐅᕗᖅ ᐅᑕᖅᑭᕕᒃ ᓄᓇᓕᖕᓂ ᐃᓂᒋᔭᐅᕙᒃᑐᒥ ᑲᒪᒋᔭᐅᔪᑦ 'ᐃᓱᒪᖅᓱᕐᓗᑎᒃ' 

ᐱᔭᐅᕙᓪᓕᐊᔪᒥᒃ, ᖃᓄᐃᓕᐅᕈᓐᓇᖅᖢᑎᒡᓗ ᐃᓱᒪᖅᓱᕐᓗᑎᒃ ᐃᓱᒪᖅᓱᕐᓇᕐᓂᖓᓂ (ᒪᓕᑐᐊᖅᐸᑕ ᒪᓕᒋᐊᓕᖕᓂᒃ 

ᐊᓂᑎᑕᐅᓂᕐᒥᓄᑦ). ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂ, ᐱᔨᑦᑎᕋᖅᑕᐅᔪᑦ ᐱᔪᓐᓇᖅᑎᑕᐅᕗᑦ ᑭᓯᐊᓂ ᐃᑲᔪᖅᑎᖃᕈᑎᒃ 

ᓄᓇᓕᖕᓂ. ᑕᒪᓐᓇ ᐊᑲᐅᙱᓕᐅᕈᑕᐅᕌᕐᔪᖕᓂᖓᓂᒃ ᑕᑯᔭᕋ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ 

ᖁᕐᓗᖅᑐᕐᒥᐅᑕᐅᙱᑦᑐᑦ ᐃᓱᒪᖅᓱᙱᓐᓂᖅᓴᐅᑐᐃᓐᓇᕆᐊᖃᕐᒪᑕ ᑲᒪᒋᔭᐅᔪᑦ ᖃᐅᔨᒪᔭᖃᕐᓗᑎᒃ ᐃᓄᖕᒥᒃ ᓄᓇᓕᖕᒥ 

'ᐊᑭᓖᑎᑦᑎᔪᓐᓇᖅᑐᒥᒃ' ᐃᓱᒪᖅᓱᕐᓗᑎᒃ. 

 

ᐃᓱᒪᒋᓪᓗᒋᑦ ᑮᓇᐅᔭᓕᕆᓂᕐᒨᖓᔪᑦ, ᐱᔨᑦᑎᕋᖅᑕᐅᔪᑦ ᐅᑕᖅᑭᕕᒃ ᓄᓇᓕᖕᓂ ᐃᓂᒋᔭᐅᕙᒃᑐᒃᑯᓐᓂ ᐊᔪᕐᓇᙱᑦᑐᒃᑯᑦ 

ᑮᓇᐅᔭᒃᑯᕕᖕᒧᐊᕈᓐᓇᖅᐳᑦ, ᐱᔨᑦᑎᕋᖅᑕᐅᔪᑦ ᖁᕐᓗᖅᑑᖅ ᐃᓚᕗᒃᑯᓐᓂ ᑐᒃᓯᕋᕆᐊᖃᖅᖢᑎᒃ ᑮᓇᐅᔭᒃᑯᕕᖕᒥᓄᑦ 

ᑮᓇᐅᔭᖏᓐᓂᒃ ᐊᒻᒪ/ᐅᕝᕙᓘᓐᓃᑦ ᑮᓇᐅᔭᒃᑯᕕᖏᓐᓂᒃ. ᐊᑐᓕᖁᔭᐅᕗᖅ ᕿᒥᕐᕈᔭᐅᖁᔭᐅᓪᓗᑎᒃ ᐊᔾᔨᒌᙱᑦᑐᑦ ᐱᓕᕆᕝᕕᖕᒥ 

ᐊᑐᐊᒐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ ᐊᒃᑐᐊᓂᓖᑦ ᐱᔨᑦᑎᕋᖅᑕᐅᔪᑦ ᐱᔪᓐᓇᐅᑎᖏᓐᓄᑦ, ᐊᑐᕈᓐᓇᕐᓂᕐᒧᑦ 

ᓄᓇᓕᖕᓄᑦ, ᓇᖕᒥᓂᖅ ᑮᓇᐅᔭᒃᑯᕕᓕᕆᓂᕐᒥᒃ, ᐊᓯᖏᓐᓂᒡᓗ ᐊᒃᑐᐊᓂᓕᖕᓂᒃ ᐃᓱᒪᒋᔭᒃᓴᓂᒃ. 

 

ᐊᓯᐊᑦᑕᐅᖅ ᐱᓪᓗᐊᑕᖅ ᐊᔾᔨᒌᙱᓐᓂᕆᔭᖓ ᑕᒪᐃᓐᓂ ᐊᓂᕙᓪᓕᐊᔪᓄᑦ ᐃᓂᒋᔭᐅᕙᒃᑐᓂ ᑕᒪᒃᑯᐊ ᑲᒪᒋᔭᐅᔪᑦ ᑭᕙᓪᓕᕐᒥ 

ᑎᒍᔭᐅᓯᒪᕝᕕᖕᒥ ᑐᓐᓂᖅᑯᑕᐅᔪᓐᓇᖅᐳᑦ ᐃᖅᑲᖅᑐᐃᕕᖕᒥᙶᑲᐅᑎᒋᓗᑎᒃ, ᑕᐃᒪᐃᙱᖦᖢᓂ ᐅᑕᖅᑭᕕᒃ ᓄᓇᓕᖕᓂ 

ᐃᓂᒋᔭᐅᕙᒃᑐᒃᑯᓐᓂ, ᑕᒪᒃᑯᐊ ᑲᒪᒋᔭᐅᔪᑦ ᐱᓇᔪᒋᐊᖃᖅᐸᒃᖢᑎᒃ ᖃᒡᓕᕙᓪᓕᐊᓕᕈᑎᒃ ᑎᒍᔭᐅᓯᒪᕝᕕᒋᔭᒥᓄᑦ 1/6−ᒧᑦ 

ᐅᓪᓗᕆᔭᐅᔪᒧᑦ (ᑖᓐᓇ ᐅᓪᓗᖅ ᑖᓐᓇ ᐱᕋᔭᒃᓯᒪᔪᖅ ᑎᒍᔭᐅᓯᒪᕝᕕᒋᓂᐊᖅᑕᖓ 1/6−ᒥᒃ ᑲᑎᖦᖢᒋᑦ ᑎᒍᔭᐅᓯᒪᕝᕕᒋᔭᖓᑕ 

ᐅᓪᓗᐊᓄᑦ.) ᑕᒪᓐᓇ ᐃᒪᓐᓇ ᑐᑭᖃᖅᐳᖅ, ᐱᓕᕆᕝᕕᒋᔭᐅᕙᒃᑐᑦ ᑎᑭᑉᐸᒃᑐᑦ ᖁᕐᓗᖅᑑᖅ ᐃᓚᕗᒃᑯᓐᓄᑦ 

ᐃᖅᑲᖅᑐᐃᕕᖕᒥᙶᑲᐅᑎᒋᓪᓗᑎᒃ ᐊᐅᓚᑕᐅᕙᒃᐳᑦ ᓲᕐᓗ ᐱᓕᕆᕝᕕᒋᔭᐅᕙᒃᑐᑎᑐᑦ ᒪᑐᓯᒪᔪᒥ ᑎᒍᔭᐅᓯᒪᕝᕕᖕᒦᑦᑐᑎᑐᑦ 

ᐃᓱᒪᖅᓱᕈᓐᓇᙱᓐᓂᖅᓴᐅᓪᓗᑎᒃ. ᑕᒪᒃᑯᐊ 'ᐃᓱᒪᖅᓱᕈᓐᓇᐅᑎᑦ' ᐊᑐᐃᓐᓇᐅᓕᑕᐃᓐᓇᓲᑦ ᑎᒍᔭᐅᓯᒪᓚᐅᖅᑎᓪᓗᒋᑦ 1/6 

ᑎᒍᔭᐅᓯᒪᕝᕕᖕᒥ ᐊᒻᒪ ᓅᑕᐅᓗᑎᒃ ᒪᑐᐃᖓᔪᒧᑦ ᑎᒍᔭᐅᓯᒪᕝᕕᖕᒧᑦ. 

ᐊᑦᑕᕐᓇᙱᑦᑐᖅ ᐱᔨᑦᑎᕐᕖᑦ 

ᑲᒪᒋᔭᐅᔫᑉ ᐅᖃᓕᒫᒐᖓ: 

ᐊᒥᓱᓂ ᐳᓛᕆᐊᖅᓯᒪᑎᓪᓗᖓ ᐃᓂᒋᔭᐅᔪᓄᑦ, ᐱᓕᕆᕝᕕᒋᔭᐅᕙᒃᑐᓄᑦ ᒪᒃᐱᖅᑐᒐᕆᔭᐅᔪᖅ − ᑎᑎᕋᖅᓯᒪᔪᖅ ᓇᓗᓇᐃᔭᐃᓯᒪᓪᓗᓂ 

ᐃᓂᒋᔭᐅᔪᒥ ᒪᓕᒃᑕᐅᔭᕆᐊᖃᖅᐸᒃᑐᓂᒃ ᐱᓕᕆᕝᕕᒋᔭᐅᕙᒃᑐᓪᓗ ᑲᒪᒋᔭᒃᓴᕆᔭᖏᓐᓂᒃ ᐱᔪᓐᓇᐅᑎᖏᓐᓂᒡᓗ − ᐱᑎᑕᐅᒐᔪᓚᐅᙱᓚᑦ 

ᐃᓗᐊᖅᓴᖅᑕᐅᔭᖅᑐᖅᓯᒪᔪᓄᑦ ᑎᑭᖦᖢᑎᒃ. ᐱᓕᕆᐊᒃᓴᕆᓕᓵᖅᑕᓐᓂ ᑕᒪᓐᓇ ᐅᖃᐅᓯᕆᓚᐅᖅᐸᕋ ᐃᑲᔪᖅᑕᐅᕕᐅᑉ ᐊᖓᔪᖅᑳᓕᒫᖏᓐᓄᑦ. 

ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃᑯᓐᓂ ᐊᒻᒪᓗ ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕝᕕᒃᑯᓐᓂ, ᑕᒪᓐᓇ ᐊᑲᐅᙱᓕᐅᕈᑕᐅᔪᖅ 

ᐋᖅᑭᒃᑕᐅᑲᐅᑎᒋᓚᐅᖅᐳᖅ, ᑭᓯᐊᓂ ᐊᑲᐅᙱᓕᐅᕈᑕᐅᔪᖅ ᑲᔪᓯᑐᐃᓐᓇᓚᐅᖅᐳᖅ ᑲᖏᕐᖠᓂᕐᒥ ᐃᑲᔪᖅᑕᐅᕝᕕᒃᑯᓐᓂ ᐊᒻᒪᓗ ᖁᕐᓗᖅᑑᖅ 

ᐃᓚᕗᒃᑯᓐᓂ. ᑲᖏᕐᖠᓂᕐᒥ ᐃᑲᔪᖅᑕᐅᕝᕕᒃᑯᓐᓂ, ᐳᓛᕆᐊᖅᓯᒪᑎᓪᓗᖓ ᔪᓚᐃ 2024-ᒥ, ᐊᐱᕆᓚᐅᖅᐳᖓ ᐃᖅᑲᓇᐃᔭᖅᑎᓂᒃ ᐊᔾᔨᖓᓂᒃ 

ᐅᖃᓕᒫᒐᐅᑉ. ᐅᖃᐅᔾᔭᐅᓚᐅᕋᒪ ᐸᐃᑉᐹᓂᒃ ᐱᓯᒪᑦᑎᖃᑦᑕᖏᒻᒪᑕ ᑭᓯᐊᓂ ᐊᒥᓱᕈᖅᑎᑕᐅᕙᑦᑐᑎᒃ ᑎᑭᑦᑐᖃᕋᐃᒻᒪᑦ. ᐃᓯᖅᐸᓪᓕᐊᔪᓄᑦ 

ᐊᓂᑎᑕᐅᔪᓄᓪᓗ ᐃᓂᒥ − ᐃᓂᒋᔭᖓ ᐃᓂᒋᔭᐅᕙᒃᑐᒥ ᐃᓗᐊᖅᓴᖅᑕᐅᔭᖅᑐᖅᓯᒪᔪᑦ ᑎᑭᕝᕕᒋᕙᒃᑕᖓᓂ − ᐊᐱᕆᓚᐅᖅᐸᒃᑲ 

ᐃᖅᑲᓇᐃᔭᖅᑏᑦ ᑎᑎᕋᙳᖅᑎᑦᑎᖁᓪᓗᒋᑦ ᐊᔾᔨᖓᓂᒃ ᕿᒥᕐᕈᐊᒐᐅᑉ ᐅᕙᓐᓄᑦ. ᐃᖅᑲᓇᐃᔭᖅᑏᑦ ᓇᓂᓯᔪᓐᓇᓚᐅᙱᓚᑦ ᓇᓂ ᖃᕆᑕᐅᔭᒧᑦ 

ᑐᖅᑯᖅᓯᒪᕝᕕᖕᒥ ᐅᖃᓕᒫᒐᖅ ᑐᖅᑯᖅᑕᐅᓯᒪᖕᒪᖔᑦ, ᐊᔪᕐᓇᖅᑐᖅᓯᐅᕈᑕᐅᓪᓗᓂ ᐊᑐᐃᓐᓇᕈᖅᑎᑦᑎᔪᓐᓇᙱᖦᖢᑎᒃ ᐅᖃᓕᒫᒐᕐᓂᒃ 

ᑲᒪᒋᔭᐅᔪᓕᒫᓄᑦ ᑎᑭᖦᖢᑎᒃ. ᑭᖑᓂᐊᒍᑦ, ᐊᐱᕆᓚᐅᖅᑕᒃᑲ ᑭᖑᓪᓕᖅᐹᑦ ᑕᓪᓕᒪᑦ ᑕᐃᑯᙵᓚᐅᖅᑐᑦ ᑲᖏᕐᖠᓂᕐᒥ ᐃᑲᔪᖅᑕᐅᕝᕕᒃᑯᓐᓄᑦ 

ᐱᓚᐅᕐᒪᖔᑕ ᐅᖃᓕᒫᒐᕐᒥᒃ, ᐱᓚᐅᙱᑦᑐᑦ. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂ, ᐅᖃᐅᔾᔭᐅᓚᐅᕆᕗᖓ ᑕᐃᑯᙵᖅᑐᑦ ᐅᖃᓕᒫᒐᕐᓂᒃ 

ᐱᓲᖑᓂᖏᓐᓂᒃ ᑎᑭᒑᖓᒥᒃ ᑭᓯᐊᓂ ᐊᐱᕆᒐᒃᑯ ᑭᖑᓪᓕᖅᐹᖅ ᐋᓐᓂᐊᕕᓕᐊᖅᓯᒪᔪᖅ ᑎᑭᑦᑐᕕᓂᖅ ᐱᓚᐅᕐᒪᖔᒍ, ᐅᖃᓚᐅᖅᑐᖅ 

ᐱᓚᐅᙱᓐᓂᕋᖅᖢᓂᐅᒃ. 

 

ᐃᒪᓐᓇᐅᖁᔨᔪᖃᖅᐳᖅ, ᑕᒪᕐᒥᑦᑎᐊᖅ ᐃᓂᒋᔭᐅᔪᑦ ᓇᓗᙱᑦᑎᐊᖅᐸᒡᓗᑎᒃ ᑕᒪᒃᑯᐊ ᒪᒃᐱᖅᑐᒐᐃᑦ ᐱᑎᑕᐅᕙᒃᑲᓗᐊᕐᒪᖔᑕ ᓄᑖᓄᑦ 

ᐱᓕᕆᕝᕕᒋᔭᐅᕙᒃᑐᓄᑦ ᑎᑭᒑᖓᒥᒃ ᑕᒪᒃᑯᐊᓗ ᐃᑲᔪᖅᑕᐅᕕᐅᑉ ᐊᖓᔪᖅᑳᖏᑦ ᐱᓕᕆᐊᖃᖅᐸᒡᓗᑎᒃ ᖃᖓᑐᐃᓐᓇᒃᑯᑦ 

ᑕᒻᒪᖅᓯᒪᔪᖅᓯᐅᕐᓂᕐᒥᒃ ᓇᓗᙱᑦᑎᐊᕈᒪᓂᕐᒧᑦ ᑕᒪᓐᓇ ᐱᓕᕆᐊᖑᒐᓗᐊᕐᒪᖔᑦ. 

 

ᐃᓕᓐᓂᐊᖅᑎᓂᒃ ᐅᖃᐅᔾᔪᐃᓂᖅ 

ᐃᓂᖅᑎᕆᓂᖅ ᑎᒍᔭᐅᓯᒪᕝᕕᖕᓂ ᐱᕐᔪᐊᖑᕗᖅ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ, ᐋᖅᑭᐅᒪᑎᑦᑎᓂᕐᒧᑦ, ᐊᒻᒪ ᑕᒪᐃᓐᓂᒃ 

ᐊᐅᓚᓂᕆᔭᖓᓄᑦ ᑎᒍᔭᐅᓯᒪᕝᕕᐅᑉ. ᐃᓂᖅᑎᕆᓂᖅ ᐊᑐᖅᑎᑦᑎᓂᑐᐃᓐᓇᐅᙱᓚᖅ ᓱᐊᒃᑕᐅᓂᕐᒥᒃ ᑭᓯᐊᓂᓗᑦᑕᐅᖅ ᐋᖅᑭᒃᓯᓂᕐᒥᒃ 

ᑐᑭᓯᓇᑦᑎᐊᖅᑐᓂᒃ ᑭᒡᓕᒋᔭᐅᔪᓂᒃ, ᓂᕆᐅᒋᔭᐅᔪᓂᒃ, ᖃᓄᐃᔾᔪᑕᐅᔪᓐᓇᖅᑐᓂᒡᓗ ᐃᓕᖅᑯᓯᕆᔭᐅᔪᒧᑦ, ᑕᒪᒃᑯᐊᓗ ᐱᒻᒪᕆᐊᓘᓪᓗᑎᒃ 

ᓴᖅᑭᑎᑦᑎᓂᐊᕐᓗᓂ ᖁᐊᖅᓵᕐᓇᙱᑦᑐᒥᒃ ᐋᖅᑭᒃᓯᒪᑦᑎᐊᖅᑐᒥᒡᓗ ᐃᓂᒋᔭᐅᓇᔭᖅᑐᒥᒃ ᐃᑲᔪᖅᑐᐃᔪᒥᒃ ᒪᒥᓴᕐᓂᕐᒥᒃ. 

 

ᓄᓇᕗᒻᒥ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ. ᓇᓗᓇᐃᔭᐃᔪᖅ ᐃᓂᖅᑎᕆᓂᕐᒧᑦ ᒪᓕᒐᕐᓂᑦ ᐱᓕᕆᔾᔪᓯᕐᓂᓪᓗ ᐱᔨᑦᓯᕋᖅᑕᐅᔪᓄᑦ, 

ᓇᓗᓇᐃᖅᓯᓂᕐᒥᑦ ᒪᕐᕉᓕᖅᑲᖓᔪᓂᑦ ᐱᔾᔪᑎᓂᑦ ᐋᖅᑭᒋᐊᕆᓂᕐᒧᑦ ᒪᒥᓴᕐᓂᕐᒧᓪᓗ ᐱᔨᑦᓯᕋᖅᑕᐅᔪᓄᑦ ᓴᐳᔾᔨᓂᕐᒥᑦ ᓄᓇᓕᓐᓂᑦ 

ᓴᖅᑭᔮᖅᑎᑦᓯᓂᕐᒥᓪᓗ ᐊᑦᑕᕐᓇᖏᑦᑐᒥᑦ ᖃᓄᐃᖏᑦᓯᐊᖅᑐᓂᓪᓗ ᓄᓇᓕᓐᓂᑦ. ᐃᓚᒍᑖ 16 ᐱᖁᔭᕐᒥ ᐊᒻᒪ ᐊᒡᒍᖅᓯᒪᓂᓕᒃ 14 

ᒪᓕᒋᐊᓕᖕᓂ ᓇᓗᓇᐃᖅᓯᕗᑦ ᐃᓂᖅᑎᕆᓂᕐᒧᑦ ᒪᓕᒋᐊᓕᖕᓂᒃ ᑲᒪᒋᔭᐅᔪᑦ ᒪᓕᒋᐊᖃᖅᑕᖏᓐᓂᒃ. 

 

ᑲᒪᒋᔭᐅᔪᑦ ᐸᓴᒋᔭᐅᒍᑎᒃ ᓱᕋᐃᓇᓱᒋᔭᐅᓪᓗᑎᒃ ᑖᒃᑯᓂᖓ ᒪᓕᒋᐊᓕᖕᓂᒃ, ᐸᓯᔭᒃᓴᙳᖅᑎᑕᐅᓲᖑᕗᑦ ᐸᓯᔭᒃᓴᙳᖅᑎᑕᐅᔾᔪᑎᖏᓪᓗ 

ᕿᒥᕐᕈᔭᐅᕙᒃᖢᑎᒃ ᐃᓂᖅᑎᕆᔨᑦ ᑲᑎᒪᔨᖏᓐᓄᑦ. ᑖᒃᑯᐊ ᑲᑎᒪᔩᑦ ᑲᒪᒋᔭᒃᓴᖃᖅᐳᑦ ᑲᒪᒋᔭᖃᖅᐸᒡᓗᑎᒃ ᑲᒪᒋᔭᐅᔪᑦ 

ᐱᓕᕆᑦᑎᐊᙱᓐᓂᖏᓐᓂᒃ ᓈᓚᒃᑎᑦᑎᕙᒡᓗᑎᒃ ᖃᐅᔨᓇᓱᒡᓗᑎᒃ ᑎᒍᔭᐅᓯᒪᕝᕕᖕᒥ ᒪᓕᒐᐃᑦ, ᒪᓕᒋᐊᓕᑦ, ᐊᒻᒪ/ᐅᕝᕙᓘᓐᓃᑦ ᐊᑐᐊᒐᑦ 

ᓱᕋᒃᑕᐅᓚᐅᕐᒪᖔᑕ. 

 

ᐋᖅᑭᒋᐊᖅᓯᓂᕐᒧᑦ ᑐᓴᕋᓱᒡᕕᖃᕐᓂᖅ ᐱᕕᖃᖅᑎᑦᑎᕙᒃᐳᖅ ᐱᓕᕆᕝᕕᒋᔭᐅᕙᒃᑐᓂᒃ ᐅᓂᒃᑲᐅᓯᖃᕈᓐᓇᕐᓂᕐᒥᒃ ᐃᓱᒪᒋᔭᒥᓂᒃ. ᑲᑎᒪᔩᑦ 

ᑲᒪᒋᔭᒃᓴᖃᖅᐳᑦ ᐋᖅᑭᒃᓯᒪᓕᖅᑎᑦᑎᓂᕐᒥᒃ ᓈᒻᒪᒃᑐᓂᒃ ᐃᓂᖅᑎᖅᑕᐅᔾᔪᑎᓂᒃ. ᑕᒪᒃᑯᐊ ᐃᓂᖅᑎᖅᑕᐅᓃᑦ ᐊᔾᔨᒌᙱᑦᑑᑎᐅᔪᓐᓇᖅᐳᑦ 

ᐃᓂᖅᑎᕆᓂᕐᒥᒃ, ᐊᓯᐅᔨᓂᕐᒥᒃ ᐱᔪᓐᓇᐅᑎᒋᔭᐅᔪᓂᒃ, ᐱᓕᕆᐊᒃᓴᒃᑲᓐᓂᕐᓂᒡᓗ, ᐱᕐᔪᐊᖑᓂᖅᓴᓄᑦ ᐊᑐᖅᑕᐅᕙᒃᑐᓄᑦ ᓲᕐᓗ 

ᐃᓄᑑᑎᑕᐅᓂᕐᒥᒃ ᐊᖅᓵᖅᓯᓂᕐᒥᒡᓗ ᐱᓯᒪᔭᒥᓂᒃ ᐊᓂᓵᓕᓂᕐᒥᒃ. ᑐᕌᒐᕆᔭᐅᔪᖅ ᐃᓂᖅᑎᕈᑎᑦ ᑕᒪᐃᓐᓂᒃ ᐋᖅᑭᒋᐊᖅᓯᓂᕐᒧᑦ ᐊᒻᒪ 

ᒪᒥᓴᕐᓂᕐᒧᑦ, ᐃᑲᔪᖅᓱᐃᓂᕐᒧᑦ ᑲᒪᒋᔭᐅᔫᑉ ᐃᓚᐅᒃᑲᓐᓂᕈᓐᓇᓕᕐᓂᕐᒧᑦ ᓄᓇᓕᖕᓄᑦ. 

ᖃᐅᔨᓴᖅᑎᒻᒪᕆᒃ ᓇᓂᓯᔪᖅ − ᑲᒪᒋᔭᐅᔪᑦ ᐅᖃᐅᔾᔪᖅᑕᐅᓂᖏᑦ 

ᓈᒻᒪᙱᓗᐊᖅᑐᑦ ᐃᖅᑲᓇᐃᔭᖅᑎᑦ ᐱᓕᒻᒪᒃᓴᖅᑕᐅᓂᖏᑦ 

ᐃᓂᖅᑎᕆᓂᕐᒧᑦ ᑲᔪᓯᓂᕆᔭᐅᕙᒃᑐᖅ ᓄᓇᕘᑉ ᑎᒍᔭᐅᓯᒪᕝᕕᖏᓐᓂ ᓵᑦᑎᐊᕐᒥᐅᑕᖃᖅᐸᒃᐳᖅ ᖃᔅᓯᑲᓪᓚᖕᓂᒃ 

ᐊᓂᒍᖅᑎᓐᓇᓱᒋᐊᓕᖕᓂᒃ. ᐃᓚᖓᑦ ᐅᔾᔨᕐᓇᓛᖑᖃᑕᐅᔪᖅ ᖃᐅᔨᔭᐅᔪᑦ ᐃᖅᑲᓇᐃᔭᖅᑎᑦ ᐃᓕᓐᓂᐊᖅᑎᑕᐅᑦᑎᐊᙱᓐᓂᖏᑦ. 

ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓯᒪᙱᓗᐊᕐᒪᑕ ᐱᓪᓗᐊᑕᕐᓂᒃ ᐃᓂᖅᑎᕆᓂᕐᒧᑦ ᐱᓕᕆᔾᔪᓯᕐᓂᒃ ᓲᕐᓗ 

ᐃᖅᑲᖅᑐᐃᕕᒃᑰᖅᑎᑦᑎᓂᖅ, ᐊᒡᓚᕝᕕᖕᒥ ᐊᔾᔨᒌᒃᑎᑦᑎᓂᖅ, ᐊᒻᒪ ᐊᔾᔨᒌᙱᓐᓂᖏᑦ ᒪᓕᒐᖅᑎᒍᑦ ᐱᕋᔭᒍᑕᐅᔪᑦ. 

ᑕᐃᒪᐃᓐᓂᖓᓄᑦ, ᑐᑭᓯᐅᒪᓂᖃᑦᑎᐊᙱᓚᑦ ᐊᔾᔨᒌᙱᑦᑑᑎᓂᒃ ᒪᓕᒐᑎᒍᑦ ᐱᕋᔭᒍᑕᐅᔪᓂᒃ ᐊᒻᒪ ᐱᑐᐃᓐᓇᐅᙱᑦᑐᓂᒃ 

ᐱᔭᐅᔭᕆᐊᓕᖕᓂᒃ ᐃᓂᖅᑎᕆᓂᕐᒧᑦ ᐱᓕᕆᔾᔪᓯᕐᓂᒃ ᐊᒃᑐᐊᓂᓕᖕᓂᒃ ᑕᒪᐃᓐᓄᑦ ᐱᕋᔭᒍᑕᐅᔪᓄᑦ. ᑕᒪᓐᓇ 

ᑐᑭᓯᐅᒪᑦᑎᐊᙱᓐᓂᖅ ᐊᒃᑐᖅᓯᕙᒃᐳᖅ ᐊᔪᙱᓐᓂᕆᔭᒥᓂᒃ ᑲᔪᓯᑎᑦᑎᔪᓐᓇᕐᓂᕐᒥᒃ ᐋᖅᑭᒋᐊᖅᓯᓂᕐᒧᑦ ᑐᓴᕋᓱᒡᕕᐅᕙᒃᑐᓂᒃ 

ᐊᖑᒻᒪᑎᔪᓂᒃ ᒪᓕᒐᑎᒍᑦ ᐊᑐᖅᑕᐅᕙᒃᑐᓂᒃ ᓇᓗᙱᑦᑎᐊᕈᑕᐅᕙᒃᖢᓂᓗ ᑲᔪᓯᐊᔾᔪᑕᐅᕙᒃᑐᓄᑦ ᐊᔾᔨᒌᒃᑎᑦᑎᓂᕐᒥᒃ 

ᑕᒪᐃᓐᓄᑦ ᐱᓕᕆᖃᑕᐅᔪᓕᒫᓄᑦ. 

 

ᓱᕋᐃᓂᖅ ᐱᓕᕆᐊᒃᓴᒥᒃ ᐊᔾᔨᒌᒃᑎᑦᑎᓂᕐᒥᒃ 

ᐊᓯᐊᑦᑕᐅᖅ ᐱᕐᔪᐊᖑᓪᓗᓂ ᐱᔾᔪᑕᐅᔪᖅ ᓇᓗᓇᐃᖅᑕᐅᔪᖅ ᓱᕋᐃᓂᖅ ᐱᓕᕆᐊᒃᓴᒥᒃ ᐊᔾᔨᒌᒃᑎᑦᑎᓂᕐᒥᒃ. 

ᐊᔾᔨᒌᒃᑎᑦᑎᔭᕆᐊᖃᕐᓂᖅ ᑐᙵᕕᒋᔭᐅᕗᖅ ᒪᓕᒐᑎᒍᑦ ᑐᙵᕕᒋᔭᐅᓪᓗᓂ ᐃᓄᐃᑦ ᐱᕕᖃᖅᑎᑕᐅᔭᕆᐊᖃᖅᖢᑎᒃ ᐃᒻᒥᓂᒃ 

ᐅᓂᒃᑳᕈᓐᓇᕐᓗᑎᒃ ᐃᓱᒪᓕᐅᕆᔪᓐᓇᕐᓗᑎᒡᓗ ᑐᙵᕕᖃᕐᓗᑎᒃ ᐃᓗᐃᑦᑑᓕᖓᔪᓂᒃ ᑐᓴᒐᒃᓴᓂᒃ. ᓄᓇᓕᖕᓂᑦ 

ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎ ᖃᐅᔨᓚᐅᖅᑐᖅ ᑖᓐᓇ ᐱᓕᕆᐊᒃᓴᖅ ᒪᓕᑦᑎᐊᓚᐅᙱᓐᓂᖓᓂᑦ ᐃᓂᖅᑎᕆᔪᖃᖅᑎᓪᓗᒍ. 

ᐃᓛᓐᓂᒃᑯᑦ, ᐱᔨᑦᑎᕋᖅᑕᐅᔪᑦ ᐱᕕᖃᖅᑎᑕᐅᑦᑎᐊᓚᐅᙱᑦᑐᑦ ᐸᓯᔭᒃᓴᙳᖅᑎᑕᐅᔪᓄᑦ ᖃᓄᐃᓕᔭᐅᓚᐅᙱᓐᓂᖏᓐᓂᒃ, 

ᐃᓱᒫᓘᑎᓂᒃ ᓴᖅᑭᑦᑎᓪᓗᑎᒃ ᐊᔾᔨᒌᒃᑎᑦᑎᓂᕐᒥᒃ ᐊᒻᒪ ᐊᑑᑎᖃᕐᓂᖓᓂᒃ ᐱᓕᕆᔾᔪᓯᖅ. 

 

ᑎᑎᖅᑲᓂᒃ ᐸᐸᑦᑎᓂᖅ ᐊᒻᒪ ᑎᑎᕋᖅᐸᓪᓕᐊᓂᖅ 

ᐱᓕᕆᔾᔪᓰᑦ ᐊᔾᔨᒌᒃᑎᑕᐅᖁᓪᓗᒋᑦ ᑕᑯᒃᓴᐅᑦᑎᐊᖁᓪᓗᒋᓪᓗ ᐋᖅᑭᒋᐊᖅᓯᓂᕐᒧᑦ ᑐᓴᕋᓱᒡᕕᐅᕙᒃᑐᑦ, ᐊᑕᖐᑦᑎᐊᖅᑐᓂᒃ 

ᑎᑎᖅᑲᓂᒃ ᐸᐸᑦᑎᓂᖅ ᐊᒻᒪ ᑎᑎᕋᖅᑕᐅᕙᓪᓕᐊᔭᕆᐊᖃᓪᓚᕆᒃᑐᑦ. ᐃᓗᐃᑦᑐᒥᒃ ᑎᑎᕋᖅᓯᒪᔪᒥᒃ ᑎᑎᕋᖅᓯᒪᔪᒥᒃ 

ᑲᔪᓯᓂᕆᔭᐅᔪᒥᒃ ᐱᓯᒪᔭᐅᔭᕆᐊᖃᖅᐳᖅ, ᐃᓚᖃᕐᓗᓂ ᐃᓗᓕᖃᐅᑦᑎᐊᖅᑐᓂᒃ ᑎᑎᕋᖅᓯᒪᔪᓂᒃ ᑕᒪᐃᓐᓂᑦᑎᐊᖅ 

ᖃᐅᔨᔾᔪᑕᐅᔪᓂᒃ ᐃᓱᒪᒃᓴᖅᓯᐅᕈᑕᐅᔪᓂᒃ, ᖃᓄᖅ ᑕᒪᓐᓇ ᖃᐅᔨᓴᖅᑕᐅᓚᐅᕐᒪᖔᑦ, ᓇᐃᓈᖅᓯᒪᔪᒥᒡᓗ ᓇᓕᐊᖕᓂᑐᐃᓐᓇᖅ 

ᖃᐅᔨᔾᔪᑕᐅᔪᓂᒃ ᓴᖅᑭᑎᑕᐅᔪᓂᒃ ᐱᓕᕆᕝᕕᒋᔭᐅᔫᑉ. ᖃᓄᐃᓕᔭᐅᓂᐊᕐᓂᕐᒧᑦ ᑎᑎᖅᑲᑦ ᒪᓕᒋᐊᖃᖅᐳᑦ ᐊᑐᖅᑕᐅᒐᔪᒃᑐᒥᒃ 

ᐋᖅᑭᒃᓯᒪᓂᖓᓂᒃ, ᓇᓗᓇᐃᔭᖅᓯᒪᑦᑎᐊᖅᑐᒥᒃ ᐅᓂᒃᑲᐅᓯᖃᕐᓗᑎᒃ ᓈᓚᖕᓂᖃᖅᑎᓪᓗᒋᑦ, ᓇᐃᓈᖅᓯᒪᔪᓂᒃ ᖃᐅᔨᔾᔪᑕᐅᔪᓂᒃ 

ᑕᒪᐃᓐᓂᒃ, ᐊᑕᖐᑦᑎᐊᖅᑐᒥᒡᓗ ᐱᔾᔪᑎᖃᑦᑎᐊᖅᑐᒥᒡᓗ ᐅᓂᒃᑲᐅᓯᖃᕐᓗᑎᒃ ᐃᓱᒪᓕᐅᕈᑕᐅᔪᒧᑦ. 

 

ᒫᓐᓇᓕᓴᑦ ᑎᑎᕋᖅᓯᒪᔪᑦ ᐃᓱᒪᓕᐊᕆᔭᐅᓯᒪᔪᑦ ᑎᑎᖅᑲᑦ ᓈᒻᒪᒐᔪᙱᒻᒪᑕ, ᑐᑭᓯᓇᑦᑎᐊᙱᖦᖢᑎᒃ ᐱᔾᔪᑎᖏᓪᓗ ᓈᒻᒪᙱᖦᖢᑎᒃ 

ᐃᓱᒪᓕᐅᕈᑕᐅᔪᒧᑦ. ᐃᓱᒪᓕᐊᕆᔭᐅᔪᖅ ᑎᑎᖅᑲᖅ ᐃᓱᒪᒋᔭᐅᓂᐊᖅᐸᑦ ᓈᒻᒪᖕᓂᖓᓂᒃ, ᐃᓚᖃᓪᓗᐊᖅᑐᖅ ᓴᙱᔪᒥᒃ 

ᐅᓂᒃᑳᖅᓯᒪᔪᒥᒃ ᓈᓚᖕᓂᖃᖅᑎᓪᓗᒋᑦ, ᓇᐃᓈᖅᓯᒪᔪᒥᒃ ᖃᓄᑐᐃᓐᓇᖅ ᖃᐅᔨᔾᔪᑕᐅᔪᓂᒃ ᑐᓂᔭᐅᔪᓂᒃ ᐱᔨᑦᑎᕋᖅᑕᐅᔪᒧᑦ, 

ᓇᓗᓇᐃᔭᑦᑎᐊᖅᓯᒪᔪᒥᒡᓗ ᐃᓱᒪᓕᐊᕆᔭᐅᔪᒥᒃ ᖃᓄᕐᓗ ᐋᖅᑭᒃᑕᐅᓚᐅᕐᒪᖔᑦ. ᑕᒪᓐᓇ ᐱᒻᒪᕆᐅᓗᐊᙳᐊᖅᐳᖅ 

ᐱᔨᑦᑎᕋᖅᑕᐅᔪᖅ ᖁᑦᑎᖕᓂᖅᓴᒧᑦ ᐅᓐᓂᕐᓗᒃᓴᕈᒪᒃᐸᑦ ᐃᓱᒪᓕᐊᕆᔭᐅᔪᒥᒃ. 

ᐸᓯᔭᒃᓴᙳᖅᑎᑕᐅᓂᕐᒧᑦ ᐅᓂᒃᑳᓕᐊᑦ ᓇᓗᓇᐃᔭᖅᓯᒪᑦᑎᐊᙱᓗᐊᖅᑐᑦ 

ᐸᓯᔭᒃᓴᙳᖅᑎᑕᐅᓂᕐᒧᑦ ᐅᓂᒃᑳᓕᐊᑦ ᑐᓂᔭᐅᔪᑦ ᐱᔨᑦᑎᕋᖅᑕᐅᔪᓄᑦ ᑐᓴᐅᒪᑦᑎᐊᙱᓗᐊᕐᒪᑕ ᓇᓗᓇᐃᕈᑎᒃᓴᓂᒃ 

ᐸᓯᔭᒃᓴᙳᖅᑎᑕᐅᔪᓂᒃ, ᑕᒪᓐᓇᓗ ᓄᖅᑲᖓᑎᑦᑎᕙᒃᖢᓂ ᐱᕙᒌᔭᑦᑎᐊᕈᓐᓇᕐᓂᕐᒥᒃ ᓈᓚᖕᓂᕆᓂᐊᖅᑕᖏᓐᓄᑦ. 

ᑐᓴᐅᒪᑦᑎᐊᙱᓐᓂᖅ ᓄᖅᑲᖓᑎᑦᑎᕗᖅ ᐱᔪᓐᓇᐅᑎᖏᓐᓂᒃ ᐊᔾᔨᒌᒃᑎᑦᑎᓗᑎᒃ ᑐᓴᐅᒪᑎᑕᐅᑦᑎᐊᕐᓗᑎᒡᓗ 

ᓴᐳᓐᓂᐊᖅᑕᐅᔪᓐᓇᕐᓗᑎᒃ, ᖃᐅᔨᒪᓪᓚᕆᙱᓐᓂᖏᓐᓄᑦ ᐃᖅᑲᖅᑐᖅᑕᐅᔾᔪᑎᒃᓴᖏᓐᓂᒃ. ᐊᒻᒪᓗᒃᑲᓐᓂᖅᑕᐅᖅ, 

ᖃᐅᔨᓚᐅᕆᕗᖓ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂ, ᐸᓯᔭᒃᓴᙳᖅᑎᑕᐅᓂᕐᒧᑦ ᑎᑎᕋᕐᕕᒃᓴᖅ ᐱᔨᑦᑎᕋᖅᑕᐅᔪᓄᑦ 

ᑐᓂᔭᐅᕙᒃᑐᖅ ᐸᓯᔭᒃᓴᙳᖅᑎᑕᐅᒑᖓᒥᒃ ᑎᒍᔭᐅᓯᒪᕝᕕᖕᒥ ᐱᕋᔭᖕᓂᕐᒥᒃ ᓄᑖᙳᕆᐊᖅᑎᑕᐅᓚᐅᖅᓯᒪᙱᓐᓂᖓᓂᒃ 

ᑕᐃᒪᙵᑦ ᐊᓯᔾᔨᖅᑕᐅᓚᐅᖅᑎᓪᓗᒍ ᑎᒍᔭᐅᓯᒪᔪᓕᕆᓂᕐᒧᑦ ᐱᖁᔭᕐᒧᑦ.. ᖁᕐᓗᖅᑐᒦᓚᐅᖅᐳᖓ ᐋᒡᒌᓯ 2024−ᒥ, ᑕᖅᑭᑦ 8 

ᐊᓂᒍᖅᓯᒪᓕᖅᑎᓪᓗᒍ ᓄᑖᖅ ᐱᖁᔭᖅ ᐊᑐᓕᖅᑎᑕᐅᓚᐅᖅᑎᓪᓗᒍ, ᐸᓯᔭᒃᓴᙳᖅᑎᑦᑎᔾᔪᑎᓗ ᐊᔾᔨᖃᓚᐅᙱᓚᖅ ᓄᑖᒥ 

ᐱᖁᔭᕐᒥᒃ. ᑕᐃᒪᐃᓐᓂᖓᓄᑦ ᑲᒪᒋᔭᐅᔪᑦ ᐸᓯᔭᒃᓴᙳᖅᑎᑕᐅᕙᒃᖢᑎᒃ ᐱᕋᔭᖕᓂᕐᒧᑦ ᐃᓚᖏᓐᓂ, ᒪᓕᓚᐅᙱᑦᑐᑦ ᐱᖁᔭᕐᒥᒃ. 

 

ᐊᒡᓚᕝᕕᓕᕆᔾᔪᑎᑦ ᐊᒻᒪ ᐃᓂᖅᑎᕆᓂᕐᒧᑦ ᐱᔾᔪᑕᐅᔪᑦ − ᐊᑐᓕᖁᔭᐅᔪᑦ 

• ᐱᓕᒻᒪᒃᓴᖅᑎᑕᐅᒃᑲᓐᓂᓪᓗᐊᖅᑐᑦ ᐃᖅᑲᓇᐃᔭᖅᑎᑦ ᐃᓚᐅᔪᑦ ᐋᖅᑭᒋᐊᖅᓯᓂᕐᒧᑦ ᐱᓕᕆᔾᔪᓯᕐᒥᑦ ᐃᓱᒪᓕᐅᕆᓂᕐᒧᑦ, 

ᑎᑎᕋᕐᕕᖕᒥᐅᑕᓕᕆᔾᔪᑎᑦ ᐊᔾᔨᒌᒃᑎᑕᐅᓗᑎᒃ, ᑎᑎᕋᑦᑎᐊᖅᐸᒡᓗᒋᓪᓗ ᐃᓱᒪᓕᐊᕆᔭᐅᔪᑦ. 

• ᐊᑕᐅᓰᓐᓇᒃᑰᖅᑎᑕᐅᔪᒥᒃ ᒪᓕᒃᑕᐅᔭᕆᐊᖃᖅᐸᒃᑐᒥᒃ ᐋᖅᑭᒃᓱᐃᔪᖃᓪᓗᐊᖅᐳᖅ 

ᑎᑎᕋᖅᓯᕙᓪᓕᐊᓂᐊᕐᓗᓂ ᑲᔪᓯᑎᑦᑎᓂᐊᕐᓗᓂᓗ ᐃᓂᒋᔭᐅᔪᒥ ᑎᑎᕋᖅᓯᒪᔪᖁᑎᒋᔭᐅᔪᓂᒃ. 

• ᐊᑐᐊᒐᓕᐅᖅᑐᖃᓪᓗᐊᖅᐳᖅ ᓇᓗᓇᐃᔭᐃᓯᒪᓗᓂ ᖃᖓᒃᑰᕋᔭᕐᓂᖏᓐᓂᒃ ᑭᐅᓯᓂᐊᕐᓗᓂ ᖃᐅᔨᓴᖅᑎᒻᒪᕆᖕᒧᑦ 

ᐊᐱᖅᑯᑕᐅᔪᓄᑦ ᖃᐅᔨᓴᕐᓂᕆᔭᐅᔪᒥ. 

• ᖃᖓᒃᑰᕋᔭᕐᓂᖏᓐᓄᑦ−ᐊᒃᑐᐊᓂᓖᑦ ᓂᕆᐅᒋᔭᐅᔪᑦ ᐃᓚᓕᐅᔾᔭᐅᓪᓗᐊᖅᐳᑦ ᐊᕐᕌᒍᓕᒫᒧᑦ ᐱᓕᕆᐊᖃᕐᓂᕐᒧᑦ 

ᐱᕙᒌᔭᖅᑕᐅᓯᒪᔪᓄᑦ ᐊᐅᓚᑦᑎᓂᕐᒧᑦ. 

• ᐱᖁᔭᐅᔪᖅ ᑖᒃᑯᐊ ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃᑯᑦ ᖃᐅᔨᓴᕐᓗᑎᒃ ᐱᐅᓯᕚᓪᓕᕈᑎᒃᓴᓂᑦ ᑎᑎᖅᑲᓂᑦ 

ᐸᐸᑦᑎᓂᖕᓂᑦ (ᑕᒪᐃᓐᓂᒃ ᐊᒃᑐᐊᓂᓕᖕᓂᑦ ᐱᔨᑦᑎᕋᖅᑕᐅᔫᑉ ᑐᒃᓯᕋᖅᑕᖏᓐᓂᑦ ᐊᒻᒪᓗᑦᑕᐅᖅ 

ᐊᒃᑐᐊᓂᓕᖕᓂᑦ ᐃᓂᖅᑎᕆᓂᖕᒧᑦ ᐱᕙᓪᓕᐊᓂᖕᒥᑦ) ᑖᒃᑯᐊ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᐱᓕᕆᔾᔪᓰᑦ 

ᐃᑲᔪᖅᑐᖅᑕᐅᒐᓗᐊᕆᐊᒃᓴᖏᓐᓂᑦ ᓈᒻᒪᒃᑐᓂᑦ ᑐᓴᐅᒪᔭᒃᓴᓂᑦ. 

• ᕿᒥᕐᕈᔭᕆᐊᖃᖅᐳᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂ ᖃᐅᔨᓴᕐᓗᑎᒃ ᐊᑐᐊᒐᕐᒥᒃ ᐱᔾᔪᑎᓕᖕᓂᒃ 

ᑮᓇᐅᔭᖃᖅᑎᑦᑎᔨᓂᒃ ᐊᒻᒪ ᐃᓱᒪᖅᓱᕈᓐᓇᕐᓂᕐᒥᒃ. 

• ᐊᑕᖏᖅᑐᒥᒃ ᕿᒥᕐᕈᐊᖅᓯᒃᑲᓐᓂᕐᓂᖅ ᐱᓕᕆᐊᖑᓪᓗᐊᖅᐳᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂ ᖃᐅᔨᓴᕈᒪᓂᕐᒧᑦ 

ᐃᓂᖅᑎᕆᓂᕐᒧᑦ ᑲᔪᓯᓂᕆᔭᐅᕙᒃᑐᒥᒃ. 

• ᐊᑐᓕᖁᔭᐅᕗᖅ ᕿᒥᕐᕈᔭᐅᖁᔭᐅᓪᓗᑎᒃ ᐊᔾᔨᒌᙱᑦᑐᑦ ᐱᓕᕆᕝᕕᖕᒥ ᐊᑐᐊᒐᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓂ ᐊᒃᑐᐊᓂᓖᑦ ᐱᔨᑦᑎᕋᖅᑕᐅᔪᑦ ᐱᔪᓐᓇᐅᑎᖏᓐᓄᑦ, ᐊᑐᕈᓐᓇᕐᓂᕐᒧᑦ ᓄᓇᓕᖕᓄᑦ, ᓇᖕᒥᓂᖅ 

ᑮᓇᐅᔭᒃᑯᕕᓕᕆᓂᕐᒥᒃ, ᐊᓯᖏᓐᓂᒡᓗ ᐊᒃᑐᐊᓂᓕᖕᓂᒃ ᐃᓱᒪᒋᔭᒃᓴᓂᒃ. 

ᑭᖑᓪᓖᑦ ᐅᖃᐅᓯᒃᓴᑦ 

ᕿᒥᕐᕈᔭᐅᓂᖓ ᐃᓱᒪᓕᐅᕆᔾᔪᑎᐅᔪᓂᑦ 

ᐊᑖᓃᑦᑐᑦ ᖃᓄᐃᓕᐅᖁᔭᐅᓯᒪᔪᑦ ᐊᑐᖅᐳᑦ ᑕᒪᐃᓐᓄᑦᑎᐊᖅ ᑎᒍᔭᐅᓯᒪᕝᕕᓕᒫᓄᑦ, ᐱᑎᑦᑎᓪᓗᑎᒃ ᐊᑐᖅᑕᐅᖃᑦᑕᕋᔭᖅᑐᒥᒃ 

ᐊᑕᐅᓰᓐᓇᒃᑰᓕᖓᔪᓂᒃ ᐊᑐᖅᑕᐅᕙᒃᑐᓂᒃ ᐱᐅᓯᒋᐊᖅᑎᑦᑎᓂᕐᒥᒡᓗ ᑕᒪᐃᓐᓂᓕᒫᖅ ᐊᑐᖅᑕᐅᕙᒃᑐᓂ. 

ᒪᒥᑉᐸᓪᓕᐊᓂᖅ ᐊᒻᒪ ᒪᒥᓴᕐᓂᖅ 

ᖃᐅᔨᓴᕐᓗᒍ ᑎᒍᔭᐅᓯᒪᕝᕕᖕᒥ ᐊᖏᖅᓯᒪᓂᕆᔭᐅᔪᖅ ᒪᒥᓴᕐᓂᕐᒧᑦ 

• ᐃᓗᐃᑦᑑᓕᖓᔪᒥᒃ ᕿᒥᕐᕈᐊᖅᓯᒃᑲᓐᓂᕐᓂᖅ ᐱᓕᕆᐊᖑᓪᓗᐊᖅᐳᖅ ᖃᐅᔨᓴᕈᒪᓂᕐᒧᑦ ᖃᓄᖅ ᑕᒪᒃᑯᐊ 

ᐃᓂᒋᔭᐅᔪᑦ ᑲᔪᓯᑎᑦᑎᕙᖕᒪᖔᑕ ᒪᒥᓴᕐᓂᕐᒥᒃ ᒪᒥᓴᕐᓂᕐᒥᒡᓗ, ᐃᑲᔪᖅᑐᐃᓗᑎᒃ ᐊᖏᓂᖅᓴᒥᒃ ᓅᑉᐸᓪᓕᐊᓂᕐᒥᒃ 

ᒪᒥᓴᕐᓂᕐᒧᑦ−ᑕᐅᑐᒐᖃᓪᓗᐊᑕᖅᑐᒥᒃ ᐱᓕᕆᕝᕕᒋᔭᐅᕙᒃᑐᒥ ᐃᓕᖅᑯᓯᕆᔭᐅᔪᒥᒃ. 

 

ᐱᓕᕆᐊᓄᑦ ᐊᐅᓚᑦᑎᓂᖅ 

ᐱᓕᕆᐊᖃᕐᓗᓂ ᐊᑕᖐᑦᑎᐊᖅᑐᒥᒃ ᕿᒥᕐᕈᐊᖅᓯᒃᑲᓐᓂᕐᓂᕐᒥᒃ ᐱᓕᕆᕝᕕᒋᔭᐅᔪᒥᒃ ᐊᐅᓚᑦᑎᕝᕕᖃᕐᓂᕐᒥᒃ 

• ᐃᓗᐃᑦᑑᓕᖓᔪᒥᒃ ᕿᒥᕐᕈᐊᖅᓯᒃᑲᓐᓂᕐᓂᖅ ᑲᔪᓯᑎᑕᐅᓪᓗᐊᖅᐳᖅ ᓇᓗᙱᑦᑎᐊᕈᒪᓂᕐᒧᑦ ᐱᓕᕆᕝᕕᒋᔭᐅᔪᒥᒃ 

ᐊᐅᓚᑦᑎᕝᕕᖃᖅᐸᖕᓂᕐᒧᑦ ᐊᑐᖅᑕᐅᕙᒃᑐᑦ ᐊᑕᐅᓰᓐᓇᒃᑰᖅᑎᑕᐅᒐᓗᐊᕐᒪᖔᑕ ᑕᐃᒪᐃᑦᑐᓪᓗ 

ᐱᕙᒌᔭᖅᑕᐅᓯᒪᔪᑦ ᐱᔨᑦᑎᕋᕈᑕᐅᕙᒃᑲᓗᐊᕐᒪᖔᑕ ᑲᔪᓯᓂᖃᑦᑎᐊᕈᓐᓇᕐᓗᑎᒃ ᐱᓕᕆᔾᔪᑕᐅᓗᑎᒃ ᐱᓕᕆᕝᕕᒋᔭᐅᔫᑉ 

ᖃᓄᐃᑦᑐᓐᓃᖅᐸᓪᓕᐊᓂᖓᓄᑦ ᖃᓄᐃᑦᑐᓐᓃᖅᐸᓪᓕᐊᓂᖓᓄᓪᓗ. 

» ᖃᖓᙳᕌᖓᑦ ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᓪᓗᐊᖅᐳᑦ ᑲᔪᓯᑎᑦᑎᔪᒪᓂᕐᒧᑦ ᐊᑕᐅᓰᓐᓇᓕᔪᒥᒃ 

ᐱᐅᓂᖓᓂᒃ ᑲᔪᓯᓂᖃᑦᑎᐊᕈᓐᓇᕐᓂᖓᓂᒡᓗ. 

 

ᐱᓕᕆᐊᖑᓂᐊᖅᑐᑦ 

ᐱᐅᓯᒋᐊᖅᑎᓪᓗᒋᑦ ᐊᖏᒡᓕᒋᐊᕐᓗᒋᓪᓗ ᐃᓕᓐᓂᐊᖅᑕᐅᔪᒃᓴᑦ 

• ᐊᑕᖐᑦᑎᐊᖅᑐᒥᒃ ᕿᒥᕐᕈᐊᖅᓯᒃᑲᓐᓂᖅᑐᖃᓪᓗᐊᖅᐳᖅ ᓇᓗᙱᑦᑎᐊᕈᒪᓂᕐᒧᑦ ᐱᐅᔪᓂᒃ ᑐᑭᖃᑦᑎᐊᖅᑐᓂᒡᓗ 

ᐱᓕᕆᐊᒃᓴᓂᒃ ᒪᓂᒪᔪᖃᕋᓗᐊᕐᒪᖔᑦ ᒪᓂᒪᑎᑕᐅᕙᒃᑲᓗᐊᕐᒪᖔᓪᓗ ᖃᖓᙳᕌᖓᑦ. 

 

ᐅᔾᔨᕈᓱᖕᓂᖅ ᐱᓕᕆᐊᒃᓴᒧᑦ ᑐᕌᒐᕆᔭᐅᔪᓂᒃ 

• ᐱᒻᒪᕆᐅᕗᖅ ᑎᒍᔭᐅᓯᒪᕝᕖᑦ ᐊᔾᔨᒌᙱᑦᑑᑎᓂᒃ ᐱᓕᕆᐊᒃᓴᖃᖅᑎᑦᑎᕙᒡᓗᑎᒃ ᐃᑲᔪᖅᑐᐃᔪᓂᒃ ᒪᒥᓴᖅᐸᓪᓕᐊᓂᕐᒧᑦ, 

ᐃᓚᒋᔭᐅᓗᑎᒃ ᑕᐃᒃᑯᐊ ᑕᐅᑐᒐᖃᓪᓗᐊᑕᖅᑐᑦ ᐃᓕᓐᓂᐊᕐᓂᕐᒥᒃ ᐱᕙᓪᓕᐊᑎᑦᑎᓂᕐᒥᒃ, ᐃᓅᓯᕐᒥ 

ᐊᔪᕈᓐᓃᖅᑕᐅᕙᒃᑐᓂᒃ, ᐃᓕᖅᑯᓯᕆᔭᐅᔪᓂᒃ ᐅᔾᔨᕈᓱᖕᓂᕐᒥᒃ, ᐋᖓᔮᕐᓇᖅᑐᓂᒡᓗ ᖃᓄᐃᑦᑐᓐᓃᖅᐸᓪᓕᐊᓂᕐᒥᒃ. 

ᑐᓴᐅᒪᑎᑦᑎᓂᖅ 

ᐊᒃᓱᕉᑎᖃᕐᓗᑎᒃ ᒪᒥᓴᕐᓂᕐᒥᒃ, ᒪᒥᓴᕐᓂᕐᒥᒃ, ᐊᒻᒪ ᑐᓴᐅᒪᖃᑎᒌᖕᓂᕐᒥᒃ ᐃᖅᑲᓇᐃᔭᖅᑎᑦ ᐱᓕᒻᒪᒃᓴᖅᑕᐅᑎᓪᓗᒋᑦ 

• ᐃᖅᑲᓇᐃᔭᖅᑎᑦ ᐱᓕᒻᒪᒃᓴᖅᑎᑕᐅᓂᖏᑦ ᐱᔾᔪᑎᖃᓪᓗᐊᖅᑐᑦ ᑐᙵᕕᖏᓐᓂᑦ ᒪᒥᓴᕐᓂᕐᒧᑦ, ᒪᒥᓴᕐᓂᕐᒧᑦ, 

ᑐᓴᐅᒪᖃᑎᒌᑦᑎᐊᖕᓂᖕᒧᓪᓗ ᓴᙱᒃᑎᒋᐊᕐᓗᒋᑦ ᐱᒻᒪᕆᐅᓂᖏᑦ ᐃᑲᔪᖅᑕᐅᔪᑦ ᖃᓄᐃᑦᑐᓐᓃᖅᐸᓪᓕᐊᓂᖏᓐᓂᑦ. 

 

ᖃᖓᙳᕌᖓᑦ ᕿᒥᕐᕈᐊᖅᓯᒃᑲᓐᓂᕐᓃᑦ ᐱᓕᕆᐊᖑᓪᓗᐊᖅᐳᑦ ᓇᓗᙱᑦᑎᐊᕈᒪᓂᕐᒧᑦ ᐊᑕᖐᑦᑎᐊᖅᑐᒥᒃ 

ᐊᑕᖐᔪᒥᒃ ᐱᓕᕆᐊᖃᖅᐸᖕᓂᕐᒥᒃ ᑐᓴᐅᒪᑎᑦᑎᓂᕐᒧᑦ ᐊᔪᕈᓐᓃᖅᑕᐅᕙᒃᑐᓂᒃ, ᐃᑲᔪᖅᑐᐃᓗᑎᒃ 

ᐃᖅᑲᓇᐃᔭᖅᑎᓂᒃ ᑐᑭᓯᐅᒪᓂᕐᒥᒃ ᐱᒻᒪᕆᐊᓗᖕᒥᒃ ᐱᓕᕆᐊᖃᖅᐸᖕᓂᖏᓐᓂᒃ ᐃᓅᖃᑎᖃᖅᐸᖕᓂᖏᓐᓄᑦ 

ᒪᒥᓴᖅᐸᓪᓕᐊᓂᕐᒥ. 

 

ᐃᓱᒪᓕᕆᓂᕐᒧᑦ ᐃᑲᔪᖅᑕᐅᓂᖅ 

ᐱᐅᓯᕚᓪᓕᑎᑦᓯᓂᕐᒥᑦ ᐊᑐᐃᓐᓇᖃᕐᓂᕐᒥᑦ ᐊᑕᖐᑦᓯᐊᖅᑐᓂᑦ ᐃᑲᔪᖅᑐᕐᓂᕐᒥᑦ ᐱᔨᑦᓯᕋᕐᓂᕐᒥᑦ 

• ᕿᒥᕐᕈᑦᑎᐊᕐᓂᖅ ᐱᓕᕆᐊᖑᓪᓗᐊᖅᐳᖅ ᓇᓗᓇᐃᖅᓯᔪᒪᓂᕐᒧᑦ ᐃᓱᒪᒃᓴᖅᓯᐅᕈᑕᐅᑦᑎᐊᖅᓯᒪᔪᓂᒃ 

ᐊᑐᖅᑕᐅᖔᕈᓐᓇᖅᑐᓂᒃ ᐊᖏᒡᓕᒋᐊᖅᑎᑦᑎᓂᐊᕐᓗᓂ ᐃᓱᒪᒃᑯᑦ ᖃᓄᐃᙱᑦᑐᓐᓇᕐᓂᕐᒧᑦ ᐃᑲᔪᖅᑐᐃᓂᕐᒥᒃ, 

ᓇᓗᙱᑦᑎᐊᕈᒪᓂᕐᒧᑦ ᐊᑕᖐᑦᑎᐊᖅᑐᒥᒃ ᐊᑐᕈᓐᓇᕐᓂᕐᒥᒃ ᑲᒪᒋᔭᐅᓂᕐᒥᒃ, ᐃᓗᐊᖅᓴᖅᑕᐅᓂᕐᒥᒃ, 

ᐱᓕᕆᕝᕕᖃᖔᓕᕐᓂᕐᒥᒡᓗ, ᐃᓚᒋᔭᐅᓗᓂ ᐋᖓᔮᕐᓇᖅᑐᓂᒃ ᐊᑐᕐᓂᕐᓗᒃᐸᖕᓂᕐᒧᑦ ᐃᑲᔪᖅᑐᐃᓂᕐᒥᒃ, ᑕᒪᐃᓐᓂ 

ᑎᒍᔭᐅᓯᒪᑎᓪᓗᒋᑦ ᐊᓂᓯᒪᓕᖅᑎᓪᓗᒋᓪᓗ. 

 

ᐊᑐᕈᓐᓇᕐᓂᖅ ᖃᐅᔨᓴᖅᑎᒻᒪᕆᖕᒧᑦ 

ᐱᐅᓯᕚᓪᓕᑎᑦᓯᓂᕐᒥᑦ ᓄᓇᓕᓐᓂᑦ ᑐᓴᐅᒪᔪᓕᕆᔾᔪᑎᓂᑦ ᑐᓴᐅᒪᑎᑦᓯᔾᔪᑎᓂᑦ ᐅᔾᔨᕈᓱᓐᓂᕐᒥᓪᓗ 

• ᑐᑭᓯᓇᑦᑎᐊᖅᑐᑦ, ᐊᑐᐃᓐᓇᐅᔪᑦ, ᐊᒻᒪ ᒪᓕᑦᑎᐊᖅᑐᑦ ᑐᑭᓯᒋᐊᒐᒃᓴᑦ ᑭᓱᓕᕆᔨᐅᖕᒪᖔᑕ, 

ᐊᐅᓚᓂᕆᔭᖏᑦ, ᐊᒻᒪ ᑲᒪᒋᔭᒃᓴᖏᑦ ᖃᐅᔨᓴᑦᑎᒻᒪᕆᖕᒧᑦ ᐊᑐᐃᓐᓇᕈᖅᑎᑕᐅᑦᑎᐊᓪᓗᐊᖅᑐᑦ 

ᐱᓕᕆᕝᕕᓕᒫᓂᒃ. 

 

ᕿᒥᕐᕈᓗᒋᑦ ᐊᖏᒡᓕᒋᐊᕐᓗᒋᓪᓗ ᑲᑐᔾᔨᖃᑎᒌᖕᓂᒃᑯᑦ ᐊᑐᓕᖅᑎᑦᑎᓂᖅ 

• ᐊᔪᖏᑦᑎᐊᕋᔭᕐᓂᖓᓄᑦ ᖃᐅᔨᓴᖅᑕᐅᔾᔪᑎᒥᒃ ᐱᓕᕆᔪᖃᓪᓗᐊᖅᐳᖅ ᖃᐅᔨᓴᕈᒪᓂᕐᒧᑦ ᐊᖏᒡᓕᒋᐊᖅᑎᑦᑎᓂᕐᒥᒃ 

ᓯᓄᕐᔨ ᑕᒪᐃᓐᓄᑦ ᐃᓂᒋᔭᐅᔪᓄᑦ, ᓇᓗᙱᑦᑎᐊᕈᒪᓂᕐᒧᑦ ᐃᑲᔪᖅᑐᐃᒐᓗᐊᕐᒪᖔᑦ ᐅᖃᐅᓯᕐᓂᒃ 

ᐃᓕᓴᕆᔭᐅᓯᒪᔪᓂᒃ. 

 

ᐃᖅᑲᓇᐃᔭᖅᑎᑦᑎᓂᖅ 

ᐊᑕᐅᓰᓐᓇᒃᑰᓕᖅᑎᓪᓗᒋᑦ ᑮᓇᐅᔾᔭᒃᓵᓄᑦ ᐊᑐᐊᒐᐃᑦ ᐱᓕᕆᕝᕕᓕᒫᓂᑦ 

• ᐊᔾᔨᒌᒡᔫᒥᔪᒥᒃ ᑮᓇᐅᔾᔭᒃᓵᓄᑦ ᐊᑐᐊᒐᕐᒥᒃ ᐋᖅᑭᒃᓯᔪᖃᓪᓗᐊᖅᑐᖅ ᐊᑐᓕᖅᑎᑕᐅᓗᓂᓗ ᐱᓕᕆᕝᕕᓕᒫᓄᑦ. 

 

ᐱᐅᓯᕚᓪᓕᑎᑦᓯᓂᕐᒥᑦ ᐱᔨᑦᓯᕋᖅᑕᐅᔪᓂᑦ ᐃᖅᑲᓇᐃᔭᕐᓂᕐᒧᑦ ᐱᕕᖃᕐᓂᐅᔪᓂᑦ 

• ᕿᒥᕐᕈᔭᕆᐊᖃᖅᐳᑦ ᖃᐅᔨᓴᕈᒪᓂᕐᒧᑦ ᒪᓂᒪᓂᖏᓐᓂᒃ ᖃᓄᕐᓗ ᐊᑯᓚᐃᑎᒋᕙᖕᓂᖏᓐᓂᒃ ᐃᖅᑲᓇᐃᔮᒃᓴᐃᑦ 

ᐃᓂᒋᔭᐅᔪᓕᒫᓂ. 

ᐊᒡᓚᕝᕕᓕᕆᔾᔪᑎᑦ ᐊᒻᒪ ᐋᖅᑭᒋᐊᖅᓯᓂᕐᒧᑦ ᐱᔾᔪᑕᐅᔪᑦ 

ᐊᖏᒡᓕᒋᐊᕐᓗᒍ ᐱᓕᒻᒪᒃᓴᕐᓂᖅ ᐊᒡᓚᕝᕕᓕᕆᓂᕐᒧᑦ ᐊᔾᔨᒌᒃᑎᑦᑎᓂᕐᒥᒃ 

• ᐱᓕᒻᒪᒃᓴᖅᑎᑕᐅᒃᑲᓐᓂᓪᓗᐊᖅᑐᑦ ᐃᖅᑲᓇᐃᔭᖅᑎᑦ ᐃᓚᐅᔪᑦ ᐋᖅᑭᒋᐊᖅᓯᓂᕐᒧᑦ ᐱᓕᕆᔾᔪᓯᕐᒥᑦ ᐃᓱᒪᓕᐅᕆᓂᕐᒧᑦ, 

ᑎᑎᕋᕐᕕᖕᒥᐅᑕᓕᕆᔾᔪᑎᑦ ᐊᔾᔨᒌᒃᑎᑕᐅᓗᑎᒃ, ᑎᑎᕋᑦᑎᐊᖅᐸᒡᓗᒋᓪᓗ ᐃᓱᒪᓕᐊᕆᔭᐅᔪᑦ. 

 

ᐱᐅᓯᕚᓪᓕᖅᑎᓪᓗᑎᒃ ᖃᐅᔨᒃᑲᐃᔾᔪᑎᓂᒃ ᑲᑐᖅᓱᐃᓂᕐᒧᑦ ᐅᓂᒃᑳᓕᐅᕐᓂᕐᒧᓪᓗ ᐊᑐᖅᑕᐅᕙᒃᑐᓂᒃ 

• ᐊᑕᐅᓰᓐᓇᒃᑰᖅᑎᑕᐅᔪᒥᒃ ᒪᓕᒃᑕᐅᔭᕆᐊᖃᖅᐸᒃᑐᒥᒃ ᐋᖅᑭᒃᓱᐃᔪᖃᓪᓗᐊᖅᐳᖅ 

ᑎᑎᕋᖅᓯᕙᓪᓕᐊᓂᐊᕐᓗᓂ ᑲᔪᓯᑎᑦᑎᓂᐊᕐᓗᓂᓗ ᐃᓂᒋᔭᐅᔪᒥ ᑎᑎᕋᖅᓯᒪᔪᖁᑎᒋᔭᐅᔪᓂᒃ. 

 

ᓇᓗᙱᑦᑎᐊᖅᑐᖃᖅᐸᒡᓗᓂ ᐱᓕᕆᕝᕕᒋᔭᐅᕙᒃᑐᑦ ᐱᑎᑕᐅᖃᑦᑕᕋᓗᐊᕐᒪᖔᑕ ᐃᓂᒋᔭᐅᔪᓄᑦ ᒪᒃᐱᖅᑐᒐᕆᔭᐅᔪᓂᒃ 

• ᖃᖓᙳᕌᖓᑦ ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᓪᓗᐊᖅᑐᑦ ᓇᓗᓇᐃᖅᓯᓂᕐᒧᑦ ᑕᒪᕐᒥᑦᑎᐊᖅ ᓄᑖᑦ 

ᐱᓕᕆᕝᕕᒋᔭᐅᕙᒃᑐᑦ ᐱᑎᑕᐅᖃᑦᑕᕋᓗᐊᕐᒪᖔᑕ ᐃᓂᒋᔭᐅᔪᓄᑦ ᒪᒃᐱᖅᑐᒐᕆᔭᐅᔪᓂᒃ. 

 

ᑭᖑᕙᙱᑦᑐᒃᑯᑦ ᑭᐅᓯᓂᖅ ᖃᐅᔨᓴᖅᑎᒻᒪᕆᖕᒧᑦ 

• ᐊᑐᐊᒐᓕᐅᖅᑐᖃᓪᓗᐊᖅᐳᖅ ᓇᓗᓇᐃᔭᐃᓯᒪᓗᓂ ᖃᖓᒃᑰᕋᔭᕐᓂᖏᓐᓂᒃ ᑭᐅᓯᓂᐊᕐᓗᓂ ᖃᐅᔨᓴᖅᑎᒻᒪᕆᖕᒧᑦ 

ᐊᐱᖅᑯᑕᐅᔪᓄᑦ ᖃᐅᔨᓴᕐᓂᕆᔭᐅᔪᒥ. 

• ᖃᖓᒃᑰᕋᔭᕐᓂᖏᓐᓄᑦ−ᐊᒃᑐᐊᓂᓖᑦ ᓂᕆᐅᒋᔭᐅᔪᑦ ᐃᓚᓕᐅᔾᔭᐅᓪᓗᐊᖅᐳᑦ ᐊᕐᕌᒍᓕᒫᒧᑦ ᐱᓕᕆᐊᖃᕐᓂᕐᒧᑦ 

ᐱᕙᒌᔭᖅᑕᐅᓯᒪᔪᓄᑦ ᐊᐅᓚᑦᑎᓂᕐᒧᑦ. 

 

ᐃᓂᖅᑎᕆᓂᕐᒧᑦ ᑲᔪᓯᓂᕆᔭᐅᕙᒃᑐᖅ: 

• ᐊᑐᓕᖁᔭᐅᕗᖅ ᐊᑕᖏᖅᑐᒥᒃ ᕿᒥᕐᕈᖁᔨᓪᓗᑎᒃ ᐋᖅᑭᒋᐊᖅᓯᓂᕐᒧᑦ ᐱᓕᕆᔾᔪᓯᕐᒥᒃ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᓐᓂ ᖃᐅᔨᒪᖁᓪᓗᒋᑦ ᐱᓕᕆᔾᔪᓰᑦ ᐊᒃᑐᐊᓂᖃᕋᓗᐊᕐᒪᖔᑕ ᐊᖏᖅᓯᒪᑦᑎᐊᕐᓂᕐᒥᒃ ᐊᒡᓚᕝᕕᖕᒥ 

ᐊᔾᔨᒌᒃᑎᑦᑎᓂᕐᒥᒃ ᐊᒻᒪ ᐱᓕᕆᔾᔪᓯᖅ ᓄᑖᙳᕆᐊᖅᑎᑕᐅᓗᓂ ᐊᒃᑐᐊᓂᖃᖁᓪᓗᒍ ᓄᑖᒧᑦ ᑎᒍᔭᐅᓯᒪᔪᓕᕆᓂᕐᒧᑦ 

ᐱᖁᔭᕐᒧᑦ.. 

 

ᐊᑐᓕᖁᔭᐅᔪᑦ ᓇᓗᓇᐃᖅᑕᐅᓯᒪᔪᓄᑦ ᑎᒍᔭᐅᓯᒪᕝᕕᖕᓄᑦ 

ᖄᒃᑲᓐᓂᐊᒍᑦ ᖁᓛᓃᑦᑐᓄᑦ ᖃᓄᐃᓕᐅᖁᔭᐅᓯᒪᔪᓄᑦ, ᐊᑖᓃᑦᑐᖅ ᑭᑉᐹᕆᒃᓯᓕᖅᓯᒪᔪᖅ ᓇᓗᓇᐃᖅᓯᕗᖅ 

ᖃᓄᐃᓕᐅᖁᔭᐅᓯᒪᔪᓂᒃ ᐊᔾᔨᖃᙱᑦᑐᓂᒃ ᐱᓕᕆᕝᕕᒋᔭᐅᔪᓄᑦ. 

 ᐱᓕᕆᐊᖑᓂᐊᖅᑐᑦ ᐊᒡᓚᕝᕕᓕᕆᔾᔪᑎᑦ ᐊᒻᒪ ᐋᖅᑭᒋᐊᖅᓯᓂᕐᒧᑦ ᐱᔾᔪᑕᐅᔪᑦ 

 

 

ᐋᖅᑭᒋᐊᕐ

ᕕᒃ 

ᐃᑲᔪᖅᑕ

ᐅᕝᕕᒃ 

1. ᐃᒪᓐᓇᐅᖁᔨᔪᖃᖅᐳᖅ, ᖁᕐᓗᖅᑑᖅ ᐃᓚᕗᒃᑯᑦ 

ᐋᖅᑭᒃᓱᐃᖁᔭᐅᓪᓗᑎᒃ ᑲᔪᓯᓂᖃᑦᑎᐊᕐᓂᖅᓴᓂᒃ 

ᐱᓕᕆᐊᒃᓴᓂᒃ ᓇᐅᑦᑎᖅᓱᖅᓯᓂᕐᒧᑦ ᐊᑐᖅᑕᐅᕙᒃᑐᓂᒃ 

ᑐᔾᔭᖅᓯᔪᒪᓂᕐᒧᑦ ᑕᒪᒃᑯᐊ ᐱᓕᕆᐊᒃᓴᐃᑦ 

ᒪᓂᒪᑎᑕᐅᓕᕐᒪᖔᑕ. 

 

2. ᕿᒥᕐᕈᓂᖅ ᐱᓕᕆᐊᖑᓪᓗᐊᖅᑐᖅ ᖃᐅᔨᓴᕐᓗᒋᑦ 

ᐊᔾᔨᒌᙱᓐᓂᖏᑦ ᐊᑐᐃᓐᓇᐅᓂᖏᓪᓗ ᐱᓕᕆᐊᒃᓴᑦ 

ᐊᑐᐃᓐᓇᐅᑎᑕᐅᔪᑦ ᐅᐊᑦᑎᔭᐅᕐᔪᐊᕆᐊᖃᓪᓚᕆᒃᑐᓄᑦ 

ᐃᒡᓗᓄᑦ. 

 

 

ᐱᖁᔭᐅᔪᖅ ᑖᒃᑯᐊ ᐋᖅᑭᒋᐊᕐᕕᒃ ᐃᑲᔪᖅᑕᐅᕝᕕᒃᑯᑦ ᖃᐅᔨᓴᕐᓗᑎᒃ 

ᐱᐅᓯᕚᓪᓕᕈᑎᒃᓴᓂᑦ ᑎᑎᖅᑲᓂᑦ ᐸᐸᑦᑎᓂᖕᓂᑦ (ᑕᒪᐃᓐᓂᒃ 

ᐊᒃᑐᐊᓂᓕᖕᓂᑦ ᐱᔨᑦᑎᕋᖅᑕᐅᔫᑉ ᑐᒃᓯᕋᖅᑕᖏᓐᓂᑦ ᐊᒻᒪᓗᑦᑕᐅᖅ 

ᐊᒃᑐᐊᓂᓕᖕᓂᑦ ᐃᓂᖅᑎᕆᓂᖕᒧᑦ ᐱᕙᓪᓕᐊᓂᖕᒥᑦ) ᑖᒃᑯᐊ 

ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᐱᓕᕆᔾᔪᓰᑦ 

ᐃᑲᔪᖅᑐᖅᑕᐅᒐᓗᐊᕆᐊᒃᓴᖏᓐᓂᑦ ᓈᒻᒪᒃᑐᓂᑦ ᑐᓴᐅᒪᔭᒃᓴᓂᑦ. 

 

 ᐊᒡᓚᕝᕕᓕᕆᔾᔪᑎᑦ ᐊᒻᒪ ᐋᖅᑭᒋᐊᖅᓯᓂᕐᒧᑦ ᐱᔾᔪᑕᐅᔪᑦ 

 

 

ᖁᕐᓗᖅᑑ

ᖅ ᐃᓚᕗᑦ 

1. ᕿᒥᕐᕈᔪᖃᓪᓗᐊᖅᐳᖅ ᖃᐅᔨᓴᕈᒪᓂᕐᒧᑦ ᐊᑐᐊᒐᕐᒥᒃ ᐱᔾᔪᑎᖃᕐᓗᓂ ᑮᓇᐅᔭᖃᖅᑎᑦᑎᔨᓂᒃ ᐊᒻᒪ ᐃᓱᒪᖅᓱᕈᓐᓇᕐᓂᕐᒥᒃ. 

 

2. ᐊᑕᖏᖅᑐᒥᒃ ᕿᒥᕐᕈᐊᖅᓯᒃᑲᓐᓂᕐᓂᖅ ᐱᓕᕆᐊᖑᓪᓗᐊᖅᐳᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂ ᖃᐅᔨᓴᕈᒪᓂᕐᒧᑦ ᐃᓂᖅᑎᕆᓂᕐᒧᑦ 

ᑲᔪᓯᓂᕆᔭᐅᕙᒃᑐᒥᒃ. 

 

3. ᐊᑐᓕᖁᔭᐅᕗᖅ ᕿᒥᕐᕈᔭᐅᖁᔭᐅᓪᓗᑎᒃ ᐊᔾᔨᒌᙱᑦᑐᑦ ᐱᓕᕆᕝᕕᖕᒥ ᐊᑐᐊᒐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ 

ᐊᒃᑐᐊᓂᓖᑦ ᐱᔨᑦᑎᕋᖅᑕᐅᔪᑦ ᐱᔪᓐᓇᐅᑎᖏᓐᓄᑦ, ᐊᑐᕈᓐᓇᕐᓂᕐᒧᑦ ᓄᓇᓕᖕᓄᑦ, ᓇᖕᒥᓂᖅ ᑮᓇᐅᔭᒃᑯᕕᓕᕆᓂᕐᒥᒃ, 

ᐊᓯᖏᓐᓂᒡᓗ ᐊᒃᑐᐊᓂᓕᖕᓂᒃ ᐃᓱᒪᒋᔭᒃᓴᓂᒃ. 

 

  

 

 

 

 ᐱᓕᕆᐊᖑᓂᐊᖅᑐᑦ 

ᐅᑕᖅᑭᕕᒃ 

ᓄᓇᓕᓐᓂ 

ᐃᓂᒋᔭᐅ

ᕙᑦᑐᖅ 

ᕿᒥᕐᕈᔭᕆᐊᖃᖅᐳᑦ ᖃᐅᔨᒪᓕᕈᒪᓂᕐᒧᑦ ᓈᒻᒪᒃᑐᓂᒃ ᐃᓕᖅᑯᓯᑐᖃᕐᓄᑦ ᐱᓕᕆᐊᒃᓴᓂᒃ ᒪᓂᒪᔪᖃᕐᒪᖔᑦ. 

 

 

 

 

 

 

 

 

 

 

 

 

 

 

 

 

 

 

 

 

 

  

ᐱᓕᕆᐊᖑᓂᐊᖅᑐᑦ 

ᐃᓕᖅᑯᓯᕐᒨᖓᔪᑦ 
ᐃᑲᔪᖅᓱᐃᔾᔪᑎᑦ 

 

ᐃᖅᑲᓇᐃᔭᖅᑎᑦᑎᓂ

ᖅ 

 

 

 

ᑲᖏᖅᖠᓂ

ᕐᒥ 

ᐃᑲᔪᖅᑕ

ᐅᕝᕕᒃ 

1. ᐱᐅᓂᖅᓴᒃᑯᑦ ᐃᑲᔪᖅᑐᐃᔪᒪᓂᕐᒧᑦ ᐱᓕᕆᕝᕕᒋᔭᐅᕙᒃᑐᑦ 

ᐃᖃᐃᓕᓴᖅᑎᑕᐅᕙᖕᓂᖏᓐᓄᑦ 

ᐊᔪᕈᓐᓃᖅᑕᐅᕙᒃᑐᓄᓪᓗ ᐱᕙᓪᓕᐊᓂᕆᔭᐅᔪᓄᑦ, 

ᑲᖏᖅᖠᓂᕐᒥ ᐃᑲᔪᖅᑕᐅᕝᕕᒃᑯᑦ 

ᐊᖏᒡᓕᒋᐊᖅᑎᑦᑎᓪᓗᐊᖅᐳᑦ ᐊᔾᔨᒌᙱᑎᑦᑎᓗᑎᒡᓗ 

ᐱᓕᕆᐊᒃᓴᕆᕙᒃᑕᒥᓂᒃ ᒪᓂᒪᑎᑕᐅᕙᒃᑐᓂᒃ ᐅᖓᑖᓄᑦ 

ᒫᓐᓇ ᓄᓇᒥᒃ−ᑐᙵᕕᓕᖕᒥᒃ ᑕᐅᑐᒐᖃᓪᓗᐊᑕᕐᓂᕐᒥᒃ. 

 

2. ᕿᒥᕐᕈᔪᖃᓪᓗᐊᖅᐳᖅ ᖃᐅᔨᓴᕈᒪᓂᕐᒧᑦ ᐊᑐᐊᒐᕐᒥᒃ 

ᐊᑐᕈᓐᓇᕐᓂᕐᒧᑦ ᐱᓕᕆᐊᒃᓴᕆᔭᐅᔪᓂᒃ 

ᐱᓕᕆᕝᕕᒋᔭᐅᕙᒃᑐᓄᑦ ᐅᑕᖅᑭᔪᓄᑦ 

ᐃᖅᑲᖅᑐᖅᑕᐅᕝᕕᒃᓴᒥᓂᒃ. 

 

ᕿᒥᕐᕈᐊᖅᓯᒃᑲᓐᓂᖅᑐᖃᓪᓗ

ᐊᖅᐳᖅ ᑲᖏᕐᖠᓂᕐᒥ 

ᐃᑲᔪᖅᑕᐅᕝᕕᒃ 

ᖃᐅᔨᓴᕈᒪᓂᕐᒧᑦ 

ᒪᓂᒪᔪᖃᖅᐸᖕᓂᖓᓂᒃ 

ᐃᓐᓇᕐᓂᒃ, 

ᖃᓄᐃᓕᐅᖅᑐᖃᓯᑲᐅᑎᒋᔭ

ᕆᐊᖃᖅᖢᓂᓗ ᑭᐅᓯᔪᒪᓗᓂ 

ᓇᓕᐊᖕᓂᑐᐃᓐᓇᖅ 

ᐱᑕᖃᙱᓐᓂᕆᔭᐅᔪᓂᒃ. 

 

 

ᕿᒥᕐᕈᔪᖃᓪᓗᐊᖅᐳᖅ 

ᖃᐅᔨᓴᕈᒪᓂᕐᒧᑦ ᐊᑐᐊᒐᕐᒥᒃ 

ᐊᑐᕈᓐᓇᕐᓂᕐᒧᑦ 

ᐱᓕᕆᐊᒃᓴᕆᔭᐅᔪᓂᒃ 

ᐱᓕᕆᕝᕕᒋᔭᐅᕙᒃᑐᓄᑦ 

ᐅᑕᖅᑭᔪᓄᑦ 

ᐃᖅᑲᖅᑐᖅᑕᐅᕝᕕᒃᓴᒥᓂᒃ. 

 

  

ᐱᓕᕆᐊᖑᓂᐊᖅᑐᑦ 

ᐃᓕᖅᑯᓯᕐᒨᖓᔪᑦ 
ᐃᑲᔪᖅᓱᐃᔾᔪᑎᑦ 

 

ᐃᖅᑲᓇᐃᔭᖅᑎᑦᑎᓂᖅ 

 

 

 

ᓄᓇᕗᒻᒥ 

ᐊᕐᓇᓄᑦ 

ᐃᑲᔪᖅᑕ

ᐅᕝᕕᒃ 

 

ᐊᑕᖐᑦᑎᐊᖅᑐᒥᒃ 

ᕿᒥᕐᕈᐊᖅᓯᒃᑲᓐᓂᕐᓂᖅ 

ᓄᓇᕗᒻᒥ ᐊᕐᓇᓄᑦ 

ᐃᑲᔪᖅᑕᐅᕝᕕᒃ 

ᐱᓕᕆᐊᒃᓴᕆᕙᒃᑕᖏᓐᓂᒃ 

ᐱᓕᕆᐊᖑᓪᓗᐊᖅᐳᖅ 

ᑭᐅᓯᔪᒪᓂᕐᒧᑦ 

ᐱᒻᒪᕆᐊᓗᖕᓂᒃ 

ᐱᑕᖃᙱᓐᓂᕆᔭᐅᔪᓂᒃ 

ᐊᔾᔨᒌᙱᓐᓂᕆᔭᐅᔪᓂᒡᓗ. 

 

 

ᖃᓄᐃᑦᑑᓂᖏᑦ ᐊᒻᒪ 

ᐃᓂᒃᓴᓕᐅᖅᑕᐅᓯᒪᔪᑦ ᓄᓇᒥ 

ᐱᓕᕆᐊᖑᕙᒃᑐᑦ 

ᐊᖏᒡᓕᒋᐊᖅᑕᐅᓪᓗᐊᖅᐳᑦ 

ᐊᕐᓇᓄᑦ. 

1. ᕿᒥᕐᕈᐊᖅᓯᒃᑲᓐᓂᕐᓂᖅ ᐱᓕᕆᐊᖑᓪᓗᐊᖅᐳᖅ ᓄᓇᕗᒻᒥ 
ᐊᕐᓇᐃᑦ ᐃᑲᔪᖅᑕᐅᕝᕕᒃᑯᓐᓂ ᖃᐅᔨᓴᕈᒪᓂᕐᒧᑦ 
ᐱᑕᖃᑐᐃᓐᓇᕆᐊᖃᕐᓂᖓᓂᒃ ᐊᑦᑎᓛᒥᒃ 
ᓇᐅᑦᑎᖅᓱᖅᓯᓂᕐᒧᑦ ᐊᕐᓇᓂᒃ ᐊᔾᔨᒌᓂᒃ 
ᐃᖅᑲᓇᐃᔮᖃᕈᓐᓇᕐᓗᑎᒃ ᓄᓇᓕᖕᓂ, 
ᐊᑕᐅᑦᑎᒃᑰᖃᑎᖃᕐᓗᑎᒃ ᐅᑕᖅᑭᕕᒃ ᓄᓇᓕᖕᓂ 
ᐃᓂᒋᔭᐅᕙᒃᑐᒃᑯᓐᓄᑦ ᖁᕐᓗᖅᑑᖅ ᐃᓚᕗᑯᓐᓄᓪᓗ. 

 

2. ᕿᒥᕐᕈᔭᕆᐊᖃᖅᐳᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓂ ᖃᐅᔨᓴᕐᓗᑎᒃ ᐊᕐᓇᐃᑦ 

ᐃᖅᑲᓇᐃᔭᕈᓐᓇᑐᐃᓐᓇᕆᐊᖃᕐᓂᖏᓐᓂᒃ ᓂᕿᓕᐅᕐᕕᖕᒥ 

ᐊᑯᓚᐃᑦᑐᒃᑯᑦ. 

